
ᐅᖃᖅᑎ 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  

ᑑᓂ ᐋᑯᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐹᑦ ᐊᖕᓇᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

 

ᔫ ᐃᓄᒃ 

(ᑐᓄᓂᖅ)  

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

(ᐅᖅᑯᒻᒥᐅᑦ) 

(ᐃᖃᓗᐃᑦ-ᓯᓈ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᐅᖃᐅᓯᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-

ᐃᒡᓗᓕᒑᕐᔪᒃ) 

ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓂᓗ 

ᐱᔨᑦᑎᖅᑎᒃᑯᓐᓂᑦ 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 
 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ 

ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ 

(ᓇᑦᓯᓕᒃ) 

 ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᐅᑐᐱᕆ 21, 2014 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᑯᐊᖅ, ᐹᑦ ᐊᖕᓇᑲᖅ, ᐊᔫ ᐃᓄᒃ, ᔪᐊᔾ 

ᕼᐃᒃᔅ, ᑕᐃᕕᑦ ᔪᐊᓇᓯ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ 

ᔪᐊᔾ ᖁᒃᓱᒃ, ᐊᖓᔪᖅᑳᖅ ᔮᓂ ᒪᐃᒃ, ᓯᒥᐅᓂ 

ᒥᑭᓐᖑᐊᖅ, ᐊᖓᔪᖅᑳᖅ ᐹᓪ ᐅᑲᓕᖅ, ᐊᖓᔪᖅᑳᖅ 

ᑮᑦ ᐲᑕᓴᓐ, ᐊᖓᔪᖅᑳᖅ ᐹᓪ ᖁᐊᓴ, ᐅᖃᖅᑎ ᔪᐊᔾ 

ᖁᓚᐅᑦ, ᐋᓚᓐ ᕋᒻᐴᑦ, ᐋᓕᒃᔅ ᓴᒻᒧᖅᑐᖅ, 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ, ᔫ ᓴᕕᑲᑖᖅ, ᐊᐃᓴᑭ 

ᓲᔪᖅ, ᓯᕗᓕᖅᑎ ᐲᑕ ᑕᑉᑐᓇ, ᐊᖓᔪᖅᑳᖅ ᔩᓂ 

ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:30ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐅᖃᖅᑎ): ᐅᓐᓄᒃᓴᒃᑯᑦ. ᑕᒡᕗᖓ 

ᐅᑎᕐᒥᒐᑦᑕ ᒪᓕᒐᓕᐅᕐᕕᖕᒧᑦ. 

ᐱᒋᐊᕐᓂᐊᓂᐊᓵᓐᓂᑦᑎᓐᓂᑦ. ᑕᒡᕗᖓ ᑐᒃᓯᐊᕐᓂᕐᒧᑦ 

ᐅᒃᑯᐃᖅᑕᐅᖁᑉᓗᒍ ᐊᖓᔪᖅᑳᖅ ᒥᑭᓐᖑᐊᖅ. 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᓐᓄᓴᒃᑯᑦ. ᑐᓐᖑᓱᒋᑦᑎ 

ᒪᓕᒐᓕᐅᕐᕕᖕᒧᑦ. 

 

ᐱᒋᐊᓚᐅᓐᖏᓐᓂᑦᑎᓐᓂᒃ ᐅᑯᓂᖓ ᑎᑎᖅᑲᒥᒃ 

ᐅᖃᓕᒫᕈᒪᒐᒪ ᓄᓇᕗᑦ ᑲᒥᓴᓇᖓᓂᒃ: 

 

ᐱᓪᓗᐊᑕᓄᑦ ᑐᓴᒐᒃᓴᖅ 

 

ᐅᖃᖅᑏ, ᒪᓕᒐᓕᐅᕐᕕᖕᒧᑦ ᓄᓇᕗᒻᒥ 

ᑲᑎᒪᔨᖏᓐᓂᒃ ᐊᓂᒍᖅᑎᑦᑎᖁᔨᓪᓗᖓ: 

 

 ᒪᓕᒐᒃᓴᖅ 4, ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

ᓈᓴᐅᑕ 4, 2013-2014; 

 

 ᒪᓕᒐᒃᓴᖅ 6, ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑖ 2, 2014-

2015; 

 

 ᒪᓕᒐᒃᓴᖅ 7, ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

ᓈᓴᐅᑕ 1, 2014-2015; 

 

 ᒪᓕᒐᒃᓴᖅ 8, ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, 2015-2016; 

ᐊᒻᒪᓗ 

 

 ᒪᓕᒐᒃᓴᖅ 9, ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑖ 5, 2013-

2014 

 

ᐊᑦᓇ ᐃᓚᐃᐊᔅ ᑎᑎᕋᖅᑐᖅ 

ᑲᒥᓯᓇ ᓄᓇᕗᒻᒧᑦ. 

 

2. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᓴᒻᒧᖅᑐᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 044 - 4(2): ᐅᖅᓱᐊᓘᑉ 

ᐊᑭᖓ ᑕᐃᒪᐃᓕᖓᐃᓐᓇᕐᓂᐊᕐᓂᐊ 2014-

15-ᒥ (ᓴᒻᒧᖅᑐᖅ) 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᖁᕕᐊᓱᒃᐳᖓ ᑕᒡᕙᓃᓐᓇᒪ ᑭᓯᐊᓂ 

ᓯᕗᓪᓕᖅᐹᒥᒃ ᐅᖃᓚᐅᖅᑳᖅᑎᓐᓇᖓ ᑕᐃᒃᑯᐊ 

ᓄᓇᕗᒻᒥᐅᖃᑎᕗᑦ ᑕᒡᕙᐅᕗᓯ, ᖃᓄᐃᖁᓐᓇᖏᓚᓯ 

ᐊᒻᒪᓗ ᐱᓗᐊᖅᑐᒥᒃ ᑲᖏᖅᖠᓂᕐᒥᐅᑕᐅᖃᑎᒃᑲ 

ᐃᑉᐱᒋᖃᑎᒋᕙᒃᑲ ᐊᔅᓱᕈᕐᓇᖅᑐᒃᑰᖅᑎᓪᓗᒋᑦ 

ᒫᓐᓇᐅᔪᖅ. 

 

ᑖᔅᓱᒥᖓ ᐅᖃᐅᓯᖃᕈᒪᔪᖓ, ᐅᖃᖅᑏ, 

ᖃᑉᓗᓈᑎᑐᑦ ᐅᖃᐅᓯᕆᓂᐊᖅᐸᕋ. (ᑐᓵᔨᑎᒍᑦ) 

ᑐᓴᖅᑎᑦᑎᔪᒪᕗᖓ ᒪᓕᒐᓕᐅᖅᑎᐅᖃᑎᒃᑲ 

ᐅᖅᓱᐊᓗᐃᑦ ᐊᑭᖏᑕ ᒥᔅᓵᓄᑦ. (ᑐᓵᔨᒃᑰᖏᑦᑐᖅ) 

ᑖᓐᓇ ᐃᖅᑲᐅᒪᒐᔅᓯ ᐊᕐᕌᓂ ᐊᑭᑦᑐᕆᐊᓚᐅᖅᓯᒪᒻᒪᑦ 

ᐊᒻᒪᓗ ᖃᓄᖅ ᑕᒪᓐᓇ ᐋᖅᑭᔅᓱᕐᓂᐊᕐᒪᖔᑦᑎᒍ 

ᑐᓴᖅᑕᐅᖁᑉᓗᒍ. 

(ᑐᓵᔨᑎᒍᑦ) ᐅᖅᓱᐊᓗᒃ ᐊᒥᒐᓐᖏᓗᐊᓕᒧᑦ 

ᓯᓚᕐᔪᐊᒥ ᐊᑭᖏᑦ ᐊᓯᔾᔨᑲᑕᓗᐊᕈᓐᓃᓕᖅᓯᒪᕗᑦ 

ᐊᑭᑐᓗᐊᕈᓐᓃᖅᑐᑎᓪᓗ. ᑕᒪᒃᑯᐊ ᐱᖁᑎᕐᔪᐊᑦ 

ᐊᑭᑦᑐᐸᓪᓕᐊᒐᓗᐊᖅᑎᓪᓗᒋᑦ 

ᐋᖅᑭᐅᒪᑎᑕᐅᕙᓐᓂᖏᑦ ᓄᑖᖑᕆᐊᖅᑕᐅᓂᖏᓪᓗ 

ᐅᖅᓱᐊᓗᖃᕐᕕᓐᓂ, ᐅᖅᓱᐊᓗᓕᕆᔨᒃᑯᑦ 

ᕼᐋᒻᓚᓕᕆᔨᒃᑯᓐᓂ ᐃᖏᕐᕋᑦᑎᐊᓂᖅᓴᐅᒍᑎᓂᑦ 

ᐊᑐᓕᖅᓯᒪᕗᑦ ᐊᑭᑭᓪᓕᒋᐊᕆᔾᔪᑎᓂᓪᓗ ᐊᑐᖅᑐᑎᒃ 

ᐅᖅᓱᐊᓗᒃ ᐊᓯᔾᔨᓗᐊᖁᓇᒍ ᓄᓇᕗᒻᒥ. 

 

ᑕᐃᒪᐃᓐᓂᖓᓄᑦ ᖁᕕᐊᓱᑉᐳᖓ 

ᑐᓴᖅᑎᑦᑎᔭᕆᐊᒃᓴᖅ ᒪᓕᒐᓕᐅᕐᕕᒻᒥ ᐅᓪᓗᒥ 

ᐅᖅᓱᐊᓗᐃᑦ ᐊᑭᖏᑦ ᓄᓇᕗᒻᒥ ᐊᑭᑦᑐᕐᔮᖏᒻᒪᑕ 

ᐊᕐᕌᒍᑦᑎᓐᓂ. 

 

>>ᐸᑦᑕᑐᖅᑐᑦ 

 

ᒐᕙᒪᒃᑯᑦ ᐊᒃᓱᕈᖅᓯᒪᓂᖏᓐᓄᑦ ᐅᖅᓱᐊᓗᒃ 

ᐊᑭᑐᓗᐊᖁᓇᒍ ᑕᐃᒪᐃᓚᕿᔪᖅ ᓄᓇᕗᒥᐅᓕᒫᓄᑦ. 

ᒐᕙᒪᒃᑯᕗᑦ ᐊᖏᖅᓯᒪᓂᖃᕐᓂᖏᓐᓂᒃ ᑕᒪᓐᓇ 

ᑕᑯᑎᑦᑎᕗᖅ ᐃᑲᔪᕋᓱᒍᒪᓂᑦᑎᓐᓂᒃ ᐃᓚᔮᕇᓂᒃ 

ᓄᓇᓕᓐᓂᓪᓗ ᒪᑭᒪᒍᓐᓇᖁᓪᓗᒋᑦ 

ᖃᓄᐃᓕᖓᕆᐊᕈᓐᓇᖁᓪᓗᒋᓪᓗ ᐃᓅᒐᓱᓐᓂᖅ 

ᐊᑭᑦᑐᐸᓪᓕᐊᑎᓪᓗᒍ. (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒻᒪᕆᐊᓗᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᔅᓴᖏᑦ. 3. 

ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ 

ᓂᐊᖁᓐᖒᑦ-ᐃᖃᓗᐃᑦ, ᒥᔅ ᐊᖕᓇᑲᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 108 - 4(2): 

ᐃᑲᔪᖅᑐᐃᓂᖅ ᐊᑎᓕᐅᕈᑕᐅᓯᒪᔪᒥᒃ 

ᐱᐊᓂᒃ ᐅᐃᓂᓂᓪᓗ ᓂᐅᕕᕐᕕᖃᖁᓪᓗᒍ 

(ᒪᑉᓴᓚᒃ)  

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐅᖃᐅᓯᖃᕈᒪᓪᓗᖓ 

ᐱᔾᔪᑎᐅᔪᒥᒃ ᐊᑯᓂᖓᓪᓚᒃ 

ᐅᖃᐅᓯᐅᖃᑦᑕᖅᓯᒪᓕᕐᖓᑦ ᑕᖅᑭᓄᑦ ᐊᓂᒍᖅᑐᓄᑦ 

ᐃᖃᓗᓐᓂ. 

 

ᐅᖃᖅᑏ, ᒪᓕᒐᓕᐅᖅᑏᑦ ᖃᐅᔨᒪᑦᑎᐊᕐᒪᑕ ᓄᓇᕗᑦ 

ᒐᕙᒪᒃᑯᖓᑦ ᑮᓇᐅᔭᓕᕆᔨᒃᑯᑦ 

ᑐᓴᕋᓱᐊᖃᑦᑕᖅᓯᒪᒻᒪᑕ ᐊᐱᖅᓱᕈᑎᖃᖅᑐᑎᒃ 

ᐱᐊᓂᒃ ᐅᐃᓂᓂᓪᓗ ᓂᐅᕕᕐᕕᑕᖃᕈᓐᓇᕐᒪᖔᖅ 

ᑕᒫᓂ ᐃᖃᓗᓐᓂ. ᐊᐱᖅᑯᑕᐅᔪᖅ ᑕᒪᓐᓇ 

ᐊᑯᓂᑲᓪᓚᒃ ᑲᑎᒪᔾᔪᑕᐅᖃᑦᑕᓚᐅᖅᑐᖅ ᐃᖃᓗᓐᓂ, 

ᐅᐸᒃᑕᐅᖃᑦᑕᖅᓯᒪᓪᓗᑎᓪᓗ ᐅᓄᖅᑐᒻᒪᕆᐊᓗᓐᓄᑦ 

ᐃᖃᓗᒻᒥᐅᑕᐅᔪᓄᑦ. 

 

ᐅᖃᖅᑏ, ᒪᓕᒐᓕᐅᖅᑎᐅᓪᓗᖓ ᐃᖃᓗᐃᑦ-

ᓂᐊᖁᓐᖒᒧᑦ ᑲᑎᒪᔭᖅᑐᖃᑕᐅᓚᐅᕋᒪ ᑕᐃᑯᖓ, 

ᓈᓚᑦᑎᐊᖃᑦᑕᖅᑐᖓᓗ ᐅᖃᐅᑕᐅᔪᓄᑦ 

ᐅᓄᖅᑐᐊᓗᓐᓂᒃ ᐃᑉᐱᒋᔭᒥᓐᓂᒃ ᐅᖃᐅᓯᖃᓚᐅᕐᒪᑕ 

ᐃᖃᓗᒻᒥᐅᑦ. 

 

ᐅᖃᖅᑏ, ᐱᔾᔪᑎᐅᔪᑦ ᒪᓕᒐᖃᖅᑎᑦᑎᓂᕐᒧᑦ 

ᐃᒥᐊᓗᒻᒥᒃ ᓂᐅᕕᖅᑎᑦᑎᖃᑦᑕᕐᓂᕐᒧᑦ 

ᐃᑲᔪᖃᑦᑕᕐᓗᑎᓪᓗ ᑕᒪᒃᑯᓄᖓ 

ᐊᔪᓕᕈᑎᖃᖃᑦᑕᖅᑐᓂᒃ ᐊᒻᒪ ᐅᐱᒍᓱᓪᓗᑎᒃ 

ᑕᒪᒃᑯᐊ ᐱᔪᒪᔭᖏᓐᓄᑦ ᐱᔭᕐᓂᖏᒻᒪᑕ. ᒫᓐᓇᐅᔪᖅ 

ᖁᔭᓐᓇᒦᕈᒪᓪᓗᒋᑦ ᐃᓘᓐᓇᑦᑎᐊᖏᑦ 

ᐃᖃᓗᓐᓃᖔᖅᑐᑦ ᐅᐸᒍᑎᓚᐅᖅᑐᑦ 

ᑲᑎᒪᔨᐊᖅᑐᕈᑕᐅᖅᑐᑦ ᖁᔭᓐᓇᒦᕈᒪᓪᓗᒋᑦ 

ᐃᖃᓗᓐᓂ. 

 

ᐃᖃᓗᓐᓂ ᑎᓴᒪᓂᒃ ᒪᓕᒐᓕᐅᖅᑎᖃᕐᒪᑕ 

ᐃᓚᒋᔭᐅᓪᓗᖓ ᑖᒃᑯᓄᖓ ᑖᒃᑯᓄᖓ ᐅᖃᕈᒪᔪᖓ 

ᐅᐱᒋᑦᑎᐊᖅᑕᒃᑲ ᖁᔭᒋᑦᑎᐊᕐᓗᒋᓪᓗ 

ᐊᔾᔨᒌᓐᖏᑦᑐᓂᒃ ᐃᓱᒪᖃᖅᑐᑦ ᐃᖃᓗᒻᒥᐅᑕᐅᔪᑦ 

ᑖᔅᓱᒥᖓ ᐊᒃᓱᕈᕐᓇᖅᑐᒥᒃ ᐱᔾᔪᑕᐅᔪᒧᑦ. 

ᐅᖃᖅᑏ, ᖃᐅᔨᒪᔪᒃᓴᐅᒐᕕᑦ ᑕᒪᒃᑯᐊ ᓂᐅᕕᕐᕕᒻᒥᒃ 

ᐱᐊᓂᒃ ᐅᐃᓂᓂᓪᓗ ᓴᖅᑭᑕᐅᓚᐅᖅᓯᒪᒻᒪᑦ 

ᒐᕙᒪᒃᑯᓐᓄᑦ ᑭᖑᓪᓕᖅᐹᖅᓯᐅᖅᑎᖓᓂᒃ ᒥᓂᔅᑕᐅᑉ  

ᕿᒥᕐᕈᓇᒃᑎᑦᑎᔨᖏᑦ ᑲᑎᒪᔩᑦ ᒪᓕᒐᖏᓐᓂᒃ 

ᐃᒥᐊᓗᓕᕆᓂᕐᒧᑦ. 

 

ᐅᖃᖅᑏ, ᐃᖃᓗᒻᒥᐅᑕᓄᑦ ᐅᖃᕐᕕᐅᓯᒪᓕᕋᒪ 

ᑕᒪᔅᓱᒧᖓ ᐃᓱᒪᒋᔭᖏᑕ ᒥᒃᓵᓄᑦ. ᐃᓚᖏᑦ 

ᓂᕈᐊᖅᑎᒋᔭᒃᑲ ᐊᖏᖃᑎᖃᖅᑐᑦ 

ᓂᐅᕕᐊᒃᓴᖃᖃᑦᑕᖁᔨᓪᓗᑎᒃ ᐱᐊᓂᒃ ᐅᐃᓂᓂᓪᓗ 

ᓂᐅᕕᐊᒃᓴᖃᖃᑦᑕᖅᑐᓂᒃ ᐱᕋᔭᒃᑐᑎᒃ ᐃᒥᐊᓗᓐᓂᒃ 

ᐃᑯᓪᓚᔾᔫᒥᖁᓪᓗᒍ ᐊᒻᒪ 

ᐃᒥᐊᓗᖏᓐᓂᖅᓴᐅᖁᓪᓗᒋᑦ ᐃᓅᓯᖃᑦᑎᐊᕐᓗᑎᒃ 

ᐃᓱᒪᖃᑦᑎᐊᕐᓗᑎᒃ ᐃᒥᐊᓗᑐᐃᓐᓇᖏᓪᓗᑎᒃ. 

 

ᐊᓯᖏᓪᓗ ᐅᑉᐱᕈᓱᒃᑐᑦ ᓂᐅᕕᐊᒃᓴᖃᖃᑦᑕᓕᖅᐸᑕ 

ᐱᐊᓂᒃ ᐅᐃᓂᓂᓪᓗ ᐊᒻᒪ ᑮᓇᐅᔭᖅᑕᖃᖅᑎᓐᓇᒍ 

ᐊᔪᓕᕈᑎᖃᖅᑐᓂᒃ ᐃᑲᔪᕈᑎᖃᖅᑐᓂᒃ ᑕᐃᒪᓐᓇ 

ᑲᒪᓗᐊᕋᔭᓐᖏᒻᒪᑦ ᐊᑲᐅᓈᕋᔭᓐᖏᒻᒪᑦ ᐃᓚᖏᑦ 

ᑕᐃᒫᒃ ᐃᓱᒪᓪᓗᑎᒃ. 

 

ᐅᖃᖅᑏ, ᐃᓘᓐᓇᖏᓐᓄᑦ ᐊᖏᖅᑕᐅᔪᒪᕗᖓ 

ᐱᔭᕇᕈᓐᓇᖁᓪᓗᖓ ᐅᖃᐅᓯᒃᓴᕆᔭᕋ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ 

ᐊᖏᖅᑕᐅᔪᒪᕗᖅ ᐃᓘᓐᓇᓯᓐᓄᑦ. ᐋᒡᒑᖅᑐᖃᖅᐹ? 

ᑲᔪᓯᒋᐊᕆᑦ ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ 

ᒪᓕᒐᓕᐅᖅᑎᐅᖃᑎᒃᑲᓗ. 

 

ᐅᖃᖅᑎ, ᑕᒪᓐᓇ ᐱᔭᕐᓂᓐᖏᑦᑐᒻᒪᕆᐅᖕᒪᑦ 

ᐊᒻᒪᓗᑦᑕᐅᖅ ᓇᓗᓇᐃᖅᓯᔪᖃᓐᖏᖦᖢᓂ ᓇᓕᐊᒃ 

ᑕᒻᒪᓐᖏᒻᒪᖔᑦ. 

 

ᒪᓕᒐᓕᐅᖅᑎᐅᓪᓗᖓ ᐅᖃᐅᓯᖃᖅᖢᖓ 

ᐃᑲᔪᖅᑐᐃᖃᑦᑕᖅᖢᖓ ᐱᓕᕆᔾᔪᑎᓂᒃ 

ᐱᔨᑦᑎᕈᑎᒃᓴᓂᒡᓗ ᓄᓇᖅᑲᑎᒋᔭᓐᓄᑦ ᑭᐅᖁᓪᓗᒋᑦ 

ᐊᔪᓕᕈᑎᖃᖅᐸᒃᑐᓄᑦ ᐊᒻᒪᓗᑦᑕᐅᖅ 

ᐃᑲᔪᖅᑐᐃᖃᑦᑕᖅᓯᒪᓪᓗᖓ ᐅᓇᑖᖃᑦᑕᖅᑎᓪᓗᑕ 

ᑕᒪᒃᑯᓂᖓ ᐱᕋᔭᒃᖢᑎᒃ ᐃᒥᐊᓗᖕᓂᒃ 

ᓂᐅᕐᕈᑎᖃᖃᑦᑕᖅᑐᓂᒃ ᐱᖁᑎᑖᕋᔭᖏᓪᓗ 

ᐊᖅᓵᖅᑕᐅᔪᓐᓇᕐᓗᑎᒃ. 

 

ᑕᐃᒪᓗ ᐊᑕᐅᑦᑎᒃᑯᑦ ᐃᓱᒫᓗᑎᒋᔭᖏᓪᓗ ᑕᒪᒃᑯᐊ 

ᐃᒥᐊᓗᖕᓂᒃ ᐊᑐᕐᓂᕐᓗᖃᑦᑕᓐᖏᑦᑑᒐᓗᐊᑦ 

ᐃᒥᖃᑦᑕᖅᑐᑦ ᐃᓕᓴᖅᓯᔪᖓ. ᐱᔪᕐᓇᓐᖏᑦᑑᖕᒪᑦ 

ᐅᑎᕆᐊᒃᓴᖅ ᑕᐃᔅᓱᒪᓂ  

ᐃᒥᐊᓗᒃᑕᖃᓚᐅᖅᑳᖅᑎᓐᓇᒍ ᓄᓇᑦᑎᓐᓂ. 

ᐅᑎᕈᓐᓇᐃᓪᓕᒐᑦᑕ ᑕᐃᑯᖓ. ᐱᒻᒪᕆᐅᕗᖅ 

ᓂᕈᐊᖅᑕᕗᑦ ᑐᓐᖓᕕᖃᕐᓗᓂ ᐃᓄᖁᑎᑦᑕ 

ᐱᔪᒪᔭᓐᖏᓐᓂᒃ ᓂᕈᐊᖅᖠᔭᕆᐊᖃᕋᑦᑕ. 

 

ᑲᑎᒪᑎᑦᑎᖃᑦᑕᓚᐅᕋᓗᐊᖅᑎᓪᓗᒋᑦ 

ᖃᐅᔨᓴᐃᖃᑦᑕᓚᐅᕋᓗᐊᖅᑎᓪᓗᒋᑦ ᐄ, 

ᐊᑑᑎᖃᓪᓚᕆᒃᑑᒐᓗᐊᖅ ᑕᖅᑲᒃᑯᐊ ᖃᓄᖅ 

ᐃᓱᒪᖃᕐᒪᖔᑕ ᑭᓯᐊᓂ ᓄᓇᖅᑲᑎᒃᑲ ᐃᒃᐱᒍᓱᒃᑐᑦ 

ᑕᐃᒪᓐᓇᐃᑦᑐᒥᒃ ᐃᓱᒪᓕᐅᕋᓱᖕᒪᑕ ᓲᕐᓗ 

ᐊᖓᔪᖅᑲᐅᑏᖕᓂᒃ. 

 

ᐅᖃᖅᑏ, ᑕᐃᒪᓐᓇ ᐱᔾᔪᑎᒋᓪᓗᒍ ᑐᒃᓴᕋᓕᖅᑐᖓ 

ᒐᕙᒪᒃᑯᑦ ᐃᓱᒪᓯᐅᕆᓗᑎᒃ ᓂᕈᐊᖅᑎᑦᑎᖁᓪᓗᒋᑦ 

ᐃᖃᓗᖕᓂ ᑕᖅᑭᑦ 6 ᐃᓗᐊᓂ ᐊᕐᕌᒍ ᓄᑖᒥ 

ᐱᒻᒪᕆᐅᖕᒪᑦ. ᓇᓗᓇᐃᖅᓯᑦᑎᐊᕐᓗᑎᒃ 

ᐊᐱᖅᓱᖃᑦᑕᕐᓗᑎᒃ ᑕᖅᑲᒃᑯᓄᖓ ᓂᕈᐊᕐᓂᐊᕐᒪᑕ. 

ᐃᑲᔪᖅᓱᕐᒪᖔᑕ ᐃᒥᐊᓗᒃᑖᕐᕕᖃᕐᓂᕐᒧᑦ 

ᐊᐅᓚᑕᐅᓗᓂ ᐱᐊᓗ ᐅᐊᐃᓃᓐᓇᐃᓪᓗ 

ᓂᐅᖁᖅᑕᐅᖃᑦᑕᖁᔨᖕᒪᖔᑕ ᐅᕝᕙᓗᓐᓃᑦ ᐋᒃᑲ. 

 

ᐅᖃᖅᑏ, ᐱᒻᒪᕆᐅᖕᒥᔪᖅ ᑕᒫᓂ 

ᐃᖃᓗᖕᓃᑦᑕᕆᐊᖃᖅᑐᑦ ᓄᓇᖃᕆᐊᖃᖅᑐᑦ 

ᒪᓕᒐᖏᑦ ᐅᑐᖅᑕᐅᓗᑎᒃ ᒪᓕᒐᓕᐅᖅᑎᓂᒃ 

ᓂᕈᐊᓕᕌᖓᑕ ᒪᓕᒐᖏ ᐊᑐᖅᑕᐅᓗᑎᒃ ᐊᒻᒪᓗ 

ᐱᒻᒪᕆᐅᔪᖅ ᑖᒃᑯᐊ ᒐᕙᒪᐅᔪᑦ ᓇᐃᓴᐃᓗᑎᒃ 

ᓂᕈᐊᕆᐊᖅᑐᖅᑐᑦ ᐅᓄᕐᓂᕆᔭᖏᓐᓂᒃ. 

 

ᐅᖃᖅᑏ, ᒥᓂᔅᑕᒧᑦ ᑖᔅᓱᒪ ᒥᒃᓵᓄᑦ 

ᐊᖏᖅᑎᑦᑎᓇᓱᖕᓂᐊᖅᑕᖓ ᓈᒻᒪᒃᓯᒃᐸᑦ 

ᐊᐱᖅᓱᕐᓇᖅ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑕ 

ᓴᒻᒧᖅᑐᖅ. 



ᐊᐃᑉᐱᖅ, ᐅᑐᐱᕆ 21, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᒃᑯᒋᔭᐅᓂᖓ ᑕᒑᖅ ᑰᓕ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐅᐱᒋᔪᒪᓪᓗᒍ ᑕᒑᖅ  

ᑰᓕ ᑐᓂᔭᐅᓚᐅᕐᒪᑦ ᒐᕙᓇ ᔭᓄᕈᓪ 

ᐅᑭᐅᖅᑕᖅᑐᕐᒥᐅᑦ ᐃᓕᓴᕆᔭᐅᔾᔪᑎᖓᓄᑦ. ᑰᓕ 

ᑖᓐᓇ ᐋᓪᓚᐅᓐᖏᑦᑎᐊᖅᑐᖅ ᒪᓕᒐᓕᐅᕐᕕᖕᒧᑦ, 

ᐅᐱᒋᔭᐅᓚᐅᖅᑐᖅ ᐅᓄᖅᑐᐊᓗᖕᓂᒃ 

ᐃᑲᔪᖅᓱᐃᓂᖃᕐᒪᑦ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ 

ᒐᕙᒪᓕᕆᓂᕐᒧᓪᓗ ᐱᕙᓪᓕᐊᑎᑦᑎᓂᕐᒥᒃ ᓄᓇᕗᒻᒥ. 

 

ᐅᖃᖅᑏ, ᑯᐃᑉ ᑭᒡᒐᖅᑐᖅᑎᖓ ᐅᑭᐅᖅᑕᖅᑐᒥ 

ᓴᒡᕕᖕᒥᐅᑕᑖᕈᑎ ᓴᖅᑭᑕᐅᓚᐅᖅᓯᒪᔪᖅ 2005-ᒥ 

ᐊᕐᕌᒍᑕᒫᓪᓗ ᑎᓂᔭᐅᕙᒃᖢᓂ ᑲᓇᑕᒥᐅᓄᑦ 

ᐃᑲᔪᖅᓯᒪᓂᖃᑦᑎᐊᖅᑐᓂᒃ ᑲᓇᑕᒥᐅᑦ 

ᐅᑭᐅᖅᑕᖅᑐᖓᓄᑦ. ᑭᖑᓂᑦᑎᓐᓂᒃ ᑐᓂᔭᐅᓯᒪᖕᒥᔪᑦ 

ᐅᑯᐊ, ᓰᓚ ᕚᑦ-ᑯᓗᑐᐊ ᐊᒻᒪᓗ ᔮᑯᕋᐃᐊᔅ ᑯᓄᒃ. 

 

ᐅᖃᑏ, ᑕᒑᖅ ᑰᓕ ᐃᓕᓴᕆᔭᐅᓯᒪᔪᖅ 

ᐃᓄᖅᑐᐃᖅᓱᖅᖢᓂ 

ᓯᕗᒧᐊᒃᑎᑦᑎᑦᑎᐊᖅᓯᒪᓂᖓᓄᑦ 

ᐃᑲᔪᑦᑎᐊᖅᓯᒪᓂᖓᓄᓪᓗ ᑲᓇᑕᒥᐅᓄᑦ. ᐃᓚᒋᓪᓗ 

ᑯᐃᑉ ᑭᒡᒐᖅᑐᖅᑎᖓᑕ ᐅᑭᐅᖅᑕᖅᑐᒧᑦ 

ᓴᒡᕕᖕᒥᐅᑕᖅ ᑐᓂᖃᑦᑕᖅᑕᖓ ᑖᓐᓇ 

ᑐᓂᔭᐅᓚᐅᖅᓯᒪᖕᒥᔪᖅ ᑲᓇᑕᒥ ᐃᓕᓴᕆᔭᐅᔾᔪᑎᒥᒃ 

ᐊᒻᒪ ᑯᐃᓐ ᔫᐱᓖ ᒪᑐᖓᓂ ᐊᒻᒪᑦᑕᐅᖅ ᑯᐃᓐ 

ᑕᐃᒪᓐ ᔫᐱᓖᖓᓂᒃ. 

 

ᐅᖃᖅᑏ, ᐅᖃᕈᒪᓪᓗᖓ ᑰᓕ ᐃᓅᓯᓕᒫᕐᒧᑦ 

ᐊᖏᖅᓯᒪᑦᑎᐊᕐᒪᑦ ᐃᓄᖕᓄᑦ ᓄᓇᕗᒻᒥᐅᓄᓪᓗ 

ᖁᔭᒋᔭᐅᖏᓐᓇᐅᔭᕐᓂᐊᖅᑐᖅ. ᐅᐱᒋᔪᒪᕙᕋ ᑰᓕ 

ᑕᖃᓚᐅᖅᓯᒪᓇᓂ ᐱᓕᕆᐊᖃᖅᓯᒪᖕᒪᑦ 

ᐊᖅᑯᓯᐅᖅᖢᓂ ᓄᓇᕗᒻᒥᐅᑦ 

ᐊᖅᑯᑎᑦᑎᐊᕙᖃᕐᓂᖅᓴᐅᓂᐊᕐᒪᑕ. 

 

ᐃᓘᓐᓇᖏᑦ ᒪᓕᒐᓕᐅᖅᑎᐅᖃᑎᑦᑲ 

ᐅᐱᒍᓱᖃᑎᖃᕈᒪᕗᖓ ᑕᒑᖅ ᑰᓕᒥᒃ 

ᑐᓂᔭᐅᓚᐅᕐᒪᑦ ᑯᐃᑉ ᑭᒡᒐᖅᑐᖅᑎᖓᑕ 

ᓴᒡᕕᖕᒥᐅᑕᖁᑎᖓᓂᒃ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒪᑦ ᓯᒥᐅᓂ ᒥᑭᖑᐊᖅ. 

ᐱᒃᑯᒋᔭᐅᓂᖓ ᐸᓖᓯ ᐃᕚᓐ ᓂᐊᒍ 

(ᒥᑭᓐᖑᐊᖅ) 

ᒥᑭᓐᖑᐊᖅ: ᒪ’ᓇᓪᓗᓕᐊᕕᒃ. ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᑉᓗᒥ ᓇᖏᖅᓯᕗᖓ 

(ᑐᓵᔨᑎᒍᑦ) ᐅᐱᒋᔪᒪᓪᓗᒍ ᐸᓖᓯ ᐃᕚᓐ ᕼᐊᑭᑦᓈᖅ 

ᓇᐃᒍ ᑐᓂᔭᐅᓚᐅᕐᒪᑦ ᓄᓇᕐᔪᐊᕐᒥ ᐊᕐᓇᐃᑦ ᐸᓖᓯᑦ 

ᓄᓇᓕᖕᓂ ᐱᔨᑦᑎᑦᑎᐊᕐᓂᕐᒧᑦ ᑐᓂᕐᕈᓯᐊᒥᒃ. 

 

ᐅᖃᖅᑏ, ᑖᓐᓇ ᐸᓖᓯ ᓇᐃᒍ ᖃᒪᓂᑦᑐᐊᕐᒥ 

ᐃᓅᓂᑯ. ᐸᓖᓯᐅᓯᒪᓕᖅᑐᖅ ᐃᖅᑲᓇᐃᔭᖅᖢᓂ 

ᓄᓇᕗᒻᒥᐅᓂᒃ ᐱᔨᑦᑎᖅᖢᓂ. ᓯᕗᓪᓕᖅᐹᒥ 

ᐱᓖᓯᓐᖑᕈᒪᓚᐅᖅᓯᒪᔪᖅ ᒪᒃᑯᒃᖢᓂ 

ᐃᖅᑲᓇᐃᔭᖃᑎᖃᓕᓚᐅᖅᓯᒪᔪᖅ ᐸᓖᓯᒃᑯᓐᓂ 

1989-ᒥ ᐊᒻᒪᓗ ᓯᕗᓪᓕᖅᐸᐅᓪᓗᓂ ᐊᕐᓇᐅᓪᓗᓂ 

ᓄᓇᕗᒻᒥ ᐃᓅᓪᓗᓂ ᐸᓖᓯᓪᓚᑦᑖᓐᖑᖅᖢᓂ. ᒫᓐᓇ 

ᑐᒡᓕᕆᓕᖅᑕᖓ ᑲᓇᑕᒥ, ᓯᕗᓪᓕᖅᐹᒥ ᐃᓄᖕᒥᒃ 

ᑐᓂᔭᐅᔭᕆᐅᖅᑐᖅ ᓄᓇᕐᔪᐊᕐᒥ ᐃᓕᓴᕆᔭᐅᔾᔪᑎᒥᒃ. 

 

ᐅᖃᖅᑏ, ᐸᓖᓯ ᓇᐃᒍ ᑖᓐᓇ 

ᐱᓕᕆᖃᑕᐅᖃᑦᑕᖅᓯᒪᔪᖅ ᑕᐃᒃᑯᓄᖓ 

ᐱᓕᕆᐊᖑᕙᒃᑐᓄᑦ ᖁᑭᐅᓯᕆᓂᕐᒧᑦ, 

ᐊᑦᑕᓇᕐᔭᐃᖅᓯᒪᓂᕐᒧᑦ, ᐃᓚᒌᑦ 

ᐋᓐᓂᖅᓯᕆᖃᑦᑕᖅᑕᐃᓕᒪᓂᖏᓐᓄᑦ, 

ᓱᕈᓯᓕᕆᓂᕐᒧᑦ, ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ, 

ᐃᓕᖅᑯᓯᑦᑎᓐᓂᒃ ᐃᓕᓐᓂᐊᖅᑎᑦᑎᓂᕐᒧᑦ ᐊᒻᒪ 

ᐋᖅᑭᖃᑎᒌᖕᓂᕐᒧᑦ. ᑲᑎᑦᑎᖃᑦᑕᖅᑐᖅ ᒪᓕᒐᐃᑦ 

ᐊᒻᒪᓗ ᐃᓄᐃᑦ ᐱᖅᑯᓯᑐᖃᖏᑦ ᑲᑎᑕᐅᓪᓗᑎᒃ 

ᐸᓖᓯᒃᑯᓐᓄᑦ ᐱᔨᑦᑎᖅᑕᖏᑦ ᐊᑑᑎᖃᑦᑎᐊᖁᓪᓗᒋᑦ 

ᓄᓇᕗᒻᒥ. 

 

ᐅᖃᖅᑏ, ᐸᓖᓯ ᓇᐃᒍ ᑖᒃᑭᑯᐊ 

ᐆᒃᑑᑎᑦᑎᐊᕙᐅᕗᖅ ᐊᔾᔨᒥᒋᔭᐅᔪᓐᓇᖅᖢᓂᓗ 

ᒪᒃᑯᒃᑐᓄᑦ. ᐃᖅᑲᓇᐃᔭᖅᓯᒪᖕᒪᑦ ᐊᒃᓱᕈᑦᑎᐊᖅᖢᓂ 

ᑖᒃᑯᐊ ᐱᔪᒪᔭᖏᑦ ᐱᖁᓪᓗᒋᑦ ᐊᒻᒪ 

ᐱᐅᓯᑦᑎᐊᕐᓂᖅᓴᐅᖁᓪᓗᒋᑦ ᓄᓇᕗᒻᒥᐅᑦ 

ᐃᓅᓯᖏᑦ. ᒪᓕᒐᓕᐅᖅᑎᐅᓪᓗᖓ ᖃᒪᓂᑦᑐᐊᕐᒧᑦ 

ᐃᓕᓴᕆᕙᕋ ᐊᖏᖅᓯᒪᓂᖓ ᐱᓕᕆᑦᑎᐊᕈᒪᓂᖓᓗ 

ᐊᒻᒪᓗ ᐊᓕᐊᓇᐃᒍᓱᒃᑐᖓ ᐃᓕᓴᖅᓯᓯᒪᔭᕆᐊᒃᓴᖅ 

ᐊᓪᓗᖅᓯᒪᓂᕆᔭᖓᓂᒃ ᑕᒪᑐᒧᖓ  



ᐊᐃᑉᐱᖅ, ᐅᑐᐱᕆ 21, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1000 

ᐃᖅᑲᓇᐃᔭᕐᓂᖓᓄᑦ. ᖃᒪᓂᑦᑐᐊᕐᒥᐅᑎᒍᑦ 

ᓄᓇᕗᒻᒥᐅᑎᒍᑦ ᐊᒃᓱᐊᓗᒃ ᐅᐱᒍᓱᒃᐳᒍᑦ. 

 

ᐊᒻᒪᓗᑦᑕᐅᖅ ᒪᓕᒐᓕᐅᖅᑎᐅᖃᑎᕗᑦ  

ᐅᐱᒍᓱᖃᑎᒋᔪᒪᕙᒃᑲ ᓴᐅᔾᔭᓐ ᐃᕚᓐ ᐊᑭᓐᖏᐊᖅ 

ᓇᐃᒍ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐊᖓᔪᖅᑳᖅ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ 

ᐊᖓᔪᖅᑳᖅ ᔪᐊᔾ ᓴᕕᑲᑖᖅ.  

ᐱᒃᑯᒋᔭᐅᓂᖓ ᒍᐊᑦ ᐱᓛᑦ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᓪᓗᒥ ᓂᑯᕕᑦᑐᖓ ᐃᓕᓴᖅᓯᒍᒪᓪᓗᖓ ᐊᑯᓂᐊᓗᒃ 

ᓄᓇᖅᑲᑎᒋᓯᒪᔭᑦᑎᓐᓂᒃ ᐊᕐᕕᐊᕐᒥ. ᐊᒃᑑᐸ 7-

ᖑᑎᓪᓗᒍ 2014, ᒍᐊᑦ ᐱᓚᑦ ᐃᓕᑕᕆᔭᐅᓚᐅᕐᖓᑦ 

Prime Ministerᑉ ᐱᔾᔪᓯᐊᖅᑎᑦᑐᓂᐅᒃ 

ᐃᓕᓴᓯᑎᑦᑎᑦᑎᐊᖃᑦᑕᕐᓂᖓᓄᑦ. 

 

ᑖᓐᓇ ᖁᑦᑎᓂᖅᓴᒥᒃ ᐃᓕᓴᐃᔨᐅᓯᒪᔪᖅ ᓄᓇᓕᓕᓗ 

ᑮᓇᐅᔾᔭᒃᓴᖓᓂ ᐃᑲᔪᖅᑎᐅᓪᓗᓂ ᐊᕐᕕᐊᕐᒥ 

ᐊᑯᓂᐊᓗᒃ ᐊᕐᕉᒍᕋᓛᓗᓐᓂ. ᑖᓐᓇ 

ᐱᔾᔪᓯᐊᕆᖃᓪᓚᕆᐊᓗᒃᑕᖓ ᐱᒻᒪᒍ ᐊᒻᒪᑦᑕᐅᖅ 

ᐅᐱᒋᕖᓐᖓᖅᑐᒍ ᐅᖃᐅᑎᕙᕋ ᐱᓚᑦ. 

 

ᐅᖃᖅᑏ, ᐅᓪᓗᒥ ᑕᕝᕙ ᐊᒃᓱᕈᑕᐅᖃᑦᑕᕐᖓᑦ 

ᐃᓕᓴᐃᔨᐅᔪᓄᑦ ᐃᓕᓐᓂᐊᖅᑏᑦ 

ᐃᓕᒍᒪᕈᓗᔭᖅᑎᒐᓱᐊᖅᑐᒋᑦ ᑖᔅᓱᒪ 

ᑕᐃᒪᐃᓯᒪᒻᒪᒋᑦ. ᑖᓐᓇᓕ ᑕᐃᒪᐃᒍᓐᓇᑎᑦᑎᓯᒪᔪᖅ 

ᐊᒻᒪ ᐃᓕᒍᒪᓕᖅᑎᑦᑎᕕᐅᑎᓯᒪᓪᓗᓂ 

ᐃᓕᓐᓂᐊᖅᑎᖁᑎᒥᓂᒃ. ᓇᒻᒥᓂᖅᑕᐅᖅ ᐊᕐᕕᐊᕐᒥ 

ᑕᑯᕋᓐᓈᕋᔅᓴᐅᖃᑦᑕᖅᑐᓂ ᐊᐅᓚᑦᑎᖃᑦᑕᖅᑐᓂ,  

ᑕᕐᕆᔮᔅᓴᓕᐅᖅᑐᓂᓪᓗ ᐊᒻᒪᑦᑕᐅᖅ ᑮᓇᐅᔾᔭᔅᓴᒐᓂ 

ᓱᕈᓗᔭᖅᑎᑦᑎᕙᒃᑭᓪᓗᓂ ᐊᕐᕕᐊᕐᒥ ᐃᓕᓴᕕᒻᒥᓗ. 

 

ᑕᐃᒫᒃ ᓇᓗᓇᐃᖅᓯᓯᒪᑦᑎᐊᓪᓚᕆᒃᑐᖅ 

ᐊᖏᖅᓯᒪᑦᑎᐊᕐᓂᕐᒥᓂᒃ ᐃᑲᔪᑦᑎᐊᕋᓱᓐᓂᕐᒥᓄᑦ 

ᐃᓕᓐᓂᐊᖅᑎᖁᑎᒥᒃ ᑲᔪᓰᓐᓇᖅᑐᓂᓗ 

ᕿᓃᓐᓇᖅᑐᓂ ᖃᓄᖅ 

ᐃᓕᑦᑎᒃᑲᓐᓂᕈᓐᓇᕐᒪᖔᕐᒥᓂᒃ ᖃᐅᔨᓴᖅᐸᒃᑐᓂ. 

 

ᐅᖃᖅᑏ, ᑖᓐᓇ ᐅᐱᒋᔭᐃᓐᓇᕆᔭᕗᑦ ᒍᐊᑦ ᐱᓚᑦ 

ᐃᓕᓐᓂᐊᑎᑦᑎᑖᖅᓯᒪᓂᐊᓗᐊᓄᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓇᒦᒃ. ᒪᓕᒐᓕᐅᖅᑎ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᑉᓴᓚᒃ.  

2014-ᒥ ᖁᑦᑎᓂᖅᓴᒥᒃ ᐃᓕᓐᓂᐊᓂᕐᒥᒃ 

ᐃᓱᓕᒃᓯᔪᐃᑦ ᓴᓪᓕᓂ (ᒪᑉᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔨ, 

ᐅᑉᓕᒥ ᓂᑯᕕᔾᔪᑎᖃᖅᑐᖓ ᑖᒃᑯᓇᓐᖓᑦ 

ᐃᓕᓐᓂᐊᕐᓂᕐᒥᒃ ᖁᑦᑎᖕᓂᖃᖅᑐᓂᒃ 12-ᓂᒃ 

ᐊᓂᒍᐃᓚᐅᖅᑐᓂᒃ ᓴᓪᓕᒥ. ᖁᕕᐊᓲᑎᒋᕙᒃᑲ ᑖᒃᑯᐊ 

ᐊᒻᒪᓗ ᖁᔭᓐᓇᒦᕈᒪᓪᓗᒍ ᐊᖓᔪᖅᑳᖅ ᖁᐊᓴ. 

ᐊᖓᔪᖅᑳᖅ ᖁᐊᓴ ᑕᐃᑯᓐᖓᕈᓐᓇᓚᐅᕐᒪᑦ 

ᑖᔅᓱᒥᖓ ᐱᓕᕆᑎᓪᓗᒋᑦ ᐊᓂᒍᐃᑉᔪᓂᒃ 

ᐃᓕᓐᓂᐊᕐᕕᖕᒥ. 

ᑖᒃᑯᐊ ᐃᓕᑕᕆᔪᒪᓪᓗᒋᑦ ᑕᐃᑲᓂ ᓴᓪᓕᒥ 

ᐃᓕᓐᓂᐊᖅᑐᓂᑦ ᐊᓂᒍᐃᓚᐅᖅᑐᑦ: 

 

ᔮᑭ ᐊᖑᑎᐊᓗᒃ, 

ᐊᐃᒥ ᐸᒥᐅᓕᒃ, 

ᒪᐃ ᓂᖏᐅᖓᑦ, 

ᓗᕋᐃᓐ ᓂᖏᑦᑎᐊᖅ, ᐊᒻᒪᓗ 

ᔭᕗᕆ ᓇᑕᖅᑯᖅ. 

 

ᑖᒃᑭᑯᐊ ᒪᓕᒐᓕᐅᖅᑎᐅᖃᑎᒃᑲ, ᐅᖃᖅᑎᑦᑎᔩ, 

ᑖᒃᑯᓂᖓ ᐅᐱᒍᓱᖃᑎᒋᔪᒪᕙᒃᑲ ᐊᓂᒍᐃᓚᐅᖅᑐᓂᒃ 

ᐃᓕᓐᓂᐊᕐᕕᒻᒥ ᓴᓪᓕᓂ. ᖁᔭᓐᓇᒦᒃ ᐅᖃᖅᑎᑦᑎᔩ. 



ᐊᐃᑉᐱᖅ, ᐅᑐᐱᕆ 21, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑐ 

ᐃᓄᒃ. 

ᓂᕈᐊᖅᑐᓕᕆᕕᒻᒥ ᐊᑐᖅᑕᐅᓚᐅᖅᑐᑦ 

ᑐᓄᓂᕐᒥ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᒥᑦᑎᒪᑕᓕᒻᒥᐅᑦ 

ᐅᓐᓄᓴᒃᑯᑦ, ᓄᓇᕗᒥᐅᖑᖃᑎᒋᔭᕗᓪᓗ 

ᑐᓐᖓᓱᒋᑦᑎ. 
 

ᐅᖃᖅᑏ, ᐅᓪᓗᒥ ᐅᖃᐅᓯᖃᕈᒪᓪᓗᖓ ᐊᐅᔭᖅ 

ᒥᑦᑎᒪᑕᓕᒻᒥ ᐊᑐᓚᐅᖅᑕᑦᑎᓐᓂᒃ 

ᖁᕕᐊᓱᓐᓂᕆᓚᐅᖅᑕᑦᑎᓐᓂᒡᓗ ᓄᓇᑦᑎᓐᓂ ᐊᒻᒪᓗ 

ᓂᕈᐊᖅᑕᐅᕕᒋᓯᒪᔭᓐᓂ. 
 

ᐊᐅᔭᖅ, ᐅᖃᖅᑏ, ᒥᑦᑎᒪᑕᓕᒻᒥᐅᑎᒍᑦ 

ᐱᒃᑯᒍᓱᓪᓚᕆᓚᐅᕋᑦᑕ Prime Minister-ᒧᑦ 

ᐳᓛᕆᐊᖅᑕᐅᔪᓐᓇᕋᑦᑕ ᑖᓐᓇ ᐅᑭᐅᖅᑕᖅᑐᒧᑦ 

ᐳᓛᕆᐊᕐᓂᕆᖃᑦᑕᒥᓂᒃ ᐊᑐᖅᑎᓪᓗᒍ 

ᒥᑦᑎᒪᑕᓕᒻᒧᐊᕈᓐᓇᓚᐅᕐᒪᑦ 

ᖁᕕᐊᒋᓪᓚᕆᓚᐅᕋᑦᑎᒍ. 
 

ᐅᖃᖅᑏ, ᑐᓄᓂᕐᒧᑦ ᒪᓕᒐᓕᐅᖅᑎᐅᑎᓪᓗᖓ 

ᐱᒃᑯᒍᓱᓪᓚᕆᒻᒥᔪᖓ ᖁᕕᐊᓱᒃᖢᖓᓗ 

ᐃᓚᐅᖃᑕᐅᔪᓐᓇᓚᕋᒪ 

ᐅᖃᖃᑎᒌᓐᓂᖅᑕᖃᖅᑎᓪᓗᒍ ᑖᓐᓇ ᐃᓚᐅᑎᓪᓗᒍ 

Prime Minister ᒪᓕᒐᓕᐅᖅᑎᕐᔪᐊᕗᓪᓗ ᐋᑐᐊᒥ 

ᒥᔅ ᐊᒡᓘᒃᑲᖅ ᐊᒻᒪᓗ Senator ᐹᑐᓴᓐ 

ᐊᒻᒪᓗᑦᑕᐅᖅ ᒥᑦᑎᒪᑕᓕᒻᒥᐅᑦ ᒪᐃᔪᖓᑦ. ᑖᒃᑯᐊ 

ᖁᕕᐊᒋᓪᓚᕆᓚᐅᖅᑕᒃᑲ ᐅᖃᖃᑎᒌᓐᓂᕐᒥᒃ 

ᐃᓚᐅᕕᒋᔪᓐᓇᓚᐅᕋᒃᑭᑦ. 
 

ᐅᖃᖅᑏᑦᑕᐅᖅ Prime Minister 

ᒥᑦᑎᒪᑕᓕᒻᒦᑎᓪᓗᒍ ᐅᔾᔨᕈᓱᑉᐹᓪᓕᓚᐅᖅᑐᖅ 

ᒥᑦᑎᒪᑕᓕᒃ ᐱᕕᖃᑦᑎᐊᕈᓐᓇᕐᒪᑦ 

ᑲᔪᓯᑦᑎᐊᕈᓐᓇᖅᖢᓂᓗ ᐊᒻᒪᓗ ᐅᔾᔨᕈᓱᓚᐅᕐᒥᔪᖅ 

ᒥᑦᑎᒪᑕᓕᒃ ᑭᓱᓂᑦᑕᐅᖅ ᑭᓐᖒᒪᔭᖃᕐᒪᑦ, 

ᐱᓗᐊᖅᑐᒥᓪᓗ, ᐅᖃᖅᑏ, ᐅᔾᔨᕈᓱᓚᐅᖅᑐᒃᓴᐅᔪᖅ 

ᐅᒥᐊᒃᑯᕕᖃᓐᖏᓐᓂᑦᑎᓐᓂᒃ 

ᑭᓱᖃᓐᖏᑦᑎᐊᒻᒪᕆᓐᓂᑎᓐᓂᒃ ᐃᒫᒍᑦ 

ᐃᖏᕐᕋᔾᔪᑎᕈᔪᓐᓄᑦ ᑕᒪᒃᑯᓂᖓ. 

 

ᐅᖃᖅᑏᑦᑕᐅᖅ ᐅᕙᓂ ᐅᖃᕈᒪᔪᖓ 

ᓂᓪᓕᕈᒪᓪᓗᖓᓗ ᑖᒃᑯᐊ ᒥᑦᑎᒪᑕᓕᒻᒥᐅᑦ  

ᐅᖃᕈᑎᒍᒪᓪᓗᒋᑦ ᖁᕕᐊᒋᓪᓚᕆᓚᐅᕋᑦᑎᒍ Prime 

Minister ᒥᑦᑎᒪᑕᓕᒻᒧᐊᖅᑎᓪᓗᒍ, ᒥᓂᔅᑕ 

ᐊᒡᓘᒃᑲᖅ ᐊᒻᒪᓗ Senator ᐹᑐᓴᓐ ᐊᒻᒪᓗ 

ᖃᐅᔨᒪᖁᓪᓗᑎᒍ ᖃᖓᑐᐃᓐᓇᑦᑎᐊᖅ 

ᒥᑦᑎᒪᑕᓕᒻᒧᐊᕈᒪᑉᐸᑕ ᑐᓐᖓᓱᓪᓚᕆᓐᓂᖏᓐᓂᒃ. 

 

ᐅᖃᖅᑏ, ᐊᒻᒪᑦᑕᐅᖅ ᐊᐅᔭᖅ 

ᐱᓕᕆᐊᕆᓚᐅᖅᑕᕗᑦ ᐅᖃᐅᓯᕆᔪᒪᓪᓗᒍ. ᑕᕝᕙᓂ 

ᓄᓘᔭᓂ ᐱᓕᕆᐊᖑᕙᓪᓕᐊᔪᖅ ᑲᔪᓯᕙᓪᓕᐊᓂᖓ. 

 

ᒫᓐᓇ, ᐅᖃᖅᑏ, ᐊᐱᕆᓚᐅᕐᓚᖓ ᑖᒃᑯᐊ 

ᐅᖃᐅᓯᒃᑲ ᐱᔭᕇᕈᓐᓇᕈᒪᓪᓗᒋᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ 

ᐊᖏᖅᑕᐅᔪᒪᒻᒪᑦ ᐃᓱᓕᒃᓯᔪᓐᓇᖅᓯᔪᒪᓪᓗᓂ 

ᐅᖃᐅᓯᔅᓴᒥᓂᒃ. ᐋᒡᒑᖅᑐᖃᖅᐹ? (ᑐᓵᔨᒃᑰᖏᑦᑐᖅ) 

ᐱᑕᖃᓐᖏᒻᒪᑦ ᑲᔪᓯᑐᐃᓐᓇᕆᑦ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᒃ 

ᒪᓕᒐᓕᐅᖅᑎᐅᖃᑎᒃᑲ. 

 

ᐊᐅᔭᖅ ᓄᓘᔮᓐᓄᑦ 

ᑕᑯᓇᒋᐊᖃᑕᐅᑎᑕᐅᔪᓐᓇᓚᐅᕋᒪ ᖁᔭᓕᔪᒪᓪᓗᒍ 

ᓄᓘᔮᓐᓂ ᐱᓕᕆᕝᕕᐅᔫᑉ Baffinland-ᑯᑦ 

ᐊᖓᔪᖅᑳᒻᒪᕆᖓ ᑖᒻ ᐹᑕᓐ 

ᐃᓚᐅᑎᑦᑐᓐᓇᓚᐅᕐᒪᖓ ᓯᕗᓕᖅᑎ ᑕᑉᑑᓇ ᐊᒻᒪᓗ 

ᒥᓂᔅᑐ ᖁᒃᓱᒃ ᑕᑉᐱᒃᑯᖓ ᓄᓘᔭᓄᑦ 

ᑕᑯᓇᒋᐊᖅᑎᓪᓗᒋᑦ ᐊᐅᔭᐅᖃᑖᖅᑐᒥᒃ. ᑖᓐᓇ 

ᐳᓚᕋᕐᓂᕆᓚᐅᖅᑕᕗᑦ ᐱᒻᒪᕆᐊᓗᒋᓚᐅᖅᑕᕋ 

ᐅᖃᖃᑎᒌᒍᓐᓇᓚᐅᕋᑦᑕ ᐃᖅᑲᓇᐃᔮᒃᓴᓂᒃ 

ᐃᓕᓐᓂᐊᕐᓂᕐᒧᓪᓗ ᐱᕕᐅᔪᓐᓇᖅᑐᓂᒃ 

ᐃᓕᓐᓂᐊᒃᑲᓐᓂᕐᓂᕐᒧᓪᓗ ᑲᔪᓯᔾᔪᑕᐅᔪᓐᓇᖅᑐᓂᒃ 

ᐃᖅᑲᓇᐃᔮᖃᕋᓱᐊᕐᓂᕐᒧᑦ ᐊᒻᒪᓗᑦᑕᐅᖅ ᒪᑯᓄᖓ 

ᐱᖁᑎᕐᔪᐊᓂᒃ ᐊᑭᑐᔫᑎᓂᒃ ᐅᖃᐅᓯᖃᖅᖢᑕ 

ᐊᒻᒪᓗ ᐃᖏᕐᕋᔾᔪᑎᓂᒃ. 

 

ᐅᖃᖅᑏ, ᐅᑯᐊ ᓂᕈᐊᖅᑎᒋᓯᒪᔭᒃᑲ 

ᓂᕈᐊᖅᑕᐅᕕᒋᓯᒪᔭᓐᓂᓪᓗ ᓄᓇᓖᑦ 

ᐃᓚᐅᖏᓐᓇᐅᔭᖁᒐᒃᑭᒃ ᖃᓄᓕᒫᕐᓗ 

ᐊᔪᕐᓇᓐᖏᓐᓂᓕᒫᖓᓄᑦ 

ᐱᖃᑕᐅᓂᖅᐹᖑᑏᓐᓇᐅᔭᕋᓱᓐᓂᐊᖅᖢᒋᑦ 

ᓄᓘᔮᑕᖃᓐᓂᓕᒫᖓᓂ ᑕᐃᑲᓐᖔᖅᑐᓕᒫᓂᒃ. 

ᑕᒪᓐᓇᓗ ᐱᒻᒪᕆᐊᓗᒋᒐᒃᑯ, ᐅᖃᖅᑏ, ᐊᒻᒪ 

ᑭᒡᒐᖅᑐᐃᓐᓇᐅᔭᓐᓂᐊᖅᖢᒋᑦ ᑖᒃᑯᐊ ᓄᓇᖅᑲᑎᒃᑲ 

ᑕᐃᑰᓇ ᓄᓘᔮᓐᓂ ᐱᓕᕆᐊᖑᔪᔭᒃᑯᑦ 

ᐃᓚᐅᔭᕆᐊᖃᒻᒪᕆᓐᓂᖏᓐᓂᒃ. ᖁᔭᓐᓇᒦᒃ 

ᐅᖃᖅᑏ. 



ᐊᐃᑉᐱᖅ, ᐅᑐᐱᕆ 21, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1002 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑐ 

ᓲᔪᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 114 - 4(2): 

2014-ᒥ ᖁᑦᑎᓂᖅᓴᒥᒃ ᐃᓕᓐᓂᐊᓂᕐᒥᒃ 

ᐃᓱᓕᒃᓯᔪᐅᑦ ᐃᒃᐱᐊᕐᔪᒻᒥᒃ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ ᐅᖃᖅᑏ. ᐅᐱᒋᔭᖃᕈᒪᒻᒥᒐᒪ 

ᐊᒃᑑᐸ 17-ᖑᑎᓪᓗᒍ ᓄᓇᑦᑎᓐᓂ 

ᐃᓕᓐᓂᐊᖅᑐᖁᑎᐊᓐᓄᑉᐳᑦ ᐊᓂᒍᐃᓚᐅᕐᒥᒻᒪᑕ. 

ᑕᒪᓐᓇ ᖁᕕᐊᓇᓪᓚᕆᓚᐅᕐᒪᑦ ᑕᐅᑐᒃᖢᒋᑦ 

ᐃᓄᐃᓪᓗ ᐅᓄᖅᑐᕐᔪᐊᑦ ᑕᐃᑯᖓ 

ᖁᓐᖏᐊᕆᖃᖅᑎᑕᐅᓯᒪᓚᐅᕐᒪᑕ ᐊᒻᒪᓗ 

ᓂᕆᑎᑕᐅᓪᓗᑕ. ᑕᒪᓐᓇ ᐅᐱᓐᓇᓪᓚᑦᑖᓚᐅᕐᒪᑦ 

ᑕᐃᒃᑯᐊᓗ ᐃᓕᓐᓂᐊᖅᑐᑦ ᐃᒪᓐᓇᒃ 

ᐅᐱᒋᔭᐅᓂᕐᒥᓂ ᖃᐅᔨᒐᒥᒃ ᐃᒪᓐᓇᒃ 

ᖁᕕᐊᓱᓪᓚᑦᑖᓚᐅᕐᒪᑕ. 

 

ᐅᑯᐊᖑᓚᐅᖅᑐᑦ: 

 

ᓱᕇᑕ ᑲᓪᓗᒃ, 

ᓰᓇ ᕿᓚᕝᕙᖅ, 

ᕖᕕ ᕿᓚᕝᕙᖅ, 

ᐄᐳ ᐃᔨᑦᑎᐊᖅ, 

ᔮᓂᐴ ᖃᖅᑲᓯᖅ, 

ᐃᐊᖃᓐ ᓈᑕᓇᐃ, 

ᐃᓕᓴᐱ ᐊᐅᓚ, ᐅᓇ ᐃᖃᕆᒐᒃᑯ 

 ᑕᐃᑦᑎᐊᓵᔪᔅᓴᐅᖏᑕᕋ, 

ᑭᐅᕈᓚᐃ ᐸᐅᓗᓯ. 

 

ᑖᓐᓇ ᖃᓪᓗᓇᐅᔭᕐᒪᑦ. 

 

ᑖᒃᑯᐊ ᐅᐱᓐᓇᑦᑎᐊᖅᑐᑦ ᓯᕗᒧᐊᒻᒪᑕ 

ᐊᓂᒍᐃᓪᓗᑎᒃᓗ ᐅᐱᒋᒻᒪᕆᑉᐸᒃ ᐅᖃᖅᑏ, ᑕᐃᒪ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, 

ᒥᔅᑐ ᕼᐃᒃᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 115 - 4(2): 

ᕿᒥᕐᕈᓇᒃᑕᐅᓂᖓ ᐃᓕᓐᓂᐊᖅᑐᓕᕆᓂᕐᒧᑦ 

ᒪᓕᒐᖅ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, 

ᐱᕕᖃᖅᑎᑕᐅᓂᕐᓂ ᓇᖏᖅᓯᔪᒪᒐᒪ ᐅᓪᓗᒥ 

ᐃᖅᑲᐃᑎᔪᒪᓪᓗᒋᑦ ᒪᓕᒐᓕᐅᕐᕕᐅᑉ ᐃᓛᒃᑰᖓᔪᒥᒃ 

ᑲᑎᒪᔨᕋᓛᖓᑦ ᕿᒥᕐᕈᓇᒃᑎᐅᓪᓗᑎᒃ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒥᒃ 

ᑐᓐᖓᓴᐃᓚᐅᕐᒪᑕ ᐃᓱᒪᒋᔭᐅᔪᓂᒃ ᐅᖃᐅᓯᐅᔪᓂᓪᓗ 

ᐃᓄᓕᒫᓃᖔᖅᑐᓂᒃ ᑕᒪᑐᒪᐅᑉ 

ᐃᓕᓐᓂᐊᖅᑐᓕᕆᓂᐅᑉ ᒪᓕᒐᖓᑕ 

ᐊᑑᑎᖃᕐᓂᖓᓂᒃ ᐊᑐᓕᓚᐅᖅᓯᒪᔪᖅ ᐊᕐᕌᒍᐃᑦ 

ᑕᓪᓕᒪᑦ ᐅᖓᑖᓂᐊᕐᔫᓕᖅᑐᖅ. 

 

ᐅᖃᖅᑏ, ᑖᒃᑯᐊ ᑲᑎᒪᔨᕋᓛᑦ ᑎᑎᕋᖅᓯᒪᕗᑦ 

ᐊᑦᑐᖅᑕᐅᓯᒪᔪᓄᑦ ᓲᕐᓗ ᓄᓇᕗᑦ ᑐᓐᖓᕕᒃᑯᓐᓄᑦ, 

ᑲᑐᔾᔨᖃᑎᒌᑦ ᓄᓇᓖᑦ ᐃᓕᓐᓂᐊᖅᑐᓕᕆᔨᖏᓐᓄᑦ, 

ᑲᒥᓴᓇᒃᑯᑦ ᐅᐃᕖᑎᑑᖅᑐᓄᑦ ᓄᓇᕗᒥ ᐊᒻᒪᓗ 

ᓄᓇᓕᓐᓃᑦᑐᓕᒫᑦ ᐃᓕᓐᓂᐊᖅᑐᓕᕆᔩᑦ ᐊᓯᖏᓪᓗ 

ᑎᒥᐅᔪᐃᑦ ᓄᓇᕘᒥ ᐅᖃᐅᓯᒃᓴᖃᖁᔭᐅᓪᓗᑎᒃ. 

ᓂᕆᐅᑦᑎᐊᖅᐳᒍ ᐅᓂᒃᑳᓕᐊᕆᓛᖅᑕᒥᓂᒃ 

ᓯᕗᓂᒃᓴᒥ. 

 

ᐅᖃᖅᑏ, ᑲᑎᒪᔨᕋᓛᑦ ᑕᑯᒃᓴᐅᑎᑦᑎᓯᒪᒻᒥᔪᐃᑦ 

ᓄᓇᓖᑦ ᑕᓚᕖᓴᒃᑰᖅᑐᓂᒃ ᓈᓚᐅᑎᒃᑰᖅᑐᓂᓪᓗ 

ᑐᓴᕈᑎᓂᒃ ᐊᒻᒪᓗ ᖃᕆᓴᐅᔭᒃᑯᑦ 

ᖃᐅᔨᒋᐊᕐᕕᐅᔪᓐᓇᖅᑐᒥᒃ ᑐᓴᒐᒃᓴᖃᕐᕖᓪᓗ 

ᑎᑎᕋᖅᓯᒪᔪᓂᒃ ᓄᓇᕗᒥᐅᓕᒫᑦ 

ᐊᔭᐅᖅᑐᖅᑕᐅᓪᓗᑎᒃ ᐃᓱᒪᒋᔭᒥᓂᒃ 

ᐅᓂᒃᑳᖃᑕᐅᓂᐊᖁᓪᓗᒋᑦ ᐃᓕᓐᓂᐊᖅᑐᓕᕆᓂᕐᒧᑦ 

ᒪᓕᒐᐅᑉ ᒥᒃᓵᓄᑦ. 

 

ᐅᖃᖅᑏ, ᓇᓗᓇᐃᖅᓯᑦᑎᐊᕈᒪᔪᖓ 

ᕿᒥᕐᕈᓇᓐᓂᕆᔭᕗᑦ ᐱᔾᔪᑎᖃᕐᒪᑦ ᑖᒃᓱᒥᖓ 

ᒪᓕᒐᕐᒥᒃ ᑕᑯᓇᒍᒪᓪᓗᑕ, ᕿᒥᕐᕈᖏᓪᓗᒋᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐊᑐᓕᖅᑎᑦᑎᓂᖏᓐᓂᒃ 

ᐊᑭᕋᖅᑐᕐᓗᒋᓪᓘᓐᓃᑦ ᖃᐅᑕᒫᑦ ᐊᐅᓚᓂᕆᔭᖏᑦ. 

 

ᐅᖃᖅᑏ, ᐊᔭᐅᕆᔪᒪᔪᒍᑦ ᐃᓄᓕᒫᓃᖔᖅᑐᐃᑦ, 

ᐱᖃᑕᐅᓗᑎᒃ ᐃᓕᓐᓂᐊᖅᑎᖁᑎᓖᑦ 

ᖃᐅᔨᒃᑲᐃᖁᓪᓗᑎᒍᑦ ᒪᓕᒐᖅ 

ᐊᑑᑎᖃᑦᑎᐊᕋᓗᐊᕐᒪᖔᖅ ᓈᒻᒪᑦᑎᒐᓗᐊᕐᒪᖔᕐᓗ 

ᐱᔭᕆᐊᖃᖅᑕᖏᓐᓂᒃ. 

 



ᐊᐃᑉᐱᖅ, ᐅᑐᐱᕆ 21, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1003 

ᐃᓄᑐᐃᓐᓇᐃᑦ ᑎᑎᕋᕈᓐᓇᖅᑐᑦ ᑐᓐᓂᕆᓗᒋᓪᓗ 

ᓂᕈᐊᖅᑕᐅᓯᒪᔪᖁᑎᖏᑕ ᑎᑎᕋᕐᕕᖏᓐᓄᑦ. 

ᖁᔭᓐᓇᒦᕈᒪᕙᒃᑲ ᒪᓕᒐᓕᐅᖅᑎᐅᖃᑎᒃᑲ  

ᐃᑲᔪᖅᑐᐃᓂᖏᓐᓄᑦ ᑕᒪᑐᒥᖓ. ᖁᔭᓐᓇᒦᒃ 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᐊᑎᖁᑎᖃᕈᓐᓃᕋᒪ 

ᑎᑎᕋᖅᓯᒪᔪᓂᒃ. (ᑐᓵᔨᑎᒍᑦ) 4. ᑭᐅᔾᔪᑏᑦ 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ* 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 160 - 

4(2): ᓂᕿᖃᑦᑎᐊᖅᑐᓕᕆᓂᖅ (ᑎᑎᕋᖅᑎ) 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 172 - 

4(2): ᐃᑲᔫᑎᑦ ᐱᓇᓱᒍᑕᐅᔪᒧᑦ ᑕᐃᔭᐃᔪᖅ 

“ᓂᕆᑎᑕᐅᓕᑦ ᖃᑕᓐᖑᑎᒃᑲ” (ᑎᑎᕋᖅᑎ) 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᓴᖅᑭᑎᑦᑎᕗᖓ ᑭᐅᔾᔪᑕᐅᓚᐅᖅᑐᓄᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑑᓐᓄᒃ 160-4(2) ᐊᒻᒪᓗ 172-

4(2) ᖃᐅᔨᒃᑲᐃᔾᔪᑕᐅᓚᐅᖅᑑᓐᓂᒃ ᐅᐱᕐᖔᒥ 

2014-ᒥ ᑲᑎᒪᓂᖃᖅᑎᓪᓗᑕ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 5. ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᒥᔅ ᐊᖕᓇᑲᖅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐃᓕᓴᕆᔪᒪᕙᕋ ᐸᐅᓗᓯ ᐊᕆᐊᕈᒃ, ᓄᐊᑯᓗᒐ 

ᐊᒻᒪᓗ ᓂᕈᐊᖅᑎᖁᑎᒋᓪᓗᒍ. ᖁᔭᓐᓇᒦᒃ. 

 

>>ᐸᑦᑕᑐᖅᑐ 

 

 

*ᑕᑯᒍᒃ ᐅᐃᒍᓯᒪᔪᖅ ᐊᑕᖐᔪᖅ ᑲᑎᒪᔨᕋᓛᑦ 

ᐅᓂᒃᑳᖓᓂᒃ 160 – 4(2) ᐊᒻᒪᓗ 172 – 4(2). 

ᐅᖃᖅᑎ: ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᑐᓐᖓᓱᑦᑎᐊᕆᑦ. 6. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᑦ, 

ᒥᔅ ᐊᖕᓇᑲᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 176 - 4(2): ᓂᕈᐊᖅᑎᑦᑎᓂᖅ 

ᐱᐊᓂᒃ ᐅᐃᓂᓂᓪᓗ ᓂᐅᕕᕐᕕᖃᕐᓂᒃᓴᒧᑦ 

(ᐊᖕᓇᑲᖅ) 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, 

ᑮᓇᐅᔭᓕᕆᓂᕐᒧᑦ ᐊᖓᔪᖅᑳᕐᒧᑦ ᐊᐱᖅᑯᑎᒐ. 

 

ᐅᓪᓗᒥ ᑕᐃᒪ ᓂᕈᐊᖅᑎᑦᑎᒍᒪᓂᐊᖅᑲᐅᒐᒪ 6 

ᑕᖅᑮᑦ ᐊᓂᒍᓚᐅᓐᖏᓐᓂᖏᓐᓂ ᐃᖃᓗᒻᒥᐅᑦ 

ᖃᓄᖅ ᐃᓱᒪᒋᔭᖃᕐᒪᖔᑕ ᖃᐅᔨᒐᓱᓪᓗᖓ. ᑖᒃᑯᐊ 

ᐃᑲᓰᒻᒪᖔᑕ ᐃᓱᒪᒋᔭᐅᓂᖓᓂᑦ 

ᓂᐅᕕᐊᒃᓴᖃᖅᑎᑦᑎᖃᑦᑕᕐᓂᖅ ᐱᐊᓂᒃ 

ᐅᐊᐃᓐᓂᒡᓗ. ᒐᕙᒪᒃᑯᑦ ᑕᐃᒪᐃᓐᓂᐊᖅᑲᑦ? ᐄ, 

ᐅᕝᕙᓗᓐᓃᑦ ᐋᒡᒐ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᒥᐊᓇᐅᒐᓗᐊᖅ. 

ᒥᓂᔅᑕᕆᔭᐅᔪᖅ ᑮᓇᐅᔭᓕᕆᓂᕐᒧᑦ ᑮᑦ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎᑦᑎᔨ, ᐅᑉᓗᒃᑯᑦ ᐊᒻᒪ ᐃᖃᓗᒃᑑᑦᑎᐊᕐᒥ 

ᓂᕈᐊᖅᑎᒃᑲ ᐊᒻᒪ ᑕᒪᑉᓯ ᒪᓕᒐᕆᐅᖅᑎᑦ. 

ᒥᓂᔅᑕᐅᖃᖅᑎᒃᑲᓗ. 

 

ᑕᐃᒫᒃ ᑐᓵᖃᑦᑕᖅᑐᖓ ᐹᑦ ᐊᕐᓇᑳᑉ 

ᐅᖃᐅᓯᕆᔭᖏᓐᓂᒃ ᑕᒪᒃᑯᓂᖓ ᑐᓴᕈᒥᓇᖅᑑᖕᒪᑦ 

ᑲᑎᒪᑦᓯᐊᖃᑦᑕᓚᐅᕐᓂᕐᒪᑕᑦ ᑕᒃᑯᐊ ᓄᓇᖅᑲᑎᖏᑦ. 

ᓇᖕᒥᓂᖅᑕᐅᖅ ᐃᖃᓗᖕᒥᐅᓂᒃ ᑕᐃᒪᓐᓇ 

ᑲᑎᒪᖃᑎᖃᓚᐅᖃᑦᑕᕐᒥᔪᖓ 

ᐅᖃᖃᑎᖃᑦᑕᖅᖢᑕᓗ. 



ᐊᐃᑉᐱᖅ, ᐅᑐᐱᕆ 21, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᕙᒍᑦ ᑮᓇᐅᔭᓕᕆᔨᒃᑰᔪᑎᒍᑦ ᑕᒫᓂ ᒐᕙᒪᒃᑯᓐᓂ, 

ᒫᓂ ᑲᑎᒪᔪᓃᖃᑕᐅᖃᑦᑕᖅᖢᑕ ᐊᒻᒪ 

ᑐᓵᖃᑕᐅᖃᑦᑕᖅᖢᑕ ᑕᐃᒪᓐᓗ 

ᐱᖃᑦᑕᐃᓐᓇᕐᓂᐊᖅᑐᒍᑦ ᑖᓐᓇ ᐱᒻᒪᕆᐅᖕᒪᑦ. 

ᑕᐃᒪᓕ ᑖᒃᑯᐊᓗᒃᑖᑦ ᑐᓴᒐᒃᓴᓗᒃᑖᑦ ᐱᓯᒪᓕᕈᑉᑎᒍᑦ  

ᑕᐃᒪ ᑕᐃᑉᓱᒪᓂ ᐅᖃᖃᑎᒋᓚᐅᕐᓗᒋᑦ 

ᒥᓂᔅᑕᐅᖃᑎᒃᑲ ᑕᒪᓐᓇ ᐃᓱᒪᓕᐅᕈᑎᒋᔪᒫᖅᐸᕗᑦ, 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᐅᓇ 

ᑭᐅᖅᑰᓐᖏᒻᒪᖓ ᐃᒪᓐᓇ ᐊᐱᕆᒐᓗᐊᕋᒃᑯ 

ᐊᐱᕆᒃᑲᓐᓂᕈᒪᓕᖅᑕᕋ ᐃᒪᓐᓇ “ᒐᕙᒪᒃᑯᑎᒍᑦ 

ᑖᑉᑯᐊ ᓂᕈᐊᖅᑎᑦᑎᓂᐊᖅᐸᑦ ᐃᖃᓗᖕᒥᐅᓂᒃ, 

ᐄᓗᕝᕙ ᓇᐅᒡᓗᕝᕙ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᖅ ᐲᑕᓴᓐ, 

ᖁᔭᓐᓇᒦᒃ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᑐᓴᑦᓯᐊᕋᑉᑯ, 

ᑐᑭᓯᑦᐊᖅᖢᒍᓗ. ᑕᐃᒪ ᑖᓐᓇ ᖃᐅᔨᒪᖕᒪᑦ ᑕᐃᒪ 

ᐊᖏᑐᐃᓐᓇᕐᓗᓂ ᐊᒻᒪ ᓇᐅᓚᑐᐃᓐᓇᕐᓗᓂ 

ᐃᓛᓐᓂ ᐊᔪᕐᓇᖃᑦᑕᕐᒪᑦ ᐅᐱᓐᓇᕋᓂ 

ᐱᓕᕆᐊᒃᓴᖅᑕᖃᖃᑦᑕᕐᒪᑦ ᐊᒥᓱᓂᒃ ᓴᓕ ᑕᐃᒪ 

ᐱᐊᓂᓐᖏᓐᓂᓪᓗᑕ ᑕᒪᐅᓇᑐᐃᓐᓇᖅ ᓯᕗᓗᐊᖓ 

ᐱᔪᒪᓐᖏᓐᓇᒪ. ᑕᐃᒪ ᑕᒫᓂᓗ ᓄᓇᕗᒻᒥ ᑕᒫᓂ 

ᓂᕈᐊᖃᑦᑕᓲᖑᖕᒪᑕ ᑐᑭᓯᐊᕋᓗᓕᕌᖓᒥ ᒫᓐᓇᐅᔪᖅ 

ᑕᐃᒪ ᐊᖏᕋᓗᐊᕈᒪ ᓇᐅᓚᒐᓗᐊᕈᒪ 

ᕿᓚᒻᒥᐅᓗᐊᖅᑰᕐᒪᑦ ᓱᓕ ᐊᑯᓂᑲᓪᓚᒃ 

ᐅᖃᐅᓯᐅᒋᐊᖃᕐᒪᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ. 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, 

ᐃᒻᒪᖄᓕᖃᐃ ᐅᖃᐅᑎᔪᓐᓇᖅᐹᖓᓕᖃᐃ ᑕᐃᒪ 

ᑖᓐᓇ ᖃᖓᑭᐊᕐᐊᐃ ᓈᒻᒪᒃᓯᔪᒫᖅᐸᑦ ᑖᒃᑯᐊ 

ᐊᐱᖅᓱᕐᓂᕆᖃᑦᑕᖅᑕᖏᑦ ᖃᐅᔨᓇᓱᖕᓂᕆᔭᖏᑦ? 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᖑᔪᖅ ᑖᓐᓇ 

ᑮᓇᐅᔭᓕᕆᓂᕐᒧᑦ ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᓇᓗᓇᐃᖅᓯᕋᑖᕌᓂᒃᑲᒪᐃᓛᒃ ᑕᐃᒪ ᓱᓕ 

ᐊᒥᓱᐊᕐᓗᖅᑕᕐᓗᑕ ᑕᒪᓐᓇ 

ᑐᑭᓯᔾᔪᔾᔨᓂᓗᒋᐊᖃᕋᑉᑎᒍᑦ ᐊᒻᒪ 

ᑲᑎᒪᖃᑎᖃᖃᑦᑕᕐᓗᑕᓗ ᑕᐃᒪ ᓄᕕᐱᕆᒥ ᑕᒫᓂ 

ᑲᑎᖅᓱᐃᓂᓗᒃᑲᓂᕐᓂᐊᕋᑉᑕ ᑐᓴᒐᒃᓴᒃᑲᓐᓂᕐᓂᒃ 

ᖃᓄᕐᓗ ᐃᓱᒪᒋᔭᐅᒃᑲᓐᓂᕐᒪᖔᖅ ᑐᓴᖅᑎᓪᓗᒋᓪᓗ 

ᒪᓕᒐᓕᐅᖅᑎᐅᖃᑎᒃᑲ. 

 

ᓂᕈᐊᖅᑐᓕᕆᔨᒃᑯᓐᓂᒃ ᓄᓇᕗᒻᒥ 

ᐅᖃᖃᑎᖃᕆᐊᖃᖅᐳᒍᑦ ᖃᓄᖅ ᑐᑭᖃᕐᒪᖔᖅ. 

ᑐᐊᕕᐅᖅᓴᐅᕆᔪᒪᓐᖏᓐᓇᒪ ᑭᓯᐊᓂ ᑖᑉᑯᓂᖓ 

ᐃᓱᒪᓕᐅᖁᓚᐅᕐᓗᒋᑦ 

ᑐᐊᕕᓚᐅᕆᑦᑏᓛᕈᒪᓐᖏᓐᓇᒪ ᑖᒃᑯᓂᖓ 

ᑐᑭᑖᕐᓂᐊᖅᑐᓄᑦ. ᑕᐃᒪ ᐃᒻᒪᖄ ᑕᖅᑭᑦ ᐊᕐᕕᓂᓖᑦ 

ᑕᒫᓂ ᒥᑦᑎᖓᓂ ᐱᔭᕇᕈᓐᓇᕋᔭᖅᑕᕗᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑲᔪᓯᒃᑲᓐᓂᓚᐅᖅᑎᓐᓇᖓ 

ᒪᓕᒐᓕᐅᖅᑎᓕᒫᑦ ᐅᖃᐅᑎᔪᒪᓪᓗᓯ ᓯᐅᑏᒃᑲ 

ᓯᒥᑦᑎᒪᒻᒪᑕ ᒪᒥᐊᑉᐳᖓᓗ ᓱᒃᑲᐃᑦᑑᓂᕐᓄᑦ 

ᖁᐃᖅᓱᓗᐊᕐᓂᕐᓄᑦ ᐅᓐᓄᓴᒥ. (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ. 

 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᑲᖏᕐᓕᓂᐅᑉ ᓂᒋᐊᓄᑦ, ᒥᔅᑐ ᓴᒻᒧᖅᑑᖅ. 

 

ᐊᐱᖅᑯᑦ 177 - 4(2): ᐳᔪᓗᐊᖅᑕᐃᓕᓕᕆᓂᖅ 

ᓄᓇᕗᑦ ᓄᓇᓕᖏᓐᓂ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᐱᖅᑯᑎᖃᕈᒪᔪᖓ ᒥᓂᔅᑕᐅᔪᒧᑦ 

ᕼᐋᒻᓚᓕᕆᔨᒃᑯᓐᓄᑦ. 



ᐊᐃᑉᐱᖅ, ᐅᑐᐱᕆ 21, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᒪᐃ 22, 2014, ᐊᐱᕆᓚᐅᖅᓯᒪᒐᒃᑯ 

ᒥᓂᔅᑕ ᐱᔾᔪᑎᖃᖅᑐᒥᒃ ᐳᔪᓗᐊᖅᑕᐃᓕᒐᓱᓐᓂᕐᒧᑦ 

ᓄᓇᕗᒻᒥ ᓄᓇᓕᐅᔪᓂ. ᑕᐃᔅᓱᒪᓂ ᒥᓂᔅᑕ 

ᑮᓇᐅᔭᖅᑕᖃᓐᖏᓐᓇᕋᐃᓚᐅᖅᓯᒪᒻᒪᑦ 

ᖄᓕᖅᓱᖅᑕᐅᒍᑎᒃᓴᓂᑦ ᐊᑐᓂ ᓄᓇᓕᓐᓂ. 

 

ᑕᒪᓐᓇ ᐃᓕᓴᕆᔭᕋᓗᐊᕋ ᑕᒪᓐᓇ 

ᐊᔪᕐᓇᑦᑎᐊᕋᔭᕐᒪᑦ  

ᓄᓇᓕᓕᒫᑦ ᐊᖅᑯᑎᖏᑦ ᖄᓕᖅᓱᖅᑕᐅᓂᒃᓴᖏᑦ. 

ᑭᓯᐊᓂᓕ ᐊᒥᓱᑦ ᓄᓇᓖᑦ ᒐᕙᒪᖏᑦ 

ᐱᔭᕆᐊᑐᖅᓴᖅᓯᐅᕐᒪᑕ ᐳᔫᓗᐊᖅᑕᐃᓕᒐᓱᓐᓂᕐᒥᒃ 

ᐊᖅᑯᑎᖏᓐᓂᒃ ᐊᑐᐃᓐᓇᐅᔪᑦ ᒫᓐᓇᒃᑯᑦ ᒪᓕᓪᓗᒋᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᓘᕈᑎᒃᓴᓂᒃ 

ᐱᓕᕆᓇᓱᑉᐸᓪᓕᐊᓕᕐᒪᖔᑕ ᐱᓕᕆᕕᖓᑦ 

ᑮᓇᐅᔭᖃᖅᑎᑦᑎᓂᕐᒥᒃ ᐃᑲᔫᑎᖃᓐᓂᕐᒥᓪᓗ 

ᓄᓇᓕᓐᓄᑦ ᐳᔫᓗᐊᖅᑕᐃᓕᒐᓱᓐᓂᕐᒧᑦ ᑐᓴᒐᒃᓴᓂᑦ 

ᓄᓇᓕᓐᓂ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᕼᐋᒻᓚᓕᕆᔨᒃᑯᓐᓄᑦ, ᒥᓂᔅᑕ ᑖᒻ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᖅᐸᕋᓗ 

ᒪᓕᒐᓕᐅᖅᑎ ᑖᔅᓱᒥᖓ ᐊᐱᕆᒻᒪᑦ. ᑖᓐᓇ 

ᐊᐱᖅᑯᑕᐅᑲᑕᑉᐸᒻᒪᑦ ᓇᒧᓕᒫᖅ ᐅᐸᒍᑎᔭᕐᓄᑦ 

ᐊᐅᔭᐅᓚᐅᖅᑐᒥ, ᓂᐅᕐᕈᓯᒪᓂᕐᓂ ᐊᕕᑦᑐᖅᓯᒪᔪᓄᑦ 

ᓄᓇᓕᓐᓄᓪᓗ. 

 

ᐅᖃᓚᐅᖅᓯᒪᒐᒪᐃᓛᒃ ᐃᒪᐃᓘᕋᓱᒃᓯᒪᔪᒍᑦ 

ᐱᓕᕆᕕᑎᒍᑦ ᑐᓴᕈᑎᖃᖅᑎᑦᑎᓪᓗᑕ ᖃᕆᓴᐅᔭᒃᑯᑦ 

ᖃᐅᔨᒋᐊᖅᑕᐅᔪᓐᓇᖅᑐᓂᒃ ᐊᔾᔨᒌᓐᖏᑦᑐᓂᑦ 

ᐱᔾᔪᑎᖃᖅᑐᑦ ᐳᔪᓗᐊᖅᑕᐃᓕᒐᓱᓐᓂᕐᒧᑦ 

ᓄᓇᓕᓐᓄᑦ ᐊᑐᐃᓐᓇᐅᔪᓂᒃ. 

ᐱᓕᕆᖃᑎᒋᔪᒪᑐᐃᓐᓇᖅᑕᕗᑦ ᓄᓇᓖᑦ 

ᐳᔪᓗᐊᖅᑕᐃᓕᒐᓱᒍᑎᑕᖃᓕᖁᓪᓗᒍ 

ᐱᔪᒪᓗᐊᓐᖑᐊᖅᑐᓂᒃ ᓄᓇᓕᓐᓂ. ᖁᔭᓐᓇᒦᒃ. 

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ 

ᓴᒻᒧᖅᑑᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒪᐃ 

22-ᖑᑎᓪᓗᒍ 2014, ᒥᓂᔅᑕ 

ᓇᓗᓇᐃᖅᓯᓚᐅᖅᓯᒪᒻᒥᔪᖅ ᐱᓕᕆᕕᖓ 

ᓄᓇᓕᓕᒫᓄᑦ ᓇᒃᓯᐅᔾᔨᓚᐅᖅᓯᒪᒻᒪᑕ ᑐᓴᕈᑎᓂᒃ  

ᖃᓄᖅ ᐳᔫᓗᐊᓐᖏᓂᖅᓴᐅᔪᓐᓇᕐᒪᖔᑕ 

ᐊᖅᑯᑎᒋᔭᖏᓐᓂᒃ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᐱᓕᕆᕕᖓᑦ 

ᖃᐅᔨᓴᕐᓂᖃᓕᕐᒪᖔᑕ ᖃᓄᐃᑦᑐᑦ 

ᐳᔫᓗᐊᖅᑕᐃᓕᒍᑏᑦ ᐊᑐᖅᑕᐅᓕᕐᒪᖔᑕ ᐊᑐᓂ 

ᓄᓇᓕᐅᔪᓄᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᕼᐋᒻᓚᓕᕆᔨᒃᑯᓐᓄᑦ, ᒥᓂᔅᑕ ᑖᒻ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐅᖃᖃᑎᒋᓯᒪᓂᕆᔭᒃᑎᒍᑦ 

ᕼᐋᒻᒪᐃᑦ ᐃᓚᖏᓐᓂᒃ ᐃᑲᔪᖅᑕᐅᔪᒪᓯᒪᔪᓂᒃ 

ᐳᔫᓗᐊᖅᑕᐃᓕᒍᑎᒃᓴᓕᕆᓂᕐᒥᒃ, 

ᐃᑲᔪᕈᒪᑐᐃᓐᓇᖅᑕᕗᑦ ᑕᒪᒃᑯᐊ 

ᐳᔫᓗᐊᖅᑕᐃᓕᒍᑏᑦ ᐊᑐᖅᑕᐅᓂᖏᓐᓂᒃ. ᑭᓯᐊᓂᓕ 

ᖃᐅᔨᓯᒪᔪᒍᑦ ᖃᔅᓰᓐᓇᑯᓗᐃᑦ ᓄᓇᓖᑦ 

ᑐᒃᓯᕋᖅᓯᒪᒻᒪᑕ ᑕᒪᔅᓱᒥᖓ ᐊᐅᔭᐅᖃᑖᖅᑐᒥ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ, ᒥᔅᑐ 

ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᐅᖃᖅᑏ, ᑕᐃᒪ 

ᐳᔫᓗᐊᖃᑦᑕᓕᕌᖓᑦ ᑕᒪᒃᑯᐊ 

ᐋᓂᖅᑎᕆᔭᐅᖃᑦᑕᖅᑐᐃᑦ 

ᐊᓂᖅᓵᖅᑐᖅᑕᐅᖃᑦᑕᖅᑐᐃᑦ 

ᐃᓱᒫᓗᖕᓇᑐᐃᓐᓇᕆᐊᖃᕐᒪᑦ 

ᖃᓄᐃᓐᖏᑦᓯᐊᕐᓂᖏᓐᓄᑦ ᐃᓄᐃᑦ. 

 

ᑕᐃᒪ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᓱᓇᓂᒃ 

ᐱᓕᕆᖃᑎᖃᕐᒪᖔᑕ 

ᐋᓐᓂᐊᖅᑕᐃᓕᑎᑦᓯᓕᔨᒃᑯᖏᓐᓂᒃ ᒐᕙᒪᑦ ᑕᒪᓐᓇ 

ᖃᐅᔨᒪᓂᓗᖃᑦᑕᖁᑉᓗᒋᑦ 

ᐋᓐᓂᐊᓕᕐᓇᓐᖏᒃᑲᓗᐊᕐᒪᖔᑦ? (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ ᐅᖃᖅᑏ. 

 



ᐊᐃᑉᐱᖅ, ᐅᑐᐱᕆ 21, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ 

ᕼᐋᒻᓚᓕᕆᔨᒃᑯᓐᓄᑦ, ᒥᓂᔅᑕ ᑖᒻ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐊᐱᕆᔭᐅᔭᕌᖓᑦᑕ ᓄᓇᓕᖕᓂ 

ᕼᐋᒻᓚᒃᑯᓐᓂᑦ ᑕᒪᒃᑯᐊ ᓴᓗᒪᓂᐊ 

ᐊᓂᖅᓵᖅᑐᖅᑕᐅᖃᑦᑕᖅᑐᑦ ᑭᓇᑐᐃᓐᓇᕐᓄᑦ 

ᐱᓱᒃᑐᓄᑦ ᑖᑉᑯᐊ ᐅᖃᐅᑎᔪᓐᓇᖃᑦᑕᓲᕆᔭᕗᑦ 

ᐋᓐᓂᐊᖅᑕᐃᓕᑎᑦᑎᓕᕆᔨᒃᑯᖏᑦ. 

 

ᑭᓯᐊᓂ ᐱᔪᓐᓇᕈᒪ ᐅᑭᐅᑕᒫᑦ ᑕᐃᒪ 

ᑲᑎᒪᔭᖅᑐᖅᓯᒪᓕᕌᖓᒪ ᓇᓗᓇᐃᖅᓯᖃᑦᑕᖅᓯᒪᖕᒪᑦ 

ᑖᒃᑯᓄᖓ ᕼᐋᒻᓚᐅᖃᑎᖏᓐᓄᑦ ᐊᔾᔨᒌᓐᖏᑦᑐᓂᒃ 

ᐱᖃᑕᕈᓐᓇᕐᒪᑦ ᑕᒪᒃᑯᓂᖓᓗ ᖃᓄᐃᑦᑐᓂᒃ 

ᐊᑐᕐᓗᑎᒃ ᐃᒪᕐᓂᒡᓗᓐᓃᑦ ᐅᖅᓱᐊᓗᕈᔪᖕᓂᒡᓗᓐᓃᑦ 

ᓱᓇᓂᒡᓗᓐᓃᑦ ᑕᒪᒃᑯᓂᖓ ᐊᑐᖃᑦᑕᕈᓐᓇᕐᒪᖔᕐᒥ 

ᐳᔫᓐᖏᓐᓂᖅᓴᐅᖃᑦᑕᖁᓪᓗᒋᑦ ᓄᓇᓯᐅᑏᑦ 

ᕼᐋᓐᓇᐃᓪᓗ ᐊᒥᓱᓄᑦ ᐊᑐᖅᑕᐅᑎᓪᓗᒋᑦ. 

ᖁᔭᓐᓇᒦᒃ ᐅᖃᖅᑏ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐅᖃᐅᓯᒃᑯᑦ 

ᐊᐱᖅᑯᓰᑦ. (ᑐᓵᔨᒃᑰᖏᑦᑐᖅ) ᒪᓕᒐᓕᐅᖅᑎ 

ᖃᒪᓂᑦᑐᐊᕐᒧᑦ, ᒥᔅᑐ ᒥᑭᓐᖑᐊᖅ. 

 

ᐊᐱᖅᑯᑦ 178 - 4(2): ᕿᓂᖅᑐᓕᕆᓂᖅ 

ᐸᖅᓴᐃᓂᕐᓗ (ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑕᐃᒪ ᐊᐱᕆᔪᒪᔪᖓ ᑖᑉᓱᒧᖓ ᒐᕙᒪᓕᕆᔨᒃᑯᑦ 

ᓄᓇᓕᖕᓂᑦ. 

 

ᑕᐃᒪ ᑖᓐᓇ ᒥᓂᔅᑕᐅᔪᖅ ᐃᖅᑲᐅᒪᔪᒃᓴᐅᖕᒪᑦ 

ᐊᐱᕆᖃᑦᑕᓚᐅᖅᓯᒪᒐᒪ ᐱᔾᔪᑎᒋᑉᓗᒋᑦ ᕿᓂᖅᑐᑦ, 

ᕿᓂᖅᑏᑦ ᓄᓇᕗᒻᒥ, ᑕᐃᒪ ᑕᐃᑉᓱᒪᓂ ᒥᓂᔅᑕ 

ᒪᓕᒐᓕᐅᖅᑎᓂᑦ ᑐᓴᖅᑎᑦᑎᓚᐅᖅᓯᒪᖕᒪᑦ 

ᑖᑉᑯᐅᒎᖅ ᐅᖃᖃᑎᖃᖅᓯᒪᖕᒪᑕ ᑲᓇᑕᐅᑉ 

ᒐᕙᒪᐃᓂᑦ ᑮᓇᐅᔭᖃᖅᑎᑦᑎᔪᓐᓇᕋᔭᕐᓂᖏᓐᓂᒃ 

ᕿᓂᕈᑎᒃᓴᐅᑦᑕᖅᑐᓂᒃ ᐊᓯᐅᔪᓄᑦ. ᑖᒻᓇ ᒥᓂᔅᑕ 

ᓇᓗᓇᐃᖅᓯᔪᓐᓇᖅᐸ ᖃᓄᖅ ᑭᐅᔭᐅᓚᐅᕐᓂᕐᒪᖔᑦ 

ᑲᓇᑕᐅᑉ ᒐᕙᒪᐃᓄᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᕼᐋᒻᓚᓕᕆᔨᒃᑯᓐᓄᑦ, ᒥᓂᔅᑕ ᑖᒻ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ, ᐄᓛᒃ ᓱᓕᔪᖅ ᑖᒻᓇ 

ᐅᖃᖃᑎᒋᔭᕗᑦ ᓱᓕ ᑖᑉᑯᐊ ᑲᓇᑕᐅᑉ 

ᒐᕙᒪᑐᖃᒃᑯᖏᑦ. ᐊᒻᒪᓗᑦᑕᐅᖅ ᐊᓯᖏᑦ 

ᕿᓂᖅᑎᓕᕆᓂᕐᒥᒃ ᐱᓕᕆᖃᑕᐅᖃᑦᑕᖅᑐᑦ 

ᐅᓇᑕᖅᑐᒃᓴᕋᓗᐃᑦ ᓱᓕᑦᑕᐅᖅ ᐅᖃᖃᑎᒋᔭᕗᑦ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑕᐃᒪ ᑖᑉᑯᐊ ᓄᓇᓕᖕᓂ ᔭᒐᐅᒪᔪᐃᑦ ᓵᑕᒃᓴᐅᖕᒪᑕ 

ᐱᔾᔪᑎᒋᑉᓗᒋᑦ ᕿᓂᖃᑦᑕᕐᓂᕐᒥᒃ ᑕᒫᓂ 

ᐃᓱᓕᓚᐅᖅᓯᒪᖕᒪᑦ 2008-ᖑᑎᓪᓗᒍ ᑕᐃᒻᓇ. ᐊᒻᒪ 

ᓄᓇᓕᖕᓂ ᑖᑉᑯᐊ ᕿᓂᖅᑐᓕᕆᓂᕐᒧᑦ ᓄᑖᖅ 

ᓴᓇᔭᐅᓚᖅᓯᒪᔪᖅ ᐊᒻᒪ 2010 ᐃᓱᓕᓚᐅᕆᑉᓗᓂ. 

ᑕᐃᒪ ᒥᓂᔅᑑᑉ ᐅᖃᐅᑎᔪᓐᓇᖅᐹᑎᒍᑦ ᖃᖓ 

ᓄᑕᐃᓂᒃᓴᓂᒃ ᒪᓕᒐᒃᓴᓂᒃ 

ᑮᓇᐅᔭᖃᖅᑎᑦᑎᖃᑦᑕᕈᑎᒃᓴᓂᒃ ᓄᐃᑦᑐᒫᕐᒪᖔᑕ 

ᖃᖓ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᕼᐋᒻᓚᓕᕆᔨᒃᑯᓐᓄᑦ ᒥᓂᔅᑕ, ᐊᖓᔪᖅᑳᖅ ᑖᒻ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᑕᐃᒪ ᒫᓐᓇ ᕿᒥᕐᕈᐊᖅᑐᒍᑦ 

ᑖᑉᓱᒥᖓ ᑐᑭᓕᐊᕈᑎᒃᓴᖏᓐᓂᒃ ᕿᓂᕈᑎᒃᓴᐃᑦ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ, ᒥᔅᑐ 

ᒥᑭᓐᖑᐊᖅ. 

 



ᐊᐃᑉᐱᖅ, ᐅᑐᐱᕆ 21, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᑕᐃᒫᒃ ᑐᐊᕕᕐᓇᑦᑐᓕᕆᓂᕐᒧᑦ ᑕᒫᓂ 

ᓄᓇᓕᕗᑦ ᒪᓕᒐᖅ ᐱᔾᔪᑎᒋᑉᓗᒍ ᑕᐃᒪ ᒥᓂᔅᑕ 

ᑖᒻᓇ ᐊᕐᕌᒍᑕᒫᑦ ᑐᓴᖅᑎᑦᑎᑦᑕᕆᐊᖃᕐᒪᑦ 

ᖃᓄᐃᑦᑐᓂᒃ ᕿᓂᖅᑐᓕᕆᔩᑦ ᕿᓂᖅᑐᑦ ᑕᒫᓂ 

ᖃᑉᓯᓂᒡᓗ ᕿᓂᓚᐅᕐᒪᖔᑕ ᑭᓯᐊᓂ ᒫᓐᓇ  

ᑭᖑᓪᓕᖅᐹᒥᑦ ᑐᓴᖅᑎᑕᐅᓚᐅᖅᓯᒪᔪᓐᓃᕋᑉᑕ 

2012-ᒥᓂᒃ ᑕᒪᒃᑯᐊ ᐊᕐᕌᒍᑕᒫᖅᓯᐅᑏᑦ 

ᖃᐃᑕᐅᓚᐅᕐᒪᑕ ᒐᕙᒪᓂᑦ ᑕᐃᒪ ᖃᖓᑭᐊᖅ 

ᓄᑖᖑᔾᔪᒥᔪᓂᒃ ᖃᐃᑦᑎᔪᒫᓕᖅᐸᑦ ᐅᕙᑉᑎᓐᓄᑦ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ): ᒥᓂᔅᑕ 

ᕼᐋᒻᓚᓕᕆᔨᒃᑯᓐᓄᑦ, ᐊᖓᔪᖅᑳᖅ ᑖᒻ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᑕᐃᒪ ᑖᒻᓇ 

ᐅᖃᖃᑎᒋᕇᕈᑎᒋᓯᒪᒐᑉᑎᒍ ᐊᒻᒪ ᓱᓕ ᐱᓕᕆᔨᒃᑲ 

ᑖᑉᑯᐊ ᐅᖃᖃᑎᒋᒃᑲᓐᓂᓚᐅᕐᓗᒋᑦ ᑕᐃᒪ 

ᑐᑭᓯᓯᒪᓕᕈᑉᑕ ᐱᔭᕇᕈᑉᑕ ᑐᓴᖅᑎᑦᓯᔪᒫᖅᐳᒍᑦ. 

ᖁᔭᓐᓇᒦᒃ. 

 

ᐅᖃᖅᑎ: ᐅᖃᐅᓯᐅᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᑐᓄᓂᕐᒧᑦ, ᒥᔅᑕ ᐃᓄᒃ. 

 

ᐊᐱᖅᑯᑦ 179 - 4(2): ᖃᑦᑎᕆᔨᒃᑯᑦ 

ᐊᖓᔪᖅᑳᖓᑕ ᑎᑎᕋᕐᕕᐊ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑎ, ᐊᐱᖅᓱᕈᒪᔪᖓ 

ᐊᐱᖅᑯᑎᒃᓴᖃᖅᖢᖓᓗ ᒐᕙᒪᓕᕆᒃᑯᑦ 

ᒥᓂᔅᑕᖓᓐᓄᑦ. ᑖᒃᑯᐊ ᐱᓕᕆᐊᖃᕐᒪᑕ 

ᐱᓕᕆᐊᖃᖃᓯᐅᔾᔨᖕᒪᑕ ᑎᑎᕋᕐᕕᖓᓐᓂᒃ 

ᖃᑦᑎᕆᔨᒃᑯᑦ ᐊᖓᔪᖅᑳᖓᑕ. 

 

ᖃᐅᔨᒪᒐᑦᑕ ᑖᒃᑯᐊ ᖃᑦᑎᕆᔨᒃᑯᑦ 

ᐊᖓᔪᖅᑳᖃᕐᕕᖓᑦ 8-ᓂᒃ ᐃᖅᑲᓇᐃᔭᖅᑎᖃᕐᒪᑕ 

ᑖᓐᓇᓗ ᖃᑦᑎᕆᔨᒃᑯᑦ ᐊᖓᔪᖅᑳᖓᑦᑕ ᐃᑲᔪᖅᑎᖓ 

ᒥᑦᑎᒪᑕᓕᖕᒥ ᐃᓂᒋᔭᐅᔭᕆᐊᖃᖅᖢᓂ. 

ᑕᒫᓂ ᐊᒡᒌᓯᐅᕋᑖᖅᑐᒥ ᒥᔅᑕ ᒥᓂᔅᑕ 

ᑎᑎᕋᕐᕕᒋᓚᐅᖅᓯᒪᒐᕕᖓ ᑖᓐᓇᒎᖅ ᐃᓂᒋᔭᐅᔪᖅ 

ᐃᓐᓄᖕᓂᐊᕐᓂᕋᓚᐅᕋᕕᐅᒃ ᓴᑉᑕᒻᒪ 

ᓄᖑᓚᐅᖏᓐᓂᖓᓂ. ᐅᖃᐅᑎᔪᓐᓇᓕᖅᐱᖔ ᑖᓐᓇ 

ᐃᖅᑲᓇᐃᔮᒃᓴᖅ ᐃᑲᔪᖅᑎ ᖃᑦᑎᕆᔨᑦ  

ᐊᖓᔪᖅᑳᖓᓐᓄᑦ ᐃᓄᖃᓕᕐᒪᖔᑦ ᒥᑦᑎᒪᑕᓕᖕᒥ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ (ᑐᓵᔨᒃᑯᑦ) 

ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᓐᓄᑦ, 

ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐊᒻᒪᓗ ᖁᔭᓐᓇᒦᒃ ᑕᐃᖕᓇ 

ᐊᐱᖅᑯᑎᒋᔭᖓ. ᑕᒪᓐᓇ ᒫᓐᓇ ᑲᒪᒋᔭᐅᖕᒪᑦ 

department-ᒋᔭᑉᑎᓐᓂᑦ ᑭᓯᐊᓂ ᐊᖏᕈᓐᓇᖅᑐᖓ 

ᒫᓐᓇ ᑕᐃᑲᓃᖏᓐᓂᖅᐸᑦ ᑕᐃᑯᖓᕐᓂᐊᖅᑐᖅ 

ᑕᐃᖕᓇ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑎ. ᒥᓂᔅᑕᖃᐃ 

ᐅᖃᐅᑎᔪᓐᓇᖅᐹᖓ ᖃᖓ ᐃᓐᓄᖕᓂᐊᖅᐸ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᓄᓇᓕᖕᓄᑦ ᒐᕙᒪᒃᑯᓐᓄᑦ 

ᐱᔨᑦᓯᖅᑎᒃᑯᓐᓄᑦ, ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ. ᑕᐃᒪ 

ᐅᖃᖅᑲᐅᖕᒪᑦ ᓴᑉᑕᒻᐸᒥ 

ᐃᓐᓄᒡᕕᒃᓴᖃᓚᐅᖅᑑᒐᓗᐊᖅ ᑭᓯᐊᓂ 

ᑭᖑᕚᕐᔪᒃᓯᒪᖕᒪᑦ ᒫᓐᓇᐅᔪᖅ ᑕᐃᖕᓇ 

ᐅᑉᓗᓪᓚᑦᑖᕆᓂᐊᖅᑕᖓᓂᒃ ᐃᓐᓄᖕᓂᐊᕐᒪᖔᑦ 

ᐅᖃᐅᑎᓂᖅ ᐊᔪᑐᐃᓐᓇᖅᐸᕋ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑎ, ᑖᒃᑯᐊ 

ᐃᒃᑭᑦᑐᓕᕆᓂᕐᒧᑦ ᒪᓕᒐᒻᒪᕆᒃ ᑎᓕᐅᕆᓯᒪᖕᒪᑦ  



ᐊᐃᑉᐱᖅ, ᐅᑐᐱᕆ 21, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᒥᓂᔅᑕᖑᔪᖅ ᐊᕐᕌᒍᑕᒫᖅᓯᐅᑎᓂᒃ 

ᓴᖅᑭᑦᑎᖃᑦᑕᕆᐊᖃᕐᓂᕋᖅᖢᒍ ᐅᕙᓂ ᐃᒡᓗᒥ. 

ᑕᒪᓐᓇ ᓴᖅᑭᑕᐅᖃᑦᑕᕐᓂᖓ ᐱᒻᒪᕆᐊᓘᖕᒪᑦ  

ᐃᓗᓕᖃᐅᕐᓂᖓᓄᑦ ᐅᓂᒃᑳᖅᓯᒪᖃᑦᑕᕐᒪᑕ 

ᐃᑭᖃᑦᑕᖅᑐᕕᓃᑦ ᑭᓱᒧᓪᓗ ᐃᓗᓕᓕᒫᖏᑦ 

ᐃᒃᑭᓐᓂᕐᒨᖓᔪᑦ ᓄᓇᕗᑦ ᐃᓗᐊᓂ. 

 

2012-ᖑᑎᓪᓗᒍ ᐅᓂᒃᑳᓕᐊᕆᕕᓂᖅ ᐅᕙᓂ 

ᐃᒡᓗᒥ ᓴᖅᑭᑕᐅᓚᐅᕐᒪᑦ ᒫᑦᓯ 13-ᖑᑎᓪᓗᒍ 2013. 

ᒥᓂᔅᑕ ᐅᓪᓗᒥ ᐅᖃᐅᑎᔪᓐᓇᖅᐱᖔ ᖃᖓ 

ᓴᖅᑭᑦᑎᓂᐊᕐᒪᖔᖅᐱᑦ ᐃᑭᑦᑎᓕᕆᔨᒃᑯᑦ 

ᐊᖓᔪᖄᖓᑦᑕ ᐅᓂᒃᑳᓕᐊᖏᓐᓂᒃ 2013-ᒨᖓᔪᓂᒃ 

ᐅᕙᓂ ᐃᒡᓘᑉ ᐃᓗᐊᓂ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᒥᓂᔅᑕ 

ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᕋᖅᑎᒃᑯᓐᓄᑦ 

ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑕᐃᖕᓇ ᐅᖃᐅᑎᔪᓐᓇᖅᑕᕋ ᑕᒡᕙᓂ 

ᐃᒃᓯᕙᓂᕆᔭᑉᑎᖕᓂ ᓴᖅᑭᑐᐃᓐᓇᕆᐊᖃᕐᓂᐊᖅᑐᖅ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ ᒥᔅᑐ ᓴᕕᑲᑖᖅ.  

 

ᐊᐱᖅᑯᑦ 180 - 4(2): ᓯᕗᓕᖅᑎᒃᑯᑦ 

ᑲᑎᒪᔨᖏᑕ ᓯᕗᓪᓕᐅᑎᓕᐊᖏᑦ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ ᐅᖃᖅᑎ, ᐊᒻᒪ ᐊᕐᕕᐊᕐᒥᐅᑦ 

ᐅᑉᓗᒃᑰᑦᓯᐊᖅᐸᒃᑲ. 

 

(ᑐᓵᔨᒃᑯᑦ) ᐅᖃᖅᑎ, ᐊᐱᖅᑯᑎᒋᓂᐊᖅᑕᕋ 

ᓯᕗᓕᖅᑎᒧᑦ. 

 

ᐱᓇᓱᐊᕈᓯᕆᓚᐅᖅᑕᑦᑎᓐᓂ ᒥᓂᔅᑕᐃᑦ ᑲᑎᒪᔨᖏᑦ 

ᓯᕗᓪᓕᐅᔾᔭᐅᓯᒪᔪᓂ ᐋᖅᑭᒃᓱᐃᓪᓗᑎᒃ 

ᑲᑎᒪᔭᖅᑐᓚᐅᕐᒪᑕ ᑎᑭᕋᕐᔪᐊᒧᑦ, ᖁᔭᓐᓇᒦᕈᒪᓪᓗᒋᑦ 

ᓯᕗᓕᖅᑎ ᑭᕙᓪᓕᕐᒥ ᓄᓇᓕᖓᓂ 

ᑲᑎᒪᕕᖃᓚᐅᕐᒪᑕ. 

ᑖᓐᓇ ᓯᕗᓕᖅᑎ ᑐᓴᖅᑎᑦᑎᔪᓐᓇᖅᐹ ᖃᓄᐃᑦᑐᓂᒃ 

ᐃᓱᒪᓕᐅᕈᑎᖃᕐᓂᕐᒪᖔᑕ ᒥᓂᔅᑕᐃᑦ ᑲᑎᒪᔨᖏᑦ 

ᕿᒪᕉᑎᓯᒪᓪᓗᑎᒃ ᑲᑎᒪᓂᕆᓚᐅᖅᑕᖓᓐᓄᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᓄᓇᕗᒥ ᐲᑕ 

ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᕆᕙᕋ ᑖᓐᓇ ᐊᕐᕕᐊᓄ 

ᒪᓕᒐᓕᐅᖅᑎᐅᔪᖅ. ᑐᓐᖓᓱᑦᑎᑕᐅᑦᑎᐊᓚᐅᖅᑐᒍᑦ 

ᑎᑭᕋᕐᔪᐊᒥ ᒪᕐᕉᓐᓄᒃ ᐅᓪᓘᓐᓄᒃ ᑕᐃᑲᓃᑦᑎᓪᓗᑕ. 

ᑖᓐᓇ ᓂᕈᐊᓚᐅᖅᓯᒪᔭᕗᑦ ᓄᓇᓕᐅᔪᖅ 

ᐱᒋᐊᓕᓵᖅᑎᓪᓗᑕ ᒐᕙᒪᒃᑰᓪᓗᑕ ᑕᐃᒃᑯᓇᓂ 

ᓄᓇᓕᓐᓂ ᓯᐊᒻᒪᖅᑎᕆᕕᐅᓯᒪᓐᖏᑦᑐᓂᒃ 

ᓄᓇᓕᓐᓂ ᕿᒪᕉᑎᓯᒪᓪᓗᑕ ᑲᑎᒪᓇᓱᖃᑦᑕᕋᑦᑕ. 

ᑭᕙᓪᓕᕐᒥ ᑕᐃᔅᓱᒪᓂ ᑲᑎᒪᕕᐅᓚᐅᖅᓯᒪᓐᖏᒻᒪᑕ. 

ᖁᔭᓐᓇᒦᕈᒪᔭᒃᑲ ᑎᑭᕋᕐᔪᐊᕐᒥᐅᑦ ᐊᒃᓱᐋᓗᒃ 

ᑐᓐᖓᓇᓚᐅᕐᒪᑕ. ᖁᔭᒋᑦᑎᐊᖅᖢᑎᒍᓪᓗ.  

 

ᐅᖃᖅᑏ, ᐅᖃᐅᓯᖃᓚᐅᖅᑐᒍᑦ 

ᑎᓕᔭᐅᓯᒪᔾᔪᑎᒋᔭᑦᑎᓐᓂ ᑎᑎᖅᑲᓂᒃ ᑕᐃᒃᑯᓂᖓ 

ᑲᑎᒪᔾᔪᑎᖃᖅᑎᓪᓗᑕ ᐅᖃᐅᓯᖃᖅᖢᑕ 

ᓇᓃᒻᒪᖔᑦᑕ ᖃᓄᐃᓕᖓᓕᕐᒪᖔᑕᓗ 

ᓯᕗᓪᓕᐅᔾᔭᐅᓯᒪᔪᑦ ᑕᐃᒃᑯᐊ ᐱᓪᓗᒋᑦ. 

ᐊᖏᖅᑕᐅᓯᒪᔪᑦ ᒪᓕᒐᓕᐅᖅᑎᓕᒫᑦ ᑲᑎᒪᔨᖏᓐᓄᑦ. 

25-ᖑᔪᑦ ᐊᐅᓚᔾᔭᒋᐊᓖᑦ ᑕᐃᒃᑯᐊ ᐱᓕᕆᔭᕆᐊᓖᑦ 

ᐅᖃᐅᑎᒋᔭᐅᓚᐅᖅᑐᑦ ᐊᒻᒪᓗᑦᑕᐅᖅ 

ᑎᓕᓯᔾᔪᑎᓕᐅᖅᖢᑎᒃ ᐱᓕᕆᕕᒻᒥ 

ᒪᓕᓐᓇᖅᑕᐅᖁᓪᓗᒋᑦ ᑕᐃᒃᑯᓂᖓ ᑖᒃᑯᓄᖓ 

ᐅᖃᐅᑕᐅᓯᒪᔪᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑦ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᕐᕌᒍᒋᔭᑦᑎᓐᓂ ᐱᒋᐊᓕᓵᖅᑎᓪᓗᑕ ᑲᒥᓯᓇ 

ᐅᖃᐅᕐᖓᐅᑎᖓᓂ ᐅᖃᐅᓯᖃᖅᑎᓪᓗᒍ 

ᒥᓂᔅᑕᐃᒡᒎᖅ ᑲᑎᒪᔨᖏᑕ ᓯᕗᓪᓕᐅᔾᔭᐅᓯᒪᔭᖓ 

ᐃᓗᐃᑦᑑᓈᕐᓗᒍ ᓄᓇᕗᒻᒥ ᒐᕙᒪᒃᑯᖏᑕ 

ᐱᓕᕆᔾᔪᑎᖏᑦ ᐱᔨᔅᓯᕈᑎᖏᓪᓗ  



ᐊᐃᑉᐱᖅ, ᐅᑐᐱᕆ 21, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᒥᕐᕈᓇᑦᑕᐅᓂᐊᕐᒪᑕ ᖃᐅᔨᒋᐊᕐᓗᑎᑦ ᑭᓱᑦ 

ᐊᐅᓚᓂᖃᑦᑎᐊᕐᒪᖔᖅ, ᑭᓱ ᐱᐅᓯᒋᐊᖃᕐᒪᖔᑕ, 

ᑭᓱᓗ ᓄᖅᑲᕆᐊᖃᕐᒪᖔᑕ.  

 

ᐅᐱᕐᖔᒃᑯᑦ ᑲᑎᒪᕐᔪᐊᑎᓪᓗᑕ ᒪᓕᒐᓕᐅᖅᑏᑦ 

ᑲᑎᒪᔨᖏᑦ ᑐᓴᖅᑎᑕᐅᓚᐅᕐᒪᑕ ᒐᕙᒪᒃᑯᒡᒎᖅ 

ᐃᖅᑲᓇᐃᔭᖅᑎᑖᕐᓂᐊᕐᒪᑕ ᐃᒻᒥᒃᑰᖅᑐᒥᒃ ᑎᒥᐅᔪᒥᒃ. 

ᐅᖃᐅᔾᔨᒋᐊᕐᓗᑎᑦ ᑐᕌᒐᔅᓴᕆᓂᐊᖅᑕᖏᑦ 

ᐱᓕᕆᐊᔅᓴᖅ ᕿᒥᕐᕈᓇᑦᑕᐅᑎᓪᓗᒋᑦ. ᓯᕗᓕᖅᑎ 

ᐅᓂᒃᑳᕈᓐᓇᖅᐹ ᖃᓄᐃᓕᖓ ᓇᓕᐊᓐᓂ ᑎᒥᐅᔪᒥᒃ 

ᓂᕈᐊᖅᓯᒪᓕᕐᒪᖔᑕ ᑖᒃᑯᓄᖓ 

ᕿᒥᕐᕈᓇᑦᑎᐅᓂᐊᖅᑐᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ 

ᓄᓇᕗᒻᒥ, ᒥᔅᑕ ᑕᑉᑑᓇ.  

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᐃᔅᓱᒪᓂᐅᑎᓪᓗᒍ 

ᐃᓱᒪᓕᐅᓚᐅᓐᖏᓇᑦᑕ ᑕᒪᑐᒪ ᒥᔅᓵᓄᑦ ᓇᓕᐊ 

ᑲᒻᐸᓂᐅᔪᖅ ᑳᓐᑐᕌᑕᐅᓂᐊᕐᒪᖔᖅ ᑭᓯᐊᓂᓕ 

ᐊᓪᓚᕕᑦᑕ ᐃᓗᐊᒍᑦ ᐊᐅᓚᑦᑎᔨᒃᑯᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ ᐱᓕᕆᕕᖓᑕ 

ᐃᓗᐊᓂ. ᑮᓇᐅᔭᓕᕆᔨᒃᑯᓪᓗ ᕿᒥᕐᕈᓇᒃᑲᑦᑕ 

ᐃᓚᖏᓐᓂ ᑕᐃᒃᑯᓂᖓ ᑎᑎᖅᑲᓂᒃ. 

ᑎᑎᖅᑲᓂᓚᕌᖓᒪ ᐊᖏᖃᑎᒌᒍᑎᓂᒃ 

ᑮᓇᐅᔭᖃᖅᑎᑕᐅᔪᓄᑦ ᒐᕙᒪᒃᑯᓐᓄᑦ 

ᐱᓕᕆᔾᔪᑎᖏᓐᓂᓪᓗ ᕿᕐᒥᕈᓇᑦᑐᓂᒃ. 

 

ᑖᒃᑯᐊᓗ ᐊᓪᓚᕕᑦᑎᓃᑦᑐᑦ ᑖᒃᑯᐊ ᐃᓗᐃᑦᑑᓈᕐᓗᒋᑦ 

ᕿᒥᕐᕈᓇᓛᕋᑦᑎᒍ. ᐃᓚᖏᓪᓗ ᐱᓕᕆᔾᔪᑎᐅᔪᑦ 

ᐊᑯᓂᑲᓪᓚᕈᓗᒃ ᕿᒥᕐᕈᓇᑦᑕᐅᔭᕆᐊᖃᕐᓂᐊᖅᖢᑎᑦ. 

ᑕᐃᒃᑯᐊᓕ ᐃᓚᖏᑦ ᕿᓚᒥᑯᓗᒃ 

ᐱᓕᕆᔭᐅᔪᓐᓇᖅᑐᑦ ᐱᓕᕆᔭᐅᖔᖃᑦᑕᕐᓗᑎᑦ 

ᓯᕗᓂᔅᓴᑎᓂᓪᓗ ᕿᒥᕐᕈᓇᓐᓂᐊᕐᒥᔪᒍᑦ 

ᐃᑲᔪᖅᑕᐅᔪᒪᓗᑕ ᓯᓚᖅᑲᑎᑦᑎᓃᖔᖅᑐᓂᒃ 

ᕿᒥᕐᕈᓇᓐᓂᐊᑎᓪᓗᑕ ᐱᓕᕆᔾᔪᑎᓂᒃ 

ᐱᔨᑦᑎᕈᑎᓂᓪᓗ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑐ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒫᓐᓇᐅᔪᖅ ᒪᓕᒐᓕᐅᖅᑏᑦ ᑲᑎᒪᔨᐅᓂᕐᒥᓂᒃ 

ᓯᕗᓪᓕᖅᐹᒥ ᐊᕐᕌᒍᒥ ᐊᓂᒍᐃᓯᒪᓕᕐᒪᑕ  

ᓯᕗᓕᖅᑎᓗ ᐅᖃᓚᐅᕆᓪᓗᓂ ᐅᓂᒃᑳᓂᒃ 

ᓴᖅᑭᑦᑎᓂᐊᕐᒪᑕ ᒪᓕᒐᓕᐅᕐᕕᒻᒥ 

ᐃᓱᒪᔅᓴᖅᓯᐅᕈᑎᒋᓂᐊᖅᑕᑎᓐᓂᒃ ᐅᓂᒃᑳᕆᔭᖏᓐᓂᒃ 

ᒐᕙᒪᒃᑯᑦ ᐱᓕᕆᔾᔪᑎᖏᑦ ᕿᒥᕐᕈᓇᓚᐅᖅᑎᓪᓗᒋᑦ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ 

ᓄᓇᕗᒻᒧᑦ, ᒥᔅᑕ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᒫᓐᓇ ᐃᖅᑲᓇᐃᔭᖅᑕᐅᔪᖅ 

ᑲᔪᓯᔪᖅ ᑕᒪᒃᑯᐊᓗ ᐱᔾᔪᑏᑦ 

ᐃᖅᑲᓇᐃᖅᑕᐅᓯᒪᓪᓗᑎᑦ ᕿᒥᕐᕈᓇᐅᑎᐅᔪᖅ 

ᑕᐃᔅᓱᒪᓂᓗ ᐊᑐᐃᓐᓇᕈᖅᐸᑕ 

ᓴᖅᑭᑦᑐᓐᓇᖅᓯᓛᖅᖢᑎᒍᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᑕᓯᓗᒃ, ᒥᔅᑕ 

ᕼᐃᒃᔅ.  

 

ᐊᐱᖅᑯᑦ 181 - 4(2): ᓇᒻᒥᓂᖅ ᐊᖏᕐᕋᓕᓐᓄᑦ 

ᐅᖅᓱᐊᓗᒻᒥᒃ ᐊᑭᓕᐅᑎᓄᑦ ᐅᑎᖅᑎᑦᑎᒍᑎᒃ 

(ᕼᐃᒃᔅ) 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, 

ᐊᕐᕌᓂᐅᓚᐅᖅᓯᒪᔪᖅ ᐊᐱᕆᓚᐅᖅᓯᒪᒐᒃᑯ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓ ᐱᔾᔪᑎᒋᓪᓗᒍ 

ᓇᒻᒥᓂᖃᖅᑐᑦ ᐃᒡᓗᓂᑦ ᐅᖅᓱᐋᓗᒃᑐᕈᑎᖏᓐᓄᑦ. 

ᑖᓐᓇ ᐅᑎᖅᑎᔾᔪᑎᒋᔭᖓᓂ ᑕᕝᕙᓂ 

ᒐᕙᒪᒃᑰᓕᖅᑎᓪᓗᒋᑦ ᐊᐱᖅᑯᑎᒋᓚᐅᖅᓯᒪᔭᕋ 

ᓯᕗᓪᓕᖅᐹᑦᑎᐊᖅ. ᐱᓇᓱᐊᕈᓯᓐᖑᕐᒪᑦ 

ᐊᖏᖅᑕᐅᓂᖓᓂ ᐅᖃᐅᓯᖃᓕᖅᖢᓂ.  

 

ᒫᓐᓇᒧᑦ ᑎᑭᒃᖢᒍ ᑐᓴᕈᒪᑦᑎᐊᖅᖢᖓ ᒥᓂᔅᑕᐅᑉ 

ᒪᑐᐃᕆᐊᕈᑎᖓᓂ ᒥᔅᑕ ᓴᒻᒧᖅᑐᖅ ᐅᖅᓱᐋᓗᒎᖅ 

ᐊᑭᖏᑦ ᓱᕐᕋᔾᔮᖏᒻᒪᑕ. ᖃᐅᔨᒪᔪᐃᓐᓇᐅᔪᔅᓴᐅᒐᑦᑕ  



ᐊᐃᑉᐱᖅ, ᐅᑐᐱᕆ 21, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑭᑐᓂᖅᐹᖑᒻᒪᑕ ᑲᓇᑕᒥ ᐅᖅᓱᐋᓗᐃᑦ ᐊᑭᖏᑦ 

ᑕᒫᓂ ᓄᓇᕗᒻᒥ. 

 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᐃᓐᓇᖅ ᐊᐱᕆᔪᒪᓪᓗᖓ 

ᖃᔅᓯᐅᕙᑦ ᓄᓇᕗᒻᒥ ᐅᑎᖅᑎᑦᑎᕕᐅᓚᐅᖅᑐᑦ 

ᓇᖕᒥᓂᖃᖅᑐᑦ ᐃᒡᓗᖃᖅᑐᑦ ᐃᖅᓱᐊᓗᓐᓄᑦ  

ᐊᑐᕐᓂᕆᓚᐅᖅᑕᖏᓐᓄᑦ, ᐊᒻᒪᓗ ᖃᔅᓯᐅᓚᐅᖅᐸᑦ 

ᑮᓇᐅᔭᖅᑐᕈᑎᒃᓴᖏᓐᓄᑦ ᐊᑐᕈᒫᖅᑕᖅᓴᖃᖅᑐᑦ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᒃᑕᐅᖅ ᒥᔅᑕ ᕼᐃᒃᔅ ᐊᐱᕆᒐᕕᑦ. 

ᑖᓐᓇᒃᑕᐅᖅ ᐃᑲᔪᓐᕈᓐᓇᖅᑎᐊᓚᐅᕋᑦᑕ 

ᓇᖕᒥᓂᖃᖅᑐᓄᑦ ᐊᖏᕐᕋᖃᖅᑐᓂᒃ ᖁᕕᐊᓇᖅᑐᖅ. 

2000-ᖏᓐᓃᓚᐅᖅᑐᖅ ᐊᖏᕐᕋᖃᖅᑎᐅᔪᑦ 

ᐃᓚᐅᓚᐅᖅᑐᑦ ᑕᒪᑐᒧᖓ ᐱᓕᕆᖃᑕᐅᔪᖅ, ᓱᓕ 

ᓈᐃᓴᐅᑎᑦ ᐱᔭᕆᐊᖃᕋᒃᑭᑦ ᐅᒃᐱᕈᓱᒃᑐᖓ 

ᐊᑭᓖᖅᑰᓚᐅᖅᑐᒍᑦ $600,000-ᓂᒃ ᑕᐃᕙᓂ 

ᖃᓂᒋᓚᒃᑕᖓᓃᒃᑐᓂᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ. 

ᒥᔅᑐ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ 

ᖃᐅᔨᒪᔪᐃᓐᓇᐅᒐᒃᑕ $600,000 

ᐊᑭᑐᔪᐊᓘᕙᓚᑦᑎᔫᒐᓗᐊᖅ. ᒐᕙᒪᒃᑯᑦ ᐊᑭᓕᐅᑎᖓ 

ᒪᓕᒃᓗᒍ ᐊᑭᑐᓗᐊᕌᓗᓐᖏᑦᑐᖅ. 

ᐅᖃᕈᓐᓇᕆᓪᓗᖓᓕ ᑐᓴᖅᑐᓐᓂᑦ ᑕᖅᑲᒃᑯᓇᓐᖓᑦ 

ᓂᕈᐊᖅᑎᒋᓯᒪᔭᓐᓂ, ᑕᐃᒃᑯᐊ ᑮᓇᐅᔭᑦ 

ᑐᓂᔭᐅᓚᐅᖅᑐᑦ ᖁᔭᒋᔭᐅᑦᑎᐊᓚᐅᖅᑐᑦ.  

 

ᐅᖃᖅᑏ, ᐊᐱᖅᑯᑎᒋᓂᐊᓕᕐᒥᔭᕋ ᒥᓂᔅᑕᖓᓄᑦ 

ᑮᓇᐅᔭᓕᕆᔨᒃᑯᓐᓄᑦ ᑕᒪᑐᒧᖓ ᐱᓕᕆᔾᔪᑎᐅᔪᖅ 

ᑖᓐᓇ ᑲᔪᓯᓂᐊᖅᐹ ᑮᓇᐅᔭᓕᕆᓐᓇᖅ ᐊᕐᕌᒎᓐᓂᒃ 

ᐊᒡᒋᖅᑐᓂᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ, ᖃᐅᔨᒋᐊᓚᐅᕐᓗᒍ ᑖᓐᓇ 

1,200-ᖏᓐᓃᑦᑐᑦ ᐃᒡᓗᐃᑦ ᑖᔅᓱᒥᖓ ᐊᑐᓚᐅᖅᑐᑦ 

ᑲᔪᓯᓂᐊᕐᒪᖔᑦ ᑕᒪᑐᒪ ᐅᖅᓱᐊᓗᐃᑦ ᐊᑭᖏᓐᓄᑦ  

ᐃᑲᔪᕈᑎᒥᑦ. ᐃᖃᓗᓐᓂ ᐅᑭᐅᕗᑦ ᑖᓐᓇ 

ᓂᒡᓚᓱᓗᐊᕌᓗᓐᖏᒻᒪᑦ ᒫᓐᓇ. ᐃᖃᓗᒃᑑᑦᑎᐊᕐᒥ 

ᓂᒡᓚᓱᓐᓂᖅᓴᒻᒪᕆᐅᖕᒪᑦ 

ᓯᑯᐃᓐᓇᓵᓲᖑᓪᓗᓂᓘᖕᒪᑦ, ᕿᒥᕐᕈᓇᓐᓂᐊᖅᑕᕗᑦ 

ᑕᒪᓐᓇ. ᐊᒻᒪ ᑮᓇᐅᔭᕗᑦ ᓈᒻᒪᖏᑉᐸᑕ 

ᒥᓂᔅᑕᐅᖃᑎᒃᑲ ᐅᖃᖃᑎᒋᓗᒋᑦ ᑕᒪᑐᒪ ᒥᒃᓵᓄᑦ 

ᐱᓛᖅᐳᒍᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᑐᒡᓕᐊ ᐃᓚᒋᐊᕈᑦ ᐊᒻᒪ ᑭᖑᓪᓕᖅᐹᖅ, 

ᒥᔅᑐ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖁᔭᓐᓇᒦᓪᓗ ᒥᓂᔅᑕ ᑭᐅᖕᒪᑦ. ᐊᑏ 

ᐱᐅᓯᕆᔭᐅᕙᒃᑐᑦ ᑭᖑᓂᑦᑎᓐᓂ 

ᑐᓴᖅᑎᑦᑎᓛᖅᐳᑎᑦ ᐱᓇᓱᐊᕈᓯᕆᓛᖅᑕᒃᑎᖕᓂ 

ᐊᑐᖅᐸᒃᑕᕗᑦ ᓱᕋᖕᓂᐊᖏᒻᒪ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ. (ᑐᓵᔨᒃᑰᖏᑦᑐᖅ) ᒪᒥᐊᓇᖅ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ-

ᓂᐊᖁᓐᖒᑦ, ᒥᔅ ᐊᖕᓇᑲᖅ 

 

ᐊᐱᖅᑯᑦ 182 - 4(2): ᑎᒃᑯᐊᖅᑕᐅᓂᖓ 

ᐃᓕᖅᑯᓯᑦᑎᐊᖅᑐᓕᕆᓂᕐᒧᑦ ᐱᓕᕆᔨ 

(ᐊᖕᓇᑲᖅ) 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ 

ᐱᓕᕆᑎᑲᐃᓐᓇᕐᓂᐊᕋᑦᑎᒍ. ᐊᐱᖅᑯᑎᒋᓂᐊᖅᑕᕋ 

ᒥᓂᔅᑕᖓᓄᑦ ᑮᓇᐅᔭᓕᕆᔨᒃᑯᑦ. 

 



ᐊᐃᑉᐱᖅ, ᐅᑐᐱᕆ 21, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᐃᖅᑲᐅᒪᔪᒃᓴᐅᖕᒪ ᐊᐱᖅᓱᖃᑦᑕᖅᓯᒪᒐᒃᑯᑦ 

ᒪᓕᒐᓕᕕᖕᒥ ᐱᔾᔪᑎᒋᓪᓗᒍ ᑎᒃᑯᐊᖅᓯᖃᑦᑕᓂᖅ 

ᓄᓇᕗᒻᒥ, ᑲᑎᒪᔨᐅᑦᑎᐊᕆᐊᖃᕐᓂᕐᒧᑦ 

ᑲᒪᔨᐅᓂᐊᖅᑐᒥᒃ ᐊᑐᕐᓗᒍ ᓇᐃᓴᐅᑎᖓ 6 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐱᖁᔭᕐᔪᐊᖓᑦ. 

 

ᒐᕙᒪᒃᑯᓐᓄᓪᓗ ᑕᐃᒃᑯᐊ ᓴᖅᑭᑦᑎᕋᑖᓚᐅᕐᒪᑕ 

ᑳᓐᑐᕌᒃᓴᒥ ᑖᒃᑯᐊ ᒪᑐᓂᐊᖅᖢᓂᖅ ᐋᑦᑑᕙ 17,  

2014. ᐅᔾᔨᕈᓱᒃᑐᖓ ᒐᕙᒪᒃᑯᑦ ᑖᒃᑯᐊ 

ᓴᖅᑭᑦᑎᔾᔪᑎᖓ ᐱᔪᒪᓇᓱᒍᑎᓂᒃ ᑖᒃᑯᐊ 

ᑲᒪᒋᓇᓱᒃᑐ, ᑲᒪᒋᔭᖏᑦ ᔮᓐᓄᐊᓕ5, 2015-ᒥᑦ 

ᐃᖅᑲᓇᐃᔭᖅᑎᑖᒋᔭᐅᒐᔭᕐᒪᑦ. 

 

ᒥᓂᔅᑕ ᐅᖃᕈᓐᓇᖅᐹ ᖃᔅᓯᓂᒃ 

ᐃᖅᑲᓇᐃᔮᖅᑖᕈᒪᔪᓂᒃ ᐱᓯᒪᓕᕐᒪᖔᑦᑎ ᓄᓇᕗᒥ 

ᑲᑎᒪᔨᐅᑦᑎᐊᓂᕐᒧᑦ ᐱᑦᑎᐊᕆᐊᖃᕐᓂᒧᑦ 

ᑲᒪᔨᐅᒐᔭᖅᑐᑦ ᐃᖅᑲᓇᐃᔭᖅᑎᐅᓗᓂ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑮᑦ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᖁᔭᓐᓇᒦᒃᑕᐅᖅ ᒥᔅ ᐊᖕᓇᑲᖅ ᐊᐱᕆᖕᒪᑦ. 

ᐅᖃᖅᓯᒪᒐᒪ ᑭᖑᓂᑦᑎᓂ ᑭᒡᒍᓯᕆᔭᓐᓂ, ᑕᓐᓇ 

ᐃᖅᑲᓇᐃᔭᖅᑎᐅᔪᖅ ᐄᐳᓘ 1, 2015-ᒥ 

ᐃᖅᑲᓇᐃᔭᓕᕈᒫᖅᑐᖅ. ᒫᓐᓇ 

ᐅᖃᐅᔾᔨᔪᓐᓇᖏᑦᑐᖓ ᖃᔅᓯᐅᓂᕐᒪᖔᑕ 

ᐃᕐᓇᐃᔮᒃᓴᒥ ᐱᓇᓱᒃᑐᑦ. ᐊᖏᖅᓯᒪᑦᑎᐊᕋᓗᐊᖅᑐᒍ 

ᑖᓐᓇ ᐃᖕᓄᒃᑕᐅᓛᖁᓪᓗᒍ ᐄᐳᕈ 1, 2015-

ᖑᓕᖅᐸᑦ ᑖᓐᓇ ᐃᖅᑲᓇᐃᔮᖅ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ ᒐᕙᒪᒃᑯᑦ ᑐᒃᓯᕋᐅᑎᖏᑦ ᐱᔪᒪᓇᓱᒍᑎᖏᑦ 

ᐅᖃᖅᓯᒪᖕᒪᑕ ᐃᖅᑲᓇᐃᔭᖅᑎᐅᒐᔭᖅᑐᖅ ᑖᓐᓇ 

ᖃᐅᔨᓴᖅᑎᐅᒐᔭᖅᑐᖅ ᐃᖃᓗᖕᓂ ᓄᓇᕗᒻᒥᓗ 

ᓄᓇᖃᕆᐊᑐᓐᖏᑦᑐᖅ. ᖃᓄᐃᒃᑐᓂᒃ  

ᐱᓕᕆᐊᖃᕐᓂᐊᖅᐸ, ᐃᖅᑲᓇᐃᔭᖅᑎᓂᒃ 

ᐅᖃᖃᑎᖃᕈᓐᓇᑦᑎᐊᖁᓪᓗᒍ. ᓲᕐᓗ ᓄᓇᕗᑦ 

ᓯᓚᑖᓂ ᐃᖅᑲᓇᐃᔭᖅᑎᐅᒐᔭᖅᑐᖅ 

ᑲᑎᒪᔨᐅᑦᑎᐊᕆᐊᖃᕐᓂᒧᑦ ᑲᒪᔨᐅᔪᖅ 

ᓄᓇᖃᕐᓂᖅᐸᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᔨᒃᑯᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑏ. ᑕᓐᓇ ᓂᕆᐅᒃᑐᒍᑦ ᐃᖅᑲᓇᐃᔭᖅᑎᐅᔪᖅ 

ᐊᔾᔨᖃᕋᔭᕐᒥᔪᖅ ᐊᐅᓚᓂᖃᕐᓗᓂᓗ ᐃᒻᒥᒧᑦ 

ᐊᒡᕕᐊᕈᑎᖃᖅᑕᐃᓕᓂᕐᒧᑦ ᑲᒥᓯᓇᐅᓚᐅᖅᑐᑉ 

ᐊᔾᔨᖓᓂᒃ. ᐅᖃᐅᔾᔨᔪᒪᖏᓐᓇᒪ ᒪᓕᒐᓕᐅᖅᑎᓂᒃ 

ᑕᖅᑲᑯᓄᖓᓗ ᖃᓄᖅ ᐊᒡᓚᒡᕕᖓ 

ᐋᖅᑭᒃᓯᒪᓂᐊᕐᒪᖓᑦ. ᑕᐃᓐᓇ ᓂᕈᐊᖅᑕᐅᓯᒪᔪᖅ 

ᐃᖅᑲᓇᐃᔭᕐᓂᐊᖅᑐᖅ ᐋᖅᑭᒃᓯᖔᕐᓗᓂ 

ᑮᓇᐅᔭᓕᕆᔨᒃᑯᓐᓄᑦ ᐃᑲᔪᖅᑕᐅᓗᓂ 

ᐱᓕᕆᕕᖓᓐᓄᑦ. ᒫᓐᓇ ᕿᓚᓈᓗᐊᕐᒪᑦ 

ᐅᖃᕆᐊᒃᓴᖅ ᖃᓄᖅ ᐊᐅᓚᓂᖃᕐᓂᐊᕐᒪᖔᓪᓗ 

ᑭᓯᐊᓂᓕ ᑕᒪᓐᓇ ᖁᕝᕙᓯᒃᑑᓪᓗᒍ 

ᐃᒃᐱᒋᑦᑎᐊᖅᑕᕗᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᒃᑕᐅᖅ ᒥᓂᔅᑕ ᑭᐅᖕᒪᑦ. ᐅᖃᖅᑎ 

ᒐᕙᒪᒃᑯᑦ ᑐᒃᓯᕋᖅᑐᑦ ᑖᑦᓱᒧᖓ ᑐᒃᓯᕋᐅᑎᒧᑦ ᑖᒃᑯᐊ 

ᓴᖅᑭᑕᐅᓯᒪᔪᑦ ᐃᖅᑲᓇᐃᔭᖅᑎᐅᒐᔭᖅᑐᑦ 

ᑐᑭᒧᐊᒃᑎᑦᑎᖃᑦᑕᕐᓗᓂ ᓴᖅᑭᑕᐅᔪᓂᒃ ᑎᑎᖃᓂᒃ 

ᐊᒻᒪᓗᑦᑕᐅᖅ ᖃᐅᔨᓴᐃᖃᑦᑕᕐᓗᓂ ᐱᕐᔪᐊᖑᔪᓄᑦ 

ᑕᒪᒃᑯᓄᖓ ᒐᕙᒪᒃᑯᑦ ᑎᑎᕋᕐᕕᖏᓐᓄᑦ 

ᑎᒥᖁᑎᒋᔭᖏᓪᓗ ᐅᒃᐱᕈᓱᒃᐸᑕ ᐃᖅᑲᓇᐃᔭᖅᑎᑦ 

ᑕᖅᑲᒃᑯᓄᖓ ᐊᑦᑕᕐᓇᕋᔭᕐᓂᖓᓂᒃ. 

 

ᒪᓕᒐᓕᐅᖅᑎᐅᓪᓗᖓ ᐃᖃᓗᐃᑦ-ᓂᐊᖅᑯᖒᒧᑦ, 

ᐅᓄᖅᑐᓂᒃ ᓂᕈᐊᖅᑎᒃᑲ ᒐᕙᒪᒃᑯᓐᓄᑦ 

ᐃᖅᑲᓇᐃᔭᕐᒪᑕ. ᔪᓂᐊᖃᕋᓗᐊᖅᑎᓪᓗᒋᑦ ᑕᐃᒪᓐᓇ  

ᐊᔪᐃᓐᓇᕆᐊᕈᑎᒃᓴᖓᓂᒃ ᐃᖏᕐᕋᓂᖃᖅᑎᓪᓗᒋᑦ 

ᐃᓱᒫᓗᑎᒥᖕᓂ ᓴᖅᑭᑦᑎᖃᑦᑕᖁᓪᓗᒋᑦ ᑭᓯᐊᓂᓕ 

ᑕᐃᒃᑯᐊ ᐃᓚᒋᔭᐅᖏᑦᑐᑦ ᑕᒪᒃᑯᓂᖓ 

ᐃᓚᒋᔭᐅᖏᒻᒪᑕ ᐊᖏᖃᑎᒌᒍᓐᓃᖅᑎᓪᓗᒋᑦ 

ᐋᖅᑭᒃᒍᑎᓯᐅᖃᑦᑕᕋᔭᖅᑐᒥᒃ. 

 

ᒥᓂᔅᑕ ᐊᖏᕈᓐᓇᖅᐹ ᓄᓇᕗᑦ ᒐᕙᒪᒃᑯᖏᑦᑕ 

ᑕᐃᒃᑯᐊ ᐃᖅᑲᓇᐃᔭᑦᑎᐊᕐᓂᕐᒧᑦ 

ᑲᒪᔨᐅᖃᑦᑕᕋᔭᖅᑐᖅ ᕿᒥᕐᕈᓇᖃᑦᑕᕐᓂᐊᖅᐸ  

ᐃᖅᑲᓇᐃᔭᕐᕕᖕᒥ ᐊᒡᕕᐊᕈᑎᑕᖃᖅᑎᓪᓗᒍ 

ᐊᑐᓕᖁᔭᓕᐅᕐᓗᓂᓗ ᐊᔾᔨᒌᖏᑦᑐᓄᑦ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑮᑦ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑏ. ᑐᑭᓯᔭᐃᓐᓇᕆᕙᓪᓚᐃᖏᑕᕋᓗᐊᕋ ᑖᓐᓇ 

ᐃᖅᑲᓇᐃᔭᖅᑎ ᐅᖃᐅᓯᕆᖃᑦᑕᖅᑕᓯ 

ᐃᖅᑲᓇᐃᔭᖅᑎᐅᑦᑎᐊᓂᕐᒧᑦ 

ᖃᐅᔨᒃᑲᖅᑕᐅᖃᑦᑕᕈᓐᓇᕆᐊᖃᕐᓂᐊᕐᖓᓂᓛᒃ 

ᖃᐅᔨᓴᕋᔅᓴᖃᓕᕋᐃᑉᐸᑦ ᑕᕝᕘᓇ 

ᓇᓗᓇᐃᖅᓯᒪᑦᑎᐊᕐᖓᑦ ᐱᔨᑦᓯᕋᕐᓂᕐᒧᑦ 

ᒪᓕᒐᖓᓐᓂ ᑖᓐᓇ ᐱᒋᐊᖅᐸᑦ 

ᐃᖅᑲᓇᐃᔭᖃᑎᖃᕋᔭᖅᑐᑦ ᑮᓇᐅᔭᓕᕆᔨᒃᑯᓐᓂᑦ 

ᖃᓄᖅ ᐊᐅᓚᓂᖃᕐᓂᐊᕐᒪᖔᖅ ᐋᖅᑭᑦᑎᕆᓗᑎᒃ 

ᒪᑯᓂᖓ ᑭᓲᖏᑦᑐᕈᓗᓐᓂᑦ 

ᐊᑑᑎᖃᓗᐊᖏᑦᑐᓂᓂᓛᒃ ᐸᓯᑦᑎᓂᕈᓘᔭᕐᓂᑦ. 

 

ᓴᖅᑭᑦᑐᖃᖃᑦᑕᕋᔭᕐᖔᑦ ᖃᐅᔨᒪᒐᔅᓯ ᐃᒫᒃ 

ᐱᑯᑦᑐᑦᑐᒥᓂᐅᓂᕋᖅᑕᐅᒍᕕᑦ ᐊᖏᔪᖅᑳᕐᓄᑦ 

ᐅᖃᕈᓐᓇᕆᐊᖃᕋᕕᑦ ᑭᓯᐊᓂ 

ᒪᓕᑦᑕᖃᕆᐊᖃᓲᖑᓪᓗᑎᒃ ᑕᒪᒃᑯᐊ ᓄᓇᕘᒥ 

ᓇᒻᒥᓂᖃᖅᑐᕈᓘᔭᐃᑦ ᑯᐊᐳᕇᓴᕈᓘᔭᐃᑦ ᒐᕙᒪᒃᑯᑦ 

ᐊᑖᓃᑦᑐᑦ ᐱᑕᖃᖅᑎᓪᓗᒋᓪᓗ  

ᑲᒪᒋᔭᐅᖃᑦᑕᕈᓐᓇᕆᐊᖃᕐᖓᑕ. ᑕᐃᒪ 

ᐃᖅᑲᓇᐃᔭᑦᑎᐊᕐᓂᕐᒧᑦ ᑲᒪᔨᖃᕈᔅᓯ ᑕᒪᒃᑯᐊ 

ᐃᓛᒃᑯᑦ ᑲᒪᒋᔭᐅᒋᐊᖃᖃᑦᑕᕋᔭᕐᒥᒻᒪᑕ 

ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᖏᑑᒐᔪᑦ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ ᑕᓯᓗᒃ. ᒥᔅᑐ ᕼᐃᒃᔅ. 

 

ᐊᐱᖅᑯᑦ 183 - 4(2): ᐅᖅᓱᐊᓘᑉ ᐊᑭᖓᓂᒃ 

ᑐᓴᖅᑎᑦᑎᓂᖅ (ᕼᐃᒃᔅ) 

 

ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. 

ᑮᓇᐅᔭᓕᕆᓂᕐᒧᑦ ᐊᐱᖅᓱᖅᑐᖓ ᐅᐊᑦᑎᐊᕈᖃᐅᔪᖅ 

ᐊᐱᖅᑯᑎᖃᖅᑲᐅᒐᒪ, ᑖᓐᓇ 

ᐅᖃᐅᓯᕆᓯᓐᓈᖃᐅᒐᒃᑯ ᒥᓂᔅᑕ ᓴᒻᒧᖅᑑᑉ 

ᐅᖃᐅᓯᕆᖃᐅᔭᖓ.. 

 

ᐅᖃᖅᑏ, ᒥᓂᔅᑕ ᐅᖃᐅᓯᖃᖅᑲᐅᒻᒪᑦ 

ᐊᐅᓚᑦᑎᑦᑎᐊᕋᓱᓐᓂᕐᒧᑦ 

ᑮᓇᐅᔭᖅᑐᓪᓗᐊᕋᓱᖏᓐᓂᕐᒧᓪᓗ 

ᐱᓕᕆᓂᕆᒐᓱᔅᓯᒪᔭᖏᓐᓂᒃ ᒥᓂᔅᑕ 

ᓇᓗᓇᐃᖅᓯᒍᓐᓇᖃ ᒪᓕᒐᓕᐅᕐᕕᖕᒧᑦ ᖃᓄᐃᑦᑐᓂᒃ 

ᐊᐅᓚᑦᑎᑦᑎᐊᕋᓱᓐᓂᕐᒧᑦ 

ᑮᓇᐅᔭᖅᑐᓗᐊᕋᓱᖏᓐᓂᕐᒧᓪᓗ ᐱᓕᕆᓐᓂᕐᒪᖔᑦᓯ 

ᑖᒃᑯᐊ ᐅᖅᓲᑉ ᐊᑭᖏᑦ ᖁᕝᕙᓗᐊᖁᓇᒋᑦ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᕼᐋᒻᒪᓕᕆᔨᒃᑯᓐᓄᑦ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐊᑕᐅᓯᐅᓐᖏᑦᑐᒥᒃ ᐱᑕᖃᖅᓯᒪᔪᖅ 

ᐃᓛᒃ ᖃᑦᑏᒻᒪᕆᒃᑭᐊᖅ ᒥᑭᔫᓂᕋᕐᓗᒋᑦ 

ᐅᖃᕆᐊᖏᑕ ᖃᐅᔨᒪᓐᖏᑕᕋᓗᐊᒃᑲ 

ᑕᐃᒋᐊᖏᑕᐃᓛᒃ ᖃᐅᔨᒪᓐᖏᑕᒃᑲ ᖃᐅᔨᓯᒪᔪᒍᓪᓕ 

ᓄᑖᖑᓂᖅᓴᐃᑦ ᐅᖅᓱᐊᓗᖃᐅᑏᑦ 

ᐋᖅᑭᒃᑎᖅᑕᐅᖃᑦᑕᕐᓗᒋᑦ ᖃᐅᔨᓯᒪᓕᖅᑐᒍᑦ 

ᐊᑭᖏᑦ ᐊᑭᑭᓐᓂᖅᓴᐅᑎᑦᑎᔪᓐᓇᕋᑦᑕ ᐅᖅᓱᒃᓴᒥᒃ 

ᐊᑐᐃᓐᓇᖃᖅᑎᑦᑎᒐᓱᐊᕐᓗᑕ ᓄᓇᕗᓕᒫᒥ 

ᐊᑭᑭᓐᓂᖅᓴᐅᒍᓐᓇᖅᓯᒪᔪᖅ, 

ᐊᑭᑭᓐᓂᖅᓴᒃᑰᕈᓐᓇᖅᓯᒪᔪᒍᑦ. ᖁᔭᓐᓇᒦᒃ ᐅᖃᖅᑏ.  

 



ᐊᐃᑉᐱᖅ, ᐅᑐᐱᕆ 21, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᒫᓐᓇᕈᓗᓚᐅᖅᑐᖅ ᑕᐃᒪ ᖃᐃᖁᔭᐅᕋᑖᔪᒐᒪ QIA-

ᒃᑯᑦ ᐊᕐᕌᒍᑕᒫᖅᓯᐅᒻᒥᒃ ᑲᑎᒪᕕᔾᔪᐊᖅᑎᓪᓗᒋᑦ 

ᐃᓱᒫᓗᑎᒋᔪᔭᖓᑕ ᐃᓚᖓ ᐅᕙᓐᓄᓐᐃᓛᒃ 

ᐅᖃᐅᓯᐅᔪᔪᖅ ᖃᐅᔨᒪᔭᕋᓗᐊᕗᑦ ᐃᓛᒃ ᐅᖅᓱᐊᓘᑉ  

ᐊᑭᖓ, ᐅᖅᓱᒃᓴᐅᑉ ᐊᑭᖓ. 

ᐆᒃᑑᑎᖃᖃᑦᑕᕈᓗᔭᔪᔪᑦ ᐊᖑᓇᓱᒋᐊᖃᑦᑕᖅᑐᐃᑦ 

ᐅᒥᐊᒃᑯᓗᓐᓃᑦ ᒫᓂ $500-ᕋᓗᐊᖅᑐᑦ 

ᐊᑭᓖᒋᐊᖃᖃᑦᑕᕐᖓᑕ ᐅᖅᓱᖅᓴᐃᓐᓇᕐᒧᑦ 

ᐅᒥᐊᖓᓄᑦ. ᐅᑭᑦᑐᐸᓪᓕᐊᕗᑦ ᑕᐃᒪ ᓂᖀᑦ, 

ᓂᕿᑖᕈᒋᓐᓇᐸᑦᑕᖏᑦ ᐊᖑᓇᓱᓐᓂᒃᑯᑦ, ᐃᒫᓪᓗ 

ᐊᑭᑐᓗᐊᓕᖅᑐᖅ ᐊᖑᓇᓱᒋᐊᒃᓴᖅ ᐊᒥᓱᓄᑦ. 

 

ᑖᒃᑯᐊ ᐆᒃᑑᑎᐅᖃᑦᑕᖅᑲᐅᔪᐃᓪᓗ ᒥᓂᔅᑑᑉ 

ᐅᖃᐅᓯᕆᖅᑲᐅᔭᖏᑦ ᒥᑭᔫᑎᕈᓗᓐᓂ 

ᐱᒋᐊᕐᓂᖃᕋᓱᓐᓂᐅᓴᒻᒪᑕ ᐊᖏᔫᑎᖔᓂᓪᓕᖃᐃ 

ᐱᒋᐊᕆᒍᔅᓯ? ᐅᖅᓱᒃᓴᐃᑦ ᐊᑭᖏᑦ 

ᐊᑭᑭᓪᓕᒋᐊᖔᖅᑎᒐᓱᓪᓗᒋᑦ ᑕᐃᒪᐃᑦᑐᒥᒃ 

ᐱᓕᕆᐊᖃᕋᓱᐊᖅᑭᓯ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᕼᐋᒻᓚᓕᕆᔨᒃᑯᓐᓄᑦ, ᒥᔅᑕ ᑖᒻ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᕿᓃᓐᓇᕋᓗᐊᖅᑐᒍᑦ ᖃᓄᖅ 

ᐊᑭᑭᒡᓕᒋᐊᕈᓐᓇᕋᓗᐊᕐᒪᖔᑕ ᐊᑭᖏᑦ. 

ᐱᓗᐊᖅᑐᒥᒃ ᐅᖅᓱᓴᖅᑖᕋᓱᓕᕋᐃᒐᑦᑕ 

ᐃᒪᐃᓕᐅᓲᖑᒻᒥᔪᒍᑦᑕᐅᖅ ᓂᐅᕕᑦᑕᖅᑯᒍᑦ 

ᐅᖅᓱᒃᓴᓂᒃ, ᒑᓯᓂᒃ ᐅᖅᓱᓴᕈᓗᔭᕐᓂᒃ, ᑕᐃᒫᒃ 

ᐊᑕᐅᑦᑎᒃᑯᑦ ᐊᑭᑭᓈᕆᐊᖅᑐᒋᑦ ᐊᒻᒪᑦᑕᐅᖅ 

ᐱᓕᒻᒪᒃᓴᖅᑎᑦᑎᖃᑦᑕᕐᒥᔪᒍᑦ ᐅᕙᒍᑦ 

ᐅᖅᓴᒃᓴᐃᔨᒋᖃᑦᑕᖅᑕᑦᑎᓐᓂᒃ ᑲᓐᓄᕌᒃᓯᒪᓪᓗᒋᑦ 

ᖃᐅᔨᒪᑦᑎᐊᖁᓪᓗᒋᑦ 

ᐊᐅᓚᑎᑦᑎᐊᖅᐸᒃᑲᓗᐊᕐᒪᖔᑕᓗ 

ᑮᓇᐅᔭᖅᑐᓗᐊᓐᖏᑦᑐᒃᑯᑦ, ᓄᓇᓕᓕᒫᖁᑎᑦᑎᓐᓂ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᑐᒡᓕᐊ ᐃᓚᒋᐊᕈᑦ ᐊᒻᒪ ᑭᖑᓪᓕᖅᐹᖅ, 

ᒥᔅᑐ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖁᔭᓐᓇᒦᑦᑕᐅᖅ ᐊᖓᔪᖅᑳᖅ ᑭᐅᒐᕕᑦ. ᑕᐃᒪᓕ 

ᐊᐱᕆᓚᕿᒍᒪᑐᐃᓐᓇᖅᑐᖓ, ᐅᖃᖅᑏ, 

ᐅᖃᐅᓯᖃᕋᐃᒻᒪᑕ ᐊᔾᔨᒌᓐᖏᑦᑐᕈᓗᔭᕐᓂᒃ  

 

ᐅᖅᓱᒃᓴᓂᒃ ᐱᔨᑦᑎᕋᐅᑎᓂᒃ ᐱᑕᖃᖅᐸᖕᒪᑦ ᑕᒫᓂ 

ᓄᓇᓕᓐᓂ ᓄᓇᕗᒻᒥ. ᑕᒪᒃᑯᐊᓗ ᐅᖅᓱᒃᓴᒥᒃ 

ᐸᔪᑦᑎᕆᓂᕐᒧᑦ ᐅᖅᓱᖅᓴᐃᓂᕐᒧᑦ ᑳᓐᑐᕌᖏᑦ 

ᐊᔾᔨᒌᓐᖏᑦᑐᒡᒍᑕᐅᕙᖕᒪᑕ ᓄᓇᓕᓐᓂ. 

 

ᑕᐃᒪᓕ ᐅᖃᐅᓯᖃᕋᐃᒐᔅᓯ ᐊᐅᓚᑦᑎᐊᕐᒪᖔᑕ 

ᖃᐅᔨᓴᕐᓂᕐᓂᑦ ᑕᐃᒪ ᖃᓄᐃᑦᑐᑦ 

ᐊᐅᓚᑦᑎᑦᑎᐊᕐᓂᐅᓂᖅᓴᐅᒐᓱᑦᑐᐃᑦ 

ᓇᓗᓇᐃᕈᓐᓇᖅᑭᒋᑦ 

ᑮᓇᐅᔭᖅᑐᓐᖏᓐᓂᖅᓴᐅᑎᒐᓱᓪᓗᒋᑦ 

ᖃᓄᐃᓕᐅᖅᓯᒪᕕᓯ? ᑕᐃᒃᑯᐊ ᐅᖅᓴᓂᒃ 

ᐸᔪᑦᑎᕆᖃᑦᑕᖅᑐᐃᑦ ᐱᓪᓗᒋᑦ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᕼᐋᒻᓚᓕᕆᔨᒃᑯᓐᓄᑦ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᖃᐅᔨᓯᒪᔪᒍᑦ ᓄᑖᖑᓂᖅᓴᐃᑦ 

ᐅᖅᓱᐊᓗᑦᑕᐃᑏᑦ ᓄᓇᓯᐅᓰᑦ ᐅᖅᓴᒃᓴᐃᓂᖏᑦ 

ᐊᐅᓚᑦᑎᐊᓂᖅᓴᓪᓚᕆᒃ ᓱᒃᑲᓕᓂᖅᓴᐅᖃᑦᑕᖅᑐᐃᑦ 

ᐊᒻᒪᑦᑕᐅᖅ ᐋᖅᑭᒋᐊᕆᕙᓪᓕᐊᓯᒪᒻᒥᔪᒍᑦ 

ᐅᖅᓱᐊᓗᒻᒧᑦ ᑯᕕᑎᑦᑎᕕᒋᕙᑦᑕᑦᑎᓐᓂᒃ ᓄᓇᓕᓐᓂ, 

ᑕᐃᒫᓪᓗ ᓱᒃᑲᓕᓂᖅᓴᓂᒃ ᑯᕕᑎᑦᑎᕕᓐᓂ 

ᐅᖅᓱᐊᓗᒻᒪᑦ ᓱᖅᑮᒐᓴᐊᖃᑦᑕᖅᓯᒪᔪᒍᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ 

ᐊᐱᖅᑯᑏᑦ, ᐊᑎᖁᑎᖃᕈᓐᓃᕋᒪ. (ᑐᓵᔨᑎᒍᑦ) 

ᑲᔪᓯᒋᐊᓕᖅᑕ ᑲᑎᒪᔾᔪᑎᒃᓴᖅ 7-ᒧᑦ. 7. 

ᑎᑎᖅᑲᑎᒍᑦ ᐊᐱᖅᑯᑏᑦ. 8. ᑎᑎᖅᑲᑎᒍᑦ 

ᐊᐱᖅᑯᑕᐅᓚᐅᖅᑐᓂᑦ ᑭᐅᔾᔪᑏᑦ. ᑎᑎᕋᖅᑏ. 



ᐊᐃᑉᐱᖅ, ᐅᑐᐱᕆ 21, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᖅᑲᒃᑯᑦ 

ᐊᐱᖅᑯᑕᐅᓚᐅᕐᓄᑦ* 
 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 002 - 

4(2): ᓄᓇᕗᒻᒥ ᐃᒻᒥᓃᖅᑕᐃᓕᒋᐊᕆᓂᕐᒧᑦ 

ᐸᕐᓇᐅᑎᐅᑉ ᖃᓄᖅᑑᕐᓂᕐᒧᓪᓗ ᐸᕐᓇᐅᑎᐅᑉ 

ᐊᑐᓕᖅᑎᑕᐅᓂᖏᑦ (ᑎᑎᕋᖅᑎ) 
 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ.  
 

ᓴᖅᑭᑎᑦᑎᕗᖓ ᑭᐅᔾᔪᑎᒥᒃ ᑎᑎᖅᑲᒃᑯᑦ 

ᐊᐱᖅᑯᑕᐅᓚᐅᖅᑐᒧᑦ 2-4(2) ᑲᑎᒪᑎᓪᓗᑕ ᔫᓂ 

2014-ᒥ ᑲᑎᒪᑎᓪᓗᒋᑦ ᒪᓕᒐᓕᐅᕐᕕᒃ ᔫᓕ 2014-

ᖑᑎᓪᓗᒍ ᐊᐱᖅᑯᑕᐅᔪᔪᖅ ᒪᓕᒐᓕᐅᕐᕕᒻᒥ. 

ᖁᔭᓐᓇᒦᒃ. 
 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 9. ᑭᐅᔾᔪᑎᑦ 

ᒪᑐᐃᕈᑎᒧᑦ. 10. ᐊᑎᓕᐅᕈᑕᐅᓚᐅᖅᑐᑦ. 11. 

ᑭᐅᔾᔪᑏᑦ ᐊᑎᓕᐅᕈᑕᐅᓚᐅᖅᑐᓄᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 11: ᑭᐅᔾᔪᑎᑦ 

ᐊᑎᓕᐅᕈᑕᐅᓯᒪᔪᒥᓂᕐᒧᑦ* 

 

ᑭᐅᔾᔪᑎᒃ ᐊᑎᓕᐅᕈᑕᐅᓯᒪᔪᒧᑦ 001 - 3(4): 

ᑭᓐᖓᕐᓂ ᖃᐅᒻᒪᖅᑯᑎᓕᕆᕕᐅᑉ 

ᒥᑭᓗᐊᓕᕐᓂᖓ (ᑎᑎᕋᖅᑎ) 
 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᑖᓐᓇ 

ᑭᐅᔾᔪᑎ ᐊᑎᓕᐅᖅᑐᒥᓂᕐᓄᑦ ᒥᓂᔅᑕᒧᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ ᖃᐃᑕᐅᓚᐅᖅᓯᒪᔪᑦ. 

ᖁᔭᓐᓇᒦᒃ. 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᓴᖅᑭᑎᑦᑎᕗᖓ ᑭᐅᔾᔪᑕᐅᔪᒥᒃ 

ᐊᑎᓕᐅᕈᑕᐅᓚᐅᖅᑐᒧᑦ 1-4(2) ᑐᓂᔭᐅᓚᐅᖅᑐᖅ 

ᑎᑎᕋᖅᑎᐅᑉ ᑎᑎᕋᕐᕕᐊᓄᑦ ᒥᓂᔅᑕᒧᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 12. ᐅᓂᒃᑳᖏᑦ 

ᑲᑎᒪᔨᕋᓛᖑᑲᐃᓐᓇᖅᑐᑦ ᒪᓕᒐᒃᓴᐃᑦ ᐱᓪᓗᒋᑦ. 13. 

ᑎᑎᖅᑲᖅ ᓴᖅᑭᑕᐅᓂᖏᑦ. ᐊᖓᔪᖅᑳᖅ ᖁᐊᓴ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

*ᑕᑯᒍᒃ ᐅᐃᒍᓯᒪᔪᖅ ᐊᑕᖐᔪᖅ ᑭᐅᔾᔪᑎᒃ 

ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᒧᑦ 2 – 4(2) 

ᐊᒻᒪᓗ ᑕᑯᒍᒃ ᐅᐃᒍᓯᒪᔪᖅ ᐊᑕᖐᔪᖅ ᑭᐅᔾᔪᑎᒃ 

ᐊᑎᓕᐅᕈᑕᐅᓚᐅᖅᑐᒧᑦ 1 – 4(2). 

 

 

ᓴᖅᑭᑕᐅᔪᖅ ᑎᑎᖅᑲᒃ 033 - 4(2): ᑭᐅᔾᔪᑎᒃ 

ᐅᓂᒃᑳᒧᑦ 001-4(2): ᐅᓂᒃᑳᖅ 

ᕿᒥᕐᕈᔭᐅᓚᐅᕐᓂᖓᓄᑦ 2013-ᒥ 

ᐅᓂᑳᓕᐊᖑᔪᓄᑦ 

ᑕᒻᒪᖅᓯᒪᔪᖅᓯᐅᖅᑎᒻᒪᕆᒻᒧᑦ ᑲᓇᑕᒥ 

ᒪᓕᒐᓕᐅᕐᕕᒻᒧᑦ ᓄᓇᕗᒥ 

ᐃᓕᓐᓂᐊᕐᓂᓕᕆᓂᕐᒧᑦ ᐊᒻᒪᓗ 

ᐊᑦᑕᓇᖅᑕᐃᓕᑎᑕᐅᓂᖏᑦ ᐃᓕᓐᓂᐊᕐᕖᑦ 

ᐸᐃᕆᕖᓪᓗ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑏ,  

 

ᐊᒻᒪ ᑖᒃᑯᐊ ᐃᒡᓗᓕᖕᒥᐅᑕᐃᑦ ᐃᖅᑲᐅᒪᕙᔅᓯ 

ᑕᒫᓃᒃᑲᓗᐊᖅᑎᓪᓗᑕ. ᐄ, ᑕᐃᒪ ᐅᖃᖅᑏ 

ᖁᕕᐊᓱᑦᑎᐊᕐᒥᔪᖓ ᐅᓪᓗᒥ ᑖᒃᑯᐊ ᑭᐅᔾᔪᑏᑦ  

ᐅᖃᓕᒫᒐᕐᒧᑦ ᑖᔅᓱᒧᖓ ᓈᓴᐅᑎᓕᖕᒧᑦ 001-4(2), 

ᑖᒃᑯᐊ ᐅᖃᓕᒫᕈᑏᑦ ᕿᒥᕐᕈᐊᕈᑕᐅᔪᕕᓃᑦ 2013 

ᑖᔅᓱᒧᖓ ᑭᒡᓕᓯᓂᐊᖅᑎᒧᑦ ᑲᓇᑕᒥ, ᑖᒃᑯᓄᖓ 

ᒪᓕᒐᓕᐅᖅᑎᓄᑦ ᒪᓕᒐᓕᐅᕐᕕᖕᒧᑦ ᑕᒫᓂ ᓄᓇᕗᒻᒥ 

ᐃᓕᓐᓂᐊᕐᓂᐅᑉ ᓄᓇᕗᒻᒥ ᑐᕌᖓᓪᓗᓂ ᐊᒻᒪ 

ᑕᒪᒃᑯᓄᖓ ᐊᑦᑕᕐᓇᖅᑕᐃᓕᒪᓂᕐᒧᑦ ᑕᒪᒃᑯᓄᖓᓗ 

ᓄᑕᖅᑲᓄᑦ ᐃᓂᒋᔭᐅᕙᒃᑐᓄᑦ ᑕᒫᓂ ᓄᓇᕗᒻᒥ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᖅᑲᑦ 

ᓴᖅᑭᑕᐅᓂᖏᑦ, ᒪᓕᒐᓕᐅᖅᑎ ᐅᑲᓕᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 034 - 4(2): ᖁᓪᓕᒃᑯᑦ 

ᑳᓐᑐᕌᓕᕆᓂᖏᓐᓄᑦ ᐅᓂᒃᑳᖅ 2011-12 

(ᐅᑲᓕᖅ) 

ᓴᖅᑭᑕᐅᔪᖅ ᑎᑎᖅᑲᒃ 035 - 4(2): ᖁᓪᓕᒃᑯᑦ 

ᓂᐅᕕᖃᑦᑕᓂᕐᒧᑦ ᐅᓂᒃᑳᖅ 2011-12 

(ᐅᑲᓕᖅ) 

ᓴᖅᑭᑕᐅᔪᖅ ᑎᑎᖅᑲᒃ 036 - 4(2): ᖁᓪᓕᒃᑯᑦ 

ᐃᒡᓗᓂᒃ ᐊᑐᖅᑐᐊᓂᕐᒧᑦ ᐅᓂᒃᑳᖅ 2011-

12 (ᐅᑲᓕᖅ) 

 

ᓴᖅᑭᑕᐅᔪᖅ ᑎᑎᖅᑲᒃ 037 - 4(2): ᖁᓪᓕᒃᑯᑦ 

ᑳᓐᑐᕌᓕᕆᓂᖏᓐᓄᑦ ᐅᓂᒃᑳᖅ 2012-13 

(ᐅᑲᓕᖅ) 



ᐊᐃᑉᐱᖅ, ᐅᑐᐱᕆ 21, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᔪᖅ ᑎᑎᖅᑲᒃ 038 - 4(2): ᖁᓪᓕᒃᑯᑦ 

ᓂᐅᕕᖃᑦᑕᓂᕐᒧᑦ ᐅᓂᒃᑳᖅ 2012-13 

(ᐅᑲᓕᖅ) 

ᓴᖅᑭᑕᐅᔪᖅ ᑎᑎᖅᑲᒃ 039 - 4(2): ᖁᓪᓕᒃᑯᑦ 

ᐃᒡᓗᓂᒃ ᐊᑐᖅᑐᐊᓂᕐᒧᑦ ᐅᓂᒃᑳᖅ 2012-

13 (ᐅᑲᓕᖅ) 

 

ᐊᖓᔪᖅᑳᖅ ᐹᓪ ᐅᑲᓕᖅ: ᐅᓪᓗᒥ ᑕᒡᕙ 

ᐊᓚᒃᑲᐃᔪᒪᓕᕐᒥᔪᖓ ᑲᑎᒪᕕᑦᑎᓐᓄᑦ ᑖᒃᑯᐊ 

ᖁᓪᓖᑦ ᖃᐅᒻᒪᖅᑯᑎᓕᕆᔨᒃᑯᓐᓂᑦ 

ᑎᒥᖓᓂᓐᖓᖅᑐᑦ. ᐊᕐᕌᖑᑕᒫᕐᒥᐅᑏᑦ 2011-2012-

ᒧᑦ ᑖᒃᑯᐊ ᑳᓐᑐᕌᒋᔭᐅᖃᑦᑕᖅᑐᒥᓃᑦ ᐊᒻᒪᓗ 2011-

2012-ᒧᑦ ᑖᒃᑯᐊ ᐊᑐᑲᐃᓐᓇᖅᑐᑎᐅᖃᑦᑕᖅᑐᒥᓃᑦ 

ᐊᒻᒪᓗ ᑖᒃᑯᐊ 2011-2012-ᒧᑦ ᑖᒃᑯᐊ ᓄᓇᒥ 

ᐃᓪᓗᐸᕐᓂᒃ, ᐃᓪᓗᓂᒃ ᐊᑐᕈᑎᐅᖃᑦᑕᖅᑐᒥᓃᑦ 

ᑖᒃᑯᐊ ᐃᓕᖅᑳᑲᐃᓐᓇᕐᒥᔭᒃᑲ, ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐊᒻᒪᓗ ᐊᐃᑉᐸᖏᑦ, ᑖᒃᑯᓂᖓ ᓱᓕ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᓐᖓᖅᑐᑦ, ᑖᒃᑯᐊ ᐊᑑᑎᒥᓃᑦ 

ᑳᓐᑐᕌᖑᔪᒥᓃᑦ 2012-2013-ᒧᑦ ᐊᒻᒪᓗ 

ᐊᑐᑲᐃᓐᓇᐅᑦᑐᒥᓃᑦ 2012-2013-ᒧᑦ ᐊᒻᒪᓗ 

ᑖᒃᑯᐊ ᐃᓪᓗᓂᑦ, ᐃᓪᓗᐸᓐᓂᑦ ᐊᑑᑎᒥᓃᑦ 2012-

2013-ᒧᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᓂᒃ ᓴᖅᑮᓂᖅ. ᒥᔅ 

ᐅᔾᔪᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 040 - 4(2): ᖁᓪᓕᖅ 

ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑕ ᐊᕐᕌᒍᑕᒫᑦ 

ᐅᓂᒃᑳᖓ 2013-14 (ᐅᒡᔪᒃ) 

 

ᐊᖓᔪᖅᑳᑦ ᔩᓂ ᐅᔨᔪᒃ: ᐅᖃᖅᑎᑦᑎᔩ, 

ᓇᓗᓇᐃᖅᓯᔪᒪᕗᖓ ᑖᒻᓇ ᓴᒡᕙᕈᒪᓪᓗᒍ ᖁᓪᓖᑦ 

ᓄᓇᕗᑦ ᐊᕐᓇᐃᑦ ᑲᑎᒪᔨᓄᑦ 2013-2014-ᒥ 

ᐅᑭᐅᒥ ᐊᑐᖅᑕᐅᔪᕕᓃᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᖅᑲᑦ 

ᓴᖅᑭᑕᐅᓂᖏᑦ. 14. ᐱᖁᔨᕗᖔᕈᑎᓕᐅᕐᓂᐊᕐᓂᕐᒧᑦ 

ᖃᐅᔨᒃᑲᐃᔾᔪᑦ. ᒥᔅᑕ Hᐃᒃᔅ.  

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 007 - 4(2): ᑎᒃᑯᐊᖅᑕᐅᔪᑦ 

ᒪᓕᒐᓕᐅᕐᕕᐅᑉ ᑲᑎᒪᔨᕋᓛᖏᓐᓄᑦ - 

ᖃᐅᔨᒃᑲᐃᒍᑦ (ᕼᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖃᐅᔨᒃᑲᐃᕗᖓ ᑎᓴᒻᒥᐅᓕᖅᑲᑦ ᐅᑐᐱᕆ 23, 

2014 ᐱᖁᔨᕗᖔᓕᐅᓛᕋᒪ ᐆᒥᖓ: 

 

ᒫᓐᓇ ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐊᐃᕕᓕᒻᒧᑦ, ᒪᓕᒐᓕᐅᖅᑎ 

ᐅᖅᑯᒻᒥᐅᓄᑦ ᑎᒃᑯᐊᖅᑕᐅᖁᓪᓗᒍ ᑲᑎᒪᔨᕋᓛᓄᑦ 

ᕿᒥᕐᕈᓇᒃᑎᓂᒃ ᒪᓕᒐᒃᓴᓂᑦ, ᑲᑎᒪᔨᕋᓛᓄᑦ 

ᕿᒥᕐᕈᓇᒃᑎᓂᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᑮᓇᐅᔭᖏᓐᓄᓪᓗ ᐊᒻᒪᓗ ᑲᑎᒪᔨᕋᓛᓄᑦ ᓄᓇᓕᓐᓂ 

ᐱᕙᓪᓕᐊᔪᓕᕆᓂᕐᒧᓪᓗ. 

 

ᐅᖃᖅᑏ, ᓈᒻᒪᓯᑉᐸᑦ ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᓂᐊᖅᑐᖓ ᐱᓕᕆᔪᓐᓇᕐᓂᐊᖁᓪᓗᖓ 

ᐱᖁᔨᕗᖔᕈᑎᓐᓂᒃ ᐅᓪᓗᒥ.  

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑕᐅᔪᒪᒻᒪᑦ. 

(ᑐᓵᔨᒃᑰᖏᑦᑐᖅ) ᒪᒥᐊᓇᖅ, ᑕᒻᒪᕋᒪ. 

 

(ᑐᓵᔨᑎᒍᑦ) 14. ᐱᖁᔨᕗᖔᕈᑎᓕᐅᕐᓂᐊᕐᓂᕐᒧᑦ 

ᖃᐅᔨᒃᑲᐃᔾᔪᑦ. ᒥᔅᑕ Hᐃᒃᔅ. 

 

ᐱᒋᐊᖅᑎᑕᖅ 008 - 4(2): ᐃᓂᖅᑎᕆᓂᖅ 

ᒪᓕᒐᓕᐅᖅᑎᒥᒃ ᕿᑭᖅᑖᓘᑉ ᓂᒋᐊᓄᑦ - 

ᖃᐅᔨᒃᑲᐃᒍᑦ (ᕼᐃᒃᔅ) 

 

ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. 

ᖃᐅᔨᒃᑲᐃᒻᒥᔪᖓᑦᑕᐅᖅ ᑎᓴᒻᒥᐅᓕᖃᑦ ᐊᒃᑐᐸ 23, 

2014-ᖑᓕᖃᑦ ᐆᒥᖓ ᐱᖁᔨᕗᖔᓕᐅᓛᕋᒪ: 

 

ᑕᐃᒪᐃᒻᒪᑦ ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᐃᖃᓗᐃᑦ-ᓂᐊᖁᓐᖒᑉ ᒪᓕᒐᓕᐅᖅᑎᖓᓐᓄᑦ, ᑖᓐᓇ 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ 

ᐅᖃᐅᔾᔭᐅᒋᐊᖁᓪᓗᒍ. 

 



ᐊᐃᑉᐱᖅ, ᐅᑐᐱᕆ 21, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᑕᐃᑲᓂ ᓈᒻᒪᓕᖃᑦ 

ᐃᑲᔪᖅᓱᖅᑕᐅᒍᒪᓛᖅᑐᖓ ᐅᕙᖓ 

ᐱᖁᔨᕗᖔᕈᑎᖓᓄᑦ. ᖁᔭᓐᓇᒦᒃ ᐅᖃᖅᑏ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 15. 

ᐱᖁᔨᕗᖔᕈᑎᑕᖃᕐᓂᐊᖓᑦ ᖃᐅᔨᒃᑲᐃᔾᔪᑎ. 

ᓯᕗᓪᓕᖅᐹᖓᓂ ᐅᖃᓕᒫᖅᑕᐅᓂᖓ ᐱᖁᔭᒃᓴᐅᑉ 

ᒥᓂᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 04 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

ᓈᓴᐅᑖ 4, 2013-2014 - ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 05 - ᖁᔭᓈᖅᓯᓂᖅ ᐱᖁᑎᓂᒃ 

ᒪᓕᒐᖅ, ᓈᓴᐅᑖ 1, 2013-2014 - 

ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 06 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑖ 2, 

2014-2015 - ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 07 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

ᓈᓴᐅᑖ 1, 2014-2015 - ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 08 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, 2015-2016 - 

ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 09 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑖ 5, 

2013-2014 - ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᒃ ᖃᐅᔨᒃᑲᐃᕗᖓ ᐅᑐᐱᕆ 23, 

2014-ᖑᓕᖃᑦ ᐅᓇ ᒪᓕᒐᒃᓴᖅ ᓯᕗᓪᓕᖅᐹᖓᓐᓂ 

ᐅᖃᓕᒫᖅᑕᐅᓛᖓᑦ: 
 

 ᒪᓕᒐᒃᓴᖅ 4, ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

ᓈᓴᐅᑖ 4, 2014; 
 

 ᒪᓕᒐᖅ 5, ᖁᔭᓈᖅᓯᓂᖅ ᐱᖁᑎᓂᒃ ᒪᓕᒐᖅ, 

ᓈᓴᐅᑖ 1, 2013-2014; 
 

 ᒪᓕᒐᒃᓴᖅ 6, ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, 2015-2016; 
 

 ᒪᓕᒐᒃᓴᖅ 7, ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

ᓈᓴᐅᑖ 1, 2014-2015; 
 

 ᒪᓕᒐᒃᓴᖅ 8, ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, 2015-2016; 

ᐊᒻᒪᓗ 
 

 ᒪᓕᒐᒃᓴᖅ 9, ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑖ 5, 

2013-2014. 

 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᖃᐅᔨᒃᑲᐃᓂᖅ 

ᐱᖁᔨᕗᖔᕈᑎᒃᓴᓂᑦ ᓯᕗᓪᓕᖅᐹᒥ ᐅᖃᓕᒫᕐᓂᒃᓴᒧᑦ 

ᒪᓕᒐᒃᓴᓂᑦ. ᒥᔅ ᐊᖕᓇᑲᖅ. 

 

ᒪᓕᒐᒃᓴᖅ 10 - ᒪᓕᒐᖅ 

ᓂᕈᐊᖅᑐᓕᕆᔨᒻᒪᕆᒻᒧᑦ 

ᐃᑲᔪᖅᑎᑕᖃᕈᓐᓇᖁᓪᓗᒍ - ᖃᐅᔨᒃᑲᐃᒍᑦ 

 

ᐊᖕᓇᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ, 

ᖃᐅᔨᒃᑲᐃᕗᖓ ᕿᑎᖅᑰᑕᐅᓕᖃᑦ ᐊᒃᑐᐸ, 23, 

2014 ᒪᓕᒐᒃᓴᖅ 10, ᒪᓕᒐᖅ 

ᓂᕈᐊᖅᑐᓕᕆᔨᒻᒪᕆᒻᒧᑦ ᐃᑲᔪᖅᑎᑕᖃᕈᓐᓇᖁᓪᓗᒍ, 

ᐅᖃᓕᒫᖅᑕᐅᓂᖃᓛᖁᓪᓗᒍ ᓯᕗᓪᓕᖅᐹᖓᓂᒃ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) 16. ᓅᑦᓯᒋᐊᕈᑦ. 

ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 

ᐊᖏᖅᑕᐅᔪᒪᔪᖓ ᑕᒪᐃᓐᓄᑦ ᐅᖃᓕᒫᕈᒪᒐᒪ. 

 

ᐅᖃᖅᑎ: ᑖᓐᓇ ᒪᓕᒐᓕᐅᖅᑎ ᐅᓇ ᕿᓄᖕᒪᑦ  



ᐊᐃᑉᐱᖅ, ᐅᑐᐱᕆ 21, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒃᑳᖅᑐᖃᖅᐸ? ᐊᒃᑳᖅᑐᖃᖏᒻᒪᑦ ᐊᑏ ᑲᔪᓯᓚᐅᕆᑦ 

ᒥᔅᑕ ᕼᐃᒃᔅ. 

 

ᐱᒋᐊᖅᑎᑕᖅ 007 - 4(2): ᐃᓂᖅᑎᕆᓂᖅ 

ᒪᓕᒐᓕᐅᖅᑎᒥᒃ ᕿᑭᖅᑖᓘᑉ ᓂᒋᐊᓄᑦ 

(ᕼᐃᒃᔅ) 

ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 

 

ᐃᒪᐃᒻᒪᑦ ᒪᓕᒐᓕᐅᕐᕕᖕᒥ 17-ᖓᓐᓂ ᒪᓕᒐᓕᐅᖅᑏ 

ᓯᕗᓕᖅᑏᓪᓗ ᑲᑎᒪᔨᖏᓐᓄᑦ ᒪᓕᒐᖅ 

ᐃᓕᓯᖃᑦᑕᕈᓐᓇᕐᒪᑕ; 

 

ᐊᒻᒪᓗ ᐃᒪᐃᒻᒪᑦ ᑖᒃᑯᐊ ᑲᑎᒪᔨᐊᓛᒃᑯᑦ 

ᓇᓗᓇᐃᖅᓯᐊᓂᓚᐅᕐᒪᑕ ᒪᓕᒐᓕᐅᖅᑎᓄᑦ; 

 

ᐊᒻᒪᓗ ᐃᒪᐃᒻᒪᑦ ᑖᓐᓇ ᐅᖅᑯᕐᒥᐅᑦ 

ᒪᓕᒐᓕᐅᖅᑎᖓᑦ ᐃᓚᐅᑎᑕᐅᓐᖏᖃᑦᑕᓚᐅᕐᒪᑦ; 

 

ᐊᒻᒪᓗ ᐃᒪᐃᒻᒪᑦ ᒫᓐᓇᐅᔪᖅ ᐅᑯᐊ ᒪᓕᒐᓕᐅᖅᑏᑦ 

ᑎᓕᓯᔪᓐᓇᖅᓯᖕᒥᖕᒪᑕ. 

 

ᑕᐃᒪᐃᒻᒪᑦ, ᓅᑦᓯᒋᐊᖅᐳᖓ ᑐᒡᓕᖅᑕᐅᓪᓗᖓ 

ᐊᐃᕕᓕᖕᒧᑦ ᒪᓕᒐᓕᐅᖅᑎᒧᑦ ᑖᓐᓇ 

ᒪᓕᒐᓕᐅᖅᑎᖓ ᐅᖅᑯᕐᒥᐅᑦ ᐃᓚᓕᐅᑎᔭᐅᖁᑉᓗᒍ 

ᒪᓕᒐᓕᐅᖅᑎᓕᕆᔨᒃᑯᓐᓄᑦ ᐊᒻᒪ ᒐᕙᒪᐃᑦ 

ᖃᐅᔨᓴᖅᑎᖁᑎᖏᓐᓄᑦ ᐊᒻᒪᓗ ᓄᓇᓕᖕᓂ ᐊᒻᒪ 

ᐱᕙᓪᓕᐊᔪᓕᕆᔨᒃᑯᑦ ᑲᑎᒪᔨᐊᓛᖏᓐᓄᑦ 

ᐃᓚᐅᓕᖅᑎᑕᐅᖁᓪᓗᒍ; 

 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑖᒻᓇ ᓈᒻᒪᒃᑐᖅ 

ᖃᓄᐃᒃᓴᖅᐱᓯ? ᑕᒪᕐᒥᒃ ᓈᒻᒪᒃᓴᖅᑐᑦ ᐃᓵᓚᐅᕐᓕᑦ. 

ᖁᔭᓐᓇᒦᒃ. ᓈᒻᒪᒃᓴᖏᑦᑐᑦ, ᐊᖏᖏᑦᑐᑦ. ᑖᒻᓇ 

ᑲᔪᓯᕗᖅ. 

 

17. ᑲᑎᒪᔾᔪᑎᒃᓴᖅ. ᒪᒥᐊᓇᖅ, ᐱᖁᔨᕗᖔᕈᑎᑦ, 

ᐊᑕᐅᓯᖅ ᓱᓕ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ, 

ᐊᖏᖅᑕᐅᔪᒪᔪᖓ ᑕᒪᐃᓐᓄᑦ ᐅᖃᓕᒫᕈᒪᒐᒪ. 

 

ᐅᖃᖅᑎ: ᑖᓐᓇ ᕿᓄᖕᒪᑦ ᑲᒪᒋᔪᒪᔮ. 

ᓇᒻᒪᒃᓴᖏᑦᑐᖃᖅᐹ? ᓈᒻᒪᒃᓴᖏᑦᑐᖃᖏᒻᒪᑦ. ᐊᑏ 

ᑲᔪᓯᓚᐅᕆᑦ ᒥᔅᑕ ᕼᐃᒃᔅ. 

 

ᐱᒋᐊᖅᑎᑕᖅ 008 - 4(2): ᑎᒃᑯᐊᖅᑕᐅᔪᑦ 

ᒪᓕᒐᓕᐅᕐᕕᐅᑉ ᑲᑎᒪᔨᕋᓛᖏᓐᓄᑦ (ᕼᐃᒃᔅ) 

 

ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ ᐊᒻᒪ 

ᒪᓕᒐᓕᐅᖅᑎᐅᖃᑎᒃᑲ. 

 

ᐃᒪᐃᒻᒪᑦ ᒪᓕᒐᐅᔪᒥ 18(1)(c) ᒪᓕᒐᓕᐅᖅᑏ 

ᓯᕗᓕᖅᑏᓪᓗ ᑲᑎᒪᔨᖏᓐᓄᑦ ᒪᓕᒐᖅ 

ᐊᔪᖏᑎᑦᑎᓯᒪᖕᒪᑕ ᑖᒃᑯᐊ ᓱᐊᖅᑕᐅᖃᑦᑕᖁᓪᓗᒋᑦ 

ᒪᓕᒐᓕᐅᖅᑎᐅᖃᑎᑎᒃ ᐊᒻᒪᓗ ᐃᒪᓐᓇᐃᒻᒪᑦ ᑕᐃᒪ 

ᑖᓐᓇ ᒪᓕᒐᓕᐅᖅᑎ; 

 

ᐊᒻᒪᓗ ᐃᒪᐃᒻᒪᑦ ᑕᐃᒪ ᑖᓐᓇ ᒪᓕᒐᓕᐅᖅᑏᑦ 

ᑕᒪᕐᒥᒃ ᐃᓕᖅᑯᓯᖃᑦᑎᐊᖅᑕᕆᐊᖃᕐᒪᑕ 

ᐃᓅᓯᕐᒥᑎᒍᑦ.  

 

ᐊᒻᒪᓗ ᐃᒪᐃᒻᒪᑦ ᑖᓐᓇ ᕿᑭᖅᑖᓘᑉ ᓂᒋᖓᓄᑦ 

ᐃᖅᑲᑐᖅᑕᐅᓚᐅᖅᓯᒪᒻᒪᑦ Prince Edward Island-

ᒥ ᐊᐅᔭᖅ ᔪᓚᐃ 24, 2014-ᒥ ᐋᖓᔮᖅᖢᓂ 

ᐊᖁᓚᐅᕐᓂᕐᒥᒃ.  

 

ᐊᒻᒪᓗ ᐃᒪᐃᒻᒪᑦ 11(2) ᒪᓕᒐᓕᐅᖅᑏ 

ᓯᕗᓕᖅᑏᓪᓗ ᑲᑎᒪᔨᖏᓐᓄᑦ ᒪᓕᒐᖅ ᐅᖃᖅᓯᒪᒻᒪᑕ 

ᑖᒃᑯᐊ ᒪᓕᒐᓕᐅᖅᑏᑦ ᓱᕋᔅᓯᒍᑎᒥᓐᓂᒃ 

ᐋᖅᑮᒍᓐᓇᕐᒪᑕ ᓈᒻᒪᒋᔭᒥᓐᓂᒃ.  

 



ᐊᐃᑉᐱᖅ, ᐅᑐᐱᕆ 21, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᐃᒪᒻᒪᑦ ᑕᐃᒪ ᑖᒃᑯᐊ ᒪᓕᒐᓕᐅᖅᑏᑦ 

ᐊᑭᕋᖅᑐᕐᒪᑕ ᑕᒪᒃᑯᓄᖓ 

ᐱᓂᕐᓗᖃᑦᑕᖁᔨᓐᖏᒃᖢᑎᑦ ᐊᖁᓐᓂᕐᒥᒃ.  

 

ᐊᒻᒪᓗ ᐃᒪᐃᒻᒪᑦ ᐅᓇ ᕿᑭᖅᑖᓘᑉ ᐃᓚᖓᓄᑦ ᐅᓇ 

ᓇᓗᓇᐃᖅᓯᓯᒪᒻᒪᑕ ᑖᒃᑯᓂᖓ ᐃᖅᑲᖅᑐᐃᔨᒃᑯᑦ 

ᐸᓯᒃᓯᓐᓇᕆᔭᖏᓐᓂᒃ ᐊᖏᓚᐅᕐᒪᑦ ᐊᒻᒪᓗ 

ᒪᒥᐊᓐᓂᕋᖅᖢᓂ.  

 

ᑕᐃᒪᐃᒻᒪᑦ ᓅᑦᑎᒋᐊᖅᐳᖓ ᐊᒻᒪ ᑐᒡᓕᖅᑕᐅᓪᓗᖓ 

ᓂᐊᖁᖒ ᐃᓚᖓᓗ ᑖᒃᑯᐊ ᒪᓕᒐᓕᐅᖅᑏᑦ 

ᐃᓂᖅᑎᕆᒻᒪᑕ ᑖᔅᓱᒥᖓ ᕿᑭᖅᑖᓘᑉ ᓂᒋᖓᓄᑦ 

ᒪᓕᒐᓕᐅᖅᑎᒥᒃ. 

 

ᐅᖃᖅᑏ, ᑎᑎᕋᖅᑕᐅᓯᒪᔪᒥᒃ ᑕᒪᓐᓇ 

ᓂᕈᐊᕈᑕᐅᖁᔭᕋ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᓈᒻᒪᑦᑐᖅ. 

ᖃᓄᐃᔅᓴᖅᐱᓰ? ᒥᔅᑕ ᑕᐃᕕᑎ ᔪᐊᓇᓯ.  

 

ᔪᐊᓇᓯ: ᓇᑯᕐᒦᒃ, ᐅᖃᖅᑎᑦᑎᔩ ᐊᒻᒪᓗ ᐅᓐᓄᓴᒃᑯᑦ 

ᑕᒪᔅᓯ ᓈᓚᑦᑐᓯ ᑐᓵᔪᓯ ᑕᐅᑐᑦᑐᓯᓪᓗ. 

 

ᓯᕗᓪᓕᖅᐹᒥ ᒪᒥᐊᒃᑲᓐᓂᕈᒪᕗᖓ ᐅᕙᓐᓃᖔᖅᑐᒥᒃ 

ᓂᐱᒐ ᐊᑐᕐᓗᒍ ᑕᕝᕗᖓ ᐃᓪᓗᑦᑎᓐᓄᑦ, 

ᑲᑎᒪᔨᐅᖃᑎᓐᓄᑦ, ᑭᒡᒐᑐᖅᑕᒃᑲᓐᓄᑦ ᑭᒻᒥᕈᒻᒥ 

ᑭᓐᖓᕐᓂᓗ, ᓄᓇᕗᒻᒥᐅᓕᒫᑦ, ᐃᓚᒃᑲᓄᓪᓗ 

ᐱᓂᕐᓗᓐᓂᕆᓚᐅᖅᑕᒪ ᐊᐅᔭᖅ. ᒪᓕᒐᓕᐅᖅᑏᓪᓗ 

ᐃᓕᖅᑯᓯᕆᔭᕆᐊᓕᖏᓐᓂ ᐊᑐᓚᐅᓐᖏᓐᓇᒪ.  

 

ᐅᖃᖅᑎᑦᑎᔩ, ᒪᒥᐊᒋᐊᓪᓚᒍᒪᒋᕗᖓ 

Charlottetown-ᒥᐅᑕᓄᑦ Prince Edward 

Island-ᒥ ᐊᑕᖏᕐᓗᒋᑦ. 

 

ᐅᖃᖅᑎᑦᑎᔩ, ᐱᓂᕐᓗᒍᑎᒋᓚᐅᖅᑕᒃᑲ 

ᐊᐅᔭᐅᑎᓪᓗᒍ ᐸᓯᔭᔅᓴᓕᐊᕆᔭᐅᔾᔪᑎᒋᓚᐅᖅᑕᒃᑲᓗ 

ᐃᒥᐊᓗᓯᒪᓪᓗᖓ ᐊᖁᑦᑐᕕᓂᐅᓚᐅᕐᓂᕋᓂᒃ 

ᑲᑕᒍᑎᓯᒪᓂᖅᐹᕆᒐᒃᑯ ᐃᓅᓯᓐᓂ. 

ᐃᓱᒪᔅᓴᖅᓯᐅᕈᑎᒋᓯᒪᕙᕋ ᑕᒪᓐᓇ ᐊᑯᓂᖓ. 

ᓇᓗᓐᖏᓚᖓᓗ ᐊᓯᒃᑲ ᑲᑕᑦᑎᓯᒪᒐᒃᑭᑦᑕᐅᖅ 

ᐱᓗᐊᖅᑐᒥ ᐅᕙᓐᓂ ᖃᐅᔨᒪᔪᑦ.  

 

ᐅᖃᖅᑎᑦᑎᔩ, ᐅᖃᓚᐅᕋᒪ ᐸᓯᔭᔅᓴᐅᓂᕐᒪ 

ᑭᖑᓂᑦᑎᐊᖓᒍᑦ ᓇᒻᒥᓂᖅ ᐸᓯᔭᔅᓴᐅᑎᑉᐳᖓ  

ᐃᓱᒪᓕᐅᕆᑦᑎᐊᖅᓯᒪᓚᐅᓐᖏᓐᓂᕋ 

ᐃᑉᐱᒍᓱᑦᑎᐊᖏᓐᓂᕋᓗ ᐱᔾᔪᑎᒋᓪᓗᒋᑦ.  

 

ᐅᖃᖅᑎᑦᑎᔩ, ᖁᔭᓕᓇᖅᑯ ᐋᓐᓂᖅᓯᓚᐅᓐᖏᓐᓇᒪ 

ᐊᓯᓐᓂᒃ ᐅᕙᖓᑐᐊᖅ ᑕᐅᑐᑦᑕᐅᓂᕋ ᓲᕐᓗ 

ᐋᓐᓂᖅᑕᑑᓯᒪᒻᒪᑦ. 

 

ᐱᕕᖃᕐᓂᓐᓂᒃ ᐅᖃᕈᒪᒋᕗᖓ ᐊᑐᖅᓯᒪᔭᒃᑲ 

ᐱᔾᔪᑎᒋᓪᓗᒍ ᐃᓕᒍᑎᓯᒪᒐᒃᑯ ᐃᒥᐋᓗᒃ 

ᐊᑦᑐᐊᖓᓂᕆᔭᖏᓐᓂ ᐃᓅᓯᓐᓄᑦ ᐊᒻᒪᑦᑕᐅᖅ 

ᓇᒻᒥᓂᖅ ᐃᑉᐱᒋᑦᑎᐊᕐᔫᒥᒍᑎᒋᑦᓱᒍ ᐱᔭᒃᑲᓂᒃ. 

ᐃᓕᒍᑎᔅᓴᐅᑕᐅᒍ ᐊᓯᓐᓄᑦ ᐅᕙᖓ ᐊᓯᒃᑲ 

ᖃᐅᔨᖁᕙᒃᑲ ᐃᓕᓯᒪᔭᓐᓂᒃ ᐃᓅᓯᖏᓐᓂ 

ᐊᔅᓱᕈᓐᓇᑐᖅᑰᓇᒋᑦ.  

 

ᐅᖃᖅᑎᑦᑎᔩ, ᐅᖃᒃᑲᓐᓂᕈᒪᒋᕗᖓ ᐃᒫᒃ, ᐃᒥᐋᓗᒃ 

ᐸᓯᔅᓯᖏᓐᓇᒪ ᐃᒻᒥᓂᒃ ᐸᓯᔅᓯᕗᖓ ᐃᒥᐋᓗᓚᐅᕋᒪ 

ᓇᒻᒥᓂᖅ ᐃᑉᐱᒍᓱᑦᑎᐊᓚᐅᕐᓇᖓᓗ ᐅᕙᖓᑐᐊᖅ 

ᐸᓯᔭᔅᓴᐅᒍᓐᓇᖅᑐᑑᒐᒪ ᐱᓂᕐᓗᒍᑎᕕᓂᒃᑲ 

ᐱᔾᔪᑎᒋᑦᓱᒋᑦ.  

 

ᐅᖃᖅᑎᑦᑎᔩ, ᑐᓴᖅᑎᑦᑎᒋᐊᕈᒪᒋᕗᖓ ᐃᓕᔅᓯᓐᓂᒃ 

ᑕᕝᕗᖓ ᐃᓪᓗᑎᓐᓄᑦ ᓄᓇᕗᒻᒥᐅᓂᓪᓗ 

ᐃᖅᑲᑐᖅᑕᐅᓂᕆᓚᐅᖅᑕᒪ ᑭᖑᓂᐊᒍᑦ 

ᖃᓄᐃᓕᖓᓯᒪᓕᕐᓂᖓᓂ. 

 

ᑲᑎᒪᔨᐅᖃᑎᒃᑲ ᖃᐅᔨᒪᔪᔅᓴᐅᒻᒪᑕ 

ᐸᓯᔭᔅᓴᐅᒍᑎᕕᓂᒃᑲ ᐃᓕᔭᐅᓚᐅᕐᒪᑕ ᔪᓚᐃ 

ᐱᒋᐊᓐᖓᕐᓂᖓᓂ. ᑭᖑᓂᑦᓯᐊᖓᒍᓪᓗ 

ᐸᓯᔭᒃᓴᐅᓂᕆᓚᐅᖅᑕᒪ ᑖᓐᓇ ᒪᓕᒐᖅᑎᒍ 

ᓴᐳᓐᓂᐊᖅᑎᒐ ᑐᑦᓯᕋᖅᑎᓚᐅᕋᒃᑯ 

ᐱᓕᕆᐊᕆᔭᐅᑦᓴᐅᑎᒋᔭᐅᒍᒪᓪᓗᖓ, Prince  

Edward Island ᐃᖅᑲᖅᑐᐃᕕᖓᒍᑦ ᐊᒻᒪᓗ 

ᐸᓯᔭᑦᓴᐅᑎᒃᑲ ᓵᓐᖓᑦᓴᐅᑎᒋᔪᓐᓇᕐᓂᐊᕋᒃᑭᑦ. 

 

ᑖᒃᑯᐊ ᐸᓯᔭᒃᓴᐅᓂᒃᑲ ᐊᑭᕋᖅᑐᓐᓇᒋᑦ ᑭᖑᓂᐊᒍᑦ 

ᐃᖅᑲᖅᑐᐃᔨᐅᑉ ᐊᑐᕆᐊᓕᒃᑲᓂᒃ ᓇᓗᓇᐃᖅᓯᓚᕐᒪᑦ 

ᐃᒪᐃᓕᖓᔭᕆᐊᖃᖅᑎᒃᓯᑦᓱᓂ. ᑖᓐᓇ 

ᐊᑭᓕᖅᓯᒪᕙᕋ ᐊᑭᓕᒃᓴᖅ Prince Edward Island 

ᐃᖅᑲᖅᑐᐃᕕᖓᒍᑦ ᐊᑭᓕᕆᐊᖃᖅᑕᕆᓂᕋ 

$1,700-ᖑᓚᐅᖅᑐᑦ ᐊᒻᒪᓗ ᑐᓂᓯᓯᒪᒋᓪᓗᖓ 

ᖄᒃᑲᓐᓂᐊᒍᑦ $500-ᓂᒃ ᐅᑯᓄᖓ Arctic 

Children Your foundation ᑲᑐᔾᔨᖃᑎᒌᖓᓄᑦ. 

ᐊᖁᑦᑐᖅᓯᐅᑎᒐ ᓄᖅᑲᖓᑎᑕᐅᓪᓗᓂ ᔪᓚᐃ  

ᓄᓐᖑᐊᓄᑦ 2015 ᐊᒻᒪᓗ 

ᖃᐅᔨᓴᖅᑕᐅᔭᕆᐊᖃᖅᓱᖓ ᐃᒥᐊᓗᒃ 

ᐱᔾᔪᑎᒋᓪᓗᒍ. 

 

ᐅᖃᖅᑎᒃᓯᔩ, ᑕᒪᓐᓇ ᐊᑐᖅᓯᒪᔭᕋ 

ᐃᖅᑲᐃᒍᑎᒋᔭᐅᖁᕙᕋ ᐃᒥᐊᓗᖕᒥᑦ 

ᐊᑐᕐᓂᓪᓗᒃᑕᐃᓕᒪᓂᕐᒧᑦ ᐊᒻᒪᓗ ᑕᒪᒃᑯᓇᓐᖓᑦ 

ᐃᖏᕐᕋᔾᔪᑎᓂᒃ ᐊᑐᖃᑦᑕᕆᐊᖃᖏᓐᓂᖅ 

ᐃᒥᐊᓗᒃᓯᒪᓗᓂ. 

 

ᐅᖃᑦᑎᒃᓯᔩ, ᓄᖅᑲᕈᑎᒋᓗᒍ ᑖᒃᑯᐊ 

ᐃᓱᒪᓕᐅᕈᑎᒋᓯᒪᔭᓯ ᐅᕙᓐᓄᑦ ᑕᒪᑦᓱᒧᖓ ᒥᒃᓵᓄᑦ, 

ᐊᖏᑦᓯᐊᕋᒃᑭᑦ ᐊᑭᕋᖅᑐᓐᓇᔾᔮᓇᒋᑦ ᐊᒻᒪᓗ 

ᒪᒥᐊᒃᑲᓐᓂᕆᓪᓗᖓ ᑕᒪᐃᓐᓄ. ᖁᔭᓐᓇᒦᒃ, 

ᐅᖃᑦᑎᒃᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓅᑕᐅᒋᐊᖅᑐᒧᑦ. 

ᐅᖃᐅᓯᒃᓴᑦ. ᓇᓗᓇᐃᖅᓯᔪᒪᔪᖓ ᒪᓕᒐᓕᐅᖅᑎᓄᑦ 

ᒫᓐᓇ ᐊᑎᖁᑎᖃᕈᓐᓇᐃᕋᒪ. ᒫᓐᓇᓕ 

ᓂᕈᐊᕐᓂᐊᓕᖅᑐᒍᑦ ᓇᓗᓇᐃᖃᑦᑕᕐᓗᒍ 

ᓇᓗᓇᐃᖁᔭᐅᓯᒪᔪᖅ ᖃᓄᖅ ᓂᕈᐊᕐᒪᖔᑕ 

ᑕᐃᒃᑯᐊ ᒪᓕᒐᓕᐅᖅᑎᑦ. ᑖᒃᑯᐊ ᑕᒪᕐᒥᓐᓈᑦ 

ᓇᖏᖅᓯᖃᑦᑕᕐᓂᐊᖅᐳᑎᑦ ᐊᑏᑦ ᐅᖃᕌᖓᒃᑯ 

ᐊᖏᕐᓂᕈᕖᑦ. 

 

ᒥᔅᑕ ᐃᓄᒃ. 

 

ᒥᔅᑕ ᒥᒃᑭᓐᖑᐊᖅ. 

 

ᒥᔅᑕ ᒪᑉᓴᓛᖅ. 

 

ᒥᔅᑕ ᓴᕕᑲᑖᖅ. 

 

ᒥᔅᑕ ᕋᒻᐴᑦ. 

 

ᒥᔅᑕ ᕼᐃᒃᔅ. 

 

ᒥᔅ ᐊᖕᓇᑲᖅ. 

 

ᒥᔅᑕ ᓲᔪᖅ. 

 

ᒥᔅᑕ ᓴᒻᒧᖅᑐᖅ. 

 

ᒥᔅᑕ ᓄᕿᓐᖓᖅ. 

 

ᒥᔅ ᒫᓂᑲ ᐃᐊᓪ. 

 

ᒥᔅᑕ ᔪᐊᔾ ᖁᒃᓱᖅ. 

 

ᒥᓂᔅᑕ ᐹᓪ ᐅᑲᓕᖅ. 

 

ᒥᓂᔅᑕ ᑖᒻ ᓴᒻᒧᖅᑐᖅ. 

 

ᓯᕗᓕᖅᑎ ᐲᑕ ᑕᑉᑑᓇ. 

 

ᒥᔅ ᔩᓂ ᐅᒡᔪᒃ. 

 

ᒥᓂᔅᑕ ᐹᓪ ᖁᐊᓴ. 

 

ᒥᓂᔅᑕ ᔮᓂ ᒪᐃᒃ. 

 

ᒥᓂᔅᑕ ᑮᑦ ᐲᑕᓴᓐ. 

 

ᐃᒃᑯᐊᓕ ᐊᑭᕋᖅᑐᖅᑐᑎᒍ ᓇᖏᖅᓯᒋᑉᓯ, 

ᐊᖏᖅᓯᖃᑦᑕ. 

 

ᐃᖏᖃᑦᑕᕐᓂᐊᖅᐳᓯ ᐊᑏ ᐅᖄᓂᑉᑯᑉᑯ. 

ᓂᕈᐊᓐᖏᑉᑐᑎᒍᓪᓕ ᑭᑑᕕᓯ. 

 

ᒥᓂᔅᑕ ᔪᐊᓇᓯ. 

 

ᑕᐃᒪ ᐃᒪᓐᓇᑎᒋᑦ ᓂᕈᐊᖅᑐᑦ ᑕᐃᒃᑯᐊ ᑲᔪᓯᖁᔨᔪᑦ 

ᐊᖏᖅᑐᑦ ᓅᑕᐅᒋᐊᖅᑐᒧᑦ 19, ᐊᑭᕋᖅᑐᖅᑐᑦ 

ᐱᑕᖃᓐᖏᑦᑐᑦ. ᓂᕈᐊᓐᖏᑦᑐᖅ ᐊᑕᐅᓯᖅ. ᑖᓐᓇ 

ᑲᔪᓯᔪᖅ ᓅᑕᐅᒋᐊᖅᑐᖅ.  

 

ᐱᖁᔨᕗᖔᕈᑎᑦ. 17. ᒥᓂᔅᑕ ᐲᑕᓴᓐ, ᒥᓂᔅᑕ 

ᑮᓇᐅᔭᓕᕆᓂᕐᒧᑦ. 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 
 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, 

ᐊᖏᖅᑕᐅᔪᐃᓐᓇᐅᔪᒪᒐᓗᐊᖅᑐᖓ 

ᒪᓕᒐᓕᐅᖅᑎᐅᖃᑎᓐᓄᑦ ᖁᔭᓈᖅᑕᐅᖁᓪᓗᒍ 

ᐅᓪᓘᒃ ᒪᕐᕉᓐᓂᒃ ᖃᐅᔨᒃᑲᐃᓯᒪᒋᐊᖃᕐᓂᐅᔪᒥᒃ 

ᒪᓕᒐᒃᓴᓂᒃ ᓯᕗᓪᓕᖅᐹᖓᓂᒃ 

ᐅᖃᓕᒫᖅᑕᐅᔪᓐᓇᖅᓯᖁᓪᓗᒍ ᒪᓕᒐᒃᓴᖅ 8, 

ᑮᓇᐅᔭᓂᒃ ᐃᓚᒋᐊᕈᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, 

2015-2016. ᖁᔭᓐᓇᒦᒃ ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᖏᖅᑕᐅᔪᒪᒻᒪᑦ 

ᖁᔭᓈᖅᑕᐅᖁᓪᓗᒍ ᐅᓪᓘᒃ ᒪᕐᕉᓐᓂᒃ  

ᖃᐅᔨᑲᐃᓯᒪᒋᐊᖃᕐᓂᐅᔪᒥᒃ ᒪᓕᒐᒃᓴᓂᒃ ᒪᓕᒐᒃᓴᖅ 

8 ᐅᖃᓕᒫᖅᑕᐅᔪᓐᓇᖅᓯᖁᓪᓗᒍ ᓯᕗᓪᓕᖅᐹᖓᓂᒃ 

ᐅᓪᓗᒥ. ᐊᖏᖅᐱᓰ? 
 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑕᐅᒻᒪᑦ, ᒥᔅᑕ ᐲᑕᓴᓐ. 
 

ᒪᓕᒐᒃᓴᖅ 08 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, 2015-2016 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ 

ᑭᒡᒐᑐᖅᑐᖅ ᐸᓐᓂᖅᑑᒧᑦ, ᒪᓕᒐᒃᓴᖅ 8, ᑮᓇᐅᔭᓂᒃ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, 2015-

2016, ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᖓᓂᒃ. 

ᖁᔭᓐᓇᒦᒃ ᐊᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. 

ᓈᒻᒪᓴᖅᑐᓕᒫᑦ. ᐊᖏᓐᖏᑦᑐᑦ. ᐱᒋᐊᖅᑎᑕᐅᔪᖅ 

ᑲᔪᓯᕗᖅ ᐊᒻᒪᓗ ᒪᓕᒐᒃᓴᖅ 8 

ᐅᖃᓕᒫᖅᑕᐅᓂᖃᓯᕗᖅ ᓯᕗᓪᓕᖅᐹᖓᓂᒃ. 
 

18. ᐅᖃᓕᒫᕐᓂᖅ ᐊᐃᑉᐹᓂᒃ ᒪᓕᒐᒃᓴᓂᒃ. ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 08 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, 2015-2016 - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ  

ᑭᒡᒐᑐᖅᑐᖅ ᐸᓐᓂᖅᑑᒧᑦ, ᒪᓕᒐᒃᓴᖅ 8, ᑮᓇᐅᔭᓂᒃ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, 2015-

2016, ᐅᖃᓕᒫᖅᑕᐅᖁᓪᓗᒍ ᐊᐃᑉᐸᖓᓂᒃ. 

 

ᐅᖃᖅᑏ, ᑕᕝᕘᓇ ᒪᓕᒐᑎᒍᑦ ᒐᕙᒪᒃᑯᑦ ᓄᓇᕗᒻᒥ 

ᐊᖏᖅᑕᐅᕗᑦ ᐊᑭᑐᔪᖅᑐᕈᑎᒃᓴᓂᒃ 

ᐊᑐᕈᓐᓇᖁᓪᓗᒋᑦ ᐊᕐᕌᒍᒧᑦ ᐃᓱᓕᓐᓂᖃᖅᑐᒧᑦ ᒫᑦᓯ 

31, 2016. ᖁᔭᓐᓇᒦᒃ ᐊᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᒋᐊᖅᑎᑕᐅᔪᖅ 

ᓈᒻᒪᒻᒪᑦ. ᒪᓕᒐᒃᓴᖅ 8 ᐱᓪᓗᐊᑕᖓᓄᑦ.  

 

ᓂᕈᐊᕈᒪᓕᕐᒪᑕ. ᓈᒻᒪᓴᖅᑐᓕᒫᑦ. ᐊᖏᓐᖏᑦᑐᑦ. 

ᐱᒋᐊᖅᑎᑕᐅᔪᖅ ᑲᔪᓯᕗᖅ ᐊᒻᒪᓗ ᒪᓕᒐᒃᓴᖅ 8 

ᑐᓐᓂᕆᔭᐅᕗᖅ ᑲᑎᒪᑐᐃᓐᓇᕐᓂᐊᖅᑐᓄᑦ. 

 

18. ᐅᖃᓕᒫᕐᓂᖅ ᐊᐃᑉᐹᓂᒃ ᒪᓕᒐᒃᓴᓂᒃ. 19. 

ᑲᑎᒪᓂᑐᐃᓐᓇᒃᑯᑦ ᐃᓱᒪᔅᓴᖅᓯᐅᕈᑎᓖᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ. ᒪᒥᐊᓇᖅ. ᒥᔅᑕ ᕋᒻᐴᑦ. 

 

ᐱᒋᐊᖅᑎᑕᖅ 009 – 4(2): ᑲᑎᒪᓂᖅ 

ᓄᖅᑲᖁᓪᓗᒍ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒪᓕᓪᓗᒍ 

46, ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ ᑭᒡᒐᑐᖅᑐᖅ 

ᓇᑦᑎᓕᒻᒧᑦ ᓄᖅᑲᖁᓪᓗᑕ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᒻᒪᑦ 

ᐊᒻᒪ ᐅᖃᓐᓂᕐᓘᑕᐅᔪᓐᓇᕋᓂ. ᓈᒻᒪᓴᖅᑐᓕᒫᑦ. 

ᐊᖏᓐᖏᑦᑐᑦ. 

 

ᑲᔪᓯᕗᖅ 22-ᒧᐊᕐᓂᐊᓕᖅᑐᑕ ᑲᑎᒪᔾᔪᑎᒃᓴᓂ. 22. 

ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 

 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐃᖅᑲᐃᑎᑦᑎᔪᒪᓪᓗᖓ ᑲᑎᒪᔨᓕᒫᑦ ᑲᑎᒪᓛᕐᒪᑕ 

ᖃᐅᑉᐸᑦ ᐅᓪᓛᒃᑯᑦ 10:00-ᒧᐊᖅᐸᑦ ᓇᓄᒃ 

ᑲᑎᒪᕕᒻᒥ. 



ᐊᐃᑉᐱᖅ, ᐅᑐᐱᕆ 21, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᐃᑦ ᐅᑐᐱᕆ 22-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 8 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᓄᖅᑲᖓᓂᐊᓕᕐᒥᔪᒍᑦ ᐱᖓᔪᐊᓐᖑᒐᓱᓐᓂᖓᓂ 

ᐅᑐᐱᕆ 22-ᖑᕋᓱᓐᓂᖓᓂ 1:30-ᒧᐊᖅᐸᑦ 

ᐅᓐᓄᓴᒃᑯᑦ. 

 

(ᑐᓵᔨᒃᑰᖏᑦᑐᖅ) ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖅᑐᖅ 15:05ᒧᐊᖅᑎᓪᓗ



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ - ᐅᑐᐱᕆ 21, 2014 



 

 

 

ᑭᐅᔾᔪᑎᒃ ᐊᑎᓕᐅᕈᑕᐅᓚᐅᖅᑐᒧᑦ 1 – 4(2): ᑭᓐᖓᕐᓂ ᖃᐅᒻᒪᖅᑯᑎᓕᕆᕕᐅᑉ ᒥᑭᓗᐊᓕᕐᓂᖓ 

 

ᐊᑎᓕᐅᕈᑕᐅᔪᒥᒃ ᓴᖅᑭᑎᑦᑎᔪᖅ: ᑕᐃᕕᑎ ᔪᐊᓇᓯ, ᒪᓕᒐᓕᐅᖅᑎ (ᕿᑭᖅᑖᓘᑉ ᓂᒋᐊᓄᑦ) 

 

ᐅᓪᓗᖓ: ᒪᐃ 22, 2014 

 

ᖁᓪᓕᒃ ᐃᑯᒻᒪᖅᑯᑎᓕᕆᔨᒃᑯᑦ ᑲᑐᔾᔨᓯᒪᓕᖅᐳᑦ ᑭᓐᖓᐃᑦ ᕼᐋᒻᓚᒃᑯᖓᓐᓂᒃ ᐊᕐᕌᒍᐃᑦ ᑭᖑᓪᓕᐅᓕᖅᑐᓂ ᐃᑯᒪᓕᐅᕐᕕᒃᓴᐅᑉ 

ᐃᓂᒃᓴᖓᓂᒃ ᓇᓗᓇᐃᖅᓯᒐᓱᐊᖅᑐᑎᑦ. ᑲᑎᒪᓂᖃᓚᐅᖅᑎᓪᓗᒋᑦ ᔫᓂ 16, 2014-ᖑᑎᓪᓗᒍ, ᑭᓐᖓᐃᑦ ᕼᐋᒻᓚᒃᑯᖓᑦ 

ᐊᒻᒪᓗ ᖁᓪᓕᒃ ᐃᑯᒻᒪᖅᑯᑎᓕᕆᔨᒃᑯᑦ ᐊᖏᖃᑎᒌᓚᐅᖅᐳᑦ ᐃᑯᒪᓕᐅᕐᕕᒃᓴᐅᑉ ᐃᓂᒋᒐᔭᖅᑕᖓᓂᒃ. 

 

ᐃᓂᒃᓴᖓ ᓅᑕᐅᓯᒪᓪᓚᑦᑖᓕᕈᓂ ᑭᓐᖓᐃᑦ ᕼᐋᒻᓚᒃᑯᖓᓐᓂᒃ ᖁᓪᓕᒃ ᐃᑯᒻᒪᖅᑯᑎᓕᕆᔨᒃᑯᓐᓄᑦ, 

ᐸᕐᓇᐅᑎᓕᐅᕈᓐᓇᖅᓯᓂᐊᖅᐳᑦ ᐊᑕᖏᖅᑐᒥᒃ ᓄᑖᒧᑦ ᐃᑯᒪᓕᐅᕐᕕᒃᓴᒧᑦ. 



 

 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᒧᑦ 160 – 4(2): ᓂᕿᖃᑦᑎᐊᖅᑐᓕᕆᓂᖅ 

 

ᐊᐱᕆᔪᖅ: ᒥᔅᑕ ᑑᓂ ᐋᑯᐊᖅ, ᒪᓕᒐᓕᐅᖅᑎ (ᐅᖅᓱᖅᑑᒧᑦ) 

 

ᐅᓪᓗᖓ: ᔫᓂ 12, 2014 

 

ᐊᐱᖅᑯᑦ: 

 

ᐱᓇᓱᐊᕈᓯᕆᕋᑖᖅᑕᑦᑎᓐᓂ ᐊᓕᐊᓇᐃᒍᓱᓚᐅᖅᑐᖓ ᒥᓂᔅᑕ ᐊᖏᓚᐅᕐᒪᑦ ᐃᖅᑲᓇᐃᔭᖅᑎᓂᑦ ᐅᐸᒍᑎᓂᐊᕐᒪᑕ 

ᐊᐃᑉᐹᖑᑎᓪᓗᒍ ᑲᑎᒪᕐᔪᐊᖅᑎᓪᓗᒋᑦ ᑲᖏᖅᖠᓂᕐᒥ ᓂᕿᑦᑎᐊᕙᓕᕆᔨᒃᑯᑦ ᑲᓇᑕᒥ ᐅᖃᐅᔾᔨᒋᐊᖅᑏᑦ ᑲᑎᒪᔨᖏᓐᓄᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓄᓇᕗᑦ ᒐᕙᒪᒃᑯᖏᑦ ᑭᒡᒐᖅᑐᖅᑕᐅᓚᐅᕐᒪᖓᑕ ᐊᐃᑉᐹᖑᑎᓪᓗᒍ ᐅᓐᓄᒃᑯᑦ ᑲᑎᒪᑎᓪᓗᒋᑦ 

ᑲᖏᖅᖠᓂᕐᒥ? 

 

ᑭᐅᔾᔪᑎᒃ: 

 

ᓄᓇᕗᑦ ᒐᕙᒪᒃᑯᖓᑦ ᑭᒡᒐᑐᖅᑎᖃᓚᐅᖅᐳᑦ ᓂᕿᑦᑎᐊᕙᓕᕆᒃᑯᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ ᑲᑎᒪᔨᖏᑕ 

ᑲᑎᒪᓂᖃᖅᑎᓪᓗᒋᑦ ᔫᓂ 10, 2014 ᐅᓐᓄᓴᖓᓂ. ᒐᕙᒪᒃᑯᑦ ᐱᓕᕆᓂᖃᓚᐅᓐᖏᑦᑐᑦ ᐃᓄᓕᒫᖅᑎᑦᑎᑎᓪᓗᒋᑦ ᑲᑎᒪᔩᑦ 

ᑕᐃᔅᓱᒪᐅᑉ ᐅᓐᓄᖓᓂ. 

 

ᓂᕿᑦᑎᐊᕙᓕᕆᒃᑯᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ ᑲᑎᒪᔨᖏᑦ ᑐᒃᓯᕋᓚᐅᖅᓯᒪᕗᑦ ᐊᐅᓚᑦᑎᔨᒧᑦ 

ᐊᔪᖅᓴᓗᐊᖅᑕᐃᓕᓕᕆᔨᒃᑯᓐᓄᑦ ᐄᐳᕈ 29, 2014 ᐅᓂᒃᑳᖁᓪᓗᒍ ᓄᓇᕗᒻᒥ ᑲᑎᒪᓃᑦ ᐊᔪᖅᓴᓗᐊᖅᑕᐃᓕᒪᔪᓕᕆᓂᕐᒧᑦ 

ᐊᒻᒪᓗ ᓄᓇᕗᒻᒥ ᓂᕿᖃᑦᑎᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᒃᑯ ᐱᓕᕆᐊᕆᓯᒪᓕᖅᑕᖏᓐᓂᒃ ᑲᑎᒪᔩᑦ ᑲᑎᒪᓛᖅᑎᓪᓗᒋᑦ 

ᑲᖏᖅᖠᓂᕐᒥ ᔫᓂ 10, 2014-ᒥ. 

 

ᑕᐃᓐᓇ ᐊᐅᓚᑦᑎᔨ ᕿᑭᓚᐅᕐᒪᐃᑦ ᑕᐃᔅᓱᒪᓂ ᑭᓯᐊᓂ ᐃᓇᖏᖅᑎᖃᓚᐅᖅᑐᖅ ᒐᕙᒪᒃᑯᓐᓂ ᓄᓇᕗᒻᒥ 

ᓂᕿᖃᑦᑎᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᒃᑯᓐᓄᑦ ᐅᖄᓚᐅᑎᒃᑯᑦ ᑲᑎᒪᖃᑕᐅᓪᓗᓂ, ᐃᓚᒋᓪᓗᒍ ᓄᓇᕗᒻᒥ 

ᓂᕿᖃᑦᑎᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᑦ ᐃᒃᓯᕙᐅᑕᐅᖃᑕᐅᔪᖅ ᓄᓇᕗᑦ ᑐᓐᖓᕕᒃᑯᓐᓂ. ᐅᖄᓚᐅᑎᒃᑯᑦ 

ᑲᑎᒪᓂᖃᓚᐅᖅᐳᑦ ᐃᑲᕐᕋᖅ ᐊᑕᐅᓯᕐᒥᒃ. 

 

ᓂᕿᑦᑎᐊᕙᓕᕆᒃᑯᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ ᑲᑎᒪᔨᖏᑦ ᐅᓂᒃᑳᕐᕕᐅᓚᐅᖅᐳᑦ ᑕᐃᔭᐅᔪᒥᒃ, “ᐊᔪᖅᓴᖅᓂᖅ 

ᓂᕿᒃᓴᖃᑦᑎᐊᖏᓂᕐᓗ ᓄᓇᕗᒻᒥ,” ᑭᖑᓂᐊᒍᑦ ᐊᐱᖅᓱᕐᓂᖃᖅᑐᑭᒃ ᐅᖃᖃᑎᒌᓐᓂᖃᖅᑐᑎᓪᓗ. ᐱᐅᑦᑎᐊᓚᐅᖅᑐᖅ 

ᑲᑎᒪᓂᖅ, ᐊᖏᖃᑎᒌᒃᑐᑎᓪᓗ ᑲᑎᒪᒃᑲᓐᓂᓛᕐᓗᑎᒃ ᓯᕗᓂᒃᓴᒥ ᑐᓴᐅᒪᖃᑎᒌᓂᐊᓛᕐᓗᑎᒃ. 



 

 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᒧᑦ 172 – 4(2): ᐃᑲᔫᑎᑦ ᐱᓇᓱᒍᑕᐅᔪᒧᑦ ᑕᐃᔭᐅᔪᖅ “ᓂᕆᑎᑕᐅᓕᑦ 

ᖃᑕᓐᖑᑎᒃᑲ” 

 

ᐊᐱᕆᔪᖅ: ᒥᔅᑕ ᔪᐊᔾ ᕼᐃᒃᔅ, ᒪᓕᒐᓕᐅᖅᑎ (ᐃᖃᓗᐃᑦ-ᑕᓯᓗᒃ) 

 

ᐅᓪᓗᖓ: ᔫᓂ 12, 2014 

 

ᑕᐃᒪ ᑕᐃᒃᑯᐊ ᑕᒪᒃᑯᓂᖓ ᓂᐅᕕᐊᒃᓴᓂᑦ ᓄᐃᑕᒋᐊᖃᓐᖏᓕᖅᑐᓂᑦ ᓂᐅᕕᕐᕕᓐᓂ ᖃᐅᔨᓴᖅᑎᖁᑎᖃᕐᒪᖔᑕ? 

 

ᑭᐅᔾᔪᑎᒃ: 

 

ᐃᓄᓕᒫᖅᓯᐅᑏᑦ ᑕᒫᖅᑕᖅᑐᒥᒃ ᖃᐅᔨᓴᖅᑕᐅᕙᑉᐳᑦ. ᖃᐅᔨᓴᐃᓂᖃᓲᖑᕗᑦ ᒪᕐᕈᐊᖅᑎ ᐅᖓᑖᓂᓘᓐᓃᑦ ᐊᕐᕌᒍᑕᒫᑦ 

ᐊᕙᑎᓕᕆᔨᒃᑯᑦ ᖃᐅᔨᓴᖅᑎᖏᓐᓄᑦ. ᖃᐅᔨᒃᑲᐃᓂᖃᕋᑎᒃ ᓯᕗᓂᐊᓂ ᖃᐅᔨᓴᕆᐊᓲᖑᕗᑦ. ᐊᕙᑎᓕᕆᔨᒃᑯᑦ ᖃᐅᔨᓴᖅᑎᖏᑦ 

ᐊᔪᕆᖅᓱᐃᓂᖃᓲᖑᕗᑦ ᐊᑐᓕᖁᔭᓕᐅᖅᑐᑎᓪᓗ ᐅᕝᕙᓘᓐᓃᑦ ᑎᓕᐅᕈᑎᖃᖅᑎᑦᑎᓪᓗᑎᑦ ᐋᖅᑭᒋᐊᕈᑎᓂᒃ ᐅᕝᕙᓘᓐᓃᑦ 

ᑎᓕᐅᕆᓪᓗᑎᒃ ᒪᑐᓯᖁᔨᔾᔪᑎᒥᒃ ᖃᐅᔨᓴᖅᑕᒥᓂᖏᑦ ᒪᓕᓪᓗᒋᑦ. ᐃᓱᒫᓘᑎᑕᖃᖅᐸᑦ ᖃᐅᔨᓴᐃᓂᖃᖅᑎᓪᓗᒋᑦ, ᐅᕝᕙᓘᓐᓃᑦ 

ᐅᓐᓂᕐᓗᖅᑐᖃᖅᐸᑦ ᑕᖅᑳᓂᒥᐅᓂ, ᖃᐅᔨᓴᐃᓂᖃᒃᑲᓐᓂᕈᓐᓇᖅᑐᑦ. 

 

ᖃᐅᔨᓴᖅᑕᐅᓲᖑᕗᑦ ᓂᕆᔭᖅᑐᕐᕖᑦ (ᐅᐸᒃᑕᐅᒡᒍᔪᐃᑦ ᓂᕿᓕᐅᓲᑦ ᓂᕆᑎᑦᑎᓲᓪᓘᓐᓃᑦ). ᓂᕿᖃᕐᕖᑦ ᓄᓇᕗᒻᒥ 

ᒪᓕᒋᐊᖃᖅᐳᑦ ᓂᕆᕕᓐᓄᑦ ᐃᒥᕋᓚᕝᕕᓐᓄᓪᓗ ᒪᓕᒐᖏᓐᓂᒃ ᐋᖅᑭᓱᖅᑕᐅᓯᒪᔪᑦ ᐃᓄᓕᒫᖅᓯᐅᑎᓄᑦ 

ᐋᓐᓂᐊᖅᑕᐃᓕᓕᕆᓂᕐᒧᑦ ᒪᓕᒐᕐᒥ. ᐊᕙᑎᓕᕆᔨᒃᑯᑦ ᖃᐅᔨᓴᖅᑎᖏᑦ ᓂᕿᖃᕐᕕᒻᒥᒃ ᖃᐅᔨᓴᐃᑎᓪᓗᒋᑦ 

ᐱᖃᓯᐅᑎᔭᕆᐊᖃᓲᑦ ᓂᕆᔭᐅᓂᐊᖅᑐᑦ ᐃᓱᓕᕝᕕᒃᓴᖏᓐᓂᒃ. 

 

ᐅᓪᓗᖃᖅᑐᐃᑦ ᖃᖓᒧᑦ ᐱᐅᓂᖃᕐᒪᖔᑕ ᐊᒻᒪᓗ ᐃᓱᓕᕝᕕᖏᑦ ᐊᔾᔨᒌᓐᖏᑦᑑᕗᑦ. 

 ᖃᖓᒧᑦ ᐱᐅᓂᖃᕐᓂᖏᑦ ᐅᓪᓘᓲᖑᕗᑦ ᓂᕆᔭᒃᓴᖅ ᖃᖓᒧᑦ ᑎᑭᓪᓗᒍ ᐱᐅᓂᖃᕐᒪᖔᑕ. ᑖᓐᓇ 

ᓇᓗᓇᐃᕈᑕᐅᓲᖑᕗᖅ ᖃᖓ ᑎᑭᓐᓇᓱᓐᓂᖓᓄᑦ ᓂᕆᔭᐅᔪᓐᓇᑦᑎᐊᕐᒪᖔᑕ. 

 ᐃᓱᓕᕝᕕᒃᓴᖏᑦ ᐅᓪᓗᖏᑦ ᓇᓗᓇᐃᖅᓯᕙᑉᐳᑦ ᓂᕆᔭᐅᓂᐊᖅᑐᖅ ᖃᖓᐅᓕᖅᐸᑦ ᓂᕆᔭᒃᓴᐅᒍᓐᓃᕋᔭᕐᒪᖔᖅ. 

ᑕᐃᓐᓇ ᐃᓱᓕᕝᕕᒃᓴᖅ ᖄᖏᖅᐸᑦ, ᓂᕆᔭᒃᓴᖅ ᐊᔾᔨᒋᓐᖏᑕᖓᓂᒃ ᐃᓗᓕᖃᑐᐃᓐᓇᕆᐊᓕᒃ. 



 

 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᒧᑦ 2 – 4(2): ᓄᓇᕗᒻᒥ ᐃᒻᒥᓃᖅᑕᐃᓕᒋᐊᕆᓂᕐᒧᑦ ᐸᕐᓇᐅᑎᐅᑉ 

ᖃᓄᖅᑑᕐᓂᕐᒧᓪᓗ ᐸᕐᓇᐅᑎᐅᑉ ᐊᑐᓕᖅᑎᑕᐅᓂᖏᑦ 

ᐃᒻᒥᓃᖃᑦᑕᕐᓂᖅ ᐊᒥᓲᓕᖓᔫᓪᓗᓂ ᐃᓱᒫᓗᓐᓇᖅᑐᒻᒪᕆᐅᔪᖅ ᑐᕌᖓᕙᑦᑐᓂ ᐊᔾᔨᒌᙱᑦᑐᓄᑦ ᐱᔾᔪᑕᐅᔪᓄᑦ 

ᐃᓅᓯᓕᕆᓂᕐᒨᖓᔪᓂᒃ, ᑲᑐᔾᔨᖃᑎᒌᒍᑕᐅᒋᐊᓕᒃ ᐊᔾᔨᒌᙱᑦᑐᓂᒃ ᐱᔭᑦᓴᓕᓐᓂᒃ ᑲᑐᔾᔨᖃᑎᒌᓂᓪᓗ ᑐᓴᕈᒥᓇᕐᓂᖅᓴᓄᑦ 

ᐊᓯᔾᔨᖅᑕᐅᕙᓪᓕᐊᒍᓐᓇᖁᓪᓗᒍ ᑕᒪᒃᑯᐊ. ᑕᐃᒪᐃᒻᒪᑦ, ᓄᓇᕗᒻᒥ ᐃᒻᒥᓃᖅᑕᐃᓕᑎᑦᓯᓂᕐᒧᑦ ᖃᓄᖅᑑᕈᑎ ᑲᑐᔾᔭᐅᓯᒪᔪᖅ 

ᑐᑭᒧᐊᖅᑎᑕᐅᓯᒪᓪᓗᓂ ᖃᐅᔨᓴᖅᑕᐅᓯᓐᓈᖅᑐᓂ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᑎᒪᔨᕋᓛᓄᑦ ᑭᒡᒐᖅᑐᖅᑎᖃᖅᑐᑎᒃ ᓄᓇᕗᑦ 

ᒐᕙᒪᒃᑯᖏᓐᓂᒃ, ᐃᓴᒃᓯᒪᒋᑦ ᐃᓅᓯᕐᒥᒃ ᑲᑎᒪᔨᖏᓐᓂᒃ, ᓄᓇᕗᑦ ᑐᙵᕕᒃᑯᓐᓂᒃ ᐸᓖᓯᒃᑯᓐᓂᓪᓗ. ᑐᕌᒐᖏᑦ ᐋᖅᑭᑦᑕᐅᓯᒪᔪᑦ 

ᖃᓄᐃᓕᒋᐊᕈᑎᖃᕐᓂᕐᒧᑦ ᐸᕐᓇᐅᑎᓂ ᑐᕌᖓᔪᑦ ᑲᑐᔾᔨᖃᑎᒌᒍᒪᓯᒪᓂᕐᒧᑦ, ᓄᓇᕗᒻᒥ ᐃᒻᒥᓃᖅᑕᐃᓕᑎᑦᓯᓂᕐᒧᑦ 

ᖃᓄᖅᑑᕈᑎᒧᑦ ᑲᑐᔾᔨᖃᑕᐅᔪᑦ ᐱᔭᑦᓴᖅᑖᖅᑎᑕᐅᓯᒪᔪᑦ ᑲᑐᔾᔨᖃᑎᒌᖁᔭᐅᓪᓗᑎᒃ ᐱᓕᕆᐊᑦᓴᖃᕈᓐᓇᖅᓯᖁᓪᓗᒋᑦ 

ᓇᓗᓇᐃᖅᑕᐅᓯᒪᔪᓂᒃ ᓴᖅᑭᖁᔭᐅᔪᓂᒃ. 

ᖁᔭᓐᓇᒦᖅᑕᕋ ᒪᓕᒐᓕᐅᖅᑎ ᑎᑎᕋᖅᓯᒪᔪᑎᒍᑦ ᐊᐱᖅᑯᑎᖃᓚᐅᕐᖓᑦ ᑕᒪᑐᒧᖓ ᐱᒻᒪᕆᐅᔪᒧᑦ ᑲᑐᔾᔨᖃᑎᒌᒍᑎᖃᕐᓂᕐᒧᑦ 

ᓵᑕᒃᓴᐅᕕᖃᕈᓐᓇᕐᓗᑎᒃ ᐱᔭᑦᓴᓕᐊᕆᔭᐅᓯᒪᔪᓂᒃ ᓴᖅᑭᖁᔭᐅᓯᒪᔪᓂᒃ. ᒫᓐᓇᐅᔪᖅ ᐃᓗᓕᖃᐅᑦᓯᐊᖅᑐᒥᒃ 

ᖃᐅᔨᓴᕐᓂᖅᑕᖃᕐᒪᑦ ᐱᔭᕇᖅᑕᐅᓯᒪᓂᐊᖅᑐᒥᒃ ᒫᑦᓯ 2015 ᓄᙳᖏᓐᓂ ᑭᒃᑯᓕᒫᓄᓪᓗ ᓴᖅᑭᑕᐅᓛᖅᑐᓂ. 

ᖃᓄᐃᓕᐅᕈᑕᐅᔪᓕᒫᑦ ᑖᒃᑯᓄᖓ ᓄᓇᕗᒻᒥ ᐃᒻᒥᓃᖅᑕᐃᓕᑎᑦᓯᓂᕐᒧᑦ ᖃᓄᖅᑑᕈᑎᒧᑦ ᑲᑐᔾᔨᖃᑕᐅᔪᓕᒫᑦ 

ᓇᓗᓇᐃᔭᖅᑕᐅᑦᓯᐊᓛᖅᑐᑦ ᖃᐅᔨᓴᐅᑎᐅᑉ ᐅᓂᒃᑳᖓᓂ. ᒫᓐᓇᐅᔪᖅ, ᐅᖃᐅᓯᖃᑐᐃᓐᓇᕈᓐᓇᕋᒪ ᑖᒃᑯᓂᖓ 

ᓇᓗᓇᐃᖅᑕᐅᓯᒪᔪᓂᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓪᓗ ᖃᓄᐃᓕᐅᓯᒪᒻᒪᖔᑦ ᑖᑦᓱᒧᖓ ᑲᑐᔾᔨᕈᑕᐅᔪᒧᑦ. 

ᐃᓚᓕᐅᔾᔭᐅᓯᒪᔪᑦ ᓇᓗᓇᐃᔭᕈᑏᑦ ᐃᓗᓕᖃᐅᕐᒪᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᓄᐃᓕᐅᕐᒪᖔᑦᑕ ᑐᕌᖓᓪᓗᑎ 

ᑖᒃᑯᓄᖓ ᓯᕗᓪᓕᖅᐹᒥᑦ ᐱᖓᓱᓄᑦ ᐊᐱᖅᑯᑎᒋᔭᕐᓄᑦ. 

ᐊᐱᖅᑯᑎ 1. ᐃᓱᒪᒋᓗᒋᑦ ᐊᑐᓂ 41-ᖑᔪᑦ ᑐᕌᒐᕆᔭᐅᔪᑦ ᓇᓗᓇᐅᖅᑕᐅᓯᒪᔪᑦ ᓄᓇᕗᒻᒥ ᐃᒻᒥᓃᖅᑕᐃᓕᑎᑦᓯᓂᕐᒧᑦ 

ᖃᓄᖅᑑᕈᑎᐅᑉ ᖃᓄᐃᓕᒋᐊᕈᑎᖃᕐᓂᕐᒧᑦ ᐸᕐᓇᐅᑎᖓᓂ, ᖃᓄᐃᓕᐅᖅᑐᖃᓪᓚᕆᓚᐅᖅᑲ, ᐱᓕᕆᔪᖃᓚᐅᖅᑲ ᐊᒻᒪ 

ᖃᑦᓯᓂ ᑮᓇᐅᔭᐃᔭᓚᐅᖅᑲᑦ ᓯᑎᐱᕆ 1, 2011 ᐊᒻᒪ ᒫᑦᓯ 31, 2014 ᐊᑯᓐᓂᖏᓐᓂ, ᓇᓗᓇᐃᖅᑕᐅᓯᒪᔪᓄᑦ 

ᑲᑐᔾᔨᖃᑕᐅᔪᓄᑦ/ᑎᒍᒥᐊᖅᑎᐅᖃᑕᐅᔪᓄᑦ ᐱᔭᑦᓴᖃᖅᑎᑕᐅᔪᑦ ᐊᓂᒍᑎᑦᓯᓂᕐᒥᑦ ᐊᑐᓂ ᑐᕌᒐᕆᔭᐅᔪᓂᒃ? 

ᑭᐅᔭᐅᓂᖓ: 

ᒫᓐᓇᐅᔪᖅ ᐃᓗᓕᖃᐅᖅᑐᒥᒃ ᖃᐅᔨᓴᕐᓂᖅᑕᖃᕐᒪᑦ ᓇᓗᓇᐃᔭᑦᓯᐊᕐᓂᐊᖅᑐᖅ ᑲᑐᔾᔨᖃᑕᐅᔪᓕᒫᑦ ᖃᓄᐃᓕᐅᖅᑕᖏᓐᓂ, 

ᐱᓕᕆᐊᕆᔭᖏᓐᓂᒃ ᑮᓇᐅᔭᕐᓂᓪᓗ ᐊᑐᕐᓂᖏᓐᓂ. ᓂᕆᐅᒋᔭᐅᔪᖅ ᖃᐅᔨᓴᕐᓂᖅ ᐱᔭᕇᖅᑕᐅᓯᒪᓗᓂ ᒫᑦᓯ 2015 

ᓄᙳᖏᓐᓂ ᓴᖅᑭᑕᐅᓗᓂᓗ ᑭᒃᑯᓕᒫᓄᑦ. ᖃᓄᐃᓕᐅᕈᑕᐅᔪᑦ ᓄᓇᕗᒻᒥ ᐃᒻᒥᓃᖅᑕᐃᓕᑎᑦᓯᓂᕐᒧᑦ ᖃᓄᖅᑑᕈᑎᒧᑦ 

ᑲᑐᔾᔨᖃᑕᐅᔪᓄᑦ ᓇᓗᓇᐃᔭᖅᓯᒪᑦᓯᐊᕐᓂᐊᖅᑐᑦ ᑕᐃᑲᓂ ᖃᐅᔨᓴᕐᓂᐅᑉ ᐅᓂᒃᑳᖏᓐᓂ. ᑕᑯᒋᐊᕐᓗᒍ ᓇᓗᓇᐃᖅᓯᔾᔪᑎ 1 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᓄᐃᓕᐅᖅᓯᒪᔭᖏᓐᓄᑦ. 

ᐊᐱᖅᑯᑎ 2. ᐃᓱᒪᒋᓗᒋᑦ ᐊᑐᓂ 41-ᖑᔪᑦ ᑐᕌᒐᕆᔭᐅᔪᑦ ᓇᓗᓇᐅᖅᑕᐅᓯᒪᔪᑦ ᓄᓇᕗᒻᒥ ᐃᒻᒥᓃᖅᑕᐃᓕᑎᑦᓯᓂᕐᒧᑦ 

ᖃᓄᖅᑑᕈᑎᐅᑉ ᖃᓄᐃᓕᒋᐊᕈᑎᖃᕐᓂᕐᒧᑦ ᐸᕐᓇᐅᑎᖓᓂ, ᒫᓐᓇᐅᔪᖅ ᖃᓄᐃᓕᖓᕙ ᑎᑭᐅᑎᔭᐅᓇᓱᓐᓂᖏᑦ ᐊᑐᓂ 

ᑐᕌᒐᕆᔭᐅᔪᑦ ᓂᕆᐅᒋᔭᐅᔪᓪᓗ ᐊᓂᒍᖅᑕᐅᓂᐊᖅᑐᑦ? 

ᑭᐅᔭᐅᓂᖓ: 

ᒫᓐᓇᐅᔪᖅ ᐃᓗᓕᖃᐅᖅᑐᒥᒃ ᖃᐅᔨᓴᕐᓂᖅᑕᖃᕐᒪᑦ ᓇᓗᓇᐃᔭᑦᓯᐊᕐᓂᐊᖅᑐᖅ ᑲᑐᔾᔨᖃᑕᐅᔪᓕᒫᑦ ᖃᓄᐃᓕᐅᖅᑕᖏᓐᓂ, 

ᐱᓕᕆᐊᕆᔭᖏᓐᓂᒃ ᑮᓇᐅᔭᕐᓂᓪᓗ ᐊᑐᕐᓂᖏᓐᓂ. ᓂᕆᐅᒋᔭᐅᔪᖅ ᖃᐅᔨᓴᕐᓂᖅ ᐱᔭᕇᖅᑕᐅᓯᒪᓗᓂ ᒫᑦᓯ 2015 

ᓄᙳᖏᓐᓂ ᓴᖅᑭᑕᐅᓗᓂᓗ ᑭᒃᑯᓕᒫᓄᑦ. ᖃᓄᐃᓕᐅᕈᑕᐅᔪᑦ ᓄᓇᕗᒻᒥ ᐃᒻᒥᓃᖅᑕᐃᓕᑎᑦᓯᓂᕐᒧᑦ ᖃᓄᖅᑑᕈᑎᒧᑦ 

ᑲᑐᔾᔨᖃᑕᐅᔪᓄᑦ ᓇᓗᓇᐃᔭᖅᓯᒪᑦᓯᐊᕐᓂᐊᖅᑐᑦ ᑕᐃᑲᓂ ᖃᐅᔨᓴᕐᓂᐅᑉ ᐅᓂᒃᑳᖏᓐᓂ. ᑕᑯᒋᐊᕐᓗᒍ ᓇᓗᓇᐃᖅᓯᔾᔪᑎ 1 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᓄᐃᓕᐅᖅᓯᒪᔭᖏᓐᓄᑦ. 

ᐊᐱᖅᑯᑎ 3. ᐃᓱᒪᒋᓗᒋᑦ ᐊᑐᓂ 41-ᖑᔪᑦ ᑐᕌᒐᕆᔭᐅᔪᑦ ᓇᓗᓇᐅᖅᑕᐅᓯᒪᔪᑦ ᓄᓇᕗᒻᒥ ᐃᒻᒥᓃᖅᑕᐃᓕᑎᑦᓯᓂᕐᒧᑦ 

ᖃᓄᖅᑑᕈᑎᐅᑉ ᖃᓄᐃᓕᒋᐊᕈᑎᖃᕐᓂᕐᒧᑦ ᐸᕐᓇᐅᑎᖓᓂ, ᖃᓄᐃᑦᑐᓪᓚᑦᑖᓂᒃ ᐊᐅᓚᑦᓯᔾᔪᑎᑕᖃᖅᑲ 



 

 

 

ᐊᑐᖅᑕᐅᕙᓪᓕᐊᓂᐊᖅᑐᒥᓪᓗ ᓄᓇᕗᒻᒥ ᐃᒻᒥᓃᖅᑕᐃᓕᑎᑦᓯᓂᕐᒧᑦ ᖃᓄᖅᑑᕈᑎᒧᑦ ᑲᑐᔾᔨᖃᑕᐅᔪᓄᑦ 

ᖃᐅᔨᓇᓱᓐᓂᕐᒧᑦ ᖃᓄᑎᒋ ᐊᑐᓂ ᑐᕌᒐᕆᔭᐅᔪᑦ ᑎᑭᐅᒪᔭᐅᑦᓯᐊᓕᕋᓗᐊᕐᒪᖔᑦ? 

ᑭᐅᔭᐅᓂᖓ: 

ᑕᐃᑲᓂ 2014-ᒥ, ᓄᓇᕗᒻᒥ ᐃᒻᒥᓃᖅᑕᐃᓕᑎᑦᓯᓂᕐᒧᑦ ᖃᓄᖅᑑᕈᑎᒧᑦ ᐊᑐᓕᖅᑎᑦᓯᓂᕐᒥᑦ ᑲᑎᒪᔨᕋᓛᑦ, ᑖᒃᑯᐊ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᑎᒪᔨᐅᖃᑕᐅᓪᓗᑎ, ᐋᖅᑭᑦᓱᐃᓚᐅᕐᒪᑕ ᐃᓗᓕᖃᐅᖅᑐᒥᒃ ᖃᐅᔨᓴᕈᑎᒥᒃ 

ᖃᐅᔨᒪᔾᔪᑕᐅᓂᐊᖅᑐᒥᑦ ᖃᐅᔨᓴᕈᑕᐅᔪᒧᑦ ᖃᓄᖅᑑᕈᑎᒧᑦ ᖃᓄᐃᓕᒋᐊᕈᑎᖃᕐᓂᕐᒧᓪᓗ ᐸᕐᓇᐅᑎᒧᑦ ᑕᐃᑲᓂ 

ᑲᒪᒋᔭᐅᔪᑦᓴᐅᓪᓗᓂ 2014/2015-ᒥ. ᖃᐅᔨᓴᖅᑕᐅᓂᕐᒧᑦ ᐋᖅᑭᑦᓯᒪᓂᖓ ᖃᐅᔨᓴᕐᓂᐊᕐᒪᑦ ᐱᕙᓪᓕᐊᓂᕆᔭᖓᓂ ᑕᒪᐃᓐᓂ 

ᑕᑯᓐᓇᙳᐊᖅᑕᐅᔪᒥᒃ ᓄᓇᕗᒻᒥ ᐃᒻᒥᓃᖅᑕᐃᓕᑎᑦᓯᓂᕐᒧᑦ ᖃᓄᖅᑑᕈᑎᒧᑦ ᓂᕆᐅᒋᔭᐅᔪᓪᓗ; ᖃᐅᔨᓴᕐᓗᓂ 

ᐱᕙᓪᓕᐊᓂᕆᔭᐅᔪᒥᒃ ᑐᕌᒐᕆᔭᐅᔪᓂᒃ ᑎᑭᐅᒪᓂᕐᒥᑦ ᑲᔪᓯᑎᑦᓯᓂᕐᒥᓪᓗ ᖃᓄᐃᓕᒋᐊᕈᑎᓂᑦ ᐱᔭᑦᓴᓂᓪᓗ 

ᓇᓗᓇᐃᖅᑕᐅᓯᒪᔪᓂᒃ ᐸᕐᓇᐅᑎᒥ; ᖃᐅᔨᓴᕐᓗᓂ ᐊᑐᓕᖅᑎᑕᐅᓂᖓ ᑲᑐᔾᔨᖃᑎᒌᓂᒃᑯᑦ; ᑲᔪᓯᓂᖃᑦᓯᐊᖅᓯᒪᔪᐃᓪᓗ 

ᑎᑎᖅᑕᐅᕙᓪᓗᑎ, ᓇᓗᓇᐃᖅᓯᓗᑎᑦ ᐋᖅᑭᒋᐊᖅᑕᐅᔭᕆᐊᓕᓐᓂ, ᓇᓗᓇᐃᖅᓯᓗᑎᓗ ᐃᓕᑦᓯᓯᒪᔭᖏᓐᓂᒃ ᓯᕗᓂᑦᓴᒥ 

ᐊᑐᖅᑕᐅᓂᐊᖅᑐᓂ, ᐃᓚᖃᕐᓗᓂ ᖃᓄᐃᓕᒋᐊᕈᑎᖃᕐᓂᕐᒧᑦ ᐸᕐᓇᐅᑎᓂᑦ ᖃᓄᐃᓕᐅᕈᑎᑦᓴᓂᓪᓗ ᓄᓇᕗᒻᒥ 

ᐃᒻᒥᓃᖅᑕᐃᓕᑎᑦᓯᓂᕐᒧᑦ ᖃᓄᖅᑑᕈᑎᐅᑉ ᐊᑐᓕᖅᑎᑕᐅᓂᖓ. ᒫᓐᓇᐅᔪᖅ, ᐅᖃᐅᓯᕆᑐᐃᓐᓇᕈᓐᓇᖅᑕᕋ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓚᒋᔭᐅᓂᖓ ᐃᑦᓯᕙᐅᑕᕆᔭᐅᖃᑕᐅᓂᖓ ᖃᐅᔨᓴᖅᑎᒃᑯᑦ ᐱᓕᕆᔨᖏᓐᓂ ᑲᑐᔾᔨᖃᑎᒌᓪᓗ 

ᐊᖏᖅᓯᒪᓂᖓᓂ ᐅᖓᕙᕆᐊᑎᑦᓯᓂᕐᒥᑦ ᓯᕗᓪᓕᖅᐹᖅᓯᐅᑎᖓᓂ ᓄᓇᕗᒻᒥ ᐃᒻᒥᓃᖅᑕᐃᓕᑎᑦᓯᓂᕐᒧᑦ ᖃᓄᖅᑑᕈᑎᐅᑉ 

ᖃᓄᐃᓕᒋᐊᕈᑎᖃᕐᓂᕐᒧᑦ ᐸᕐᓇᐅᑎᖓᓂ ᐊᕐᕌᒍᒃᑲᓐᓂᕐᒧᑦ, ᑲᑐᔾᔨᖃᑎᒌᑦᑐᑦ ᖃᐅᔨᓴᑦᓯᐊᕐᓂᐊᕐᒪᑕ 

ᖃᓄᐃᓕᒋᐊᕈᑎᖃᕐᓂᕐᒧᑦ ᐸᕐᓇᐅᑎᐅᑉ ᐊᑐᓕᖅᑎᑕᐅᓂᐊᕐᓂᖓᓄᑦ ᐅᓪᓗᒥᒧᑦ. 

ᐊᐱᖅᑯᑎ 4. ᓯᑎᐱᕆ 1, 2011 ᐊᒻᒪ ᒫᑦᓯ 31, 2014 ᐊᑯᓐᓂᖏᓐᓂ, ᑲᑎᓪᓗᒋᑦ ᖃᑦᓯᓂᑦ ᑮᓇᐅᔭᕐᓂᒃ 

ᐊᑐᓚᐅᕐᒪᑕ  ᓄᓇᕗᒻᒥ ᐃᒻᒥᓃᖅᑕᐃᓕᑎᑦᓯᓂᕐᒧᑦ ᖃᓄᖅᑑᕐᓂᕐᒧᑦ ᑲᑐᔾᔨᖃᑕᐅᔪᑦ ᐊᑐᓕᖅᑎᑦᓯᓂᕐᒥᑦ ᑖᑦᓱᒥᖓ 

ᓄᓇᕗᒻᒥ ᐃᒻᒥᓃᖅᑕᐃᓕᑎᑦᓯᓂᕐᒧᑦ ᖃᓄᖅᑑᕈᑎᐅᑉ ᖃᓄᐃᓕᒋᐊᕈᑎᖃᕐᓂᕐᒧᑦ ᐸᕐᓇᐅᑎᖓᓄᑦ? 

ᑭᐅᔭᐅᓂᖓ: 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓴᖅᑮᔪᓐᓇᖅᑐᑦ ᐱᓕᕆᕝᕕᖓᑕ ᐊᑐᖅᑕᒥᓂᖏᓐᓂ. ᑕᑯᒋᐊᕐᓗᒋ ᓇᓗᓇᐃᖅᓯᔾᔪᑏᑦ 2a 

ᐊᒻᒪᓗ 2b.   

ᐊᐱᖅᑯᑎ 5. ᓯᑎᐱᕆ 1, 2011 ᐊᒻᒪ ᒫᑦᓯ 31, 2014 ᐊᑯᓐᓂᖏᓐᓂ, ᖃᓄᐃᑦᑐᒥᑦ ᑮᓇᐅᔭᕐᓂᒃ ᑐᓂᓯᔪᖃᓚᐅᖅᑲ 

ᑲᓇᑕᐅᑉ ᒐᕙᒪᒃᑯᖏᓐᓂ ᐱᔾᔪᑎᖃᖅᑐᑎ ᐊᑐᓕᖅᑎᑦᓯᓂᕐᒥᑦ ᑖᑦᓱᒥᖓ ᓄᓇᕗᒻᒥ ᐃᒻᒥᓃᖅᑕᐃᓕᑎᑦᓯᓂᕐᒧᑦ 

ᖃᓄᖅᑑᕈᑎᐅᑉ ᖃᓄᐃᓕᒋᐊᕈᑎᖃᕐᓂᕐᒧᑦ ᐸᕐᓇᐅᑎᒥ? 

ᑭᐅᔭᐅᓂᖓ: 

ᐱᔾᔪᑎᒋᓪᓗᒍ ᐊᑐᓕᖅᑎᑕᐅᓇᓱᓐᓂᖓ ᓄᓇᕗᒻᒥ ᐃᒻᒥᓃᖅᑕᐃᓕᑎᑦᓯᓂᕐᒧᑦ ᖃᓄᖅᑑᕈᑎᐅᑉ ᖃᓄᐃᓕᒋᐊᕈᑎᖃᕐᓂᕐᒧᑦ 

ᐸᕐᓇᐅᑎᖓ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑮᓇᐅᔭᖅᑖᓚᐅᖅᑐᑦ ᑲᓇᑕᐅᑉ ᒐᕙᒪᒃᑯᖏᓐᓂ ᑕᐃᑰᓇ ᐅᑭᐅᖅᑕᖅᑐᒥ 

ᐊᕕᑦᑐᖅᓯᒪᓂᐅᔪᓂᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᒪᑭᒪᔾᔪᑎᒃᓴᓄᑦ ᐱᓕᕆᐊᒃᑯᑦ - ᐅᑭᐅᖅᑕᖅᑐᒥ ᐊᕕᑦᑐᖅᓯᒪᓂᐅᔪᓂᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑮᓇᐅᔭᑦ ᐊᒻᒪᓗ ᐊᐅᓚᑦᓯᔨᒃᑯᑦ ᐱᓕᕆᕝᕕᖓ, ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᓂᒃᑯᑦ 

ᖃᐅᔨᕚᓪᓕᑎᑦᓯᓂᕐᒥᑦ ᑐᓐᓂᖅᑯᓯᐊᕐᓂᕐᒧᑦ ᐊᖏᕈᑎᒃᑯᑦ ᑖᒃᑯᓄᖓ ᑲᓇᑕᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ 

(ᖃᐅᔨᒪᔭᐅᓂᑯ ᑲᓇᑕᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑮᓇᐅᔭᖃᖅᑎᑦᓯᓂᕐᒧᑦ ᐊᖏᕈᑎ). ᑕᑯᒋᐊᕐᓗᒍ ᓇᓗᓇᐃᖅᓯᔾᔪᑎ 3. 

ᐊᐱᖅᑯᑎ 6. ᓯᑎᐱᕆ 1, 2011 ᐊᒻᒪ ᒫᑦᓯ 31, 2014 ᐊᑯᓐᓂᖏᓐᓂ, ᖃᓄᐃᑦᑐᓂᑦ ᑮᓇᐅᔭᓄᑦ ᑐᑦᓯᕋᐅᑎᓂᑦ 

ᑐᓂᓯᔪᖃᓚᐅᖅᑲ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐱᔾᔪᑕᐅᓗᓂ ᐊᑐᓕᖅᑎᑦᓯᓂᕐᒥᑦ ᑖᑦᓱᒥᖓ ᓄᓇᕗᒻᒥ 

ᐃᒻᒥᓃᖅᑕᐃᓕᑎᑦᓯᓂᕐᒧᑦ ᖃᓄᖅᑑᕈᑎᐅᑉ ᖃᓄᐃᓕᒋᐊᕈᑎᖃᕐᓂᕐᒧᑦ ᐸᕐᓇᐅᑎᖓᓂ? 

ᑭᐅᔭᐅᓂᖓ: 



 

 

 

ᓯᑎᐱᕆ 1, 2011 ᐊᒻᒪ ᒫᑦᓯ 31, 2014 ᐊᑯᓐᓂᖏᓐᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑮᓇᐅᔭᖃᖅᑎᑕᐅᓚᐅᖅᑐᑦ ᑕᐃᑰᓇ 

ᐅᑭᐅᖅᑕᖅᑐᒥ ᐊᕕᑦᑐᖅᓯᒪᓂᐅᔪᓂᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᒪᑭᒪᔾᔪᑎᑦᓴᓄᑦ ᐱᓕᕆᐊᒃᑯᑦ ᐊᒻᒪᓗ ᐊᐅᓚᑦᓯᔨᒃᑯᑦ 

ᐱᓕᕆᕝᕕᖓ, ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᓂᒃᑯᑦ ᖃᐅᔨᕚᓪᓕᑎᑦᓯᓂᕐᒥᑦ ᑐᓐᓂᖅᑯᓯᐊᕐᓂᕐᒧᑦ ᐊᖏᕈᑎᒃᑯᑦ ᑖᒃᑯᓄᖓ 

ᑲᓇᑕᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ (ᖃᐅᔨᒪᔭᐅᓂᑯ ᑲᓇᑕᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑮᓇᐅᔭᖃᖅᑎᑦᓯᓂᕐᒧᑦ 

ᐊᖏᕈᑎ) 

ᑕᐃᑲᓂ 2013-ᒥ, ᐅᑭᐅᖅᑕᖅᑐᒥ ᐊᕕᑦᑐᖅᓯᒪᓂᐅᔪᑦ ᑐᓂᓯᓚᐅᖅᑐᑦ ᐱᓕᕆᐊᑦᓴᓄᑦ ᐋᖅᑭᑦᑕᐅᓯᒪᔪᒥᒃ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᐃᓇᖏᖅᑕᐅᓂᐊᕐᒪᑦ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᓂᐅᔪᓂᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᒪᑭᒪᔾᔪᑎᑦᓴᓄᑦ 

ᐱᓕᕆᐊᒃᑯᑦ ᑮᓇᐅᔭᖅᑖᕈᑕᐅᖃᑦᑕᖅᑐᖅ ᐃᓱᓕᓚᐅᕐᒪᑦ ᒫᑦᓯ 31, 2014-ᒥ. ᐃᓗᓕᓪᓗᐊᑕᕆᔭᐅᖃᑕᐅᓚᐅᖅᑐᖅ 

ᐱᓕᕆᐊᖃᕐᓂᐊᕐᓂᕐᒧᑦ ᐋᖅᑭᑦᑕᐅᓯᒪᔪᒥᒃ ᑖᓐᓇᐅᓚᐅᖅᑐᖅ ᑐᑦᓯᕋᐅᑎ ᐃᑲᔪᖅᓱᓂᕐᒥᑦ ᐃᓱᒪᓕᕆᓂᕐᒨᖓᔪᓂᒃ 

ᐅᐃᕆᓯᒪᔪᓕᕆᓂᕐᒥᓪᓗ.  

ᒐᕙᒪᑐᖃᒃᑯᑦ ᑐᓴᖅᑎᑦᓯᓚᐅᖅᑐᑦ ᑕᐃᑲᓂ ᕖᕝᕗᐊᕆ 11, 2013-ᒥ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᓂᐅᔪᓂᒃ 

ᑮᓇᐅᔭᑦᑕᖃᕆᐊᖓ $70 ᒥᓕᔭᓐᓂᒃ ᐊᕐᕌᒍᓄᑦ ᐱᖓᓱᓄᑦ ᐊᕕᑦᑐᖅᑕᐅᓗᓂ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᓂᐅᔪᓂ. ᑖᒃᑯᐊ 

ᑮᓇᐅᔭᐃᑦ ᐃᓇᖏᖅᓯᔪᑦ ᑖᑦᓱᒥᖓ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᓂᐅᔪᓂᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᒪᑭᒪᔾᔪᑎᒃᓴᓄᑦ 

ᐱᓕᕆᐊᒥᑦ. ᒐᕙᒪᑐᖃᒃᑯᑦ ᐅᖃᖅᓯᒪᙱᑦᑐᑦ ᓄᓇᕗᑦ ᖃᑦᓯᓂ ᑮᓇᐅᔭᖅᑖᖅᑎᑕᐅᓂᐊᕐᒪᖔᖅ, ᖃᓄᕐᓘᓐᓃᑦ ᑮᓇᐅᔭᑦ 

ᐊᑐᖅᑕᐅᖁᔭᐅᒻᒪᖔᑦ. ᓇᓗᓇᐃᖅᑎᖅᓯᒪᔪᑦ ᓂᕆᐅᒋᔭᐅᔪᑦ ᐅᖃᐅᓯᐅᓗᑎᒃ ᐅᑐᐱᕆ 2014-ᒥ. 

ᐊᐱᖅᑯᑎ 7. ᓄᓇᕗᒻᒥ ᐃᒻᒥᓃᖅᑕᐃᓕᑎᑦᓯᓂᕐᒧᑦ ᖃᓄᖅᑑᕈᑎ ᑮᒃᑯᑐᐃᓐᓇᕐᓄᑦ ᑕᑯᒋᐊᖅᑕᐅᔪᓐᓇᖅᑐᖅ ᓄᓇᕗᑦ 

ᒐᕙᒪᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᑭᐊᖅᑭᕕᖓᓂ ᐆᒥᖓ ᐊᖅᑯᑎᖃᕐᓗᑎ: 

http://www.gov.nu.ca/sites/default/files/files/NSPS_final_English_Oct%202010(1).pdf   

ᐊᖅᑯᑎᖓ ᑭᓲᒻᒪ ᓄᓇᕗᑦ ᒐᕙᒪᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᑭᐊᖅᑭᕕᖓᓂ ᑖᓐᓇ ᓄᓇᕗᒻᒥ 

ᐃᒻᒥᓃᖅᑕᐃᓕᑎᑦᓯᓂᕐᒧᑦ ᖃᓄᖅᑑᕈᑎ ᑮᒃᑯᑐᐃᓐᓇᕐᓄᑦ ᑕᑯᒋᐊᖅᑕᐅᔪᓐᓇᖅᑐᒥ? 

ᑭᐅᔭᐅᓂᖓ: ᐅᕗᖓᕐᓗᑎ http://www.gov.nu.ca/sites/default/files/files/nsps-eng.pdf 

ᐱᓇᓱᐊᕐᓂᖅ 3: ᐱᓕᕆᖃᑎᒌᑦ ᐃᑲᔪᖅᑐᑦᑎᐊᕐᓂᐊᖅᐳᑦ ᐊᒃᑐᐃᓯᒪᔪᓂᒃ ᒪᒃᑯᒃᑐᑦ ᐃᓅᓯᖏᓐᓂᒃ ᐊᒻᒪᓗ ᐊᑲᐅᙱᑦᑐᓂᒃ ᐃᒃᐱᖕᓂᐊᓂᖏᓐᓂᒃ 

ᑐᕌᒐᑦ ᐱᓕᕆᔾᔪᑕᐅᓂᐊᖅᑐᑦ ᐸᕐᓇᐅᑏᑦ 
ᐱᓕᕆᐊᖑᔪᑦ  

ᒫᓐᓇ ᖃᓄᐃᓐᓂᖓ ᑮᓇᐅᔭᑦ ᐊᕐᕌᒍᖓ 2011/12 ᑮᓇᐅᔭᑦ ᐊᕐᕌᒍᖓ 2012/13 ᑮᓇᐅᔭᑦ ᐊᕐᕌᒍᖓ 2013/14 

3.1 ᐊᖏᒡᓕᒋᐊᕐᓗᒋᑦ 

ᐱᓕᒻᒪᒃᐸᓪᓕᐊᓂᖅ, ᐋᖅᑭᒋᐊᕈᑎᒃᓴᑦ, 

ᐸᕐᓇᒍᑕᐅᔪᑦ ᐊᒃᑐᐃᓂᖃᖅᑐᑦ 

ᐃᓅᓯᕐᒧᑦ ᒪᒃᑯᒃᑐᑦ 

ᐱᑦᑕᐃᓕᒪᔪᓐᓇᕐᓂᖏᓐᓄᑦ ᐊᒻᒪᓗ 

ᑲᒪᒋᑦᑎᐊᕈᓐᓇᕐᓂᕐᒧᑦ  

ᐃᒻᒥᓃᖅᑕᐃᓕᒪᓂᒥᑦ 

ᒪᒃᑯᒃᑐᑦ ᑐᕌᒐᖃᑦᑎᐊᕋᓗᐊᕐᒪᖔᑕ 

ᐋᖅᑭᒃᓱᖅᐸᓪᓕᐊᔪᒧᑦ ᖃᐅᔨᓴᕐᓂᒥᒃ ᑲᔪᓯᔪᒥᒃ 

ᐱᔾᔪᑎᖃᖅᖢᑎᒃ ᓄᖅᑲᖅᑎᑦᑎᓯᒪᓇᓱᖕᓂᕐᒥᒃ 

ᐃᒻᒥᓃᕐᓂᕐᒥᒃ, ᑲᒪᒋᔭᖃᕐᓂᕐᒥᒃ ᐊᒻᒪ 

ᑭᖑᕐᖓᒍᑦ ᑲᒪᒋᔭᖃᕐᓂᕐᒥᒃ ᓄᓇᕗᒻᒥᑦ 

ᑖᓐᓇ ᐱᓕᕆᐊᖑᔪᖅ ᑲᑐᔾᔨᖃᑎᖃᖅᖢᑎᒃ ᐊᓯᖏᓐᓂᒃ ᓄᓇᕘᒥᑦ ᐃᒻᒥᓃᖅᑕᐃᓕᒪᓂᕐᒧᑦ ᐱᓕᕆᖃᑕᐅᔪᓂᒃ.  ᑐᑭᓯᒋᐊᕈᑎᑦ ᑲᑎᖅᓱᖅᑕᐅᔪᑦ ᑲᑐᔾᔨᖃᑎᒋᔭᓗᒃᑖᑦᑎᓐᓂ ᐊᒻᒪᓗ ᐊᑐᐃᓐᓇᐅᓕᕐᓂᕐᐊᖅᖢᑎᒃ ᖃᓄᐃᑉᐸᓪᓕᐊᓂᖏᑦ ᐅᓂᒃᑳᑦ 

ᑭᒃᑯᑐᐃᓐᓇᕐᓄᑦ ᓴᖅᑭᑕᐅᒃᐸᑕ.  

3.2 ᐱᒋᐊᖅᑎᑦᑎᓗᑎᒃ ᐱᓕᕆᐊᒃᓴᒥᒃ 

ᑐᕌᒐᖃᖅᑐᒥᒃ ᑭᒃᑯᑐᐃᓐᓇᕐᓄᑦ 

ᒪᒃᑯᒃᑐᓄᑦ, ᐊᒪᓗ ᒪᒃᑯᒃᑐᓄᑦ 

ᐃᒻᒥᓃᑐᐃᓐᓇᕆᐊᖃᖅᑐᓄᑦ, ᓲᕐᓗ 

ᐃᓱᒪᒃᑯᑦ ᐋᓐᓂᐊᕈᑎᓕᖕᓄᑦ 

ᐃᓅᓕᖅᓯᔪᓐᓇᕐᓂᕐᒥᒃ (MHFA) 

ᒪᒃᑯᒃᑐᓄᑦ; ᑐᓂᓯᒐᔪᒡᓗᑎᒃ 

ᓴᙱᓂᕐᒥᒃ ᑐᙵᕕᓕᖕᓂᒃ 

ᐱᓕᕆᐊᒃᓴᓂᒃ ᒪᒃᑯᒃᑐᓄᑦ ᑕᒪᐃᓐᓂ 

ᓄᓇᓕᖕᓂᑦ  

ᐋᖅᑮᓗᑎᒃ ᐊᒻᒪᓗ ᐋᖅᑭᒃᓱᐃᓗᑎᒃ 

ᐃᓕᖅᑯᓯᑎᒍᖓᔪᒥᒃ ᒪᒃᑯᒃᑐᓄᑦ ᑐᕌᖓᔪᓄᑦ 

ᐱᓕᕆᐊᒃᓴᓂᒃ ᖃᐅᔨᒪᓂᖅᑖᕈᑎᒃᓴᓂᒃ 

ᐊᔪᕈᓐᓃᖅᐹᓪᓕᕈᑎᒃᓴᓂᒡᓗ 

ᐱᓕᕆᔨᒻᒪᕆᖕᓄᑦ ᓲᕐᓗ ᐃᓕᓴᐃᔨᒃᓴᓂᒃ, 

ᐋᓐᓂᐊᖃᖕᓇᙱᑦᑐᓕᕆᔨᓂᒃ ᐊᒻᒪᓗ 

ᐊᓯᖏᑦ ᑎᒍᒥᐊᖅᑎᐅᖃᑕᐅᔪᑦ ᓲᕐᓗ 

ᐊᖓᔪᖅᑳᕆᔭᐅᔪᑦ ᐊᒻᒪᓗ ᓄᓇᓕᖕᓂ 

ᐃᓚᒋᔭᐅᔪᑦ ᐃᓱᒪᓕᕆᓂᕐᒧᑦ ᒪᒃᑯᒃᑐᓄᑦ 

ᑐᕌᖓᔪᓂᒃ, ᐃᓕᓴᕐᓯᔪᓐᓇᕐᓂᒃ 

ᓇᓗᓇᕈᓐᓃᖅᑐᓂᒃ ᐊᒻᒪᓗ 

ᖃᐅᔨᔾᔪᑕᐅᔪᓐᓇᖅᑐᓂᒃ ᓴᐳᒻᒥᔪᓐᓇᕐᓗᑎᒃ 

ᐊᒃᓱᕈᕐᓇᖅᑐᒃᑰᖅᑐᒥᒃ ᐊᒻᒪᓗ ᖃᓄᖅ 

ᐃᑲᔪᖅᑕᐅᔪᓐᓇᕐᒪᑦ ᐱᓕᕆᔨᒻᒪᕆᖕᒧᑦ.  

ᑖᓐᓇ ᐱᓕᕆᐊᖑᔪᖅ ᑲᑐᔾᔨᖃᑎᖃᖅᖢᑎᒃ ᐊᓯᖏᓐᓂᒃ ᓄᓇᕘᒥᑦ ᐃᒻᒥᓃᖅᑕᐃᓕᒪᓂᕐᒧᑦ ᐱᓕᕆᖃᑕᐅᔪᓂᒃ.  ᑐᑭᓯᒋᐊᕈᑎᑦ ᑲᑎᖅᓱᖅᑕᐅᔪᑦ ᑲᑐᔾᔨᖃᑎᒋᔭᓗᒃᑖᑦᑎᓐᓂ ᐊᒻᒪᓗ ᐊᑐᐃᓐᓇᐅᓕᕐᓂᕐᐊᖅᖢᑎᒃ ᖃᓄᐃᑉᐸᓪᓕᐊᓂᖏᑦ ᐅᓂᒃᑳᑦ 

ᑭᒃᑯᑐᐃᓐᓇᕐᓄᑦ ᓴᖅᑭᑕᐅᒃᐸᑕ. 

ᑐᑭᓯᐅᒪᑎᑦᑎᓗᓂ ᓄᑕᖅᑲᓄᑦ 

ᖁᓄᔪᕐᓂᐊᕐᓂᖅ ᐱᔾᔪᑕᐅᔪᓐᓇᕐᒪᑦ 

ᓯᕗᓂᑦᑎᓐᓂᒃ ᐃᒻᒥᓃᕐᓂᕐᒧᑦ, ᐊᒻᒪᓗ ᖃᓄᖅ 

ᑭᐱᔪᓐᓇᕐᒪᖔᑦ ᑕᒪᓐᓇ ᐱᓂᕐᓗᖃᑦᑕᕐᓂᖅ 

3.3 ᑲᑐᔾᔨᖃᑎᒌᖕᓂᒃᑯᑦ 

ᐃᒻᒥᓃᖅᑕᐃᓕᒪᓂᖅ 

ᐅᖃᐅᓯᐅᔪᓐᓇᖅᓯᓗᓂ 

ᐃᓕᓐᓂᐊᕐᕕᖕᒥ 

ᐃᓕᓐᓂᐊᖅᑕᐅᔪᒃᓴᓂᑦ. 

ᑲᑎᒪᔨᕋᓛᑦ ᐱᓕᕆᖃᑎᒌᑦ 

ᐊᐅᓚᑦᑎᓂᐊᖅᑐᑦ ᐱᒋᐊᖅᑎᑕᐅᔪᒥᒃ 

ᓄᓇᕘᒥᑦ ᐃᒻᒥᓃᖅᑕᐅᓕᒪᓂᕐᒧᑦ 

ᑲᑐᔾᔨᖃᑎᒌᓕᒫᓄᑦ ᐊᒻᒪᓗ ᓄᑖᑎᒍᑦ 

ᐃᓕᓐᓂᐊᒐᒃᓴᑎᒍᑦ ᐱᕚᓪᓕᖅᑎᑦᑎᓂᕐᒥᒃ, 

ᐱᓗᐊᖅᑐᒥᒃ ᐃᓕᓐᓂᐊᕈᑎᓖᑦ 7-ᒥᑦ 12-ᒧᑦ. 

ᑖᓐᓇ ᐱᓕᕆᐊᖑᔪᖅ ᑲᑐᔾᔨᖃᑎᖃᖅᖢᑎᒃ ᐊᓯᖏᓐᓂᒃ ᓄᓇᕘᒥᑦ ᐃᒻᒥᓃᖅᑕᐃᓕᒪᓂᕐᒧᑦ ᐱᓕᕆᖃᑕᐅᔪᓂᒃ.  ᑐᑭᓯᒋᐊᕈᑎᑦ ᑲᑎᖅᓱᖅᑕᐅᔪᑦ ᑲᑐᔾᔨᖃᑎᒋᔭᓗᒃᑖᑦᑎᓐᓂ ᐊᒻᒪᓗ ᐊᑐᐃᓐᓇᐅᓕᕐᓂᕐᐊᖅᖢᑎᒃ ᖃᓄᐃᑉᐸᓪᓕᐊᓂᖏᑦ ᐅᓂᒃᑳᑦ 

ᑭᒃᑯᑐᐃᓐᓇᕐᓄᑦ ᓴᖅᑭᑕᐅᒃᐸᑕ. 

3.4 ᑲᓇᑕᓕᒫᒥᑦ ᓄᓇᖃᖅᑳᖅᓯᒪᔪᓂ 

ᒪᒃᑯᒃᑐᓂ ᐃᒻᒥᓃᖅᑕᐃᓕᓂᕐᒧᑦ 

ᓴᐳᔾᔨᔪᑎᒃᓴᓄᑦ ᐱᔭᒃᓴᒥ (NAYSPS) 

ᑮᓇᐅᔭᖁᑎᖏᑦ 

ᐊᑐᖅᑕᐅᑦᑎᐊᕋᓗᐊᕐᒪᖔᑕ 

ᐱᒋᐊᖅᑎᑦᑎᔾᔪᑎᒋᔭᖏᓐᓄᑦ 

ᓄᓇᕘᒥᑦ ᐃᒻᒥᓃᖅᑕᐃᓕᒪᓂᕐᒧᑦ 

ᓴᐳᔾᔨᓂᕐᒥᒃ ᐱᓕᕆᔾᔪᑕᐅᔪᓂᒃ. 

ᐊᐅᓚᑦᑎᖃᑎᖃᕐᓗᓂ NAYSPS-ᑯᓐᓂᑦ 

ᑮᓇᐅᔭᓂᒃ ᓄᓇᓕᖕᓄᑦ ᐃᓄᐃᑦ ᒪᒃᑯᒃᑐᑦ 

ᐃᒻᒥᓃᖅᑕᐃᓕᒪᓂᕐᒧᑦ ᓴᐳᑎᓇᓱᐊᕐᓗᒋᑦ 

ᐱᓕᕆᐊᑎᒍᑦ. 

ᑖᓐᓇ ᐱᓕᕆᐊᖑᔪᖅ ᑲᑐᔾᔨᖃᑎᖃᖅᖢᑎᒃ ᐊᓯᖏᓐᓂᒃ ᓄᓇᕘᒥᑦ ᐃᒻᒥᓃᖅᑕᐃᓕᒪᓂᕐᒧᑦ ᐱᓕᕆᖃᑕᐅᔪᓂᒃ.  ᑐᑭᓯᒋᐊᕈᑎᑦ ᑲᑎᖅᓱᖅᑕᐅᔪᑦ ᑲᑐᔾᔨᖃᑎᒋᔭᓗᒃᑖᑦᑎᓐᓂ ᐊᒻᒪᓗ ᐊᑐᐃᓐᓇᐅᓕᕐᓂᕐᐊᖅᖢᑎᒃ ᖃᓄᐃᑉᐸᓪᓕᐊᓂᖏᑦ ᐅᓂᒃᑳᑦ 

ᑭᒃᑯᑐᐃᓐᓇᕐᓄᑦ ᓴᖅᑭᑕᐅᒃᐸᑕ. 

3.5 ᐃᓕᓐᓂᐊᒐᒃᓴᖃᖅᑎᑦᑎᓗᓂ 

ᒪᒃᑯᒃᑐᓂᒃ ᐊᔪᙱᓕᖅᐹᓪᓕᖁᓪᓗᒋᑦ, 

ᓂᙵᐅᒪᓂᕐᒥᒃ ᖃᓄᖅᑑᕐᓂᕐᒧᑦ, 

ᐃᓅᓯᖃᑦᑎᐊᕐᓂᕐᒧᑦ, 

ᐃᒻᒥᓖᖅᑕᐃᓕᒪᓂᕐᒧᑦ ᐊᒻᒪᓗ 

ᖃᐅᔨᓴᕐᓗᓂ ᐱᐅᓛᖑᔪᒥᒃ ᐊᔪᕈᓐᓃᖅᓴᓗᓂ 

ᐃᓕᓐᓂᐊᕈᑎᒃᓴᓂᒃ ᒪᒃᑯᒃᑐᓄᑦ ᐊᒻᒪᓗ 

ᐋᖅᑭᒃᓱᕐᓗᒋᑦ ᐱᔭᕐᓂᖅᑐᒃᑯᑦ ᖃᕋᓴᐅᔭᒃᑯᑦ 

ᐱᔭᒃᓴᐅᓗᑎᒃ 

ᑖᓐᓇ ᐱᓕᕆᐊᖑᔪᖅ ᑲᑐᔾᔨᖃᑎᖃᖅᖢᑎᒃ ᐊᓯᖏᓐᓂᒃ ᓄᓇᕘᒥᑦ ᐃᒻᒥᓃᖅᑕᐃᓕᒪᓂᕐᒧᑦ ᐱᓕᕆᖃᑕᐅᔪᓂᒃ.  ᑐᑭᓯᒋᐊᕈᑎᑦ ᑲᑎᖅᓱᖅᑕᐅᔪᑦ ᑲᑐᔾᔨᖃᑎᒋᔭᓗᒃᑖᑦᑎᓐᓂ ᐊᒻᒪᓗ ᐊᑐᐃᓐᓇᐅᓕᕐᓂᕐᐊᖅᖢᑎᒃ ᖃᓄᐃᑉᐸᓪᓕᐊᓂᖏᑦ ᐅᓂᒃᑳᑦ 

ᑭᒃᑯᑐᐃᓐᓇᕐᓄᑦ ᓴᖅᑭᑕᐅᒃᐸᑕ. 

ᖃᓄᐃᙱᑦᑎᐊᕐᓂᕐᒧᑦ. ᐱᓕᕆᖃᑎᑖᕐᓗᓂ ᐊᑐᕈᓐᓇᖅᑐᓂᒃ 

ᐃᓕᓐᓂᐊᖅᑎᑦᑎᔨᐅᓇᔭᖅᑐᓂᒃ 

ᐃᓕᓐᓂᐊᖅᑎᑦᑎᔪᒃᓴᓂᒃ ᐃᓕᓐᓂᐊᕈᑎᓂᒃ 

3.6 ᐅᓄᖅᓯᒋᐊᕐᓗᒋᑦ ᐊᒻᒪᓗ 

ᐃᑲᔪᖅᑐᕐᓗᒋᑦ ᖃᓄᐃᙱᑦᑎᐊᕐᓂᕐᒧᑦ 

ᐱᓕᕆᐊᖏᑦ ᒪᒃᑯᒃᑐᓄᑦ ᓄᓇᓕᖕᓂᑦ. 

ᖃᐅᔨᓴᕐᓗᑎᒃ ᐃᖅᑲᓇᐃᔭᕐᕕᐅᑉ 

ᖃᓄᐃᓕᖓᓂᖓᓂᒃ ᒪᒃᑯᒃᑐᒃᑯᕕᐅᔪᓕᒫᓂᒃ 

ᓄᓇᕘᒥᑦ ᐊᑐᕐᓗᑎᒃ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᑦ ᖃᐅᔨᓴᕈᓯᖏᓐᓂᒃ 

ᐆᒃᑑᑎᖃᕐᓗᑎᒃ 

ᑖᓐᓇ ᐱᓕᕆᐊᖑᔪᖅ ᑲᑐᔾᔨᖃᑎᖃᖅᖢᑎᒃ ᐊᓯᖏᓐᓂᒃ ᓄᓇᕘᒥᑦ ᐃᒻᒥᓃᖅᑕᐃᓕᒪᓂᕐᒧᑦ ᐱᓕᕆᖃᑕᐅᔪᓂᒃ.  ᑐᑭᓯᒋᐊᕈᑎᑦ ᑲᑎᖅᓱᖅᑕᐅᔪᑦ ᑲᑐᔾᔨᖃᑎᒋᔭᓗᒃᑖᑦᑎᓐᓂ ᐊᒻᒪᓗ ᐊᑐᐃᓐᓇᐅᓕᕐᓂᕐᐊᖅᖢᑎᒃ ᖃᓄᐃᑉᐸᓪᓕᐊᓂᖏᑦ ᐅᓂᒃᑳᑦ 

ᑭᒃᑯᑐᐃᓐᓇᕐᓄᑦ ᓴᖅᑭᑕᐅᒃᐸᑕ. 

ᐱᐅᓛᖑᔪᓂᒃ ᐊᑐᖅᑕᐅᖃᑦᑕᖅᑐᓂᒃ 

ᓄᓇᓕᖕᓄᐊᖅᓯᓗᑎᒃ 

ᑖᓐᓇ ᐱᓕᕆᐊᖑᔪᖅ ᑲᑐᔾᔨᖃᑎᖃᖅᖢᑎᒃ ᐊᓯᖏᓐᓂᒃ ᓄᓇᕘᒥᑦ ᐃᒻᒥᓃᖅᑕᐃᓕᒪᓂᕐᒧᑦ ᐱᓕᕆᖃᑕᐅᔪᓂᒃ.  ᑐᑭᓯᒋᐊᕈᑎᑦ ᑲᑎᖅᓱᖅᑕᐅᔪᑦ ᑲᑐᔾᔨᖃᑎᒋᔭᓗᒃᑖᑦᑎᓐᓂ 

ᐊᒻᒪᓗ ᐊᑐᐃᓐᓇᐅᓕᕐᓂᕐᐊᖅᖢᑎᒃ ᖃᓄᐃᑉᐸᓪᓕᐊᓂᖏᑦ ᐅᓂᒃᑳᑦ ᑭᒃᑯᑐᐃᓐᓇᕐᓄᑦ ᓴᖅᑭᑕᐅᒃᐸᑕ. 

ᓄᓇᓕᖕᓂ ᐃᓱᒪᓕᕆᔩᑦ ᐱᓕᕆᐊᒃᓴᖏᓐᓄᑦ/ᐸᕐᓇᐅᑏᑦ ᖃᐅᔨᒪᔾᔪᑎ 

ᐋᖅᑭᒃᓱᖅᑕᐅᕙᓪᓕᐊᔪᖅ ᐃᓕᓴᖅᓯᖁᓪᓗᒋᑦ ᐱᐅᓛᖑᔪᓂᒃ 

ᐊᑐᖅᑕᐅᖃᑦᑕᖅᑐᓂᒃ ᓄᓇᕘᒥᑦ ᓄᓇᓕᖕᓂᑦ, ᖃᐅᔨᒪᓂᑎᒃ 

ᐃᓕᓂᓐᓂᐊᖅᑎᔾᔪᑎᒋᓗᓂᔾᔪᒃ ᓄᓇᓕᖕᓄᑦ ᐱᓕᕆᖃᑎᒌᓄᑦ ᖃᓄᖅ 

ᐊᑐᓕᖅᑎᑦᑎᔪᓐᓇᕆᐊᒃᓴᒥᒃ ᐱᒻᒪᕆᐅᔪᓂᒃ ᐱᓕᕆᐊᓂᒃ ᐊᒻᒪᓗ 

ᐱᕙᓪᓕᐊᔪᓂᒃ.  ᑭᙵᕐᒥᐅᑦ ᐃᓕᓐᓂᐊᖅᑎᑦᑎᖃᑦᑕᕐᓂᒋᔭᖓ 

ᐃᓕᓴᕆᔭᐅᓯᒪᔪᖅ ᑲᓇᑕᓕᒫᒥᑦ ᐊᑐᖅᑕᐅᖃᑦᑕᖅᑐᓂᒃ 

ᐱᐅᓛᖑᓂᖓᓂᒃ.  ᐃᑲᔪᖅᑐᐃᓪᓗᑕ ᐊᔾᔨᐸᓗᐊᓂᒃ ᓄᓇᓕᖕᓂ 

ᓴᖅᑭᑦᑎᓪᓗᑕ. 

ᓴᖅᑭᑦᑎᓗᑕ ᐸᕐᓇᐅᑎᓂᒃ ᐃᓚᒋᐊᕈᑎᓂᒃ 

ᓴᖅᑭᑕᒃᓴᓂᒃ ᒪᒃᑯᒃᑐᒃᑯᕕᖕᓂᒃ ᑕᒪᐃᓐᓂ 

ᓄᓇᓕᖕᓂᑦ. 

ᑖᓐᓇ ᐱᓕᕆᐊᖑᔪᖅ ᑲᑐᔾᔨᖃᑎᖃᖅᖢᑎᒃ ᐊᓯᖏᓐᓂᒃ ᓄᓇᕘᒥᑦ ᐃᒻᒥᓃᖅᑕᐃᓕᒪᓂᕐᒧᑦ ᐱᓕᕆᖃᑕᐅᔪᓂᒃ.  ᑐᑭᓯᒋᐊᕈᑎᑦ ᑲᑎᖅᓱᖅᑕᐅᔪᑦ ᑲᑐᔾᔨᖃᑎᒋᔭᓗᒃᑖᑦᑎᓐᓂ 

ᐊᒻᒪᓗ ᐊᑐᐃᓐᓇᐅᓕᕐᓂᕐᐊᖅᖢᑎᒃ ᖃᓄᐃᑉᐸᓪᓕᐊᓂᖏᑦ ᐅᓂᒃᑳᑦ ᑭᒃᑯᑐᐃᓐᓇᕐᓄᑦ ᓴᖅᑭᑕᐅᒃᐸᑕ. 

ᑎᑎᕋᖅᑕᐅᒋᐊᕐᖓᖅᑐᖅ ᐃᓱᒪᓕᕆᔩᑦ ᐊᒻᒪᓗ ᐊᔪᓕᕈᑎᖃᖅᑐᑦ 

ᐊᑐᖅᑐᒃᓴᑦ ᐱᓕᕆᐊᒃᓴᓄᑦ ᓂᕆᐅᓕᕈᑕᐅᔪᓐᓇᕐᒪᑦ 

ᐃᑲᔪᖅᑑᑎᑦ/ᑕᐃᒪᐃᑎᑦᑎᑦᑕᐃᓕᒪᓂᖅ ᓲᕐᓗ ᒪᒃᑯᒃᑐᒃᑯᕖᑦ 

ᓴᖅᑭᑕᐅᓗᑎᒃ ᑲᑐᔾᔨᖃᑎᒌᖕᓂᒃᑯᑦ ᓄᓇᓕᖕᓂ ᐊᒻᒪᓗ ᐊᓯᖏᓐᓂᒃ 

ᑎᒍᒥᐊᖅᑎᐅᔪᓂᒃ. 

3.7 ᓴᖅᑭᑦᑎᓗᓂ ᐃᑲᔪᖅᑐᐃᓗᓂᓗ 

ᐅᑲᐅᔾᔨᒋᐊᕐᓂᕐᒧᑦ ᑲᑎᒪᓂᐅᔪᓂᒃ 

ᐱᒋᐊᕈᑎᓄᑦ ᓄᓇᓕᖕᓂᑦ 

ᖃᐅᔨᓴᕐᓗᑎᒃ ᐃᖅᑲᓇᐃᔭᕐᕕᐅᑉ 

ᖃᓄᐃᓕᖓᓂᖓᓂᒃ ᐱᐅᓛᖑᔪᓂᒃ 

ᐊᑐᖅᑕᐅᖃᑦᑕᖅᑐᓂᒃ ᑲᓇᑕᒥᑦ ᐊᒻᒪᓗ 

ᐊᓯᖏᓐᓂᒃ ᑭᒡᒐᖅᑐᐃᕕᐅᔪᓂᒃ ᐊᒻᒪᓗ 

ᐱᑕᖄᓂᒃᑐᓂᒃ ᐱᒋᐊᕈᑎᒃᓂᒃ ᓄᓇᕗᒻᒥᑦ; 

ᓴᖅᑭᑦᑎᓗᓂ ᐱᓕᒻᒪᒃᓴᐅᑎᓂᒃ 

ᐅᖃᓕᒫᒐᕐᓂᒃ ᑲᑐᔾᔨᖃᑎᖃᕐᓗᓂ 

ᕼᐋᒻᒪᓚᓂᒃ ᐊᒻᒪᓗ ᒪᒃᑯᒃᑐᒃᑯᕕᖕᓂᒃ 

ᐸᐃᑉᐹᖅᑖᕐᓇᖅᑐᓂᒃ ᐱᓕᒻᒪᒃᓴᐅᑎᓂᒃ. 

ᑖᓐᓇ ᐱᓕᕆᐊᖑᔪᖅ ᑲᑐᔾᔨᖃᑎᖃᖅᖢᑎᒃ ᐊᓯᖏᓐᓂᒃ ᓄᓇᕘᒥᑦ ᐃᒻᒥᓃᖅᑕᐃᓕᒪᓂᕐᒧᑦ ᐱᓕᕆᖃᑕᐅᔪᓂᒃ.  ᑐᑭᓯᒋᐊᕈᑎᑦ ᑲᑎᖅᓱᖅᑕᐅᔪᑦ ᑲᑐᔾᔨᖃᑎᒋᔭᓗᒃᑖᑦᑎᓐᓂ 

ᐊᒻᒪᓗ ᐊᑐᐃᓐᓇᐅᓕᕐᓂᕐᐊᖅᖢᑎᒃ ᖃᓄᐃᑉᐸᓪᓕᐊᓂᖏᑦ ᐅᓂᒃᑳᑦ ᑭᒃᑯᑐᐃᓐᓇᕐᓄᑦ ᓴᖅᑭᑕᐅᒃᐸᑕ. 

ᐃᓱᒪᓕᕆᔨᒃᑯᑦ ᑲᓇᑕᒥ ᓯᕗᓕᖅᑎᐅᕗᑦ ᓴᖅᑭᑦᑎᓇᓱᐊᖅᖢᑎᒃ 

ᑲᓇᑕᓕᒫᒥᑦ ᒪᓕᒐᒃᓴᑦ ᐱᓕᒻᒪᒃᓴᖅᑎᑦᑎᓂᕐᒧᑦ ᐃᑲᔪᖅᑎᒌᒡᓗᑎᒃ 

ᐃᖅᑲᓇᐃᔭᕈᓐᓇᖁᓪᓗᒋᑦ, ᐊᒻᒪᓗ ᓴᖅᑭᑦᑎᓗᑎᒃ ᑲᑐᔾᔨᖃᑎᒌᒃᑐᓂᒃ 

ᐊᔪᕐᓇᕐᓂᖅᓴᓂᒃ ᐱᓕᒻᒪᒃᓴᐅᑎᓂᒃ.  ᐋᓐᓂᐊᖃᕐᓇᙱᑦᑐᓕᕆᔩᑦ 

ᖃᐅᔨᓴᖅᑐᑦ ᑖᓐᓇ ᐊᑐᓕᕈᓐᓇᕐᒪᖓᔾᔪᒃ. 

3.8 ᐃᑲᔪᖅᑐᕐᓗᒋᑦ 

ᓴᖅᑭᑕᐅᕙᓪᓕᐊᔪᑦ ᒪᒃᑯᒃᑐᓄᑦ 

ᐅᖃᖃᑎᒌᖕᓂᖏᑦ ᓄᓇᓕᖕᓂᑦ 

ᐊᒻᒪᓗ ᓄᓇᓖᑦ ᐊᕕᒃᑐᖅᓯᒪᓂᐅᔪᓂᒃ. 

ᐃᑲᔪᖅᑐᕐᓗᒋᑦ ᓴᖅᑭᑦᑎᓂᖓ ᓈᒪᔪᒥᒃ 

ᒪᒃᑯᒃᑐᓄᑦ ᐅᖃᖃᑎᒌᖕᓂᖅ ᓄᓇᓕᖕᓂᑦ 

ᓄᓇᓖᑦ ᐊᕕᒃᑐᖅᓯᒪᓂᖏᓐᓄᑦ. ᑖᓐᓇ ᐱᓕᕆᐊᖑᔪᖅ ᑲᑐᔾᔨᖃᑎᖃᖅᖢᑎᒃ ᐊᓯᖏᓐᓂᒃ ᓄᓇᕘᒥᑦ ᐃᒻᒥᓃᖅᑕᐃᓕᒪᓂᕐᒧᑦ ᐱᓕᕆᖃᑕᐅᔪᓂᒃ.  ᑐᑭᓯᒋᐊᕈᑎᑦ ᑲᑎᖅᓱᖅᑕᐅᔪᑦ ᑲᑐᔾᔨᖃᑎᒋᔭᓗᒃᑖᑦᑎᓐᓂ ᐊᒻᒪᓗ ᐊᑐᐃᓐᓇᐅᓕᕐᓂᕐᐊᖅᖢᑎᒃ ᖃᓄᐃᑉᐸᓪᓕᐊᓂᖏᑦ ᐅᓂᒃᑳᑦ 

ᑭᒃᑯᑐᐃᓐᓇᕐᓄᑦ ᓴᖅᑭᑕᐅᒃᐸᑕ. ᐊᔪᖏᓐᓂᕐᒥᒃ ᐱᓕᒻᒪᒃᓴᑎᑦᑎᓗᓂ ᐊᒻᒪᓗ 

ᑲᔪᓯᓗᑎᒃ ᐃᑲᔪᖅᑐᕐᓗᓂᔾᔪᒃ ᒪᒃᑯᒃᑐᓄᑦ 

ᖃᓄᐃᓕᐅᕐᕕᓕᒫᑦ. 

3.9 ᓴᖅᑮᓗᓂ ᑕᖅᑲᐅᖓ 

ᓯᐊᒻᒪᒃᑎᕆᓗᑎᒃ ᑐᕌᖓᔪᓄᑦ 

ᒪᒃᑯᒃᑐᓄᑦ ᐊᑲᐅᙱᓕᐅᕈᑎᑦ 

ᐃᓕᓴᕆᔭᐅᓯᒪᔪᑦ ᐊᒃᑑᑎᖃᑦᑕᖅᑐᑦ 

ᐊᒥᓲᓂᖏᓐᓂᒃ ᐃᒻᒥᓃᖃᑦᑕᖅᑐᑦ. 

ᓴᖅᑮᓗᓂ ᓱᓕᔪᓐᓇᐅᑎᓂᒃ ᑐᙵᕕᖃᖅᑐᓂᒃ 

ᐅᔾᔨᕈᓱᖕᓂᕐᒥᒃ ᓯᐊᒻᒪᒃᑎᕆᓗᑎᒃ 

ᐱᓕᕆᐊᖃᕈᓐᓇᕐᓗᑎᒃ 

ᓱᕋᐃᑦᑕᐃᓕᒪᓂᖅᓴᒥᒃ ᐃᓅᓯᖃᕈᓐᓇᕐᓂᕐᒥᒃ 

ᐊᒻᒪᓗ ᐱᔾᔪᑎᖏᑦ ᐃᓕᓴᕆᔭᐅᓯᒪᔪᑦ 

ᖃᐅᔨᓴᕐᓂᐅᔪᒥᒃ, ᓴᖅᑭᑎᑕᐅᓯᒪᔪᖅ 5.1-ᒥᑦ, 

ᐃᓚᐅᓪᓗᓂ ᐊᓂᒍᐃᔪᓐᓇᕐᓂᖅ 

ᐱᓂᕐᓗᒃᑕᐅᓯᒪᓂᕐᒧᑦ ᖁᓄᔪᕐᓂᐊᕐᓂᕐᒥᑦ 

ᐊᒻᒪᓗ ᑎᒥᒧᑦ ᐋᓐᓂᖅᓱᖅᑕᐅᓂᕐᒥᒃ. 

ᑖᓐᓇ ᐱᓕᕆᐊᖑᔪᖅ ᑲᑐᔾᔨᖃᑎᖃᖅᖢᑎᒃ ᐊᓯᖏᓐᓂᒃ ᓄᓇᕘᒥᑦ ᐃᒻᒥᓃᖅᑕᐃᓕᒪᓂᕐᒧᑦ ᐱᓕᕆᖃᑕᐅᔪᓂᒃ.  ᑐᑭᓯᒋᐊᕈᑎᑦ ᑲᑎᖅᓱᖅᑕᐅᔪᑦ ᑲᑐᔾᔨᖃᑎᒋᔭᓗᒃᑖᑦᑎᓐᓂ ᐊᒻᒪᓗ ᐊᑐᐃᓐᓇᐅᓕᕐᓂᕐᐊᖅᖢᑎᒃ ᖃᓄᐃᑉᐸᓪᓕᐊᓂᖏᑦ ᐅᓂᒃᑳᑦ 

ᑭᒃᑯᑐᐃᓐᓇᕐᓄᑦ ᓴᖅᑭᑕᐅᒃᐸᑕ. 

ᐱᓇᓱᐊᕐᓂᖅ 4: ᓄᓇᕘ ᒐᕙᒪᒃᑯᖏᑦ ᑲᔪᓯᓗᑎᒃ ᐱᓕᒻᒪᒃᓴᑎᑦᑎᓂᐊᖅᑐᑦ ᓴᐳᔾᔨᓂᕐᒥᒃ ᐃᒻᒥᓃᕐᓂᕐᒥᑦ ᒪᓕᒐᒃᓴᐅᑦᑎᐊᖅᑐᒥᒃ ᓈᒪᔪᒥᒃ 

ᑐᕌᒐᑦ ᐱᓕᕆᔾᔪᑕᐅᓂᐊᖅᑐᑦ ᐸᕐᓇᐅᑏᑦ 
ᐱᓕᕆᐊᖑᔪᑦ  

ᒫᓐᓇ ᖃᓄᐃᓐᓂᖓ ᑮᓇᐅᔭᑦ ᐊᕐᕌᒍᖓ 2011/12 ᑮᓇᐅᔭᑦ ᐊᕐᕌᒍᖓ 2012/13 ᑮᓇᐅᔭᑦ ᐊᕐᕌᒍᖓ 2013/14 

4.1 ᐃᓕᓐᓂᐊᖅᑎᑦᑎᓗᑎᒃ 

ᐅᖃᖃᑎᒌᒡᓗᒃ!/ᐅᖃᓪᓚᐅᓯᕆᒍᒃ! ᓄᓇᕘᒧᑦ 

ᑐᕌᖓᔪᖅ ᐊᑐᓕᖅᑎᑕᐅᓯᒪᔪᑦ 

ᐃᒻᒥᓃᖅᑎᑦᑎᑦᑕᐃᓕᒪᓂᕐᒧᑦ ᐊᔪᕈᓐᓃᕈᑎᓂᑦ 

ᐱᓕᒻᒪᖅᓴᐃᓂᖅ, ᐃᓚᐅᔪᒪᔪᓕᒫᓄᑦ 

ᓄᓇᕘᒥᐅᓄᑦ. 

ᑲᒪᒋᓗᒋᑦ ᐊᒻᒪᓗ ᐃᑲᔪᖅᑐᕐᓗᒋᑦ ᐊᑭᓕᖅᓱᖅᑕᐅᓇᑎᒃ 

ᐱᓕᕆᔪᑦ ᐅᖃᖃᑎᒌᒡᓗᒃ! ᐅᖃᓪᓚᐅᓯᕆᒍᒃ! ᐱᓕᒻᒪᒃᓴᑎᑦᑎᔩᑦ 

ᐊᑎᓕᐅᖅᓯᒪᓕᕐᓂᐊᖅᑐᑦ. 

ᐃᓅᓇᓱᐊᕐᓂᕐᒥᒃ ᓂᕈᐊᖅᑕᐅᓚᐅᖅᑐᑦ ᑳᓐᑐᕌᒃᑖᖅᖢᑎᒃ 

ᐊᑐᓕᖅᑎᑦᑎᖁᓪᓗᒋᑦ ᐊᑐᓕᖅᑎᑕᐅᓯᒪᔪᑦ 

ᐃᒻᒥᓃᖅᑎᑦᑎᑦᑕᐃᓕᒪᓂᕐᒧᑦ ᐊᔪᕈᓐᓃᕈᑎᓂᑦ 

ᐱᓕᒻᒪᖅᓴᐃᓂᖅ ᓄᓇᕘᒥᑦ. ᑖᓐᓇ ᐊᑐᓕᖁᔭᐅᔪᖅ 

ᐃᔾᔪᐊᒐᒃᓴᖅ ᐃᓚᓕᐅᔾᔨᓯᒪᔪᖅ ᓄᓇᕘᒥᑦ ᑐᓴᐅᑏᑦ-

ᑕᐅᑑᑏᑦ ᐃᓗᐊᓂ ᐊᒻᒪᓗ ᑐᑭᓕᐅᕆᓯᒪᔪᓂᒃ 

ᐱᑕᖃᕆᓪᓗᓂ. ᐊᑐᓕᖅᑎᑕᐅᓂᐊᖅᑐᑦ ᐆᒃᑑᑎᑦ 

ᖃᐅᔨᓴᕈᑏᑦ ᐅᓂᒃᑳᑦ ᐱᔭᕇᖅᑕᐅᓚᐅᖅᑐᑦ 

ᐊᖓᔪᖅᑲᐅᑎᓂᒃ ᑎᓯᐱᕆ 2011-ᖑᑎᓪᓗᒍ. 

ᐊᑐᓕᖁᔭᐅᔪᖅ ᐊᑐᓕᖅᑎᑕᐅᓯᒪᔪᑦ 

ᐃᒻᒥᓃᖅᑎᑦᑎᑦᑕᐃᓕᒪᓂᕐᒧᑦ ᐊᔪᕈᓐᓃᕈᑎᓂᑦ 

ᐱᓕᒻᒪᖅᓴᐃᓂᖅ ᓄᓇᕘᓕᒫᒥᑦ 

ᐊᑐᓕᖅᑎᑕᐅᓚᐅᖅᑐᖅ. 

 

ᐱᓕᒻᒪᒃᓴᐃᔨᑦ ᐱᓕᒻᒪᒃᓴᖅᑎᑕᐅᓚᐅᖅᒥᔪᑦ 

ᐸᓐᓂᖅᑑᒥᑦ ᒫᔾᔨ 2012-ᖑᑎᓪᓗᒍ. ᓄᑖᓂᒃ 12-ᓂᒃ 

ᐊᑐᓕᖅᑎᑕᐅᓯᒪᔪᑦ ᐃᒻᒥᓃᖅᑎᑦᑎᑦᑕᐃᓕᒪᓂᕐᒧᑦ 

ᐊᔪᕈᓐᓃᕈᑎᓂᑦ ᐱᓕᒻᒪᖅᓴᐃᓂᖅ ᐱᓕᒻᒪᒃᓴᐃᔨᓂᒃ 

ᐸᐃᑉᐹᖅᑖᖅᑐᖃᓚᐅᖅᑐᖅ. 

ᐅᓪᓗᒥᒧᑦ 812-ᓂᒃ ᐱᓕᒻᒪᒃᓴᐃᓯᒪᓕᖅᑐᒍᑦ 

ᐊᑐᓕᖅᑎᑕᐅᓯᒪᔪᑦ 

ᐃᒻᒥᓃᖅᑎᑦᑎᑦᑕᐃᓕᒪᓂᕐᒧᑦ ᐊᔪᕈᓐᓃᕈᑎᓂᑦ 

ᐱᓕᒻᒪᖅᓴᐃᓂᕐᒧᑦ ᓄᓇᕘᒥᑦ. 

 

ᐊᐃᕐᕆᓕ 1, 2013-ᖑᑎᓪᓗᒍ ᓄᓇᕗᑦ 

ᓯᓚᑦᑐᕐᓴᕐᕕᒃᑯᑦ ᑳᓐᑐᕌᒃᑕᐅᓚᐅᖅᑐᑦ 

ᐃᓕᓐᓂᐊᖅᑎᑦᑎᖁᔭᐅᓪᓗᑎᒃ ᐊᑐᓕᖁᔭᐅᔪᒥᒃ 

ᐊᑐᓕᖅᑎᑕᐅᓯᒪᔪᑦ 

ᐃᒻᒥᓃᖅᑎᑦᑎᑦᑕᐃᓕᒪᓂᕐᒧᑦ ᐊᔪᕈᓐᓃᕈᑎᓂᑦ 

ᐱᓕᒻᒪᒃᓴᐃᓗᑎᒃ ᓄᓇᕘᓕᒫᒥᑦ ᐊᒻᒪᓗ 

ᑲᑎᖅᓱᐃᓗᑎᒃ ᐱᓕᒻᒪᒃᓴᐃᔾᔪᑎᑦ ᓈᓴᐅᑎᓂᒃ. 

ᐋᓐᓂᐊᖃᕐᓇᙱᑦᑐᓕᒋᔨᒃᑯᑦ 

ᑲᑐᔾᔨᖃᑎᖃᐃᓐᓇᕐᓂᐊᖅᑐᑦ ᓄᓇᕗᑦ 

ᓯᓚᑦᑐᖅᓴᕐᕕᖕᒥᑦ ᐊᑐᓕᖅᑎᑕᐅᓯᒪᔪᑦ 

ᐃᒻᒥᓃᖅᑎᑦᑎᑦᑕᐃᓕᒪᓂᕐᒧᑦ 

ᐊᔪᕈᓐᓃᕈᑎᓂᑦ ᐱᓕᒻᒪᖅᓴᐃᓂᖅ 

ᓄᓇᕘᓕᒫᒥᑦ 

ᐊᔭᐅᖅᑐᕐᓗᑎᒍᑦ ᐊᑎᓕᐅᖅᓯᒪᔪᑦ ᐱᓕᒻᒪᒃᓴᐃᔩᑦ 

ᑲᒪᔨᙳᖁᓗᒋᑦ ᐱᙳᐊᑦᑎᓄᑦ. 
ᐊᑕᐅᓯᖅ ᐊᑎᓕᐅᖅᓯᒪᔪᖅ ᐱᓕᒻᒪᒃᓴᐃᔨᙳᓚᐅᖅᐳᖅ ᐊᓯᔾᔨᖅᓯᒪᙱᑦᑐᖅ ᖃᓄᐃᓐᓂᖓ 

ᓄᓇᕘᒥᑦ ᓯᓚᑦᑐᖅᓴᕐᕕᒃᑯᑦ ᑮᓇᐅᔭᖃᖅᑎᑕᐅᔪᑦ ᐊᑐᓕᖅᑎᑕᐅᓯᒪᔪᑦ 

ᐃᒻᒥᓃᖅᑎᑦᑎᑦᑕᐃᓕᒪᓂᕐᒧᑦ ᐊᔪᕈᓐᓃᕈᑎᓂᑦ ᐱᓕᒻᒪᒃᓴᐃᓂᕐᒥᒃ ᐊᔪᕈᓐᓃᖅᓴᕈᑎᓄᑦ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᑦᑎᓗᑎᒃ 

ᐅᖃᖃᑎᒌᒡᓗᒃ! ᐅᖃᓪᓚᐅᓯᕆᒍᒃ, ᐃᓚᖃᖅᑐᖅ ᓴᖅᑭᑦᑎᓂᕐᒥᒃ 

ᐊᒻᒪᓗ ᐋᖅᑭᐅᒪᑎᑦᑎᓂᕐᒥᒃ ᖃᕋᓴᐅᔭᒃᑯᑦ ᐱᓕᒻᒪᒃᓴᐃᑎᑦᑎᔩᑦ 

ᐃᓚᐅᔪᓪᓗ ᐊᒥᓲᓂᖏᓐᓂᒃ ᖃᐅᔨᒪᔾᔪᑎᒥᒃ.  

 

ᖃᕋᓴᐅᔭᒃᑯᑦ ᖃᐅᔨᒋᐊᕐᕕᖕᒥᒃ ᓴᖅᑭᑦᑎᓚᐅᖅᑐᑦ ᐊᒻᒪᓗ 

ᓄᑖᙳᕆᐊᖅᖢᒍ. 

ᖃᕋᓴᐅᔭᒃᑯᑦ ᖃᐅᔨᒋᐊᕐᕕᒃ 

ᓄᑕᐅᓯᒋᐊᖅᑕᐅᓯᒪᐃᓐᓇᐅᔭᖅᑐᖅ ᑲᑐᔾᔨᖃᑎᒌᒃᖢᑎᒃ 

ᐃᓅᓇᓱᐊᕐᓂᕐᒥᒃ ᐱᓕᕆᔪᓂᑦ. 

ᐊᐃᕐᕆᓕ 1, 2013-ᒥᑦ ᐱᒋᐊᖅᖢᒍ ᓄᓇᕗᑦ ᓯᓚᑦᑐᖅᓴᕐᕕᖓᑦ ᑳᓐᑐᓛᒃᑕᐅᓚᐅᖅᓯᒪᕗᖅ 

ᐃᓕᓐᓂᐊᖅᑎᑦᑎᖁᔭᐅᓪᓗᑎᒃ ᐊᑐᓕᖅᑎᑕᐅᓯᒪᔪᑦ ᐃᒻᒥᓃᖅᑎᑦᑎᑦᑕᐃᓕᒪᓂᕐᒧᑦ 

ᐊᔪᕈᓐᓃᕈᑎᓂᑦ ᐱᓕᒻᒪᖅᓴᐃᓂᖅ ᐊᑐᐃᓐᓇᐅᓗᓂ ᓄᓇᕘᓕᒫᒥᑦ ᐊᒻᒪᓗ ᑲᑎᖅᓱᐃᓗᑎᒃ 

ᐱᓕᒻᒪᒃᓴᐃᔾᔪᑎᓂᒃ ᓈᓴᐅᑎᓂᒃ. 

ᓯᕗᓪᓕᐅᑎᔭᐅᔪᑦ ᐱᓕᒻᒪᒃᓴᖅᑕᐅᓗᑎᒃ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪᓗ ᐊᓯᖏᑦ 

ᐃᖅᑲᓇᐃᔭᖅᑎᓪᓚᕇᑦ, ᐃᑲᔪᖅᑕᐅᕕᖕᒥ ᐃᖅᑲᓇᐃᔭᖅᑏᑦ, 

ᐱᕋᔭᒃᑕᐃᓕᒪᓂᕐᒧᑦ ᑲᒪᔩᑦ, ᐃᓕᓐᓂᐊᕐᕕᖕᒥᑦ ᐃᖅᑲᓇᐃᔭᑦᑏᑦ 

(ᑐᒃᓯᕋᖅᑕᐅᓯᒪᔪᖅ ᑲᑐᔾᔨᖃᑎᒌᓂᒃ ᐃᓕᓐᓂᐊᖅᑐᓕᕆᔨᓂᒃ 

ᓄᓇᕘᒥᑦ) ᓄᓇᓕᖕᓂᒃ ᐱᓕᕆᖃᑎᒌᑦ ᐃᓄᓕᕆᓂᕐᒥᒃ 

ᐱᔨᑦᑎᕋᓲᑦ ᐊᒻᒪᓗ ᓄᓇᕗᑦ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑏᑦ. 

ᐸᕐᓇᐅᑎᐅᔪᖅ ᐱᔭᕇᓚᐅᖅᑐᖅ. 

ᒪᓕᒐᓕᕆᔨᒃᑯᑦ ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᒪᕐᕈᐃᖅᓱᖅᖢᑎᒃ ᐃᓕᓐᓂᐊᖅᑎᑦᑎᓚᐅᖅᐳᑦ ᓄᑖᓄᑦ 

ᐃᖅᑲᓇᐃᔭᖅᑎᓂᒃ ᐃᑲᔪᖅᑕᐅᕕᖕᒥᑦ ᕖᕈᐊᕆ 2013-

ᖑᑎᓪᓗᒍ, ᖃᖏᖅᖠᓂᕐᒥ. 

ᐃᓕᓐᓂᐊᓚᐅᕐᒥᔪᑦ ᑎᑭᕋᕐᔪᐊᕐᒥ ᐊᒻᒪᓗ ᐸᖕᓂᖅᑑᕐᒥᑦ 

ᐃᓕᓴᐃᔩᑦ ᕖᕈᐊᕆ 2013-ᖑᑎᓪᓗᒍ. 

14-ᓂᒃ ᐃᓕᓐᓂᐊᕐᓂᖅᑕᖃᓚᐅᕐᒥᔪᖅ ᓄᓇᕘᓕᒫᒥᑦ 

2012-ᖑᑎᓪᓗᒍ.  ᐱᖓᓱᑦ ᐃᖃᓗᖕᓂ, ᐊᑕᐅᓯᖅ 

ᐊᕐᕕᐊᓂ, ᐊᑕᐅᓯᖅ ᐃᖃᓗᒃᑑᑦᑎᐊᒥ, ᒪᕐᕉᒃ ᑰᕌᕈᒃᒥᑦ, 

ᐊᑕᐅᓯᖅ ᖁᕐᓗᖅᑐᒥ, ᒪᕐᕉᒃ ᒥᑦᑎᒪᑕᓕᖕᒥ, ᐊᑕᐅᓯᖅ 

ᑲᖏᖅᖠᓂᕐᒥ, ᐊᑕᐅᓯᖅ ᑕᓗᕐᔪᐊᓂ, ᐊᑕᐅᓯᖅ 

ᑭᙵᕐᓂ ᐊᒻᒪᓗ ᐊᑕᐅᓯᖅ ᐸᓐᓂᖅᑑᒥ. 

ᓄᓇᕘᒥᑦ ᓯᓚᑦᑐᖅᓴᕐᕕᒃᑯᑦ ᑮᓇᐅᔭᖃᖅᑎᑕᐅᔪᑦ ᐊᑐᓕᖅᑎᑕᐅᓯᒪᔪᑦ 

ᐃᒻᒥᓃᖅᑎᑦᑎᑦᑕᐃᓕᒪᓂᕐᒧᑦ ᐊᔪᕈᓐᓃᕈᑎᓂᑦ ᐱᓕᒻᒪᒃᓴᐃᓂᕐᒥᒃ. 

4.2 ᓴᖅᑭᑦᑎᓗᓂ ᐊᒻᒪᓗ ᐃᑲᔪᖅᑐᐃᓗᓂ 

ᐱᓕᒻᒪᒃᓯᒪᔪᓂᒃ ᐊᒻᒪᓗ ᓄᓇᓕᖕᓂᒃ 

ᐊᑭᓕᖅᓱᑦᑕᐅᓇᑎᒃ ᐃᑲᔪᓲᓂᒃ 

ᐅᖃᖃᑎᒌᒡᓗᒃ! ᐅᖃᓪᓚᐅᓯᕆᒍᒃ! 

ᐱᓕᒻᒪᒃᓴᐃᔨᓂᒃ. 

ᐊᑕᐅᓯᐊᕋᓗᐊᕐᓗᒍ ᐅᖃᖃᑎᒌᒡᓗᒃ! ᐅᖃᓪᓚᐅᓯᕆᒍᒃ! 

“(ᐱᓕᒻᒪᒃᓴᐃᔨᓂᒃ ᐱᓕᒻᒪᒃᓴᐃᓂᖅ) ᐃᓕᓐᓂᐊᒐᒃᓴᖅ ᐊᕐᕌᒍᑕᒫᑦ 

ᓄᓇᕘᒥᑦ. ᐊᑐᓕᖅᑎᑦᑎᓂᕐᒧᑦ ᑲᑎᒪᔨᕋᓛᑦ ᐊᔭᐅᖅᑐᕐᓂᐊᖅᐳᑦ 

ᐱᔪᒥᓇᖅᑐᓂᒃ ᐊᒻᒪᓗ ᑲᔪᖏᕐᓂᖃᑦᑎᐊᖅᑐᓂᒃ 

ᐃᖅᑲᓇᐃᔭᖅᑎᒥᓂᒃ ᐃᓚᐅᓕᖁᓪᓗᒋᑦ ᐅᖃᖃᑎᒌᒡᓗᒃ! 

ᐅᖃᓪᓚᐅᓯᕆᒍᒃ!  ᐱᓕᒻᒪᒃᓴᐃᔨᓂᒃ, ᐊᒻᒪᓗ 

ᐊᐅᓚᓂᕆᒋᐊᖃᖅᑕᖏᑦ ᐃᖅᑲᓇᐃᔮᒥᓄᑦ - 

ᐊᔪᙱᔾᔪᑎᒋᓗᓂᔾᔪᒃ ᐃᓕᓐᓂᐊᖅᑎᑦᑎᔪᓐᓇᕐᓂᕐᒥᒃ ᐊᑕᐅᓯᕐᒥᒃ 

ᐅᕝᕙᓘᓐᓃᑦ ᐊᑕᐅᓯᐊᙱᓪᓗᒍ ᐊᕐᕌᒍᒥᑦ. 
 

ᑖᓐᓇ ᐱᓕᕆᐊᖑᔪᖅ ᑲᑐᔾᔨᖃᑎᖃᖅᖢᑎᒃ ᐊᓯᖏᓐᓂᒃ ᓄᓇᕘᒥᑦ ᐃᒻᒥᓃᖅᑕᐃᓕᒪᓂᕐᒧᑦ ᐱᓕᕆᖃᑕᐅᔪᓂᒃ.  ᑐᑭᓯᒋᐊᕈᑎᑦ ᑲᑎᖅᓱᖅᑕᐅᔪᑦ ᑲᑐᔾᔨᖃᑎᒋᔭᓗᒃᑖᑦᑎᓐᓂ ᐊᒻᒪᓗ ᐊᑐᐃᓐᓇᐅᓕᕐᓂᕐᐊᖅᖢᑎᒃ 

ᖃᓄᐃᑉᐸᓪᓕᐊᓂᖏᑦ ᐅᓂᒃᑳᑦ ᑭᒃᑯᑐᐃᓐᓇᕐᓄᑦ ᓴᖅᑭᑕᐅᒃᐸᑕ. 

ᐃᓕᓐᓂᐊᖅᐸᒡᓗᑎᒃ ᐊᑕᐅᓯᐊᕐᓗᑎᒃ ᐅᖃᖃᑎᒌᒡᓗᒃ! 

ᐅᖃᓪᓚᐅᓯᕆᒍᒃ! ᐱᓕᒻᒪᒃᓴᐃᔨᓄᑦ ᐊᕐᕌᒎᒃ ᒪᕐᕉᒃ ᐊᓂᒍᕌᖓᑕ. 

 

4.3 ᐃᑲᔪᖅᑐᕆᐊᒃᑲᓐᓂᕐᓗᑕ ᐊᖓᔪᒃᓖᑦ 

ᐃᓕᓐᓂᐊᕐᕕᖏᓐᓂ ᒪᒃᑯᒃᑐᓂᒃ 

ᐃᒻᒥᓃᕈᒥᓇᖅᑐᓂᒃ. 

ᑲᔪᓰᓐᓇᖅᑐᓂᒃ ᐃᓕᓐᓂᐊᕐᕕᖕᓂ ᐃᖅᑲᓇᐃᔭᖅᑎᓄᑦ 

ᐱᓕᒻᒪᒃᓴᐃᕙᒡᓗᑕ ᐃᓱᒪᓕᕆᓂᕐᒧᑦ, ᐊᔪᓕᕈᑎᖃᓲᓄᑦ ᐊᒻᒪᓗ 

ᐃᒻᒥᓃᖅᑎᑦᑎᑦᑕᐃᓕᒪᓂᕐᒧᑦ. 

ᑖᓐᓇ ᐱᓕᕆᐊᖑᔪᖅ ᑲᑐᔾᔨᖃᑎᖃᖅᖢᑎᒃ ᐊᓯᖏᓐᓂᒃ ᓄᓇᕘᒥᑦ ᐃᒻᒥᓃᖅᑕᐃᓕᒪᓂᕐᒧᑦ ᐱᓕᕆᖃᑕᐅᔪᓂᒃ.  ᑐᑭᓯᒋᐊᕈᑎᑦ ᑲᑎᖅᓱᖅᑕᐅᔪᑦ ᑲᑐᔾᔨᖃᑎᒋᔭᓗᒃᑖᑦᑎᓐᓂ ᐊᒻᒪᓗ ᐊᑐᐃᓐᓇᐅᓕᕐᓂᕐᐊᖅᖢᑎᒃ 

ᖃᓄᐃᑉᐸᓪᓕᐊᓂᖏᑦ ᐅᓂᒃᑳᑦ ᑭᒃᑯᑐᐃᓐᓇᕐᓄᑦ ᓴᖅᑭᑕᐅᒃᐸᑕ. 

ᐊᖓᔪᒃᖠᕐᓂᑦ ᐃᓕᓐᓂᐊᕈᑎᓖᑦ ᑲᔪᓯᔪᒥᒃ ᐱᕕᒃᓴᖃᖅᐳᑦ 

ᐱᓕᒻᒪᒃᓴᖅᑕᐅᓂᕐᒥᒃ ᐃᓱᒪᓕᕆᓂᕐᒧᑦ, ᐊᔪᓕᕈᑎᖃᓲᓄᑦ ᐊᒻᒪᓗ 

ᐃᒻᒥᓃᖅᑎᑦᑎᑦᑕᐃᓕᒪᓂᕐᒧᑦ ᐊᒻᒪᓗ ᐃᑲᔪᖅᑐᖅᑕᐅᑦᑎᐊᖅᖢᑎᒃ 

ᐱᓕᒻᒪᒃᓯᒪᔪᓂᒃ ᐃᖅᑲᓇᐃᔭᖅᑎᓂᒃ ᐃᓕᓐᓂᐊᕐᕕᖕᒥ ᐊᒻᒪᓗ 

ᓄᓇᓕᖕᓂ ᐱᓕᒻᒪᒃᓴᐃᔨᓂᒃ. 

ᐱᓇᓱᐊᕐᓂᖅ 5: ᐱᖃᑎᒌᑦ ᐃᑲᔪᖅᑐᐃᓂᐊᖅᑐᑦ ᑲᔪᓯᔪᒥᒃ ᖃᐅᔨᓴᕐᓂᐅᔪᒥᒃ ᑐᑭᓯᐊᕚᓪᓕᖁᓪᓗᒋᑦ ᐃᒻᒥᓃᕐᓂᕐᒥᒃ ᓄᓇᕘᒥᑦ ᐊᒻᒪᓗ ᐊᑑᑎᓂᖏᓐᓂᒃ ᐃᒻᒥᓃᖅᑎᑦᑎᑦᑕᐃᓕᒪᓂᕐᒧᑦ ᐱᒋᐊᕈᑎᓂᒃ. 

ᑐᕌᒐᑦ ᐱᓕᕆᔾᔪᑕᐅᓂᐊᖅᑐᑦ ᐸᕐᓇᐅᑏᑦ 

ᐱᓕᕆᐊᖑᔪᑦ 
 

ᒫᓐᓇ ᖃᓄᐃᓐᓂᖓ 
ᑮᓇᐅᔭᑦ ᐊᕐᕌᒍᖓ 

2011/12 

ᑮᓇᐅᔭᑦ ᐊᕐᕌᒍᖓ 

2012/13 

ᑮᓇᐅᔭᑦ ᐊᕐᕌᒍᖓ 

2013/14 

5.1 ᐱᕈᖅᐸᓪᓕᐊᑎᓪᓗᒋᑦ ᖃᐅᔨᓴᕐᓂᕐᒧᑦ ᐱᖃᑎᒋᔭᕗᑦ ᐊᒻᒪᓗ ᓴᖅᑭᑦᑎᓗᑕ 

ᑲᔪᓰᓐᓇᖅᑐᒥᒃ ᖃᐅᔨᓴᕐᓂᕐᒧᑦ ᑲᑎᒪᔾᔪᑎᒃᓴᓂᒃ ᐱᔾᔪᑎᖃᖅᑐᓂᒃ 

ᐃᒻᒥᓃᕐᓂᕐᒥᒃ ᑕᐃᒪᐃᑎᑦᑎᑦᑕᐃᓕᒪᓂᕐᒥᒃ, ᓴᐳᒻᒥᓂᕐᒥᒃ ᐊᒻᒪᓗ ᑭᖑᓂᐊᒍᑦ 

ᑲᒪᒋᔭᖃᕐᓂᕐᒥᒃ ᓄᓇᕘᒥᑦ. 

ᐊᑐᓕᖅᑎᑦᑎᓂᕐᒥᒃ ᑲᑎᒪᔨᕋᓛᑦ ᓴᖅᑭᑦᑎᓂᐊᖅᑐᑦ ᖃᐅᔨᓴᕐᓂᕐᒧᑦ ᑲᑎᒪᔾᔪᑎᒃᓴᓂᒃ ᐋᖅᑭᓱᖅᓯᒪᔪᒃᑯᑦ, 

ᒪᓕᒃᑕᐅᑦᑎᐊᕈᓐᓇᕐᓗᓂ ᐊᓪᓗᐃᑦᑕᖅᑐᑦ ᐊᒻᒪᓗ ᐃᓕᓴᖅᓯᓂᕐᒥᒃ ᐱᔭᕆᐊᓕᖕᓂᒃ ᐊᒻᒪᓗ 

ᓯᕗᓪᓕᐅᔭᕆᐊᓕᖕᓂᒃ ᐱᔾᔪᑎᖃᖅᑐᓂᒃ ᐃᒻᒥᓃᕐᓂᕐᒥᒃ ᑕᐃᒪᐃᑎᑦᑎᑦᑕᐃᓕᒪᓂᕐᒥᒃ, ᓴᐳᒻᒥᓂᕐᒥᒃ 

ᐊᒻᒪᓗ ᑭᖑᓂᐊᒍᑦ ᑲᒪᒋᔭᖃᕐᓂᕐᒥᒃ ᓄᓇᕘᒥᑦ. 

ᑖᓐᓇ ᐱᓕᕆᐊᖑᔪᖅ ᑲᑐᔾᔨᖃᑎᖃᖅᖢᑎᒃ ᐊᓯᖏᓐᓂᒃ ᓄᓇᕘᒥᑦ ᐃᒻᒥᓃᖅᑕᐃᓕᒪᓂᕐᒧᑦ ᐱᓕᕆᖃᑕᐅᔪᓂᒃ.  ᑐᑭᓯᒋᐊᕈᑎᑦ ᑲᑎᖅᓱᖅᑕᐅᔪᑦ 

ᑲᑐᔾᔨᖃᑎᒋᔭᓗᒃᑖᑦᑎᓐᓂ ᐊᒻᒪᓗ ᐊᑐᐃᓐᓇᐅᓕᕐᓂᕐᐊᖅᖢᑎᒃ ᖃᓄᐃᑉᐸᓪᓕᐊᓂᖏᑦ ᐅᓂᒃᑳᑦ ᑭᒃᑯᑐᐃᓐᓇᕐᓄᑦ ᓴᖅᑭᑕᐅᒃᐸᑕ. 

ᐊᖅᑯᑎᓪᓗᐊᑕᓕᐅᕐᓗᑎᒃ ᓯᓚᑖᓂᙶᖅᑐᓂᒃ ᐱᓕᕆᖃᑎᑖᕐᓗᑎᒃ ᑐᑦᑕᕐᕕᒃᑖᕐᓗᑎᒃ ᑲᑎᖅᓱᐃᕕᒃᓴᒥᒃ, 

ᓇᐅᑦᑎᖅᓱᕐᕕᖕᒥ ᐊᒻᒪᓗ ᑐᓐᓂᖅᓴᐃᓂᕐᒥᒃ ᓱᓕᔪᓂᒃ ᑐᓴᒐᒃᓴᓂᒃ ᐃᒻᒥᓃᕐᓂᕐᒧᑦ, ᐃᓚᖃᖅᖢᑎᒃ 

ᒫᓐᓇᐅᔪᖅ ᐊᑐᖅᑕᐅᔪᓐᓇᖅᑐᑦ, ᐱᐅᓛᖑᔪᑦ ᐊᔪᕈᓐᓃᖅᓴᐅᑎᑦ, ᐱᓕᕆᐊᒃᓴᑦ ᐊᒻᒪᓗ ᓴᐳᒻᒥᔭᐃᓂᕐᒥᒃ 

ᖃᓄᐃᓕᒋᐊᖅᓯᔾᔪᑎᑦ, ᓈᒻᒪᒋᔭᐅᔪᑦ ᓄᓇᕘᒧᑦ. 

ᐋᖅᑭᒃᓱᐃᓗᑎᒃ ᐸᕐᓇᐃᓗᑎᒡᓘᓐᓃᑦ ᖃᐅᔨᓴᕈᑎᓂᒃ ᐸᐃᑉᐹᓂᒃ ᓇᓗᓇᐃᕈᑎᓕᖕᓂᒃ ᖃᐅᔨᓴᕈᑕᐅᔪᓄᑦ, 

ᐱᐅᓛᖑᔪᒥᒃ ᐊᔪᕈᓐᓃᖅᓴᐅᑎᓂᒃ ᐊᒻᒪᓗ ᖃᐅᔨᓴᕐᓂᕐᒥᒃ ᐱᒋᐊᖅᑎᑦᑎᓂᕐᒥᒃ ᑐᕌᒐᖃᖅᑐᓂᒃ ᓄᑖᓂᒃ 

ᖃᐅᔨᓴᕐᓂᕐᒥᒃ ᐅᕝᕙᓘᓐᓃᑦ ᐋᖅᑭᐅᒪᔪᓂᒃ ᐅᖃᓕᒫᒐᒃᓴᓂᒃ ᕿᒥᕐᕈᓗᑎᒃ ᐊᑐᖅᑕᐅᔪᓂᒃ 

ᖃᐅᔨᓴᕈᑎᓂᒃ. 

ᖃᐅᔨᓴᕐᓂᕐᒧᑦ ᑲᑎᒪᕐᔪᐊᖅᑎᑦᑎᓗᓂ ᐃᒻᒥᓃᕐᓂᕐᒥᒃ ᓄᓇᕘᒥᑦ ᑐᑭᓯᖃᑦᑕᐅᑎᖁᓪᓗᒋᑦ ᐊᒻᒪᓗ 

ᑐᓴᕋᓱᖃᑦᑕᐅᑎᖁᓪᓗᒋᑦ ᑎᒍᒥᐊᖅᑎᐅᔪᑦ ᒫᓐᓇᐅᔪᖅ ᐊᑲᐅᙱᔾᔪᑎᐅᔪᓂᒃ, ᐱᔭᕆᑐᔪᓂᒃ ᐊᒻᒪᓗ 

ᐱᐅᓛᖑᔪᓂᒃ ᐊᔪᕈᓐᓃᖅᓴᐅᑎᓂᒃ, ᐊᒻᒪᓗ ᐅᖃᐅᔾᔪᐃᓂᕐᒥᒃ ᐃᑲᔪᖅᑐᕐᓗᑎᒃ ᓄᓇᕘᒥᑦ ᐃᒻᒥᓃᕐᓂᕐᒧᑦ 

ᖃᐅᔨᓴᕈᑕᐅᔪᑦ ᑲᑎᒪᔾᔪᑎᒃᓴᓂᒃ. 

5.2 ᖃᐅᔨᓴᕐᓗᓂ ᐊᒻᒪᓗ ᓴᐳᒻᒥᔾᔪᑏᑦ ᑐᕌᖓᔪᑦ ᐋᓐᓂᖅᓱᖅᑕᐅᖃᑦᑕᕐᓂᕐᒧᑦ 

ᐊᒻᒪᓗ ᖁᓄᔪᕐᓂᐊᖅᑕᐅᖃᑦᑕᕐᓂᕐᒧᑦ ᓄᖅᑲᖅᑎᑦᑎᓇᓱᐊᕐᓂᕐᒥᒃ 

(ᓄᑕᖅᑲᑦ/ᐃᓐᓇᐃᑦ) ᐱᓂᕐᓗᒃᑕᐅᖃᑦᑕᖅᑐᓂᒃ ᐊᒃᑐᐃᓂᖃᓪᓚᕆᖕᒪᑕ 

ᐃᒻᒥᓃᕐᓂᕐᒥᒃ ᐃᓅᓯᖓᑕ ᑭᖑᕐᖓᒍᑦ. 

ᖃᐅᔨᓴᕐᓗᑎᒃ ᐃᖅᑲᓇᐃᔭᕐᕕᐅᑉ ᖃᓄᐃᓕᖓᓂᖓᓂᒃ ᖃᐅᔨᓴᕐᕕᖕᓂᒃ ᑐᓴᐅᒪᑎᑦᑎᔪᓐᓇᖅᑐᓂᒃ 

ᐱᕈᖅᐸᓪᓕᐊᓂᕐᒥᑦ ᓄᓇᕗᒻᒥᑦ ᑐᕌᒐᖃᖅᑐᑦ ᓴᐳᒻᒥᓂᕐᒥᒃ. 

 

ᑖᓐᓇ ᐱᓕᕆᐊᖑᔪᖅ ᑲᑐᔾᔨᖃᑎᖃᖅᖢᑎᒃ ᐊᓯᖏᓐᓂᒃ ᓄᓇᕘᒥᑦ ᐃᒻᒥᓃᖅᑕᐃᓕᒪᓂᕐᒧᑦ ᐱᓕᕆᖃᑕᐅᔪᓂᒃ.  ᑐᑭᓯᒋᐊᕈᑎᑦ ᑲᑎᖅᓱᖅᑕᐅᔪᑦ 

ᑲᑐᔾᔨᖃᑎᒋᔭᓗᒃᑖᑦᑎᓐᓂ ᐊᒻᒪᓗ ᐊᑐᐃᓐᓇᐅᓕᕐᓂᕐᐊᖅᖢᑎᒃ ᖃᓄᐃᑉᐸᓪᓕᐊᓂᖏᑦ ᐅᓂᒃᑳᑦ ᑭᒃᑯᑐᐃᓐᓇᕐᓄᑦ ᓴᖅᑭᑕᐅᒃᐸᑕ. 

ᐋᖅᑭᒃᓱᐃᓗᑎᒃ ᐸᕐᓇᐃᓗᑎᒡᓘᓐᓃᑦ ᖃᐅᔨᓴᕈᑎᓂᒃ ᐸᐃᑉᐹᓂᒃ ᓇᐃᒡᓕᑎᖅᓯᒪᔪᓂᒃ (ᐃ) 

ᓇᓗᓇᐃᕈᑎᓕᖕᓂᒃ ᓄᑕᖅᑲᓄᑦ ᖁᓄᔪᕐᓂᐊᖅᑕᐅᓂᑯᕕᓃᑦ ᐊᑦᑕᕐᓇᖅᑐᒦᓲᑦ ᐃᒻᒥᓃᕐᓂᕐᒧᑦ; ᐊᒻᒪᓗ 

(ᐱ)ᐱᐅᓛᖑᔪᒥᒃ ᑎᑎᕋᕐᐸᓪᓕᐊᓂᕐᒥᒃ ᐊᒻᒪᓗ ᒪᒥᓴᐃᓂᕐᒥᒃ (ᑕᒪᐃᓐᓄ ᐱᕋᔭᒃᑕᐅᓯᒪᔪᓄᑦ 

ᖃᑕᙳᑎᖏᓐᓄᓪᓗ) ᓄᑕᖅᑲᓄᑦ ᖁᓄᔪᕐᓂᐊᖅᑕᐅᓂᑯᕕᓂᕐᓂᒃ. (5.2,5.3) 

ᑕᑯᒃᓴᕈᖅᑐᓂᒃ ᐊᒻᒪᓗ ᓇᓗᓇᐃᕈᑎᓂᒃ ᖃᐃᑕᐅᓯᒪᔪᓂ ᐊᓯᖏᓐᓂᒃ ᐱᒋᐊᕈᑎᓂᒃ ᓲᕐᓗ ᐃᓚᒌᑦ 

ᐋᓐᓂᖅᓯᖃᑦᑕᐅᑎᖁᓇᒋᑦ ᐸᕐᓇᐅᑏᑦ ᐊᑐᓕᖅᑎᑕᐅᓂᖓ, ᓄᑖᓂᒃ ᐋᖅᑭᒋᐊᕈᑕᐅᓂᐊᖅᑐᓂᒃ 

ᓴᖅᑮᓗᑎᒃ ᐊᒥᓲᓗᐊᖅᑐᑦ ᐊᒻᒪᓗ ᐊᒃᑑᑎᔪᑦ ᖁᓄᔪᕐᓂᐊᖅᑕᐅᖃᑦᑕᖅᑐᑦ ᐊᒻᒪᓗ ᑎᒥᒃᑯᑦ 

ᐋᓐᓂᖅᓱᖅᑕᐅᓂᒃᑯᑦ ᓄᑕᖅᑲᑦ ᐊᒻᒪᓗ ᒪᒃᑯᒃᑐᑦ ᐃᓚᖃᕐᓗᓂ ᐃᓕᖅᑯᓯᑐᖃᒃᑯᑦ ᓈᒻᒪᒃᑐᓂᒃ 

ᐱᓕᕆᐊᓂᒃ. 

5.3 ᖃᐅᔨᓴᕐᓗᒋᑦ ᐅᓗᕆᐊᓇᕈᑕᐅᔪᓐᓇᖅᑐᑦ ᐃᒻᒥᓃᕐᓂᕐᒧᑦ ᐃᓕᖅᑯᓯᕐᓂᒃ 

ᓄᓇᕘᒥᑦ ᓇᓕᐊᒃ ᑐᓴᐅᒪᔾᔪᑎᖃᑦᑎᐊᙱᓗᐊᕐᒪᖔᑦ ᓲᕐᓗ 

ᐊᒃᑐᖅᑕᐅᓯᒪᓂᖏᑦ ᐊᒥᓲᓗᐊᖅᑐᑦ ᒪᒃᑯᓗᐊᖅᖢᑎᒃ ᓱᐴᖅᑐᕐᓗᒐᖃᑦᑕᖅᑐᑦ 

ᐅᕝᕙᓘᓐᓃᑦ ᓄᑕᖅᑲᓂᒃ ᖁᓄᔪᕐᓂᐊᕐᓃᑦ. 

ᐋᖅᑭᒃᓱᐃᓗᑎᒃ ᐸᕐᓇᐃᓗᑎᒡᓘᓐᓃᑦ ᖃᐅᔨᓴᕈᑎᓂᒃ ᐸᐃᑉᐹᓂᒃ ᓇᓗᓇᐃᕈᑎᓕᖕᓂᒃ ᖃᐅᔨᓴᕈᑕᐅᔪᓄᑦ, 

ᐱᐅᓛᖑᔪᒥᒃ ᐊᔪᕈᓐᓃᖅᓴᐅᑎᓂᒃ ᐊᒻᒪᓗ ᖃᐅᔨᓴᕐᓂᕐᒥᒃ ᐱᒋᐊᖅᑎᑦᑎᔾᔪᑕᐅᔪᓂᒃ ᓄᑖᑦ ᖃᐅᔨᓴᕈᓯᖅ 

ᖃᐅᔨᓴᕈᑎᑖᖔᕐᓗᒋᑦ ᐅᕝᕙᓘᓐᓃᑦ ᐋᖅᑭᐅᒪᔪᓂᒃ ᐅᖃᓕᒫᒐᒃᓴᓂᒃ ᕿᒥᕐᕈᓗᑎᒃ ᐊᑐᖅᑕᐅᔪᓂᒃ 

ᖃᐅᔨᓴᕈᑎᓂᒃ. 

ᑖᓐᓇ ᐱᓕᕆᐊᖑᔪᖅ ᑲᑐᔾᔨᖃᑎᖃᖅᖢᑎᒃ ᐊᓯᖏᓐᓂᒃ ᓄᓇᕘᒥᑦ ᐃᒻᒥᓃᖅᑕᐃᓕᒪᓂᕐᒧᑦ ᐱᓕᕆᖃᑕᐅᔪᓂᒃ.  ᑐᑭᓯᒋᐊᕈᑎᑦ ᑲᑎᖅᓱᖅᑕᐅᔪᑦ 

ᑲᑐᔾᔨᖃᑎᒋᔭᓗᒃᑖᑦᑎᓐᓂ ᐊᒻᒪᓗ ᐊᑐᐃᓐᓇᐅᓕᕐᓂᕐᐊᖅᖢᑎᒃ ᖃᓄᐃᑉᐸᓪᓕᐊᓂᖏᑦ ᐅᓂᒃᑳᑦ ᑭᒃᑯᑐᐃᓐᓇᕐᓄᑦ ᓴᖅᑭᑕᐅᒃᐸᑕ. 

ᓇᓗᓇᐃᕐᓗᒋᑦ ᖃᐅᔨᓴᕐᓂᕐᒧᑦ ᐱᓕᕆᖃᑎᕗᑦ ᐊᒻᒪᓗ ᐱᓕᕆᓗᒍ ᖃᐅᔨᓴᕐᓂᖅ ᒪᒃᑯᒃᑐᓂᒃ 

ᓱᐴᖅᑐᕐᓗᒐᖃᑦᑕᖅᑐᓂᒃ ᐊᒻᒪᓗ ᓄᑕᖅᑲᓂᒃ ᖁᓄᔪᕐᓂᐊᖅᑕᐅᖃᑦᑕᖅᑐᓂᒃ 

5.4 ᖃᑎᖅᓱᐃᓗᓂ ᐊᒻᒪᓗ ᑐᓴᖅᑎᑦᑎᓗᓂ ᐃᒻᒥᓃᕆᐊᖅᓯᒪᔪᑦ 

ᖃᔅᓯᐅᓂᖏᓐᓂᒃ. 

ᓴᖅᑭᑦᑎᓗᓂ ᐊᑐᓕᖅᑎᑦᑎᓗᓂᓗ ᐊᖏᖃᑎᒌᒍᑎᒥᒃ ᐊᒻᒪᓗ ᐊᐅᓚᔾᔪᓯᓂᒃ ᑎᑎᕋᖅᐸᓪᓕᐊᖁᓪᓗᒋᑦ 

ᐃᒻᒥᓃᕐᓂᐅᓇᓱᒃᑐᕕᓃᑦ ᓄᓇᕘᒥᑦ - ᐃᒻᒥᓃᕐᓂᕐᒧᑐᐊᖑᙱᑦᑐᖅ; ᐸᓖᓯᒃᑯᑦ ᐊᑐᓕᖅᑎᓪᓗᒋᑦ 

ᓈᓴᐅᑎᓂᒃ ᖃᐅᔨᓴᕈᑎᓂᒃ ᐸᓖᓯᒃᑯᑦ ᐅᐸᖃᑦᑕᖅᑕᒥᓂᒃ ᐃᒻᒥᓃᕋᓱᒃᑐᓂᒃ. 

ᑖᓐᓇ ᐱᓕᕆᐊᖑᔪᖅ ᑲᑐᔾᔨᖃᑎᖃᖅᖢᑎᒃ ᐊᓯᖏᓐᓂᒃ ᓄᓇᕘᒥᑦ ᐃᒻᒥᓃᖅᑕᐃᓕᒪᓂᕐᒧᑦ ᐱᓕᕆᖃᑕᐅᔪᓂᒃ.  ᑐᑭᓯᒋᐊᕈᑎᑦ ᑲᑎᖅᓱᖅᑕᐅᔪᑦ 

ᑲᑐᔾᔨᖃᑎᒋᔭᓗᒃᑖᑦᑎᓐᓂ ᐊᒻᒪᓗ ᐊᑐᐃᓐᓇᐅᓕᕐᓂᕐᐊᖅᖢᑎᒃ ᖃᓄᐃᑉᐸᓪᓕᐊᓂᖏᑦ ᐅᓂᒃᑳᑦ ᑭᒃᑯᑐᐃᓐᓇᕐᓄᑦ ᓴᖅᑭᑕᐅᒃᐸᑕ. 

5.5 ᓴᖅᑭᑦᑎᓗᓂ ᖃᐅᔨᓴᕐᓂᐅᔪᖅ ᐊᒻᒪ ᖃᐅᔨᓴᕐᓂᐅᑉ ᐱᕙᓪᓕᐊᓂᖓ 

ᐊᑐᓕᖅᑎᑦᑎᓂᕐᒧᑦ ᐊᑐᕈᓐᓇᖅᑐᓕᒫᑦ ᓄᓇᕘᒥᑦ ᐃᒻᒥᓃᖅᑕᐃᓕᒪᓂᕐᒧᑦ 

ᐱᓕᕆᖃᑕᐅᔪᓂᒃ. 

ᓴᖅᑭᑦᑎᓗᓂ ᓈᒻᒪᒃᑐᒥᒃ, ᐊᐅᓚᓂᖃᑦᑎᐊᖅᑐᒥᒃ ᐊᒻᒪᓗ ᑕᑎᒋᔭᐅᑦᑎᐊᕈᓐᓇᖅᑐᒥᒃ ᖃᐅᔨᓴᕐᓂᕐᒥᒃ 

ᐊᒻᒪ ᖃᐅᔨᓴᕐᓂᐅᑉ ᐱᕙᓪᓕᐊᓂᖓ ᐊᑐᓕᖅᑎᑦᑎᖁᓪᓗᒋᑦ ᓄᓇᕘᒥᑦ ᐃᒻᒥᓃᖅᑕᐃᓕᒪᓂᕐᒧᑦ 

ᐱᓕᕆᖃᑕᐅᔪᑦ. 

ᑖᓐᓇ ᐱᓕᕆᐊᖑᔪᖅ ᑲᑐᔾᔨᖃᑎᖃᖅᖢᑎᒃ ᐊᓯᖏᓐᓂᒃ ᓄᓇᕘᒥᑦ ᐃᒻᒥᓃᖅᑕᐃᓕᒪᓂᕐᒧᑦ 

ᐱᓕᕆᖃᑕᐅᔪᓂᒃ.  ᑐᑭᓯᒋᐊᕈᑎᑦ ᑲᑎᖅᓱᖅᑕᐅᔪᑦ ᑲᑐᔾᔨᖃᑎᒋᔭᓗᒃᑖᑦᑎᓐᓂ ᐊᒻᒪᓗ 

ᐊᑐᐃᓐᓇᐅᓕᕐᓂᕐᐊᖅᖢᑎᒃ ᖃᓄᐃᑉᐸᓪᓕᐊᓂᖏᑦ ᐅᓂᒃᑳᑦ ᑭᒃᑯᑐᐃᓐᓇᕐᓄᑦ ᓴᖅᑭᑕᐅᒃᐸᑕ. 

ᓄᓇᕘᒥᑦ ᐃᒻᒥᓃᖅᑕᐃᓕᒪᓂᕐᒧᑦ 

ᐱᓕᕆᖃᑕᐅᔪᑦ ᐊᑐᓕᖅᑎᑦᑎᓂᕐᒧᑦ ᑲᑎᒪᔨᕋᓛᑦ 

ᓴᖅᑭᑦᑎᓚᐅᖅᑐᑦ ᖃᐅᔨᓴᕐᓂᐅᑉ 

ᐱᕙᓪᓕᐊᓂᖓᓂᒃ 2013/2014-ᒥᑦ.  

ᐱᓇᓱᐊᕐᓂᖅ 6: ᐱᓕᕆᖃᑎᒌᑦ ᑐᓴᐅᒪᖃᑦᑕᐅᑎᓂᐊᖅᑐᑦ ᖃᑐᔾᔨᖃᑎᒌᒡᓗᑎᒡᓗ ᑐᓴᕈᑎᒃᓴᓂᒃ ᓄᓇᕘᒥᐅᓄᑦ ᑲᔪᓰᓐᓇᖅᑐᒥᒃ 

ᑐᕌᒐᑦ ᐱᓕᕆᔾᔪᑕᐅᓂᐊᖅᑐᑦ ᐸᕐᓇᐅᑏᑦ 

ᐱᓕᕆᐊᖑᔪᑦ 
 

ᒫᓐᓇ ᖃᓄᐃᓐᓂᖓ 

ᑮᓇᐅᔭᑦ ᐊᕐᕌᒍᖓ 

2011/12 

ᑮᓇᐅᔭᑦ 

ᐊᕐᕌᒍᖓ 

2012/13 

ᑮᓇᐅᔭᑦ ᐊᕐᕌᒍᖓ 

2013/14 
 

6.1 ᓴᖅᑭᑦᑎᓗᓂ ᐊᒻᒪᓗ ᐊᑐᓕᖅᑎᑦᑎᓗᓂ 

ᐅᖃᖃᑎᒌᖕᓂᖅᒧᑦ ᐸᕐᓇᐅᑎᓂᒃ ᓄᓇᕘᒥᑦ 

ᐃᒻᒥᓃᖅᑕᐃᓕᒪᓂᕐᒧᑦ ᐱᓕᕆᖃᑕᐅᔪᓂᒃ. 

ᓴᖅᑭᑦᑎᓗᑎᒃ ᐊᐅᓚᑕᐅᑦᑎᐊᖅᑐᒥᒃ ᐅᖃᖃᑎᒌᖕᓂᕐᒥᒃ ᐊᑐᓕᖅᑎᑦᑎᓂᕐᒧᑦ 

ᑲᑎᒪᔨᕋᓛᓂᒃ, ᐃᓚᖃᕐᓂᐊᖅᖢᓂ ᐃᑭᐊᖅᑭᕕᖕᒥᑦ ᐊᒻᒪᓗ ᐊᕐᕌᒍᑕᒫᑦ ᑲᑎᒪᔨᕋᓛᓂᑦ 

ᓈᒻᒪᒋᔭᐅᓯᒪᔪᒥᒃ ᐱᕙᓪᓕᐊᓂᕐᒧᑦ ᐅᓂᒃᑳᓂᒃ. 
ᑖᓐᓇ ᐱᓕᕆᐊᖑᔪᖅ ᑲᑐᔾᔨᖃᑎᖃᖅᖢᑎᒃ ᐊᓯᖏᓐᓂᒃ ᓄᓇᕘᒥᑦ ᐃᒻᒥᓃᖅᑕᐃᓕᒪᓂᕐᒧᑦ ᐱᓕᕆᖃᑕᐅᔪᓂᒃ.  ᑐᑭᓯᒋᐊᕈᑎᑦ ᑲᑎᖅᓱᖅᑕᐅᔪᑦ ᑲᑐᔾᔨᖃᑎᒋᔭᓗᒃᑖᑦᑎᓐᓂ ᐊᒻᒪᓗ 

ᐊᑐᐃᓐᓇᐅᓕᕐᓂᕐᐊᖅᖢᑎᒃ ᖃᓄᐃᑉᐸᓪᓕᐊᓂᖏᑦ ᐅᓂᒃᑳᑦ ᑭᒃᑯᑐᐃᓐᓇᕐᓄᑦ ᓴᖅᑭᑕᐅᒃᐸᑕ. 
ᓴᖅᑭᑦᑎᓗᑎᒃ ᐊᒻᒪᓗ ᓴᒃᑯᑦᑎᓗᑎᒃ ᐊᓯᖏᑦᑎᒍᑦ ᑐᓴᕈᑎᓂᒃ ᐱᒋᐊᕈᑎᒃᑯᑦ 

ᓈᒻᒪᑦᑎᐊᕐᓗᓂ. 

6.2 ᐋᖅᑭᒃᓱᐃᓗᓂ ᐊᒻᒪᓗ ᓴᒃᑯᑦᑎᓗᓂ 

ᖃᐅᔨᒋᐊᕈᑎᒃᓴᓂᒃ: ᑐᑭᓯᓇᖅᓯᑎᑦᑎᔪᓐᓇᖅᑐᓂᒃ 

ᐊᑲᐅᙱᓕᐅᕈᑎᓂᒃ ᐃᒻᒥᓃᕐᓂᕐᒧᑦ ᐃᓱᒪᔪᓂᒃ; 

ᕿᓂᕐᓗᑎᒃ ᐃᓱᒪᒥᒍᑦ ᐋᓐᓂᐊᕈᓐᓃᕈᑎᒃᓴᓂᒃ 

ᐊᒻᒪᓗ ᐃᑲᔪᖅᑕᐅᔪᒪᔪᓐᓇᕐᓗᑎᒃ ᐃᓱᒪᓗᐊᕿᔪᑦ; 

ᐊᒻᒪᓗ, ᑐᓴᐅᒪᑎᑦᑎᓗᑎᒃ ᖃᓄᖅ 

ᐃᑲᔪᖅᑕᐅᔪᒪᔪᓐᓇᕐᒪᖔᑦ ᐃᓱᒪᓗᐊᕿᔪᖅ. 

ᓴᖅᑭᑦᑎᓗᑎᒃ ᐊᒻᒪᓗ ᓴᒃᑯᑦᑎᓗᑎᒃ ᑐᓴᕈᑎᓂᒃ ᓄᓇᓕᖕᓂ ᐊᒻᒪᓗ ᓯᕗᓂᐊᓃᑦᑐᓂᒃ 

ᐃᖅᑲᓇᐃᔭᕐᓂᕐᒧᑦ ᐱᔨᑦᑎᕋᖅᑏᑦ ᐊᒻᒪᓗ ᖃᐅᔨᓴᕈᑎᓂᒃ ᐃᓚᖃᖅᖢᑎᒃ 

ᓄᑖᙳᕆᐊᖅᓯᒪᔪᒥᒃ ᑎᑎᖅᑲᓂᒃ ᑐᓐᓂᖅᓴᐃᓗᑎᒃ ᐃᓄᐃᑦ ᑲᑐᔾᔨᖃᑎᒌᓕᒫᖏᓐᓄᑦ, 

ᕼᐋᒻᒪᓚᑦᓄᑦ, ᐋᓐᓂᐊᕕᖕᓄᑦ, ᓄᓇᓕᖕᓂ ᑎᒥᐅᔪᓄᑦ ᑲᑐᔾᔨᖃᑎᒌᓄᓪᓗ ᓄᓇᕘᒥᑦ 

ᐊᒻᒪᓗ ᑎᑎᖅᑲᓂᒃ ᐱᓕᒻᒪᒃᓴᐃᓂᕐᒥᒃ ᐱᕕᒃᓴᖃᖅᑐᓄᑦ. 

ᑖᓐᓇ ᐱᓕᕆᐊᖑᔪᖅ ᑲᑐᔾᔨᖃᑎᖃᖅᖢᑎᒃ ᐊᓯᖏᓐᓂᒃ ᓄᓇᕘᒥᑦ ᐃᒻᒥᓃᖅᑕᐃᓕᒪᓂᕐᒧᑦ ᐱᓕᕆᖃᑕᐅᔪᓂᒃ.  ᑐᑭᓯᒋᐊᕈᑎᑦ ᑲᑎᖅᓱᖅᑕᐅᔪᑦ ᑲᑐᔾᔨᖃᑎᒋᔭᓗᒃᑖᑦᑎᓐᓂ ᐊᒻᒪᓗ 

ᐊᑐᐃᓐᓇᐅᓕᕐᓂᕐᐊᖅᖢᑎᒃ ᖃᓄᐃᑉᐸᓪᓕᐊᓂᖏᑦ ᐅᓂᒃᑳᑦ ᑭᒃᑯᑐᐃᓐᓇᕐᓄᑦ ᓴᖅᑭᑕᐅᒃᐸᑕ. 

ᐃᓄᑐᖃᐃᑦ ᑐᓴᕈᑎᒃᓴᓂᒃ ᐅᖃᐅᓯᒃᑯᑦ, ᑕᐅᑐᖃᑦᑕᐅᑎᓗᑎᒃ ᐅᖃᒪᔭᖕᓂᒃᑯᑦ 

ᐊᕕᒃᑐᖅᓯᒪᔪᓂᒃ ᐊᒻᒪᓗ ᓄᓇᓕᖕᓂᑦ ᐃᖅᑲᓇᐃᔭᖅᑏᑦ, ᐊᑐᕐᓗᑎᒃ ᓄᓇᓕᖕᓂ 

ᐅᖃᓪᓚᒡᕕᖕᓂᒃ ᐊᒻᒪᓗ ᓄᓇᓕᖕᓂ ᑲᑎᒪᑎᑕᐅᔪᓂᒃ. 



 

15 

 

 

ᐱᓇᓱᐊᕐᓂᖅ 7: ᓄᓇᕗᑦ ᒐᕙᒪᒃᑯᖏᑦ ᐋᖅᑭᒃᓯᓯᒪᕙᒌᕐᓗᑎᒃ ᑭᖑᕚᑦᑕ ᑭᖑᕚᕆᓂᐊᖅᑕᖏᓐᓄᑦ ᐋᓐᓂᐊᖃᕐᓇᙱᑦᑐᒥᒃ ᐱᕈᑦᑎᐊᖅᐸᓪᓕᐊᖁᓪᓗᒋᑦ ᓄᑕᕌᓛᖑᓂᖏᓐᓂᒃ 

ᑐᕌᒐᑦ ᐱᓕᕆᔾᔪᑕᐅᓂᐊᖅᑐᑦ ᐸᕐᓇᐅᑏᑦ 

ᐱᓕᕆᐊᖑᔪᑦ 
 

ᒫᓐᓇ ᖃᓄᐃᓐᓂᖓ 
ᑮᓇᐅᔭᑦ ᐊᕐᕌᒍᖓ 

2011/12 

ᑮᓇᐅᔭᑦ ᐊᕐᕌᒍᖓ 

2012/13 
ᑮᓇᐅᔭᑦ ᐊᕐᕌᒍᖓ 2013/14 

7.1 ᑲᑐᔾᔨᖃᑎᒌᒍᑕᐅᙱᓐᓇᖅᑐᖅ ᐊᓯᖏᓐᓂᒃ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᒋᐊᕈᑎᖏᓐᓂᒃ 

ᐃᓚᖃᖅᖢᑎᒃ ᑭᓯᐊᓂ ᑖᒃᑯᑐᐊᖑᖏᖦᖢᑎᒃ 

ᑭᒃᑯᑐᐃᓐᓇᕐᓄᑦ ᐋᓐᓂᐊᖅᑕᐃᓕᒪᑎᑦᑎᓂᖅ (PHS) 

ᐊᒻᒪᓗ ᕿᑐᕐᖓᒃᓴᓖᑦ ᐊᒻᒪᓗ ᓄᑕᕋᓛᓄᑦ 

ᐋᓐᓂᐊᖅᑕᐃᓕᒪᑎᑦᑎᓂᖅ (MNHS) 

ᐊᒻᒪ ᓱᓕᒃᑲᓐᓂᖅ ᐱᒋᐊᕈᑎᒃᓴᓂᒃ ᓴᖅᑭᑦᑎᓂᕐᒥᒃ ᐃᓚᒌᑦ 

ᐋᓐᓂᖅᓯᖃᑦᑕᐅᑎᖁᓇᒋᑦ ᐸᕐᓇᐅᑏᑦ ᐊᑐᓕᖅᑎᑕᐅᔪᒧᑦ. 

ᑲᑐᔾᔨᖃᑎᒌᒍᑕᐅᙱᓐᓇᖅᑐᖅ ᐸᕐᓇᐅᑎᓂᒃ ᓇᓕᒧᑎᓪᓗᒋᑦ ᑐᕌᒐᕆᔭᐅᔪᓄᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᓄᐃᓕᐅᕈᒪᐅᑎᒋᔭᖏᓐᓄᑦ: 

 ᐃᓅᓴᒃᖠᒋᐊᕐᓗᒍ ᐃᓱᒪᒧᑦ, ᑎᒥᒧᑦ ᐊᒻᒪᓗ ᐃᓗᒃᑯᑦ ᐊᑲᐅᙱᔾᔪᑏᑦ ᐊᒻᒪᓗ 

ᖁᓄᔪᕐᓂᐊᖅᑕᐅᓃᑦ 

 ᐃᓅᓴᒃᖠᒋᐊᕐᓗᒍ ᒪᒃᑯᒃᑐᑦ ᐱᓂᕐᓗᒍᑎᖏᑦ ᑭᓱᕐᓘᑎᓂᒃ ᐊᑐᕐᓘᑎᕈᑎᖏᑦ 

 ᐊᖏᒡᓕᑎᒃᑲᓐᓂᕐᓗᒍ ᕿᑐᕐᖓᒃᓴᓖᑦ ᓄᑕᕋᓛᓄᑦ ᐋᓐᓂᐊᖅᑕᐃᓕᒪᑎᑦᑎᓂᖅ  

ᐊᖏᒡᓕᒋᐊᕐᓗᒍ ᕿᑐᕐᖓᒃᓴᓕᖕᓄᑦ ᐸᕐᓇᐃᓂᖅ ᐊᒻᒪᓗ ᐊᖓᔪᖅᑳᖑᓂᕐᒧᑦ 

ᐃᑲᔪᖅᑐᐃᓂᖅ  

 ᐃᓚᐅᓕᖅᓵᓕᓗᑎᒃ ᓄᑕᖅᑲᓄᑦ ᐊᒻᒪᓗ ᖃᑕᙳᑎᒌᓄᑦ ᐱᓕᕆᐊᒃᓴᓂᒃ ᐊᒻᒪᓗ 

ᓄᑕᖅᑲᓂᒃ ᐃᓐᓇᕐᓂᓪᓗ ᐃᑲᔪᕐᓗᑎᒃ ᐃᑲᔪᖅᑕᐅᔭᕆᐊᓕᖕᓂᒃ 

ᐃᖅᑲᓇᐃᔮᖅ ᐃᑲᔪᖅᑐᖅᑕᐅᑦᑎᐊᖅᐳᖅ ᑭᒃᑯᑐᐃᓐᓇᕐᓄᑦ ᐋᓐᓂᐊᖅᑕᐃᓕᒪᑎᑦᑎᓂᕐᒥᒃ ᐸᕐᓇᒃᑎᓄᑦ 

ᐱᓕᕆᐊᓂᒃ, ᕿᑐᕐᙵᒃᓴᓖᑦ ᐊᒻᒪᓗ ᓄᑕᕌᓛᓄᑦ ᐋᓐᓂᐊᖅᑕᐃᓕᒪᑎᑦᑎᓂᖅ ᐊᒻᒪᓗ ᓄᑕᖅᑲ 

ᐱᕈᖅᐸᓪᓕᐊᑦᑎᐊᖁᓪᓗᒋᑦ ᐱᓕᕆᐊᖑᔪᑦ, ᑲᑐᔾᔨᖃᑎᒌᒃᖢᑎᒃ ᐃᓄᓕᕆᔨᒃᑯᑦ ᐊᒻᒪᓗ 

ᐃᓕᓐᓂᐊᕐᓂᓕᕆᔨᒃᑯᑦ. 

 

ᐃᓱᒪᒧᑦ ᐋᓐᓂᐊᖅᑎᑦᑎᑦᑕᐃᓕᒪᓂᖅ ᐊᒻᒪᓗ ᐊᔪᓕᕈᑎᖃᖅᑐᓄᑦ 

ᐱᓕᕆᕝᕕᒃ ᐱᑎᑦᑎᓗᑎᒃ ᐅᖃᐅᓯᐅᔪᓂᒃ ᐱᔾᔪᑎᓕᖕᓂᒃ 

ᖃᐅᔨᒪᔪᕐᔪᐊᓂᒃ ᑭᒃᑯᑐᐃᓐᓇᕐᓄᑦ ᐋᓐᓂᐊᖅᑕᐃᓕᒪᑎᑦᑎᓂᖅ ᐊᒻᒪᓗ 

ᕿᑐᕐᖓᒃᓴᓖᑦ ᓄᑕᕋᓛᓄᑦ ᐋᓐᓂᐊᖅᑕᐃᓕᒪᑎᑦᑎᓂᖅ ᐊᒻᒪᓗ ᐃᓚᒌᑦ 

ᐋᓐᓂᖅᓯᖃᑦᑕᐅᑎᖁᓇᒋᑦ ᐸᕐᓇᐅᑏᑦ ᐊᑐᓕᖅᑎᑕᐅᔪᒧᑦ ᒪᓕᒐᒃᓴᑦ 

ᐊᒻᒪᓗ ᐱᓕᕆᐊᒃᓴᓂᒃ ᓴᖅᑭᑦᑎᓂᕐᒥᒃ ᐃᖅᑲᓇᐃᔭᖅᑏᑦ. 

7.2 ᖃᓄᐃᖏᑦᑎᐊᖅᑐᓂᒃ ᓄᑕᖅᑲᓂᒃ 

ᐱᕈᖅᐸᓪᓕᐊᑎᑦᑎᓂᖅ ᓄᓇᕘᒥᑦ. 

ᐱᐅᓯᑎᒋᐊᒃᑲᓐᓂᕐᓗᒍ ᐊᒻᒪᓗ ᐃᑲᔪᖅᑐᕐᓗᒍ ᓄᑕᖅᑲᑦ ᐱᕈᖅᐸᓪᓕᐊᑦᑎᐊᖁᓪᓗᒋᑦ (ECD) 

ᐱᓕᕆᐊᑦ ᓄᓇᕘᒥᑦ ᓄᓇᓕᖕᓂᑦ ᐋᖅᑭᒃᓱᐃᓗᓂ/ᐊᑐᓕᖅᑎᑦᑎᓗᓂ ᐊᒻᒪᓗ ᐊᔭᐅᖅᑐᕐᓗᒋᑦ 

ᐊᑐᓕᖅᑎᑦᑎᓇᓱᒃᑐᑦ ᐃᓕᖅᑯᓯᑐᖃᒃᑯᑦ ᐊᒃᑑᑎᔪᑦ ᓄᑕᖅᑲᑦ ᐱᕈᖅᐸᓪᓕᐊᑦᑎᐊᖁᓪᓗᒋᑦ 

ᐱᓕᕆᐊᑦ, ᐊᑐᖅᓗᓂ ᓇᓗᓇᐃᖅᓯᒪᔪᓂᒃ ᖃᐅᔨᓴᕈᑎᓂᒃ. 

ᑖᓐᓇ ᐱᓕᕆᐊᖑᔪᖅ ᑲᑐᔾᔨᖃᑎᖃᖅᖢᑎᒃ ᐊᓯᖏᓐᓂᒃ 

ᓄᓇᕘᒥᑦ ᐃᒻᒥᓃᖅᑕᐃᓕᒪᓂᕐᒧᑦ ᐱᓕᕆᖃᑕᐅᔪᓂᒃ.  

ᑐᑭᓯᒋᐊᕈᑎᑦ ᑲᑎᖅᓱᖅᑕᐅᔪᑦ 

ᑲᑐᔾᔨᖃᑎᒋᔭᓗᒃᑖᑦᑎᓐᓂ ᐊᒻᒪᓗ 

ᐊᑐᐃᓐᓇᐅᓕᕐᓂᕐᐊᖅᖢᑎᒃ ᖃᓄᐃᑉᐸᓪᓕᐊᓂᖏᑦ 

ᐅᓂᒃᑳᑦ ᑭᒃᑯᑐᐃᓐᓇᕐᓄᑦ ᓴᖅᑭᑕᐅᒃᐸᑕ. 

ᐅᖃᓕᒫᒐᖅ ᓴᖅᑭᑕᐅᔪᖅ ᓄᓇᓖᑦ 

ᓴᖅᑭᑦᑎᔪᒪᔪᓂᒃ ᓴᐳᔾᔨᓵᓕᓂᕐᒥᒃ 

ᓄᑕᖅᑲᓄᑦ ᐱᕚᓪᓕᕈᓐᓇᕐᓂᕐᒧᑦ 

ᐊᔪᕈᑎᓕᖕᓂᒃ (ᓲᕐᓗ ᐃᒡᓕᐊᕐᒦᑎᓪᓗᒍ 

ᐃᒥᐊᓗᖕᒧᑦ ᐊᐃᑦᑐᕐᓗᒃᑕᐅᓂᑯᑦ). 

ᐅᖃᓕᒫᖓᖅ ᑐᑭᓕᐅᖅᑕᐅᔪᖅ ᑐᓐᓂᖅᓴᐅᑕᐅᓂᐊᖅᖢᓂᓗ ᓄᓇᓕᖕᓄᑦ 

2014/2015-ᒥᑦ. 

ᓴᖅᑭᑦᑎᓗᑎᒃ ᐊᐅᓚᓂᕐᒧᑦ ᐱᓇᓱᐊᒐᕐᓂᒃ ᑮᓇᐅᔭᑎᒍᑦ ᐃᑲᔪᖅᑕᐅᒃᑲᓐᓂᕈᓐᓇᖁᓪᓗᒋᑦ 

ᓄᓇᓖᑦ ᐱᕙᓪᓕᐊᑎᑦᑎᔨᖃᙱᑦᑐᑦ. 
ᑖᓐᓇ ᐱᓕᕆᐊᖑᔪᖅ ᑲᑐᔾᔨᖃᑎᖃᖅᖢᑎᒃ ᐊᓯᖏᓐᓂᒃ ᓄᓇᕘᒥᑦ ᐃᒻᒥᓃᖅᑕᐃᓕᒪᓂᕐᒧᑦ ᐱᓕᕆᖃᑕᐅᔪᓂᒃ.  ᑐᑭᓯᒋᐊᕈᑎᑦ ᑲᑎᖅᓱᖅᑕᐅᔪᑦ ᑲᑐᔾᔨᖃᑎᒋᔭᓗᒃᑖᑦᑎᓐᓂ ᐊᒻᒪᓗ 

ᐊᑐᐃᓐᓇᐅᓕᕐᓂᕐᐊᖅᖢᑎᒃ ᖃᓄᐃᑉᐸᓪᓕᐊᓂᖏᑦ ᐅᓂᒃᑳᑦ ᑭᒃᑯᑐᐃᓐᓇᕐᓄᑦ ᓴᖅᑭᑕᐅᒃᐸᑕ. 
ᓴᖅᑭᑦᑎᓗᑎᒃ ᐊᒻᒪᓗ ᓯᕗᒻᒧᐊᒃᑎᓪᓗᒋᑦ ᐃᓄᖕᓄᑦ ᑐᕌᖓᔪᑦ ᐃᓕᓐᓂᐊᒐᒃᓴᑦ ᐸᐃᕆᕕᖕᓂᑦ. 

7.3 ᐱᒋᐊᕐᑎᓪᓗᒍ ᐃᓅᓯᓕᕆᓂᕐᒧᑦ ᐊᒻᒪᓗ 

ᐃᒃᐱᖕᓂᐊᓂᕐᒧᑦ ᐃᓕᓐᓂᐊᒐᒃᓴᑦ ᒥᑭᑦᑑᑕᐅᓂᖅᓴᓂᑦ 

ᐃᓕᓐᓂᐊᖅᑎᓄᑦ ᓄᓇᕘᓕᒫᒥᑦ 

ᓴᖅᑭᑦᑎᓗᑎᒃ ᐱᒋᐊᕈᑎᒃᓴᓂᒃ ᓴᙱᓂᕐᒥᒃ ᑐᙵᕕᖃᖅᑐᓂᒃ  

ᑖᓐᓇ ᐱᓕᕆᐊᖑᔪᖅ ᑲᑐᔾᔨᖃᑎᖃᖅᖢᑎᒃ ᐊᓯᖏᓐᓂᒃ ᓄᓇᕘᒥᑦ ᐃᒻᒥᓃᖅᑕᐃᓕᒪᓂᕐᒧᑦ 

ᐱᓕᕆᖃᑕᐅᔪᓂᒃ.  ᑐᑭᓯᒋᐊᕈᑎᑦ ᑲᑎᖅᓱᖅᑕᐅᔪᑦ ᑲᑐᔾᔨᖃᑎᒋᔭᓗᒃᑖᑦᑎᓐᓂ ᐊᒻᒪᓗ 

ᐊᑐᐃᓐᓇᐅᓕᕐᓂᕐᐊᖅᖢᑎᒃ ᖃᓄᐃᑉᐸᓪᓕᐊᓂᖏᑦ ᐅᓂᒃᑳᑦ ᑭᒃᑯᑐᐃᓐᓇᕐᓄᑦ ᓴᖅᑭᑕᐅᒃᐸᑕ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᖃᑎᖃᖅᑐᑦ 

ᐃᓕᓐᓂᐊᖅᓂᓕᕆᔨᒃᑯᓐᓂᑦ ᓈᒻᒪᒃᑐᓂᒃ ᐃᓅᓯᕐᒧᑦ/ᐃᒃᐱᖕᓂᐊᓂᕐᒧᑦ 

ᐊᔪᕈᓐᓃᖅᐸᓪᓕᐊᓂᕐᒧᑦ ᐃᓕᓐᓂᐊᒐᒃᓴᑦ ᓄᓇᕘᓕᒫᒥᑦ 

ᐃᓕᓐᓂᐊᕐᕕᖕᓄᐊᖅᑕᐅᓂᐊᖅᖢᑎᒃ ᐱᓕᕆᖃᑎᒌᖏᓐᓇᕐᓂᒃᑯᑦ. 

ᖃᐅᔨᓴᕐᓗᒋᑦ ᐃᓅᓯᓕᕆᓂᖅ ᐊᒻᒪᓗ ᐃᒃᐱᖕᓂᐊᓂᕐᒧᑦ ᐃᓕᓐᓂᐊᖅᑕᐅᔪᑦ ᐊᕐᕕᓂᓕᖕᓂᒃ 

ᓄᑲᖅᖠᐅᓂᖅᓴᓂᒃ ᐃᓕᓐᓂᐊᖅᑎᓄᑦ. 

ᑖᓐᓇ ᐱᓕᕆᐊᖑᔪᖅ ᑲᑐᔾᔨᖃᑎᖃᖅᖢᑎᒃ ᐊᓯᖏᓐᓂᒃ ᓄᓇᕘᒥᑦ 

ᐃᒻᒥᓃᖅᑕᐃᓕᒪᓂᕐᒧᑦ ᐱᓕᕆᖃᑕᐅᔪᓂᒃ.  ᑐᑭᓯᒋᐊᕈᑎᑦ 

ᑲᑎᖅᓱᖅᑕᐅᔪᑦ ᑲᑐᔾᔨᖃᑎᒋᔭᓗᒃᑖᑦᑎᓐᓂ ᐊᒻᒪᓗ 

ᐊᑐᐃᓐᓇᐅᓕᕐᓂᕐᐊᖅᖢᑎᒃ ᖃᓄᐃᑉᐸᓪᓕᐊᓂᖏᑦ ᐅᓂᒃᑳᑦ 

ᑭᒃᑯᑐᐃᓐᓇᕐᓄᑦ ᓴᖅᑭᑕᐅᒃᐸᑕ. 

7.4 ᐅᖃᐅᓯᕆᓗᒋᑦ ᖃᐅᔨᒪᔭᖃᖅᑐᓄᑦ 

ᑮᓇᐅᔭᖃᖅᑎᑦᑎᔪᑦ ᐊᐅᓚᓂᕆᔭᖓ ᐊᒻᒪᓗ 

ᐋᖅᑭᒃᓱᖅᓯᒪᓂᖓ ᓴᓇᓯᒪᑦᑎᐊᕐᓂᖓ 

ᐊᑐᓕᖅᑎᑕᐅᓂᖓᓗ ᓄᑕᖅᑲᑦ 

ᐱᕈᖅᐸᓪᓕᐊᑦᑎᐊᖅᓵᓕᖁᓪᓗᒋᑦ (ECD) ᐱᓕᕆᐊᖑᔪᑦ 

ᐱᔪᒪᔪᓄᑦ ᓄᓇᕘᒥᑦ ᓄᓇᓕᖕᓄᑦ. 

ᐅᐸᓗᖓᐃᔭᕐᓗᒋᑦ ᐅᕝᕙᓘᓐᓃᑦ ᐱᔪᓐᓇᖅᑎᑦᑎᓗᑎᒃ ᖃᐅᔨᓴᕈᑎᓂᒃ ᐸᐃᑉᐹᓂᒃ 

ᓇᐃᒡᓕᑎᖅᓯᒪᔪᓂᒃ (ᐃ) ᓱᓕᔪᓐᓇᐅᑎᓂᒃ ᑐᙵᕕᖃᖅᖢᑎᒃ ᐃᑲᔫᑎᖃᕈᓐᓇᕐᓂᖏᓐᓂᒃ 

ᓴᓇᓯᒪᑦᑎᐊᖅᑐᑦ ᐊᒻᒪᓗ ᐊᑐᓕᖅᑎᑕᐅᔪᑦ ᓄᑕᖅᑲᑦ ᐱᕈᖅᐸᓪᓕᐊᑦᑎᐊᖁᓪᓗᒋᑦ (ECD) 

ᐱᓕᕆᐊᒃᓴᖅᑖᕆᔭᐅᔪᓐᓇᖅᑐᑦ ᐃᒻᒥᓂᖅᓱᖅᑐᓂᒃ ᐅᕝᕙᓘᓐᓃᑦ ᓄᓇᓕᖕᓂᑦ; (ᐱ) ᐱᐅᓛᖑᔪᑦ 

ᐊᑐᓕᖅᑎᑦᑎᓂᕐᒥᒃ ᓄᑕᖅᑲᑦ ᐱᕈᖅᐸᓪᓕᐊᑦᑎᐊᖁᓪᓗᒋᑦ ᐱᓕᕆᐊᖑᔪᑦ, ᐱᓗᐊᖅᑐᒥᒃ 

ᐅᑭᐅᖅᑕᖅᑐᒥᑦ ᓄᓇᓕᐅᔪᓄᑦ; ᐊᒻᒪᓗ (ᑎ) ᐊᓯᐊᒍᑦ ᑮᓇᐅᔭᖃᖅᑎᑕᐅᓂᕐᒧᑦ ᓄᑕᖅᑲᑦ 

ᐱᕈᖅᐸᓪᓕᐊᑦᑎᐊᖁᓪᓗᒋᑦ ᐱᓕᕆᐊᖑᔪᑦ ᓄᓇᓕᓕᒫᓂᑦ. 

ᑖᓐᓇ ᐱᓕᕆᐊᖑᔪᖅ ᑲᑐᔾᔨᖃᑎᖃᖅᖢᑎᒃ ᐊᓯᖏᓐᓂᒃ ᓄᓇᕘᒥᑦ ᐃᒻᒥᓃᖅᑕᐃᓕᒪᓂᕐᒧᑦ ᐱᓕᕆᖃᑕᐅᔪᓂᒃ.  ᑐᑭᓯᒋᐊᕈᑎᑦ ᑲᑎᖅᓱᖅᑕᐅᔪᑦ ᑲᑐᔾᔨᖃᑎᒋᔭᓗᒃᑖᑦᑎᓐᓂ ᐊᒻᒪᓗ 

ᐊᑐᐃᓐᓇᐅᓕᕐᓂᕐᐊᖅᖢᑎᒃ ᖃᓄᐃᑉᐸᓪᓕᐊᓂᖏᑦ ᐅᓂᒃᑳᑦ ᑭᒃᑯᑐᐃᓐᓇᕐᓄᑦ ᓴᖅᑭᑕᐅᒃᐸᑕ. 

7.5 ᓴᖅᑭᑦᑎᓗᓂ ᑐᓐᓂᓴᐃᓗᓂᓗ ᐃᓕᓐᓂᐊᕈᑎᒃᓴᓂᒃ 

ᑲᔪᖏᖅᓴᕐᓗᒋᑦ ᐱᐅᔪᑦ ᐊᒻᒪᓗ ᓴᐳᒻᒥᓂᕐᒧᑦ ᑐᙵᕕᖕᓂᒃ 

ᐸᐃᕆᕝᕕᓕᒫᓄᑦ ᓄᓇᕘᒥᑦ.. 

ᓴᖅᑭᑦᑎᓗᓂ ᐊᒻᒪᓗ ᑐᓂᐅᖅᑲᕐᓗᒋᑦ ᐃᓕᓐᓂᐊᕈᑎᒃᓴᑦ ᑐᕌᖓᔪᑦ ᓴᐳᒻᒥᓇᓱᐊᕐᓂᕐᒥᒃ 

ᑐᙵᕕᖕᓂᒃ ᓄᓇᕘᒥᑦ ᓄᑕᖅᑲᓄᑦ, ᓲᕐᓗ ᐱᕈᖅᐸᓪᓕᐊᑦᑎᐊᖁᓪᓗᒋᑦ ᐃᒃᐱᖕᓂᐊᓂᕐᒥᒃᑎᒍᑦ, 

ᐊᑲᐅᙱᓕᐅᕈᑎᓄᑦ ᐋᖅᑭᒋᐊᕈᑎᓄᑦ ᐊᒻᒪᓗ ᐱᐅᓂᖅᓴᒧᑦ ᐃᓅᓯᕐᒧᑦ 

ᑲᑎᖃᑎᒌᖃᑦᑕᕐᓂᕐᒧᑦ. 

ᑖᓐᓇ ᐱᓕᕆᐊᖑᔪᖅ ᑲᑐᔾᔨᖃᑎᖃᖅᖢᑎᒃ ᐊᓯᖏᓐᓂᒃ ᓄᓇᕘᒥᑦ ᐃᒻᒥᓃᖅᑕᐃᓕᒪᓂᕐᒧᑦ ᐱᓕᕆᖃᑕᐅᔪᓂᒃ.  ᑐᑭᓯᒋᐊᕈᑎᑦ ᑲᑎᖅᓱᖅᑕᐅᔪᑦ ᑲᑐᔾᔨᖃᑎᒋᔭᓗᒃᑖᑦᑎᓐᓂ ᐊᒻᒪᓗ 

ᐊᑐᐃᓐᓇᐅᓕᕐᓂᕐᐊᖅᖢᑎᒃ ᖃᓄᐃᑉᐸᓪᓕᐊᓂᖏᑦ ᐅᓂᒃᑳᑦ ᑭᒃᑯᑐᐃᓐᓇᕐᓄᑦ ᓴᖅᑭᑕᐅᒃᐸᑕ. 

ᐱᓇᓱᐊᕐᓂᖅ 8: ᐱᓕᕆᖃᑎᒌᑦ ᐃᑲᔪᖅᑐᐃᓂᐊᖅᑐᑦ ᓄᓇᓕᖕᓂᒃ ᐃᓚᐅᖁᔨᓗᑎᒃ ᓄᓇᓕᖕᓂᑦ ᐱᕚᓪᓕᖅᑎᑦᑎᓂᕐᒥᒃ ᐱᓕᕆᐊᓂᒃ 

ᑐᕌᒐᑦ 
ᐱᓕᕆᔾᔪᑕᐅᓂᐊᖅᑐᑦ 

ᐸᕐᓇᐅᑏᑦ 

ᐱᓕᕆᐊᖑᔪᑦ  

ᒫᓐᓇ ᖃᓄᐃᓐᓂᖓ ᑮᓇᐅᔭᑦ ᐊᕐᕌᒍᖓ 2011/12 ᑮᓇᐅᔭᑦ ᐊᕐᕌᒍᖓ 2012/13 ᑮᓇᐅᔭᑦ ᐊᕐᕌᒍᖓ 2013/14 

8.1 ᐃᑲᔪᖅᑐᕐᓗᒋᑦ ᓄᓇᓖᑦ 

ᐱᔫᒥᑐᐃᓐᓇᕆᐊᖃᕐᓂᖅᓴᐅᓗᑎᒃ 

ᑮᓇᐅᔭᖃᖅᑎᑕᐅᓂᕐᒧᑦ ᐊᖏᕈᑎᖏᑦ. 

ᓄᓇᕗᑦ ᑐᙵᕕᒃᑯᑦ ᐊᒻᒪᓗ ᓄᓇᕗᑦ 

ᒐᕙᒪᒃᑯᖏᑦ 

ᐃᖅᑲᓇᐃᔭᖃᑎᖃᕐᓂᐊᖅᑐᑦ 

ᒐᕙᒪᑐᖃᒃᑯᓐᓂᒃ ᐊᒻᒪᓗ 

ᐃᖅᑲᓇᐃᔭᖅᑎᓂᒃ, ᓄᓇᓕᖕᓂᓗ 

ᑎᒍᒥᐊᖅᑎᐅᔪᓂᒃ. 

ᐅᖃᖃᑎᒌᖕᓂᐅᔪᑦ 

ᐱᒋᐊᖅᑎᑕᐅᓚᐅᖅᑐᑦ ᑲᓇᑕᒥ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᑦ 

ᐋᔩᖃᑎᖃᕈᒪᓪᓗᑎᒃ 

ᐱᔫᒥᑐᐃᓐᓇᕆᐊᖃᕐᓂᖅᓴᐅᓗᑎᒃ 

ᑮᓇᐅᔭᖃᖅᑎᑕᐅᓂᕐᒧᑦ ᐊᖏᕈᑎᓂᒃ. 

ᐊᖏᕈᑎ 2012/13-ᒧᑦ 

ᐱᔫᒥᑐᐃᓐᓇᕆᐊᖃᕐᓂᖅᓴᐅᓗᑎᒃ 

ᑮᓇᐅᔭᖃᖅᑎᑕᐅᓂᕐᒧᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 

ᑮᓇᐅᔭᒧᑦ ᐊᖏᖃᑎᒌᒍᑎᓂᒃ 

ᐋᔩᖃᑎᒌᒍᑕᐅᑦᑎᐊᓚᐅᖅᑐᖅ 

ᒐᕙᒪᑐᖃᒃᑯᓐᓄᑦ ᓄᓇᓖᑦ 

ᐱᕈᖅᐸᓪᓕᐊᑦᑎᐊᖁᓪᓗᒋᑦ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᖏᖃᑎᒌᒍᑎᖓ 

ᓄᓇᓕᖕᓂᑦ ᑲᑎᙵᔪᓄᑦ ᐸᕐᓇᐅᑏᑦ ᑮᓇᐅᔭᑦ 

ᐊᑐᐃᓐᓇᐅᔪᑦ ᓄᓇᓕᖕᓄᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᑦ. 

ᒐᕙᒪᑐᖃᒃᑯᓐᓂᑦ ᓄᓇᕗᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑮᓇᐅᔭᖃᖅᑎᑕᐅᓂᖓ 

ᐊᑑᑎᖃᑦᑎᐊᓚᐅᖅᐳᖅ ᓄᓇᕗᑦ ᒐᕙᒪᒃᑯᓐᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐃᖅᑲᓇᐃᔭᖅᑎᖃᕋᔭᕐᓂᕐᒧᑦ. ᐸᕐᓇᐅᑎᐅᔪᑦ ᐊᖅᑯᓯᐅᖅᖢᑎᒃ ᐊᒥᓲᓂᖅᓴᐅᓕᖅᑐᓄᑦ ᐃᓄᐃᑦ 

ᐋᓐᓂᐊᖅᑎᑦᑎᑦᑕᐃᓕᒪᓂᕐᒧᑦ ᐃᖅᑲᓇᐃᔭᖅᑏᑦ ᐅᑯᓇᓂ, ᐋᓐᓂᐊᓯᐅᑎ, ᐃᕐᓂᓱᒃᓰᔨᐅᓂᖅ, 

ᐃᓱᒪᓕᕆᔩᑦ ᐊᒻᒪᓗ ᐃᖃᐃᓕᓴᐃᔩᑦ        

ᒐᕙᒪᑐᖃᒃᑯᓐᓂᑦ OS ᐅᑭᐅᖅᑕᖅᑐᓕᒫᒥᑦ ᑮᓇᐅᔭᖃᖅᑎᑕᐅᓂᖏᑦ ᓄᓇᕗᑦ ᐊᒻᒪᓗ ᐊᓯᖏᑦ 

ᐊᕕᒃᑐᖅᓯᒪᔪᓄᑦ ᐊᔪᕈᓐᓃᖅᓴᐅᑎᑦᑎᐊᕙᐅᓛᒥᒃ ᐃᓕᑦᑎᖁᓪᓗᒋᑦ ᐊᓯᔾᔨᖅᐸᓪᓕᐊᔪᓂᒃ ᓲᕐᓗ 

ᐃᓅᓱᒃᑐᓂᒃ ᐃᒻᒥᓃᖅᑎᑦᑎᑦᑕᐃᓕᒪᓂᕐᒧᑦ, ᐃᓕᓐᓂᐊᖅᑎᑦᑎᓂᕐᒥᒃ ᒪᒃᑯᒃᑐᓂᒃ ᐃᓱᒪᓕᕆᓂᕐᒧᑦ, 

ᑯᔭᖕᓂᕐᒧᑦ ᐊᑦᑕᕐᓇᖅᑐᒦᑦᑕᐃᓕᒪᓂᕐᒧᑦ ᐃᓕᓐᓂᐊᕐᓂᕐᒥᒃ ᐱᓕᕆᐊᒃᓴᑦ, 

ᐊᖓᔪᖅᑳᑦᑎᐊᕙᐅᓕᒻᒪᒃᓴᕐᓂᖅ, ᑎᒍᐊᙳᐊᖃᖅᑐᒃᓴᖅᓯᐅᕐᓂᖅ, ᐊᒻᒪᓗ ᐃᒻᒥᓃᕐᓂᕐᒥᒃ 

ᐊᑭᕋᖅᑐᕐᓂᒧᑦ ᐅᔾᔨᕈᓱᒍᑎᒃᓴᑦ.  

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᐃᖁᔨᓚᐅᖅᑐᑦ ᓄᓇᕗᑦ ᑐᙵᕕᒃᑯᓐᓂ ᖃᐅᔨᓴᖁᓪᓗᓂᔾᔪᒃ 

ᐱᕈᖅᐸᓪᓕᐊᓂᖓ ᐊᑦᑕᕕᒋᔭᐅᓗᓂ ᐃᑲᔪᖅᑐᖁᓪᓗᒋᑦ ᐱᕈᖅᐸᓪᓕᐊᔪᒥᒃ 

ᑮᓇᐅᔭᓕᐅᕋᓱᐊᖅᑎᐅᙱᑦᑐᑦ ᓄᓇᕘᒥᑦ; ᐊᑕᐅᓯᖅ ᐱᓪᓗᐊᑕᐅᓇᔭᖅᑐᖅ ᐱᓕᕆᐊᖑᔪᒥᒃ 

ᐱᕚᓪᓕᖅᑎᑦᑎᓂᕐᒥᒃ ᑮᓇᐅᔭᓕᐅᕋᓱᐊᖅᑎᐅᙱᑦᑐᑦ ᐱᔪᓐᓇᕐᓂᖏᑦ ᒐᕙᒪᐅᙱᑦᑐᑦ 

ᑮᓇᐅᔭᖃᑦᑎᑕᐅᔪᓐᓇᕐᓂᖏᓐᓂᒃ ᐊᒻᒪᓗ  ᐱᕙᓪᓕᐊᑎᑦᑎᓂᕐᒥᒃ ᓇᖕᒥᓂᖃᖅᑎᐅᔪᓄᑦ 

ᓄᓇᕗᓕᒫᒥᑦ 

8.2 ᑐᓐᓂᖅᑯᑎᒋᓗᒍ ᓄᓇᕘᒥᑦ 

ᐃᒻᒥᓃᖅᑕᐃᓕᒪᓂᕐᒧᑦ ᐊᑐᓕᖅᑎᑦᑎᓂᖅ 

ᓄᓇᓕᖕᓄᑦ ᑎᒥᐅᔪᓄᑦ ᑲᑐᔾᔨᖃᑎᒌᓄᓪᓗ.  

ᐱᓕᕆᖃᑎᖃᕐᓗᑎᒃ ᐊᑐᓕᖅᑎᑦᑎᓂᕐᒧᑦ 

ᐱᓕᕆᐊᖑᓪᓗᐊᑕᕐᓂᐊᖅᑑᒃ 

ᐱᕚᓪᓕᖅᑎᒋᐊᕐᓗᒋᑦ. 

ᐳᓚᕋᕐᓗᒋᑦ ᓄᓇᓖᑦ ᑕᒪᐃᓐᓂ 

ᑐᓴᐅᒪᑎᓪᓗᒋᑦ ᓄᓇᕘᒥᑦ 

ᐃᒻᒥᓃᖅᑎᑦᑎᑕᐃᓕᒪᓂᕐᒧᑦ 

ᐱᓕᕆᔾᔪᑕᐅᔪᓂᒃ; ᐃᓚᐅᔪᓐᓇᖅᑐᑦ 

ᓄᓇᓕᖕᓂ ᑎᒥᐅᔪᑦ ᑲᑐᔾᔨᖃᑎᒌᓪᓗ 

ᐱᖃᑎᑖᕈᒪᔪᑦ ᐊᑐᓕᖅᑎᑦᑎᓂᕐᒧᑦ 

ᐱᓕᕆᐊᖑᓪᓗᐊᑕᕐᓂᐊᖅᑐᓂᒃ 

ᓄᓇᕘᒥᑦ 

ᐃᒻᒥᓃᖅᑎᑦᑎᑦᑕᐃᓕᒪᓂᕐᒧᑦ 

ᐸᕐᓇᐅᑎᐅᔪᓂᒃ 

ᑖᓐᓇ ᐱᓕᕆᐊᖑᔪᖅ ᑲᑐᔾᔨᖃᑎᖃᖅᖢᑎᒃ ᐊᓯᖏᓐᓂᒃ ᓄᓇᕘᒥᑦ ᐃᒻᒥᓃᖅᑕᐃᓕᒪᓂᕐᒧᑦ ᐱᓕᕆᖃᑕᐅᔪᓂᒃ.  ᑐᑭᓯᒋᐊᕈᑎᑦ 

ᑲᑎᖅᓱᖅᑕᐅᔪᑦ ᑲᑐᔾᔨᖃᑎᒋᔭᓗᒃᑖᑦᑎᓐᓂ ᐊᒻᒪᓗ ᐊᑐᐃᓐᓇᐅᓕᕐᓂᕐᐊᖅᖢᑎᒃ ᖃᓄᐃᑉᐸᓪᓕᐊᓂᖏᑦ ᐅᓂᒃᑳᑦ ᑭᒃᑯᑐᐃᓐᓇᕐᓄᑦ 

ᓴᖅᑭᑕᐅᒃᐸᑕ. 

ᓄᓇᓕᖕᓂ ᖃᓄᐃᙱᑦᑎᐊᕐᓂᕐᒧᑦ ᑲᑎᒪᔨᕋᓛᖑᔪᑦ ᐱᓕᕆᐊᕆᓪᓗᐊᖅᑕᕐᒪᔾᔪᒃ ᐃᓕᓴᖅᓯᓂᕐᒥᒃ 

ᐊᒻᒪᓗ ᐱᓕᕆᐊᕆᓗᒋᑦ ᓄᓇᓕᖕᓂ ᓯᕗᓪᓕᐅᑎᔭᕆᐊᓖᑦ. 

8.3 ᓇᓗᓇᐃᕐᓗᒋᑦ ᓄᓇᓕᖕᓂ 

ᑎᒍᒥᐊᖅᑎᐅᔪᑦ ᑐᓴᕆᐊᕐᕕᖏᑦ ᐃᑲᔪᖁᓪᓗᒋᑦ 

ᐊᑐᓕᖅᑎᑕᐅᓇᓱᒃᑐᒥᒃ ᓄᓇᕘᒥᑦ 

ᐃᒻᒥᓃᖅᑎᑦᑎᑦᑕᐃᓕᒪᓂᕐᒧᑦ ᐸᕐᓇᐅᑎᓂᒃ. 

ᐳᓚᕋᕐᓗᒋᑦ ᓄᓇᓖᑦ ᑕᒪᐃᓐᓂᒃ 

ᑐᓴᐅᒪᑎᑦᑎᐊᕐᓗᒋᑦ 

ᑖᓐᓇ ᐱᓕᕆᐊᖑᔪᖅ ᑲᑐᔾᔨᖃᑎᖃᖅᖢᑎᒃ ᐊᓯᖏᓐᓂᒃ ᓄᓇᕘᒥᑦ ᐃᒻᒥᓃᖅᑕᐃᓕᒪᓂᕐᒧᑦ ᐱᓕᕆᖃᑕᐅᔪᓂᒃ.  ᑐᑭᓯᒋᐊᕈᑎᑦ ᑲᑎᖅᓱᖅᑕᐅᔪᑦ ᑲᑐᔾᔨᖃᑎᒋᔭᓗᒃᑖᑦᑎᓐᓂ ᐊᒻᒪᓗ ᐊᑐᐃᓐᓇᐅᓕᕐᓂᕐᐊᖅᖢᑎᒃ ᖃᓄᐃᑉᐸᓪᓕᐊᓂᖏᑦ ᐅᓂᒃᑳᑦ 

ᑭᒃᑯᑐᐃᓐᓇᕐᓄᑦ ᓴᖅᑭᑕᐅᒃᐸᑕ. 

 
 
 
 
 
 
 

ᑮᓇᐅᔭᖃᖅᑎᑦᑎᓂᐊᖅᑐᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

 

ᐱᒋᐊᖅᑎᑕᐅᓯᒪᔪᖅ 2a: ᑮᓇᐅᔭᖃᖅᑎᑦᑎᓂᐊᖅᑐᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᑲᔪᖅᑐᐃᓗᑎᒃ ᓴᖅᑭᑕᐅᓂᐊᖅᑐᒥᒃ ᓄᓇᕘᒥᑦ ᐃᒻᒥᓃᖅᑎᑦᑎᑦᑕᐃᓕᒪᓂᕐᒧᑦ  ᐱᓕᕆᔾᔪᑕᐅᓂᐊᖅᑐᒧᑦ ᐸᕐᓇᐅᑎᒧᑦ 

ᐊᑦᑕᑕᕐᕕᒃᓴᐅᔪᖅ ᓄᓇᕘᒥᑦ ᐃᒻᒥᓃᖅᑎᑦᑎᑦᑕᐃᓕᒪᓂᕐᒧᑦ ᐱᓕᕆᔾᔪᑕᐅᓂᐊᖅᑐᓂᒃ ᐸᕐᓇᐅᑎᓄᑦ ᐱᓕᕆᐊᒃᓴᑦ ᑮᓇᐅᔭᑦ ᐊᕐᕌᒍᖓ  

11/12 

ᑮᓇᐅᔭᑦ 

ᐊᕐᕌᒍᖓ  

12/13 

ᑮᓇᐅᔭᑦ ᐊᕐᕌᒍᖓ  

13/14 

ᐊᑐᓕᖅᑎᑦᑎᓗᑎᒃ ᐱᓕᕆᔾᔪᑕᐅᓂᐊᖅᑐᓂᒃ ᐸᕐᓇᐅᑎᓂᒃ ᐃᑲᔪᖅᑐᖅᑕᐅᑦᑎᐊᖅᐳᖅ ᑲᔪᓯᓪᓗᑎᒃ ᑲᒪᑦᑎᐊᕐᓂᕐᒥᒃ ᐱᓕᕆᕝᕕᖕᒥᑦ.  ᑖᒃᑯᐊ 

ᐊᑮᑦ ᐊᑐᕐᓂᐊᖅᑐᑦ ᐃᓱᒪᓕᕆᔨᓄᑦ ᐊᒻᒪᓗ ᐊᔪᓕᕈᑎᖃᖅᑲᑦᑕᖅᑐᓄᑦ ᐃᖅᑲᓇᐃᔭᖅᑎᓄᑦ ᐊᒻᒪᓗ ᐱᔨᑦᑎᕋᖅᑎᓄᑦ.  ᐱᓕᕆᐊᒃᓴᑦ ᖁᓛᓂ 

ᑎᑎᕋᖅᓯᒪᔪᑦ ᐃᓚᓕᐅᔾᔭᐅᓯᒪᔪᑦ 

ᐃᓱᒪᓕᕆᓂᕐᒧᑦ ᐊᒻᒪᓗ ᐊᔪᓕᕈᑎᖃᖅᐸᒃᑐᓄᑦ ᑮᓇᐅᔭᑦ ᐊᑐᖅᑐᒃᓴᑦ* $10,551,000.00 13,653,000 $14,004,000.00  

*ᐃᓱᒪᓕᕆᓂᕐᒧᑦ ᐊᒻᒪᓗ ᐊᔪᓕᕈᑎᖃᖅᐸᒃᑐᓄᑦ ᐱᔨᑦᑎᕋᖅᑏᑦ ᑲᒪᒋᔭᐅᔪᓄᑦ ᑐᕌᖓᔪᓂᒃ ᑲᔪᓯᓪᓗᑎᒃ ᑲᒪᑦᑎᐊᕐᓂᕐᒥᒃ ᐃᓚᐅᓪᓗᑎᒃ ᖃᐅᔨᓴᕐᓂᖅ, ᐃᓅᓯᓕᕆᔭᐅᓂᖅ, ᒪᒥᓴᕐᓂᖅ ᐊᒻᒪᓗ ᐱᔨᑦᑎᕋᐅᑎᑦ ᑲᒪᒋᔭᐅᕝᕕᒃᓴᓄᑦ ᓅᑕᐅᔾᔪᑏᑦ ᑕᐃᒃᑯᓄᖓ ᐃᓄᖕᓄᑦ ᐊᒻᒪᓗ ᖃᑕᙳᑎᖏᓐᓄᑦ ᐊᒃᓱᕈᕐᓇᖅᑐᒃᑰᖅᑐᓂᑦ 

ᐊᒻᒪᓗ/ᐅᕝᕙᓘᓐᓃᑦ  ᐃᓱᒪᒧᑦ ᐊᑲᐅᙱᓕᐅᖅᑐᓄᑦ. ᑕᒪᓐᓇ ᐃᓚᖃᕐᒥᔪᖅ ᐃᑲᔪᖅᑐᐃᓂᕐᒥᒃ ᓄᓇᓕᖕᓄᑦ ᐊᒻᒪᓗ ᑎᒥᐅᔪᓄᑦ ᑐᑭᓯᕚᓪᓕᖁᓪᓗᒋᑦ ᐊᒻᒪᓗ ᐊᑑᑎᓕᖕᓂᒃ ᓯᕗᓪᓕᖅᐹᖅ, ᐃᓱᒪᓇᖅᑐᓂᒃ ᐊᒻᒪᓗ/ᐅᕝᕙᓘᓐᓃᑦ ᑐᐊᕕᕐᓇᖅᑐᓂᒃ ᐃᓱᒪᒧᑦ ᖃᓄᐃᑦᑕᐃᓕᒪᓂᕐᒧᑦ ᐊᑲᐅᙱᓕᐅᕈᑎᑦ, ᐃᒻᒥᓃᕈᒪᓂᕐᒧᑦ 

ᐃᓱᒪᓯᒪᔪᑦ ᐆᒃᑐᖅᓯᒪᔪᓪᓗ, ᐃᒻᒥᓂᒡᓗ ᐋᓐᓂᖅᓱᔭᑦᑐᑦ, ᐊᒃᓱᕈᓗᐊᖅᑐᑦ, ᐃᒻᒥᓂᒃ ᐅᐱᒍᓱᖕᓂᖅ ᐊᒻᒪᓗ ᖃᓄᐃᑦᑕᐃᓕᒪᓂᕐᒧᑦ ᐃᓱᒫᓘᑏᑦ, ᐃᓚᐅᓪᓗᑎᒃ ᐊᔪᓕᕈᑎᖃᖃᑦᑕᖅᑐᑦ ᐃᒻᒥᓂᒃ ᐊᐅᓚᔪᓐᓇᑦᑎᐊᕈᓐᓃᖅᖢᑎᒃ ᐊᒻᒪᓗ ᖃᓄᐃᙱᑦᑎᐊᕐᓂᕐᒧᑦ. 

 

 

  

ᐱᒋᐊᖅᑎᑕᐅᓯᒪᔪᖅ 2b: ᑮᓇᐅᔭᖃᖅᑎᑦᑎᓂᐊᖅᑐᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᐃᑦᑑᑎᑦ ᐃᑲᔫᑎᓪᓗ  

ᑲᓱᖅᓯᒪᔪᖅ ᓄᓇᕘᒥᑦ ᐃᒻᒥᓃᖅᑎᑦᑎᑦᑕᐃᓕᒪᓂᕐᒧᑦ ᐱᓕᕆᔾᔪᑕᐅᓂᐊᖅᑐᓂᒃ ᐸᕐᓇᐅᑏᑦ ᐱᓕᕆᐊᒃᓴᑦ ᑮᓇᐅᔭᑦ ᐊᕐᕌᒍᖓ  

11/12 

ᑮᓇᐅᔭᑦ 

ᐊᕐᕌᒍᖓ  

12/13 

ᑮᓇᐅᔭᑦ ᐊᕐᕌᒍᖓ  

13/14 

ᑲᑎᖦᖢᑎᒃ 

ᑐᕌᒐᖅ 2.6 ᕿᒃᓵᒃᑐᓂᑦ ᐅᖃᖃᑎᖃᕈᓐᓇᕐᓂᖅ ᐃᓕᖅᑯᓯᑐᖃᒃᑯᑦ ᐊᒻᒪᓗ ᐅᑭᐅᖏᑎᒍᑦ ᑮᓇᐅᔭᑦ ᑐᓂᔾᔪᑎᒃᓴᑦ ᐱᔭᐅᔪᓐᓇᖅᑐᑦ ᕼᐋᒻᒪᓚᒃᑯᓐᓂᑦ ᐊᒻᒪᓗ ᓄᓇᓕᖕᓂ 

ᑲᑐᔾᔨᖃᑎᒌᓂᑦ ᐃᒥᐊᓗᓕᕆᓂᕐᒧᑦ ᐋᖓᔮᕐᓇᖅᑐᓄᓪᓗ ᐅᖃᖃᑎᒌᖕᓂᕐᒥᒃ 

ᐱᔨᑦᑎᕋᖅᑏᑦ. 

$1,409,586.47 $1,537,374 $1,035,386.50  

 

ᑲᑎᖦᖢᑎᒃ – ᑐᕌᒐᖅ 2.6     $3,982,346.48 

      

ᑐᕌᒐᖅ 2.7 ᓄᓇᓕᖕᓂᒃ ᐊᑐᖅᖢᑎᒃ ᐅᖃᖃᑎᒌᓲᑦ ᑎᒥᐅᔪᑦ ᐃᑲᔪᖅᑐᒃᑲᓐᓂᕐᓗᒋᑦ ᓄᓇᓕᖕᓂᑦ ᑮᓇᐅᔭᑦ ᑐᓂᔾᔪᑎᒃᓴᑦ ᐱᔭᐅᔪᓐᓇᖅᑐᑦ ᕼᐋᒻᒪᓚᒃᑯᓐᓂᑦ ᐊᒻᒪᓗ ᓄᓇᓕᖕᓂ 

ᑲᑐᔾᔨᖃᑎᒌᓂᑦ ᐃᒥᐊᓗᓕᕆᓂᕐᒧᑦ ᐋᖓᔮᕐᓇᖅᑐᓄᓪᓗ ᐅᖃᖃᑎᒌᖕᓂᕐᒥᒃ 

ᐱᔨᑦᑎᕋᖅᑏᑦ. 

$1,409,586.47 $1,537,374 $1,035,386.50   

ᑲᑎᖦᖢᑎᒃ  – ᑐᕌᒐᖅ 2.7     $3,982,346.48 

      

ᑐᕌᒐᖅ 2.9 ᐃᑲᔪᖅᑐᑦᑎᐊᒃᑲᓐᓂᕐᓗᒋᑦ ᑲᒪᑦᑎᐊᖅᑐᑦ ᐅᖄᓚᐅᑎᒃᑯᑦ ᐊᑐᐃᓐᓇᐅᕙᑦᑐᑦ ᐃᑲᔪᖅᑎᐅᓪᓗᑎᒃ ᑲᒪᑦᑎᐊᖅᑐᑦ ᐅᖄᓚᐅᑎᒃᑯᑦ ᐊᑐᐃᓐᓇᐅᕙᑦᑐᑦ ᐃᑲᔪᖅᑎᐅᓪᓗᑎᒃ $24,000  $50,000 ᐊᑐᙱᑦᑐᖅ*  

ᑲᑎᖦᖢᑎᒃ  – ᑐᕌᒐᖅ 2.9     $74,000 

      

ᑐᕌᒐᖅ 2.10 ᐃᑲᔪᖅᑐᑦᑎᐊᒃᑲᓐᓂᕐᓗᒋ ᐃᓴᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᑦ (ELC)  $254,136.00  $263,958.00  $260,000.00   

ᑲᑎᖦᖢᑎᒃ – ᑐᕌᒐᖅ 2.10     $778,094.00 

      

ᑲᑎᖦᖢᑎᒃ ᑮᓇᐅᔭᖅᑑᑏᑦ ᐊᕐᕌᒍᖓ  $1,687,722  $1,851,332 $1,295,386.50   

ᐃᓗᓕᖏᑦ ᑲᑎᖦᖢᑎᒃ **     $4,834,440.48 

*ᑮᓇᐅᔭᖃᖅᑎᑕᐅᓂᖅ ᐃᓄᓕᕆᔨᒃᑯᓐᓂᙶᖃᑦᑕᓕᖅᑐᖅ 

**ᐃᓚᖏᑦ ᐊᑕᐅᓯᐊᖏᖦᖢᑎᒃ ᓇᓗᓇᐃᖅᑕᐅᓯᒪᔪᑦ ᐃᓚᓕᐅᑎᓯᒪᓂᖏᑦ ᑐᕌᒐᕆᔭᐅᔪᒧᑦ; ᑖᒃᑯᐊ ᐊᑕᐅᓯᐊᖅᓯᒪᙱᑦᑐᑦ ᐃᓚᐅᓯᒪᙱᑦᑐᑦ ᑲᑎᑕᐅᓯᒪᔪᓂᒃ. 

ᑮᓇᐅᔭᖃᖅᑎᑕᐅᔪᑦ ᒐᕙᒪᑐᖃᒃᑯᓐᓂᑦ ᐃᑲᔪᖅᑐᐃᓪᓗᑎᒃ ᐊᑐᓕᖁᔭᐅᔪᓂᒃ ᓄᓇᕘᒥᑦ ᐃᒻᒥᓃᖅᑎᑦᑎᑦᑕᐃᓕᒪᓂᕐᒧ ᐸᕐᓇᐅᑎᐅᔪᑦ ᐱᓕᕆᔾᔪᑕᐅᓂᐊᖅᑐᑦ 

ᐊᑦᑕᑕᕐᕕᒃᓴᖅ ᓄᓇᕘᒥᑦ ᐃᒻᒥᓃᖅᑎᑦᑎᑦᑕᐃᓕᒪᓂᕐᒧᑦ ᐱᓕᕆᔾᔪᑕᐅᓂᐊᖅᑐᓂᒃ ᐸᕐᓇᐅᑎᓄᑦ ᑮᓇᐅᔭᖃᖅᑎᑕᐅᓃᑦ  
ᑐᕌᒐᖅ 2.3 ᓴᙱᒃᑎᒋᐊᕐᓗᒍ ᐃᓱᒪᓕᕆᓂᕐᒧᑦ ᐃᖅᑲᓇᐃᔭᖅᑎᓪᓚᕇᑦ ᐱᔪᓐᓇᕐᓂᖏᑦ ᓄᓇᕘᒥᑦ - ᐱᓕᕆᐊᒃᓴᖏᑦ ᑮᓇᐅᔭᑦ ᐊᕐᕌᒍᖓ  

11/12 

ᑮᓇᐅᔭᑦ ᐊᕐᕌᒍᖓ  12/13 ᑮᓇᐅᔭᑦ ᐊᕐᕌᒍᖓ  13/14 ᑲᑎᖦᖢᑎᒃ 

ᐃᓱᒪᓕᕆᓂᕐᒥᒃ ᐃᓕᓐᓂᐊᕐᓂᕐᒧᑦ ᐱᕙᓪᓕᐊᑎᑦᑎᓂᖅ ᐊᑐᙱᑦᑐᖅ $368,294.00  $2,426,000.00   

ᑐᓴᕆᐊᕈᑎᒃ ᐃᓱᒪᓕᕆᓂᕐᒧᑦ ᐊᒻᒪᓗ ᖃᓄᐃᙱᑦᑎᐊᕐᓂᕐᒧᑦ ᐃᖅᑲᓇᐃᔭᖅᑏᑦ ᐊᑐᙱᑦᑐᖅ $14,840.00  $67,477.00   

ᓄᓇᓕᖕᓄᐊᑲᑕᒃᑐᑦ ᐊᔪᓕᖅᓯᒪᔪᓄᑦ ᐃᓅᓕᓴᖅᑕᐅᓂᖏᓐᓂᒃ ᐊᑑᑎᖃᕐᒪᖔᑦ ᖃᐅᔨᓴᕐᓂᖅ ᐊᑐᙱᑦᑐᖅ $331,194.00  ᐊᑐᙱᑦᑐᖅ  

ᐋᖅᑭᒃᓱᖅᑕᐅᓂᖓ ᐃᓱᒪᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ $132,325.00 ᐊᑐᙱᑦᑐᖅ ᐊᑐᙱᑦᑐᖅ  

ᓄᓇᕘᒥᑦ ᐃᒻᒥᓃᖅᑎᑦᑎᑦᑕᐃᓕᒪᓂᕐᒧᑦ ᐱᓕᕆᔾᔪᑕᐅᓂᐊᖅᑐᓄᑦ ᐸᕐᓇᐅᑏᑦ  $89,622.00  $45,040.00   

     

ᑲᑎᖦᖢᑎᒃ ᑮᓇᐅᔭᖅᑑᑏᑦ ᐊᕐᕌᒍᖓ - ᑐᕌᒐᖅ 2.3 $132,325.00 $803,950.00  $2,538,517.00   

ᑲᑎᖦᖢᑎᒃ  - ᑐᕌᒐᖅ 2.3    $3,474,792.00 

  

ᑐᕌᒐᖅ 2.4 ᐊᑲᐅᓯᒋᐊᕐᓗᒍ ᐅᐸᑲᐅᖅᑐᕈᓐᓇᕐᓂᖅ ᐊᑑᑎᖃᑦᑎᐊᖅᑐᒥᒃ ᐃᒻᒥᓃᕐᓂᖅᒥᒃ ᐃᓱᒪᔪᓄᑦ ᓄᑕᖅᑲᓂᒃ - ᐱᓕᕆᐊᒃᓴᖏᑦ ᑮᓇᐅᔭᑦ ᐊᕐᕌᒍᖓ  

11/12 

ᑮᓇᐅᔭᑦ ᐊᕐᕌᒍᖓ  12/13 ᑮᓇᐅᔭᑦ ᐊᕐᕌᒍᖓ  13/14  

ᓄᓇᕘᒥᑦ ᐃᒻᒥᓃᖅᑎᑦᑎᑦᑕᐃᓕᒪᓂᕐᒧᑦ ᐱᓕᕆᔾᔪᑕᐅᓂᐊᖅᑐᓄᑦ ᐸᕐᓇᐅᑏᑦ ᐊᑐᙱᑦᑐᖅ $89,622.00 $45,040.00  

     

ᑲᑎᖦᖢᑎᒃ ᑮᓇᐅᔭᖅᑑᑏᑦ ᐊᕐᕌᒍᖓ - ᑐᕌᒐᖅ 2.4  $89,622.00 $45,040.00  

ᑲᑎᖦᖢᑎᒃ - ᑐᕌᒐᖅ 2.4    $134,662.00 

  

ᑐᕌᒐᖅ 2.7 ᓄᓇᓕᖕᓂᒃ ᐊᑐᖅᖢᑎᒃ ᐅᖃᖃᑎᒌᓲᑦ ᑎᒥᐅᔪᑦ ᐃᑲᔪᖅᑐᒃᑲᓐᓂᕐᓗᒋᑦ ᓄᓇᓕᖕᓂᑦ - ᐱᓕᕆᐊᒃᓴᖏᑦ ᑮᓇᐅᔭᑦ ᐊᕐᕌᒍᖓ  

11/12 

ᑮᓇᐅᔭᑦ ᐊᕐᕌᒍᖓ  12/13 ᑮᓇᐅᔭᑦ ᐊᕐᕌᒍᖓ  13/14  

ᐊᔪᓕᕈᑎᖃᖅᐸᒃᑐᓄᑦ ᐱᓕᒻᒪᒃᓴᐃᔩᑦ ᓄᓇᕘᒥᑦ ᐊᑐᙱᑦᑐᖅ ᐊᑐᙱᑦᑐᖅ $212,464.00  

ᐅᑭᐅᖅᑕᖅᑐᓕᒫᒥᑦ ᐃᓱᒪᓕᕆᓂᕐᒧᑦ ᐃᓅᓕᑦᑎᔪᓐᓇᕐᓂᕐᒧᑦ ᐊᔪᙱᔾᔪᑏᑦ $5,817.00 ᐊᑐᙱᑦᑐᖅ $361,000.00  

ᐋᖓᔮᕐᓇᖅᑐᓂᓪᓗ ᓄᖅᑲᕋᓱᐊᕐᓂᕐᒥᒃ ᐱᓕᕆᐊᑦ ᑮᓇᐅᔭᖃᖅᑎᑕᐅᓂᖏᑦ $558,339.00 $596,390.00 $303,693.00  

     

ᑲᑎᖦᖢᑎᒃ ᑮᓇᐅᔭᖅᑑᑏᑦ ᐊᕐᕌᒍᖓ - ᑐᕌᒐᖅ 2.7 $564,156.00 $596,390.00 $877,157.00  

ᑲᑎᖦᖢᑎᒃ - ᑐᕌᒐᖅ 2.7    $2,037,703.00 

  

ᑐᕌᒐᖅ 2.10 ᐃᑲᔪᖅᑐᑦᑎᐊᒃᑲᓐᓂᕐᓗᒋ ᐃᓴᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᑦ (ELC) - ᐱᓕᕆᐊᒃᓴᖏᑦ ᑮᓇᐅᔭᑦ ᐊᕐᕌᒍᖓ  

11/12 

ᑮᓇᐅᔭᑦ ᐊᕐᕌᒍᖓ  12/13 ᑮᓇᐅᔭᑦ ᐊᕐᕌᒍᖓ  13/14  

ᐃᓵᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᑦ $176,840.66  $307,451.00  $350,516.00   

     

ᑲᑎᖦᖢᑎᒃ ᑮᓇᐅᔭᖅᑑᑏᑦ ᐊᕐᕌᒍᖓ - ᑐᕌᒐᖅ 2.10 $176,840.66  $307,451.00  $350,516.00   

ᑲᑎᖦᖢᑎᒃ - ᑐᕌᒐᖅ 2.10    $834,807.66 

 
 
 
 
 
 
 
ᑐᕌᒐᖅ 3.2 ᐱᒋᐊᖅᑎᑦᑎᓗᑎᒃ ᐱᓕᕆᐊᒃᓴᒥᒃ ᑐᕌᒐᖃᖅᑐᒥᒃ ᑭᒃᑯᑐᐃᓐᓇᕐᓄᑦ ᒪᒃᑯᒃᑐᓄᑦ, ᐊᒪᓗ ᒪᒃᑯᒃᑐᓄᑦ ᐃᒻᒥᓃᑐᐃᓐᓇᕆᐊᖃᖅᑐᓄᑦ, ᓲᕐᓗ ᐃᓱᒪᒃᑯᑦ ᐋᓐᓂᐊᕈᑎᓕᖕᓄᑦ 

ᐃᓅᓕᖅᓯᔪᓐᓇᕐᓂᕐᒥᒃ (MHFA) ᒪᒃᑯᒃᑐᓄᑦ; ᑐᓂᓯᒐᔪᒡᓗᑎᒃ ᓴᙱᓂᕐᒥᒃ ᑐᙵᕕᓕᖕᓂᒃ ᐱᓕᕆᐊᒃᓴᓂᒃ ᒪᒃᑯᒃᑐᓄᑦ ᐊᑐᓂ ᓄᓇᓕᖕᓂᑦ  - ᐱᓕᕆᐊᒃᓴᖏᑦ 

ᑮᓇᐅᔭᑦ ᐊᕐᕌᒍᖓ  

11/12 

ᑮᓇᐅᔭᑦ ᐊᕐᕌᒍᖓ  12/13 ᑮᓇᐅᔭᑦ ᐊᕐᕌᒍᖓ  13/14 
ᑲᑎᖦᖢᑎᒃ 

SPARX-ᒥᒃ ᐱᓕᕆᐊᖑᔪᖅ ᐊᑐᙱᑦᑐᖅ ᐊᑐᙱᑦᑐᖅ $274,238.00   

ᑲᓇᑕᓕᒫᒥᑦ ᓄᓇᖃᖅᑳᖅᓯᒪᔪᑦ ᐃᒥᐋᓗᖕᓂᒃ ᐊᒻᒪᓗ ᐋᖓᔮᕐᓇᖅᑐᓂᑦ ᐊᑐᕐᓂᓗᑉᐸᑦᑐᓂᑦ ᐱᓇᓱᐊᒐᖅ (NNADAP) $376,211.00  ᐊᑐᙱᑦᑐᖅ ᐊᑐᙱᑦᑐᖅ  

ᑲᑎᖦᖢᑎᒃ ᑮᓇᐅᔭᖅᑑᑏᑦ ᐊᕐᕌᒍᖓ- ᑐᕌᒐᖅ 3.2 $376,211.00  ᐊᑐᙱᑦᑐᖅ $274,238.00   

ᑲᑎᖦᖢᑎᒃ - ᑐᕌᒐᖅ 3.2    $650,449.00 

  

ᑐᕌᒐᖅ 3.6 ᐅᓄᖅᓯᒋᐊᕐᓗᒋᑦ ᐊᒻᒪᓗ ᐃᑲᔪᖅᑐᕐᓗᒋᑦ ᖃᓄᐃᙱᑦᑎᐊᕐᓂᕐᒧᑦ ᐱᓕᕆᐊᖏᑦ ᒪᒃᑯᒃᑐᓄᑦ ᓄᓇᓕᖕᓂᑦ - ᐱᓕᕆᐊᒃᓴᖏᑦ ᑮᓇᐅᔭᑦ ᐊᕐᕌᒍᖓ  

ᑮᓇᐅᔭᑦ ᐊᕐᕌᒍᖓ  12/13 ᑮᓇᐅᔭᑦ ᐊᕐᕌᒍᖓ  13/14  

ᒪᒃᑯᒃᑐᓄᑦ ᐃᓱᒪᓕᕆᓂᖅ: ᐃᓅᓱᒃᑐᓂᒃ ᐃᒻᒥᓃᖅᑎᑦᑎᑦᑕᐃᓕᒪᓂᖅ $147,569.00  ᐊᑐᙱᑦᑐᖅ ᐊᑐᙱᑦᑐᖅ  

ᓄᓇᓕᖕᓂ ᐱᓇᓱᐊᒐᒃᓴᑦ* ᐊᒻᒪᓗ ᐃᓅᓯᕐᒥᒃ ᐃᓴᒃᓯᒪᒋᑦ ᐅᓪᓗᖓ $330,000.00  $371,250.00  $371,250.00   

     

ᑲᑎᖦᖢᑎᒃ ᑮᓇᐅᔭᖅᑑᑏᑦ ᐊᕐᕌᒍᖓ - ᑐᕌᒐᖅ 3.6 $477,569.00  $371,250.00  $371,250.00   

ᑲᑎᖦᖢᑎᒃ - ᑐᕌᒐᖅ3.6    $1,220,069.00 

     

ᑐᕌᒐᖅ 4.1 ᐃᓕᓐᓂᐊᖅᑎᑦᑎᓗᑎᒃ ᐅᖃᖃᑎᒌᒡᓗᒃ!/ᐅᖃᓪᓚᐅᓯᕆᒍᒃ! ᓄᓇᕘᒧᑦ ᑐᕌᖓᔪᖅ ᐊᑐᓕᖅᑎᑕᐅᓯᒪᔪᑦ ᐃᒻᒥᓃᖅᑎᑦᑎᑦᑕᐃᓕᒪᓂᕐᒧᑦ ᐊᔪᕈᓐᓃᕈᑎᓂᑦ ᐱᓕᒻᒪᖅᓴᐃᓂᖅ, 

ᐃᓚᐅᔪᒪᔪᓕᒫᓄᑦ ᓄᓇᕘᒥᐅᓄᑦ - ᐱᓕᕆᐊᒃᓴᖏᑦ 

ᑮᓇᐅᔭᑦ ᐊᕐᕌᒍᖓ  

11/12 

ᑮᓇᐅᔭᑦ ᐊᕐᕌᒍᖓ  12/13 ᑮᓇᐅᔭᑦ ᐊᕐᕌᒍᖓ  13/14  

ᓄᓇᕘᒻᒥᑦ ᓯᓚᑦᑐᖅᓴᕐᕕᒃ -ᐃᒻᒥᓃᖅᑎᑦᑎᑦᑕᐃᓕᒪᓂᕐᒧᑦ ᐊᔪᕈᓐᓃᕈᑎᓂᑦ ᐱᓕᒻᒪᖅᓴᐃᓂᖅ ᐊᑐᙱᑦᑐᖅ ᐊᑐᙱᑦᑐᖅ $170,000.00   

ᑲᓇᑕᓕᒫᒥᑦ ᓄᓇᖃᖄᖅᓯᒪᔪᓂ ᒪᒃᑯᒃᑐᓂ ᐃᒻᒥᓃᖅᑕᐃᓕᓂᕐᒧᑦ ᓴᐳᔾᔨᔪᑎᒃᓴᓄᑦ ᖃᓄᐃᓕᐅᕈᑕᐅᔪᒪᔪᑦ $315,643.00  ᐊᑐᙱᑦᑐᖅ ᐊᑐᙱᑦᑐᖅ  

     

ᑲᑎᖦᖢᑎᒃ ᑮᓇᐅᔭᖅᑑᑏᑦ ᐊᕐᕌᒍᖓ - ᑐᕌᒐᖅ 4.1 $315,643.00  ᐊᑐᙱᑦᑐᖅ $170,000.00   

ᑲᑎᖦᖢᑎᒃ - ᑐᕌᒐᖅ 4.1    $485,643.00 

  

ᑐᕌᒐᖅ 6.2 ᐋᖅᑭᒃᓱᐃᓗᓂ ᐊᒻᒪᓗ ᓴᒃᑯᑦᑎᓗᓂ ᖃᐅᔨᒋᐊᕈᑎᒃᓴᓂᒃ: ᑐᑭᓯᓇᖅᓯᑎᑦᑎᔪᓐᓇᖅᑐᓂᒃ ᐊᑲᐅᙱᓕᐅᕈᑎᓂᒃ ᐃᒻᒥᓃᕐᓂᕐᒧᑦ ᐃᓱᒪᔪᓂᒃ; ᕿᓂᕐᓗᑎᒃ ᐃᓱᒪᒥᒍᑦ ᐋᓐᓂᐊᕈᓐᓃᕈᑎᒃᓴᓂᒃ 

ᐊᒻᒪᓗ ᐃᑲᔪᖅᑕᐅᔪᒪᔪᓐᓇᕐᓗᑎᒃ ᐃᓱᒪᓗᐊᕿᔪᑦ; ᐊᒻᒪᓗ, ᑐᓴᐅᒪᑎᑦᑎᓗᑎᒃ ᖃᓄᖅ ᐃᑲᔪᖅᑕᐅᔪᒪᔪᓐᓇᕐᒪᖔᑦ ᐃᓱᒪᓗᐊᕿᔪᖅ - ᐱᓕᕆᐊᒃᓴᖏᑦ 

ᑮᓇᐅᔭᑦ ᐊᕐᕌᒍᖓ  

11/12 

ᑮᓇᐅᔭᑦ ᐊᕐᕌᒍᖓ  12/13 ᑮᓇᐅᔭᑦ ᐊᕐᕌᒍᖓ  13/14  

ᐃᒻᒥᓃᖅᑎᑦᑎᑦᑕᐃᓕᒪᓂᖅᒧᑦ ᐅᔾᔨᕈᓱᓕᖅᐹᓪᓕᖅᑎᑦᑎᓂᖅ, ᐃᓕᓐᓂᐊᕐᓂᒃᑯᑦ ᐊᒻᒪᓗ ᐃᓕᖅᑯᓯᑐᖃᒃᑯᑦ ᑐᓴᐅᒪᑎᑦᑎᓂᕐᒥᒃ ᐊᑐᙱᑦᑐᖅ ᐊᑐᙱᑦᑐᖅ $180,515.00   

     

ᑲᑎᖦᖢᑎᒃ ᑮᓇᐅᔭᖅᑑᑏᑦ ᐊᕐᕌᒍᖓ - ᑐᕌᒐᖅ 6.2 ᐊᑐᙱᑦᑐᖅ ᐊᑐᙱᑦᑐᖅ $180,515.00   

ᑲᑎᖦᖢᑎᒃ - ᑐᕌᒐᖅ 6.2    $180,515.00 

     

 ᑮᓇᐅᔭᑦ ᐊᕐᕌᒍᖓ  

11/12 

ᑮᓇᐅᔭᑦ ᐊᕐᕌᒍᖓ  12/13 ᑮᓇᐅᔭᑦ ᐊᕐᕌᒍᖓ  13/14  

ᑲᑎᖦᖢᑎᒃ ᑮᓇᐅᔭᖅᑑᑏᑦ ᐊᕐᕌᒍᖓ $2,042,744.66 $2,079,041.00  $4,762,193.00   

ᐃᓗᓕᖏᑦ ᑲᑎᖦᖢᑎᒃ**     $8,883,978.66 

ᐅᖃᐅᓯᒃᓴᑦ:  

*ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᑦ ᑮᓇᐅᔭᖃᖅᑎᑕᐅᔪᑦ ᓄᓇᓖᑦ ᐃᓱᒪᓕᕆᓂᕐᒧᑦ ᐊᒻᒪᓗ ᐊᔪᓕᕈᑎᖃᖅᐸᒃᑐᓄᑦ ᐱᒋᐊᕈᑎᒃᓴᓄᑦ ᐊᑐᒐᒃᓴᖏᓐᓂᒃ. 

**ᐃᓚᖏᑦ ᐊᑕᐅᓯᐊᖏᖦᖢᑎᒃ ᓇᓗᓇᐃᖅᑕᐅᓯᒪᔪᑦ ᐃᓚᓕᐅᑎᓯᒪᓂᖏᑦ ᑐᕌᒐᕆᔭᐅᔪᒧᑦ; ᑖᒃᑯᐊ ᐊᑕᐅᓯᐊᖅᓯᒪᙱᑦᑐᑦ ᐃᓚᐅᓯᒪᙱᑦᑐᑦ ᑲᑎᑕᐅᓯᒪᔪᓂᒃ. 

 

 

 


